
ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᓯᑕᒻᒥᖅ, ᒫᑦᓯ 3, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ. ᐊᐱᕆᔪᒪᓪᓗᒍ ᐃᕝᔭᕈᑕᐃᓚᒃ ᑐᕐᓯᐊᓂᒃᑯᑦ ᒪᑐᐃᖅᓯᖁᓪᓗᒍ. 
 
>>ᑐᒃᓯᐊᕐᓂᖅ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᓯᕗᓕᖅᑏ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑏᑦ. ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. 
ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᓂᒃᑳᖏᑦ. ᓯᕗᓕᖅᑎ. 
 
ᐊᖓᔪᖅᑳᑦ ᐅᓂᒃᑳᖏᑦ 063 - 2(2): ᓄᓇᓕᓐᓂ ᐸᓖᓯᒃᓴᐅᓂᕐᒧᑦ ᐃᓕᓐᓂᐊᕐᓂᖅ 

ᐊᑐᐃᓐᓇᐅᓂᖅᓴᐅᓕᖅᑐᖅ ᓄᓇᕗᒻᒥᐅᓄᑦ  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ 
ᐅᖃᖃᑎᒌᖃᑦᑕᖅᓯᒪᒻᒪᑕ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᖅ ᐹᓕᓯᖃᑦᑎᑦᑎᓂᖅ ᓄᓇᕗᒻᒥᐅᓄᑦ ᐅᓄᖅᓯᑎᑕᐅᓗᑎᒃ 
ᐊᒥᓲᓂᖏᑦ ᓄᓇᓕᓐᓂ ᐸᓖᓯᐅᔪᑦ ᓄᓇᕗᒻᒥ ᐊᒻᒪᓗ ᐱᓇᓱᐊᒃᑲᓂᖅᑕᐅᓗᓂ ᐸᓖᓯᑖᕐᓂᖅ ᐊᒥᓲᓂᖅᓴᓂᒃ 
ᐃᓄᓐᓂᒃ. 
 
ᐱᓕᕆᐊᖑᓂᖓᓄᑦ, ᐸᓖᓯᒃᑯᑦ ᐱᒋᐊᖅᑎᑎᒃᑲᓂᕐᓂᐊᖅᑐᑦ ᓄᓇᓕᓐᓂ ᐸᓖᓯᒃᓴᐅᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐊᑐᐃᓐᓇᐅᓕᖅᑎᑕᐅᓗᓂ ᐃᓕᓐᓂᐊᕐᓂᐅᔭᕆᐊᓕᒃ ᐃᓄᓐᓄᑦ. ᐸᓖᓯᒃᓴᓂᒃ ᐊᐅᓚᑎᑦᑎᖔᖏᓪᓗᑎᒃ ᕆᔭᐃᓇᒧᑦ 
ᐃᓕᓐᓂᐊᖅᑕᒥᓂᒃ ᐱᐊᓂᒃᓯᓂᐊᕐᓗᓂ, ᐸᓖᓯᒃᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᐃᓕᓐᓂᐊᕐᕋᔅᓴᒥᒃ ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᐃᑉᐳᕈᖑᓂᐊᖅᑐᒥᒃ ᐊᒻᒪᓗ ᒪᐃᒥ, ᐸᓖᓯᒃᓴᐅᒍᒪᔪᑦ ᓄᓇᕗᒻᒥ ᑎᑭᑎᑕᐅᓂᐊᖅᑐᑦ ᐃᖃᓗᓐᓄᑦ ᒪᕐᕉᓐᓂᒃ 
ᐱᓇᓱᐊᕈᓰᓐᓂᒃ ᐃᓕᓐᓂᐊᖅᑎᑕᐅᔭᖅᑐᕐᓗᑎᒃ. ᐅᑎᖅᐸᑕ ᓄᓇᓕᒥᓄᑦ, ᐸᓖᓯᒃᓴᐅᔪᒪᔪᑦ ᐱᓕᕆᓕᕐᓗᑎᒃ 
ᓄᓇᓕᓐᓂ ᐸᓖᓯᐅᓂᕐᒥᒃ, ᐊᔪᙱᓐᓂᖃᕐᓗᑎᒃ ᐊᒻᒪᓗ ᐱᔪᓐᓇᕐᓂᕐᒥᑦ ᖁᓛᓃᑦᑐᓂᒃ ᓄᓇᓕᓐᓂ 
ᒪᓕᒐᕋᓛᓕᕆᔨᐅᑉ. ᐃᓚᖏᓐᓄᑦ, ᑕᒪᓐᓇ ᐱᒋᐊᕈᑕᐅᑦᑎᐊᕐᓂᐊᖅᑐᖅ ᐸᓖᓯᕈᖃᑕᐅᓗᑎᒃ. 
 
ᐅᖃᖅᑎ, ᑖᓐᓇ ᐱᓕᕆᐊᖑᓇᓱᐊᖅᑐᖅ ᑐᕌᖓᔪᖅ ᐱᐅᓯᕚᓪᓕᖅᑎᕆᓂᕐᒥᒃ ᐸᓖᓯᒃᑯᑦ ᐱᔨᑦᑎᕈᑎᖏᓐᓂᒃ 
ᑲᑎᑎᕆᓂᒃᑯᑦ ᐸᓖᓯᒃᑯᓐᓂᑦ ᓄᓇᓕᓐᓄᑦ ᐊᒃᑐᐊᓂᖅᓴᐅᖁᓪᓗᒋᑦ. ᓂᕆᐅᑉᐳᒍᑦ ᐊᑐᖅᑕᐅᓕᕐᓂᐊᕐᒪᑦ 
ᐸᓖᓯᓕᕆᓂᕐᒥᑦ ᓄᓇᕗᒻᒥᐅᓄᑦ  

ᓄᓇᕗᒻᒥᐅᑎᒍᑦ, ᐃᑲᔪᕐᓗᑎᒃ ᐸᓖᓯᒃᑯᑦ ᐱᓇᓱᐊᖅᐸᑦᑕᖓᓂᒃ ᑕᒪᓐᓇ ᐸᓖᓯᓕᕆᓂᖓ ᓄᓇᕗᒻᒧ 
ᐊᑐᖅᑕᐅᓂᖅᓴᐅᓕᕐᓗᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᐸᕋᐅᓐ. 
 
ᐊᖓᔪᖅᑳᑦ ᐅᖃᐅᓯᖏᑦ 064 - 2(2): ᓄᖑᓴᖅᑕᐅᖃᑦᑕᕐᓂᖅ ᖃᓂᕐᓂᖅᓴᐅᓕᕐᓗᓂ ᐊᖏᕐᕋᕆᔭᐅᔪᓄᑦ 

ᐸᕐᓇᒍᑎ 
 
ᐊᖓᔪᖅᑳ ᓚᕖᓐᓂᐊ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᓂᒃ ᐱᕙᓪᓕᐊᓂᐅᕋᑖᖅᑐᒥᒃ ᑕᒪᑐᒧᖓ ᓄᖑᓴᖅᑕᐅᖃᑦᑕᕐᓂᖅ ᖃᓂᕐᓂᖅᓴᐅᓕᕐᓗᓂ ᐊᖏᕐᕋᒧᑦ 
ᐱᓕᕆᐊᖑᓇᓱᐊᖅᑐᒥᒃ. ᓄᓇᕗᒻᒥ ᐱᓕᕆᔩᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᑎᖃᑎᖃᕋᑖᓚᐅᕐᒪᑕ ᑖᒃᑯᓂᖓ 
ᐊᖓᔪᖅᑲᐅᑎᖏᓐᓂᒃ ᐊᐅᓚᑦᑎᔩᑦ ᐋᓐᓂᐊᖅᑖᖃᑦᑕᖅᑐᓂᒃ ᐸᖅᑭᖅᓯᓂᕐᒧᑦ ᒫᓂᑑᕙᒥ. 
 
ᑲᑎᒪᓂᖓ ᓴᖅᑮᓚᐅᖅᑐᑦ ᓴᖅᑭᑕᐅᒋᐊᖓᖅᑐᒥᒃ ᓇᓗᓇᐃᖅᑎᕆᓯᒪᔪᒥᒃ ᐃᓗᓕᓕᒫᖏᓐᓂᒃ ᐱᕙᓪᓕᐊᓂᕐᒧᑦ 
ᑐᒃᓯᕋᐅᑎ ᐋᓐᓂᐊᖅᑖᖃᑦᑕᖅᑐᐃᑦ ᐸᖅᑭᔭᐅᓂᖓᓄᑦ ᐱᓕᕆᐊᖑᔪᖅ ᖃᐅᔨᓴᖅᑕᐅᕕᒻᒥᒃ ᖃᖏᖅᖠᓂᕐᒥ 
ᑭᕙᓪᓕᕐᒥᐅᑕᓄ. ᖃᐅᔨᓴᖅᑕᐅᕕᐅᖁᔭᐅᔪᖅ ᐱᓕᕆᖃᑎᒌᓐᓂᒃᑰᖓᓂᐊᖅᑐᖅ ᑖᒃᑯᐊᓗ ᐋᓐᓂᐊᖅᑖᖃᑦᑕᖅᑐᓄᑦ 
ᐸᖅᑭᔭᐅᓂᕐᒧᑦ ᒫᓂᑑᐸᒥᐅᑦ, ᐱᓕᕆᖃᑎᒌᓐᓂᖏᑦ 16-ᖑᔪᓂᒃ ᐋᓐᓂᐊᖅᑖᖃᑦᑕᖅᑐᓄᑦ ᐱᔨᑦᑎᕈᑎᖃᑦᑐᑦ 
ᓇᒥᑐᐃᓐᓇᖅ ᐊᒻᒪᓗ ᐅᖓᓯᑦᑐᒦᑦᑐᓂ ᒫᓂᑑᕙᒥ. ᑭᖑᓪᓕᖅᐹᒥ ᓴᖅᑭᑕᐅᔪᑦ ᓇᓗᓇᐃᖅᑎᕆᓯᒪᔪᖅ 
ᑐᕌᖅᑕᐅᓇᓱᐊᖅᑐᖅ ᐅᓪᓗᖓ ᒫᑦᓯ 31, 2005. 
 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ ᐊᖏᓚᐅᖅᑎᓪᓗᒍ, ᐊᒻᒪᓗ ᐋᓐᓂᐊᖅᑖᖃᑦᑕᖅᑐᓄᑦ ᐸᖅᑭᓂᕐᒧᑦ 
ᒫᓂᑑᕙᒥ ᑲᑎᒪᔨᖏᑦ, ᓄᖑᓴᐃᓂᐅᕙᑦᑐᖅ ᐊᒻᒪᓗ ᐊᒃᑐᐊᓂᖃᑦᑐᑦ ᐋᓐᓂᐊᖅᑖᖃᑦᑕᖅᑐᓄᑦ ᐱᓕᕆᐊᖑᔪᖅ 
ᑲᖏᖅᖠᓂᕐᒥ, ᐱᒋᐊᖅᑕᐅᓂᐊᖅᑐᒋᔭᐅᔪᖅ ᐅᑐᐱᕆ 2005-ᒥ. 
 
ᐱᓪᓗᐊᑕᕆᔭᐅᔪᖅ ᑐᒃᓯᕋᐅᑎᒃᑯᑦ ᑕᒪᓐᓇ ᐃᓕᓐᓂᐊᑲᓐᓂᕐᓂᖏᓐᓄᑦ ᓗᑖᑦ, ᐋᓐᓂᐊᕐᓯᐅᖅᑏᑦ, ᓱᕈᓯᓕᕆᔩᑦ 
ᓄᖑᓴᖅᑕᐅᖃᑦᑕᓂᕐᒧᑦ ᐊᐅᓚᑦᑎᔩᑦ. ᑕᒪᓐᓇ ᐸᕐᓇᑕᐅᓯᒪᔪᖅ ᐅᑭᐊᒃᓵᖑᓂᐊᕐᓕᖅᑎᓪᓗᒍ 2005-ᒥ ᐅᐊᓇᐸᐃᒥ 
ᑕᐃᑲᓂ ᐋᓐᓂᐊᖅᑖᖃᑦᑕᖅᑐᐃᑦ ᐸᖅᑭᒃᓯᓂᖅ ᒪᓂᑑᕙᒥ. 
 
ᐅᖃᖅᑎ, ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒪᓪᓗ ᐃᓄᓕᕆᔨᒃᑯᑦ ᐱᐅᔪᒥᒃ 
ᐋᓐᓂᐊᖅᑐᓕᕆᔨᖃᑦᑎᑦᑎᓇᓱᐊᖃᑦᑕᕐᒪᑕ ᓄᓇᖃᑦᑎᐅᔪᓄᑦ ᓄᓇᕗᒥᐅᓕᒫᓄᑦ ᖃᓂᑦᑐᒥᒃ ᓄᓇᓕᖏᓐᓄᑦ 
ᐊᔪᓐᓇᖏᑦᑕᕋᐃᒻᒪᑦ. ᐱᓕᕆᐊᕆᓇᓱᒃᑕᕗᓪᓗ ᑕᑯᔪᒪᓪᓗᑕ ᐃᓘᓇᖏᓐᓂᒃ ᓄᓇᕗᒻᒥᐅᓂᒃ ᐊᑲᐅᓯᕚᓪᓕᖅᓯᓚᔪᒃᑯᑦ 
ᐊᑐᐃᓐᓇᖃᕐᓗᑎᒃ ᐋᓐᓂᐊᖅᑖᖃᑦᑕᖅᑐᓄᑦ ᐃᑲᔪᖅᑕᐅᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᓂᒃᑳᖏᑦ. ᐲᑯ. 
 
ᐊᖓᔪᖅᑳᑦ ᐅᖃᐅᓯᖏᑦ 065 - 2(2): ᐃᓕᓐᓂᐊᕐᕈᑎᔅᓴᐃᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐱᔨᑦᑎᕈᑎᑦ 

ᑲᔪᓯᑦᑎᐊᖅᓯᒪᓂᕐᖏᓐᓄᑦ ᐅᓂᒃᑳᑦ. 
 
ᐊᖓᔪᖅᑳ ᐃᐊᑦ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᓇᐃᑦᑐᒥᒃ ᐅᖃᐅᓯᖄᔾᔪᒍᒪᒐᒪ 
ᐱᓕᕆᐊᖑᑦᑎᐊᕐᓂᕆᔭᐅᔪᒥᒃ ᑖᒃᑯᑎᒎᓇ ᐃᓕᓐᓂᐊᕐᕈᑎᔅᓴᐃᑦ ᐊᒻᒪᓗ ᐃᑲᔪᖅᑎᑐᐃᓂᕐᒧᑦ ᐱᔨᑦᑎᕈᖏᑎᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᕐᕈᑎᔅᓴᐃᑦ ᐃᖅᑲᓇᐃᔭᖅᑎᖏᑦ, ᐱᐊᓂᒃᓯᓚᐅᕐᒪᑕ ᑎᑎᖅᑲᓂᒃ 
ᓇᓗᓇᐃᖅᑎᕆᓯᒪᔪᓂᒃ ᑭᓱᑐᐃᓐᓇᕐᓂᒃ ᑎᑎᕋᖅᑕᐅᓯᒪᔪᑦ 2000-ᒥ, ᐃᓕᓴᐃᔩᑦ ᐃᑲᔪᖅᑕᐅᓂᐊᕐᓗᑎᒃ ᓄᓇᕗᑦ 
ᐊᒻᒪᓗ ᐃᓄᐃᑦ ᐱᒃᑯᒋᔭᖏᑦ ᐃᓪᓗᕈᓯᕆᔭᐅᔪᓄᑦ ᐊᑐᖅᑕᐅᕙᓪᓗᑎᒃ. 

ᑕᐃᓐᓇ ᓴᓇᓯᒪᔪᑦ ᑎᑭᓴᐃᕕᒃ ᑐᓂᔭᐅᓚᐅᖅᑐᖅ ᐃᓕᓴᐃᔨᓕᒫᓄᑦ ᐱᓇᓱᐊᕈᓯᐅᓚᐅᖅᑐᖅ ᐱᒋᐊᓕᕋᑖᖅᑎᓪᓗᒍ 
ᑲᑐᔾᔨᖃᑎᒌᖏᑦ ᓄᓇᕗᑦ ᐃᓕᓴᐃᔩᑦ ᑲᑎᒪᓂᖃᑦᑎᓪᓗᒋᑦ ᑕᒫᓂ ᐃᖃᓗᓐᓂ. 
 
ᐅᖃᖅᑎ, ᑖᓐᓇ ᐱᒋᐊᕈᑎᑐᐃᓐᓇᖅ. ᐱᓕᕆᒋᐊᓯᓂᐊᖅᑐᑦ ᐃᓕᓐᓄᐊᕐᕈᑎᒃᓴᓕᕆᓂᕐᒥᒃ ᐃᓕᓴᐃᔨᖏᓐᓄᑦ 
ᐃᓄᐃᓐᓇᖅᑐᓐ. ᑕᒪᒃᑮᒃ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐃᓕᓐᓂᐊᕐᕈᑎᒃᓴᖅ ᓯᕗᔾᓕᐅᔭᐅᓂᖃᒻᒪᑦ 
ᐃᓕᓐᓂᐊᕐᕈᑎᒃᓴᓕᕆᔨᓄᑦ ᐊᕐᕌᒍᓄᑦ ᑎᓴᒪᓄᑦ ᐸᕐᓇᒍᑎᒥ. 
 
ᐊᓯᒃᑲᓐᓂᐊᑕᐅᖅ ᐃᓚᖓ ᐊᕕᒃᓯᒪᓂᐅᔫᑉ, ᐃᓕᓐᓂᐊᖅᓂᒃ ᐃᑲᔪᖅᑐᐃᓂᕐᒧᑦ ᐱᔨᑦᑎᕈᑎᑦ, 
ᖃᐅᔨᕚᓪᓕᖅᑕᐅᓯᒪᓕᖅᑐᑦ ᑲᓇᑕᓗᒃᑖᒥ ᓯᕗᒧᐊᑦᑎᐊᐸᓪᓕᐊᓂᖓᓄᑦ ᐃᓕᓐᓂᐊᕐᕈᑎᐅᕙᑦᑐᓄᑦ 
ᐃᓕᓐᓂᐊᖅᑐᓕᕆᓂᕐᒥ. ᑕᐃᓐᓇ ᑐᒦᑦ ᐆᑦᑑᑎᐅᔪᖅ ᐃᓕᓐᓂᐊᕐᕕᓐᓄᑦ ᐱᑕᖃᑦᑎᑦᑎᓗᑎᒃ 
ᐃᓕᓐᓂᐊᕐᕈᑎᑦᑎᐊᕙᓐᓂᒃ ᐱᓇᓱᐊᒃᑲᓐᓂᕈᑕᐅᒍᓐᓇᖅᑐᓂᒃ ᐊᒻᒪᓗ ᑐᕌᖓᓪᓗᑎᒃ ᐃᓕᓐᓂᐊᖅᑏᑦ 
ᐱᔪᓐᓇᕐᓂᖏᓐᓄᑦ ᑲᔪᓯᑦᑎᐊᖁᓪᓗᖏᑦ ᐃᓕᓴᓂᖏᒍᑦ ᐃᓕᓐᓂᐊᖅᑎᓕᒫᑦ. 
 
ᑖᓐᓇ ᐆᑦᑑᑎᐅᔪᖅ ᓱᓕ ᐊᑐᖅᑕᐅᓕᕋᓱᐊᖅᑐᖅ ᐃᓕᓐᓂᐊᖅᕕᓄᑦ. ᑭᓯᐊᓂᓕ, ᖃᐅᔨᓴᕈᑎᐅᔪᓂᒃ ᐸᐃᑉᐹᑎᒍᑦ 
ᐋᖅᑭᓱᖅᑕᐅᓯᒪᔪᑦ ᒥᒧᐊᕆᐅᓪ ᐃᓕᓐᓂᐊᕐᕕᔾᔪᐊᖓᑕ ᑕᒪᒃᑯᓂᖓ ᐃᓕᓐᓂᐊᕐᕈᑎᒃᓴᐅᕙᑦᑐᓂᒃ ᐆᑦᑑᑎᐅᔪᑦ 
ᐃᓕᓐᓂᐊᖅᑐᓕᕆᓂᕐᒥ, ᓄᓇᕗᑦ ᑲᒪᒋᔭᖃᕈᒪᓂᖓ ᐊᑕᐅᓯᕈᖅᑎᑕᐅᓚᐅᖅᑐᖅ ᐆᑦᑑᑎᐅᔪᖅ 
ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᑲᓇᑕᒥᐅᑕᓕᒫᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑐᑭᓯᓇᑦᑎᐊᐸᓪᓚᐃᔪᑦ ᑖᒃᑯᐊ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓪᓚᕆᑦᑐᒥᒃ ᐱᓇᓱᐊᕐᓂᖏᓐᓄᑦ 
ᐃᓕᓐᓂᐊᕐᕋᓴᑎᒍᑦ ᐊᒻᒪᓗ ᓇᓗᓇᐃᖅᑕᐅᓯᒪᕙᑦᑐᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᑦᑎᐊᕙᓐᓂᒃ 
ᐱᒻᒪᕆᐊᓘᒻᒪᑦ ᐃᓚᖏᓪᓗᓂᐅ ᐃᓅᓯᓗᒃᑖᖅ ᐃᓕᓐᓂᐊᕐᓂᕐᒧᑦ ᐱᑕᖃᖁᔭᕋᓗᐊᕗᑦ ᐃᓄᖏᓐᓄᑦ ᓄᓇᕗᑦ ᐅᓪᓗᒥ 
ᐊᒻᒪᓗ ᓯᕗᓂᒃᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 139 - 2(2): ᐃᓕᑕᖅᓯᓂᖅ ᒨᓯ ᑰᑦᑎᕐᒥᒃ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐱᒍᓱᓪᓚᕆᒃᑲᒪ ᐊᒻᒪᓗ ᑐᓴᖅᑎᑦᑎᔪᒪᓪᓗᖓ 
ᑲᑎᒪᕕᒻᒥ ᐃᓚᖓᓐᓂ ᓂᕈᐊᖅᑕᐅᕕᒋᓯᒪᔭᒪ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᓯᒪᔪᑦ ᐃᓄᓐᒥᒃ 
ᓂᕈᐊᖅᑕᐅᕕᒋᓯᒪᔭᓐᓂᒃ. ᒨᓯ ᑰᑦᑎᖅ, ᓯᕗᓪᓕᖅᐹᖅ ᐃᓄᒃ ᐱᐊᓂᒃᓯᔪᖅ ᐃᓕᓐᓂᐊᖅᑕᒥᓂᒃ ᐆᒪᔪᓕᕆᓂᕐᒧᑦ. 
ᓂᕿᑐᖅᑎᓄᑦ ᐆᒪᔪᓕᕆᔨ ᐊᒻᒪᓗ ᐱᐊᓂᓚᐅᖅᑐᓂ ᐃᓕᓐᓂᐊᖅᑕᒥᓂᒃ. ᐱᓕᕆᓂᐊᖅᑐᖅ ᐱᓕᕆᕕᐊᓄᑦ 
ᐊᕙᑎᓕᕆᔨᒃᑯᑦ ᐃᒡᓗᓕᒃᒥ. 
 
ᒨᓯ ᐃᓕᓐᓂᐊᕆᐊᓚᐅᖅᓯᒪᔪᖅ ᐋᓐᑎᐅᕆᐅᒥ ᐃᓕᓂᐊᕕᔾᔪᐊᒥ ᐸᐃᑉᐹᖅᑖᕆᐊᓐᖓᐅᑎᒃ ᑭᓪᓕᓯᓂᐊᕐᓂᕐᒥ 
ᑲᐅᓪᑎᓐ ᐃᓕᓂᐊᕕᔾᔪᐊᖓᓂ. ᐃᓕᑕᕆᔪᒪᓪᓗᒍ ᒨᓯ ᑯᑦᑎᖅ ᐱᐊᓂᒃᓯᓚᐅᖅᑐᖅ ᐃᓕᓐᓂᐊᖅᑕᒥᓂᒃ ᐊᒻᒪᓗ 
ᑎᓕᐅᕆᓪᓗᖓ ᐃᓄᓱᒃᑐᓕᒫᓂᒃ ᓄᓇᕗᒻᒥᐅᓂᒃ ᑕᒪᒃᑯᓂᖓ ᐃᖅᑲᓇᐃᔭᖅᑕᐅᒍᓐᓇᖅᑐᓂᒃ ᐱᓇᓱᐊᖃᑦᑕᖁᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 140 - 2(2): ᐱᑕᖃᒃᑲᓐᓂᕐᓂᖅ ᓯᐊᒻᒪᑎᖅᕕᐅᓯᒪᖏᑦᑐᓄᑦ ᓄᓇᓕᓐᓄᑦ 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᓕᕆᒃᑲᓐᓂᕆᐊᖃᕐᓂᑎᓐᓄᑦ 
ᑕᒪᒃᑯᓄᖓ ᓯᐊᒪᑎᖅᕕᐅᓯᒪᖏᑦᑐᓄᑦ ᓄᓇᓕᓐᓄᑦ ᐊᓯᒃᑲᓐᓂᖏᓐᓄᑦ ᐱᕙᓪᓕᐊᑎᑦᑎᓂᕐᒥᒃ ᐃᓄᓐᓄᑦ ᑐᕌᖓᔪᓂᒃ 
ᐱᓕᕆᐊᒃᓴᓂᒃ. 
 
ᐅᖃᖅᑎ, ᐱᓕᕆᔪᒪᓂᕆᔭᕗᑦ ᓄᓇᕗᑦ ᓯᕗᓂᒃᓴᓕᐅᕈᒪᓪᓗᒍ, ᐱᓇᓱᖃᑎᒌᑦ, ᐃᓚᒋᔭᐅᔪᖅ ᐸᕐᓇᑕᐅᓯᒪᔪᓄᑦ 
ᐊᐃᑉᐸᖓ ᒪᓕᒐᓕᐅᖅᕕᒃᑯᓐᓂᑦ, ᓴᙵᖅᑎᕆᔪᒪᓪᓗᑕ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᓅᓯᓕᕆᓂᕐᒥᒃ 
ᒥᑭᔫᑕᐅᔪᓂ ᓄᓇᓕᓐᓂ. ᐅᖃᖅᑎᑦᑎᐄᓚᒋᐊᕈᑎᑦ ᐊᖓᔪᖅᑳᖓ ᐃᖅᑲᑦᑐᐃᕕᓕᕆᔨᒃᑯᑦ ᐅᖃᓚᐅᕐᒪᑦ ᐃᓚᒋᔭᖓ 
ᐊᑑᑎᖃᕐᓂᖅᓴᐅᔪᑦ ᐱᓕᕆᐊᖑᔪᑦ ᐱᓕᕆᕕᐊᓂ ᑕᒪᒃᑯᐊᖑᓯᒪᔪᑦ ᓄᓇᓕᕋᓛᓂ ᐱᓕᕆᐊᖑᔪᑦ 
ᐃᑲᔪᖅᑕᐅᔭᕆᐊᓕᓐᓄᑦ ᐃᓐᓇᐃᑦ ᑎᒍᔭᐅᓯᒪᔪᑦ ᐊᒻᒪᑕᐅᖅ ᐃᓅᓱᒃᑐᐃᑦ ᐱᕋᔭᖃᑦᑕᖅᑐᑦ. 
 
ᐅᖃᖅᑎ, ᐱᕙᓪᓕᐊᑎᑦᑎᒍᓐᓇᑎᐊᕐᒪᑕ ᑖᒃᑯᓂᖓ ᓄᓇᓕᕋᓛᓂᒃ ᑕᒪᒃᑯᓇᓂ ᓯᐊᒻᒪᑎᖅᕕᐅᓯᒪᖏᑦᑐᓂ ᓄᓇᓕᓐᓂ 
ᐊᒻᒪᓗ ᖃᐅᔨᒪᓪᓗᖓ ᐊᒥᓲᔭᕇᒻᒪᑕ ᓄᓇᓕᕋᓛᑦ ᓄᓇᕗᒻᒥ. ᐅᖃᖅᑎᑦᑎᐄᓚᒋᐊᕈᑎᑦ ᐅᑉᐱᕈᓱᒃᑐᖓᓗ 
ᑕᐃᒪᓐᓇᐃᑦᑐᑦ ᐃᑲᔪᖅᑕᐅᔾᔪᑎᐅᔪᑦ ᐊᑑᑎᖃᕐᓂᖅᓴᐅᒻᒪᑕ ᑎᒍᔭᐅᓯᒪᓂᑐᐃᓐᓇᖏᓐᓂᒃ ᐊᓄᓪᓚᒃᓰᕕᒻᒦᑦᑐᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐊᓕᐊᓇᐃᒍᓱᖅᑲᐅᒐᒪ ᑐᓴᖅᑐᖓ ᐊᖓᔪᖅᑳᑉ ᐅᖃᐅᓯᖏᓐᓂ ᐱᓕᕆᕕᖓᑕ 
ᐱᓇᓱᐊᖅᑕᖏᓐᓂᒃ ᐃᖅᑲᓇᐃᔭᖅᑎᑖᕐᓗᑎᒃ ᐃᓄᓐᓂᒃ ᐊᖓᔪᖅᑳᖑᓂᒃᑯᑦ ᑎᒪᓪᓗᐊᑕᓂᒃ ᐃᑲᔪᖅᑕᐅᕕᓐᓂ. 
ᖁᕕᐊᒋᔪᒪᓪᓗᒋᑦᑕᐅᖅ. ᐅᖃᖅᑎ, ᐊᐱᕆᒃᑲᓂᕐᓂᐊᖅᐸᕋ ᐊᖓᔪᖅᑳ ᐊᐱᕆᔪᓐᓇᖅᓯᒍᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 141 - 2(2): ᐃᓗᕕᖅᓯᓂᕐᒧᑦ ᐋᖅᑭᒃᓯᒪᔪᐃᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᑎᐄᓚᒋᐊᕈᑎᑦ ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᐅᕙᑦᑎᓐᓂᓕᒫᖅ ᐊᒃᑐᐃᔪᒥᒃ, ᐃᓚᑦᑎᓐᓂᒃ, ᐱᖃᕐᓂᕆᔭᑦᑎᓐᓂᒃ ᐊᒻᒪᓗ ᓂᕈᐊᖅᑎᒋᓯᒪᔭᑦᑎᓐᓂᒃ ᐊᒻᒪᓗ 
ᓄᓇᕗᒻᒥᐅᑕᓕᒫᓂᒃ. 
 
ᐃᓘᓇᑎᒃ ᐃᓄᐃᑦ ᓄᓇᕐᔪᐊᕐᒥ ᑐᖁᓛᖅᑐᐃᓐᓇᐅᒻᒪᑕ. ᐅᖃᐅᓯᕆᔪᒥᓇᖏᑦᑑᒐᓗᐊᖅ. ᐋᓐᓂᓇᖅᑐᓂᓗ 
ᐅᖃᐅᓯᐅᑎᓪᓗᒍ, ᑭᓯᐊᓂᓕ ᐊᓚᕆᐊᖃᖏᓇᑦᑎᒍ ᐊᒻᒪᓗ ᖁᔭᓈᖅᓯᒪᓗᒍ. ᐅᐸᓗᖓᐃᖅᓯᒪᔭᕆᐊᖃᕋᑦᑕ 
ᐱᓕᕆᐊᕐᓗᒍ. 
 
ᖃᐅᔨᒪᔪᖓ ᐃᓚᖓ ᒪᓕᒐᓕᐅᖅᑎᐅᖃᑎᒻᒧ ᒪᓕᒐᓕᐅᖅᕕᒻᒥ ᑎᑎᕋᖅᓯᒪᒻᒪᑦ ᐊᒥᓱᓂᒃ ᑎᑎᖅᑲᓂᒃ ᐊᒻᒪᓗ 
ᖃᕋᓴᐅᔭᒃᑯᑦ ᑎᑎᕋᖅᓯᒪᓪᓗᓂ ᐊᖓᔪᖅᑳᓄᑦ ᐊᒻᒪᓗ ᐱᓕᕆᕕᒃᑯᑎᒍᑦ ᐊᖓᔪᖅᑳᖏᓐᓄᑦ, ᑐᓴᖅᑎᑕᐅᔪᒪᓪᓗᓂ 
ᐊᑐᐊᒐᐃᑦ ᒥᒃᓵᓄᑦ ᐊᒻᒪᓗ ᐊᑐᐊᖅᑕᐅᔪᒃᓴᓂᒃ ᐱᑦᔪᑎᖃᑦᑐᓂᒃ ᑐᖁᔪᓄᑦ ᐊᒻᒪᓗ ᐃᓗᕕᖅᑕᐅᓂᖏᓐᓄᑦ 
ᓄᓇᕗᒻᒥᐅᑦ. 
 
ᖁᕕᐊᖏᔾᔪᑎᒋᔭᒥᓂᒃ ᐅᖃᐅᓯᖃᖅᓯᒪᔪᖅ ᑭᐅᔭᐅᖃᑦᑕᖏᓐᓂᕐᒥᓂᒃ ᐅᓪᓗᒥᒧᑦ. ᐅᖃᖅᑎᑦᑎᐄᓚᒋᐊᕈᑎᑦ 
ᖃᐅᔨᒪᓇᖅᓯᒻᒪᑦ ᐃᑲᔪᖅᑐᖅᑕᐅᖏᓗᐊᕐᓂᖓ ᐃᓗᕕᖅᑕᐅᔪᖃᕐᓂᐊᕐᑎᓪᓗᒍ ᑲᒪᒋᔭᐅᔭᕆᐊᓕᓐᓂᒃ ᓄᓇᕗᒻᒥ 
ᒫᓐᓇᐅᒧᖅ ᑕᐃᒃᑯᓄᖓ ᐃᓅᒍᓐᓃᖅᓯᒪᔪᓄᑦ. 
 
ᐱᒻᒪᕆᐊᓘᒻᒪᑦ ᐃᓘᓇᖓᑎᒍᑦ ᐊᑐᐊᒐᐃᑦ ᓴᓇᔭᐅᖃᑦᑕᕐᓗᑎᒃ ᐃᑲᔪᖅᓯᓂᐊᖅᑐᓂᒃ ᐃᓚᒋᔭᐅᔪᓂᒃ ᐊᒻᒪᓗ 
ᓄᓇᓕᓐᓂᑦ ᐱᒡᒐᓇᖅᑐᖅᓯᐅᖅᑎᓪᓗᒋᑦ. ᑐᑭᓯᔪᖓ ᓇᓗᓇᐃᖅᑕᐅᓯᒪᔪᒃᑯᑦ  

ᒐᕙᒪᒃᑯᑦ ᐃᑲᔪᕈᓐᓇᕐᒪᑕ ᐃᓗᕕᖅᓯᐅᖅᑐᖃᕐᓂᐊᕐᑎᓪᓗᒍ. ᑕᐃᓐᓇ ᐃᓄᑦ ᓱᒃᑯᐊᕿᖃᑦᑕᖅᐸᑦ ᐊᒻᒪᓗ 
ᐊᔪᖅᑎᐊᕐᓗᓂ ᑐᖁᔪᖃᑦᑎᓪᓗᒍ, ᑕᐃᒪᓕ ᒐᕙᒪᒃᑯᑦ ᐃᑲᔪᕈᓐᓇᖅᐳᑦ. 
 
ᐃᓄᒻᒥᒃ ᑐᖁᔪᖃᕈᓂ ᐋᓐᓂᐊᕕᒃᑯᑎᒍᑦ ᐃᑲᔪᖅᑕᐅᓚᐅᖅᑎᓪᓗᒍ ᓯᓚᑖᓂ ᓄᓇᕗᑦ, ᒐᕙᒪᒃᑯᑦ 
ᐃᑲᔪᓕᑐᐃᓐᓇᕆᐊᓖᑦ ᑎᒥᖓ ᐅᑎᖅᑎᑕᐅᓗᓂ ᓄᓇᖓᓄᑦ. 
 
ᐃᓚᖏᑦ ᓄᓇᕗᑦ ᕼᐋᒻᓚᖏᑦ ᐃᓗᕕᖃᑦᑎᑦᑎᕙᑦᑐᑦ ᓄᓇᖃᑦᑎᐅᔪᓂ ᓄᓇᓕᖓᓂ. ᐅᖃᖅᑎᑦᑎᐄᓚᒋᐊᕈᑎᑦ 
ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᓐᓂᒃ ᐱᐊᓂᒃᓯᒍᒪᓪᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒃᓯᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ. ᐱᑕᖃᖏᒻᒪᑦ. ᑲᔪᓯᒋᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᐅᖃᑦᑎᒃᑲ ᐱᐊᓂᒃᑎᑦᑎᒍᓐᓇᕐᒪᑕ ᐅᖃᐅᓯᕆᔭᓐᓂᒃ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐃᓚᖏᑦ ᓄᓇᕗᒻᒥ ᕼᐋᒻᓚᑦᖏᑦ ᐃᓗᕕᒃᓴᖃᑦᑎᑦᑎᕙᑦᑐᑦ ᓄᓇᖃᑦᑎᐅᔪᓂᒃ ᐊᒻᒪᓗ 
ᓇᒻᒥᓂᖅ ᑮᓇᐅᔭᖁᑎᒥᓂᒃ ᐊᑐᖅᑐᑎᒃ. ᑭᓯᐊᓂᓕ, ᐃᓘᓇᑎᒃ ᕼᐋᒻᓚᒃᑯᑦ ᐊᑦᔨᒌᖏᒻᒪᑕ ᐊᒻᒪᓗ ᐊᑐᐊᒐᖅᑕᖃᕋᓂ 
ᐱᑕᖃᑦᑎᑦᑎᖃᑦᑕᕆᐊᖃᕐᓂᖏᓐᓄᑦ ᑕᒪᑐᒧᖓ. ᐅᖃᖅᑎ, ᐱᑦᔪᑎᒋᔭᕋᓕ, ᐃᓚᒋᔭᐅᔪᑦ ᐃᓅᒍᓐᓃᖅᑐᓄᑦ 
ᑲᒪᓇᓱᓕᖃᑦᑕᕐᒪᑕ ᐊᔪᙱᑕᒥᒍᑦ. 
 
ᑐᑭᓯᔪᖓ ᐃᑲᔪᖅᑕᐅᓂᒃᑯᑦ ᐊᓪᓚᒡᕕᐊᑎᒍᑦ ᑎᓕᔭᐅᓯᒪᓂᒃᑯᑦ ᑲᑎᒪᔨᐅᑎᑕᐅᓂᕐᒧᑦ ᕿᒪᑯᓂᒃ ᐅᕝᕙᓘᓐᓃᑦ 
ᐃᖅᑲᑐᖅᑕᐅᔪᓄᒃ ᐃᑲᔪᖅᑎ, ᐃᓗᕕᖅᑕᐅᓂᖓᓄᑦ ᑮᓇᐅᔭᖅᑐᕈᑎᑦ ᐊᑭᓕᖅᑕᐅᑐᐃᓐᓇᕆᐊᓖᑦ ᐃᓅᑉ 
ᐱᖁᑎᖏᑎᒍᑦ. ᑕᐃᒪᓐᓇᐃᑦᑐᓂᓗ ᒐᕙᒪᓕᕆᓂᒃᑯᑦ, ᐊᑯᓂᐊᓘᕈᓐᓇᕐᒪᑦ ᐊᒻᒪᓗ ᐃᓚᒋᔭᐅᔪᑦ ᐊᒻᒪᓗ ᓄᓇᓖᑦ 
ᑲᒪᔭᕆᐊᖃᑦᑎᓪᓗᒋᑦ ᐃᓗᕕᖅᑕᐅᓂᖓᓂᒃ, ᐱᕕᒃᓴᑭᑦᑐᒻᒪᕆᐊᓘᖃᑦᑕᕐᒪᑕ. 
 
ᐅᖃᖅᑎᑦᑎᐄᓚᒋᐊᕈᑎᑦ ᑎᓕᐅᖅᐸᒃᑲ ᒐᕙᒪᒃᑯᑦ ᐱᓕᕆᐊᖃᖁᓪᓗᒋᑦ ᑕᒪᑐᒧᖓ ᐊᔪᓐᓇᕈᓐᓃᑐᐊᖅᐸᑦ. 
ᐱᒻᒪᕆᐊᓘᒻᒪᑦ ᑖᒃᑯᐊ ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ 
ᐊᖓᔪᖅᑳᖑᖃᑎᒥᓂᒃ ᐃᓕᓐᓂᐊᖅᑐᓕᓂᕐᒥᒃ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕈᑎᑦ ᐊᒻᒪᓗ ᑐᖁᖓᔪᓕᕆᔨᐅᑉ 
ᐊᓪᓚᒡᕕᐊᓂᒃ ᐊᑐᐊᒐᓕᐅᖅᑕᐅᖁᓪᓗᒍ. ᓄᓇᕗᒻᒥᐅᖅ ᐃᑉᐱᒋᔭᐅᒋᐊᓖᑦ ᓱᓕᔪᕆᔭᐅᓂᒃᑯᑦ ᐃᓅᑎᓪᓗᒋᑦ ᐊᒻᒪᓗ 
ᑐᖁᒃᑯᑦ. 
 
ᒐᕙᒪᒃᑯᓪᓕ ᐃᖅᑲᒍᓱᒋᐊᖃᓕᖅᐳᑦ ᑖᒃᑯᓂᖓ. ᐅᖃᖅᑎ, ᓈᒻᒪᓕᖅᐸᑦ, ᐊᐱᖅᓱᕈᑎᖃᕐᓂᐊᕐᕋᒪ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 142 - 2(2): ᐋᓐᓂᐊᕕᓐᓄᑦ ᐊᐅᓪᓚᑎᑦᑎᓂᕐᒧᑦ ᐊᑐᐊᒐᖅ ᒪᓕᒃᑎᑎᑦᑎᓂᕐᒥᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᑐᑭᓯᒋᐊᕈᒪᓪᓗᖓ ᐅᖃᐅᓯᐅᓚᐅᖅᑐᓂᒃ 
ᒪᓕᒐᓕᐅᖅᑎᐅᖃᑦᑎᒻᒪ ᐊᑯᓪᓕᒻᒥᒧᑦ ᑕᒪᑐᒧᖓ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖅ. 
 
ᐅᖃᐅᓯᕆᓚᐅᖅᓯᒪᔭᕋ ᑲᑎᒪᓪᓗᑕ ᑭᖑᓪᓕᖅᐹᒥ. ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐅᖃᔾᔨᑦᑎᐊᕐᓚᐅᕐᒪᑕ ᐅᕙᓐᓂᒃ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᑦ ᐃᓐᓇᑐᖃᐃᓐ ᐊᐅᓚᖃᑦᑕᖅᑐᑦ ᖃᓪᓗᓈᓄᑦ 
ᐋᓐᓂᐊᕕᓕᐊᖅᑐᑎᒃ ᒪᓕᒃᑎᖃᖃᑦᑕᕆᐊᖃᕐᓂᖏᓐᓂᒃ. ᓱᓕ, ᑐᓴᖃᑦᑕᕐᕋᒪ ᑕᒪᒃᑯᐊ ᐃᓐᓇᑐᖃᐃᓐ ᓄᓇᑦᑎᓐᓂ 
ᐃᑉᐱᐊᕐᔪᒃ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᐊᐅᓚᖅᑎᑕᐅᖃᑦᑕᕐᓂᖏᓐᓂᒃ ᖃᓪᓗᓈᓄᑦ ᒪᓕᒃᑎᖃᖏᑦᑐᑎᒃ. 

ᐅᖃᖅᑎ, ᑎᓴᒪᐅᕙᓪᓚᐃᒻᒪᑕ ᐃᓐᓇᑐᖃᐃᓐ ᐊᐅᓚᖅᑎᑕᐅᓯᒪᔪᑦ ᖃᓪᓗᓈᓄᑦ ᒪᓕᒃᑎᖃᖏᑦᑐᑎᒃ. ᒫᓐᓇᕋᑖᖑᔪᖅ 
ᓯᕙᑖᖅᕕᐅᓚᐅᖅᑐᒥ, ᖃᖓᑕᓲᑦ ᐊᐅᓚᖃᑦᑕᖏᑦᑐᑦ ᐃᖃᓗᓐᓂᒃ 11:00-ᐸᒥ ᑭᓯᐊᓂ. ᖃᖓᑕᓲᒃᑯᕕᒻᒦᑦᑐᒥᓂᖅ 
ᐅᓐᓄᓕᒫᖅ ᐊᒻᒪᓗ ᖃᐅᔨᒪᖏᑦᑐᓂ ᓇᒧᙵᕆᐊᔅᓴᖅ ᐊᒻᒪᓗ ᖃᐅᔨᒪᒐᔭᕋᓂ ᓇᒧᙵᕆᐊᔅᓴᖅ, 
ᑖᕐᓯᓐᓂᕋᔭᕋᓗᐊᕐᕈᓂ ᓇᒧᒃᑭᐊᖅ. ᑕᒪᓐᓇ ᓈᒻᒪᖏᑦᑐᖅ. 
 
ᓯᕙᑖᕐᕕᐅᓚᐅᖅᑐᒥ ᓂᖏᐅᕐᒥᒃ ᖃᓪᓗᓇᐅᔭᕈᓐᓇᖏᑦᑐᒥᒃ ᖃᓪᓗᓈᓕᐊᕈᔾᔭᐅᔪᖃᓚᐅᕐᒪᑦ ᒪᓕᒃᑎᖃᕋᓂ. 
ᑎᑭᑦᑐᓂᓗ 11:00ᒥ ᐅᓐᓄᒃᑯᑦ ᓂᐅᕝᕕᐅᕆᐊᖅᑕᐅᓯᒪᒐᓂᓗ. 
 
ᓄᓇᕗᒻᒥᐅᑦ, ᐱᓗᐊᕐᓗᒋᑦ ᐃᓐᓇᐅᓂᖅᓴᐃᑦ, ᑕᐃᒪᓐᓇ ᐱᓕᕆᐊᖑᒋᐊᖃᖏᒃᑲᓗᐊᕐᒪᑕ. ᐅᖃᖅᑎ, ᑕᒪᒃᑭᓐᓄᑦ 
ᐊᖏᖅᑕᐅᖁᔨᕗᖓ ᐱᐊᓂᒍᓐᓇᕐᓂᐊᕋᒃᑭᑦ ᐅᖃᐅᓯᒃᓴᒃᑲ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᑕᒪᒃᑭᓐᓄᑦ ᐊᖏᖅᑕᐅᔪᒪᒻᒪᑦ ᐱᐊᓂᓐᓂᐊᕐᒪᒋᑦ ᐅᖃᐅᓯᒃᓴᓂ. 
ᐋᒡᒑᖅᑐᖃᖅᐸ. ᐋᒡᒑᖅᑐᖃᖏᑦᑐᖅ. ᑲᔪᓯᑐᐃᓐᓇᕆᑦ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᑲᑎᒪᔨᐅᖃᑎᒃᑲᓗ ᐱᕕᖃᖅᑎᑕᐅᔪᓐᓇᕋᒪ ᐱᐊᓂᖁᓪᓗᒋᑦ 
ᐅᖃᐅᓯᒃᓴᒃᑲ. 
 
ᐊᒡᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕᔅᑕᖓ ᐅᖃᖅᓯᒪᒻᒪᑦ ᑕᐃᒪᓐᓇ 
ᐱᓕᕆᐊᖑᔪᒃᓴᐅᖏᓐᓂᖏᓐᓂᒃ. ᑭᓯᐊᓂ, ᓱᓕ ᑕᒪᒃᑯᐊ ᐱᓂᐊᕐᓂᐅᕙᑦᑐᑦ ᐅᓪᓗᒥ ᓴᖅᑭᐸᒻᒪᑕ. ᐃᓐᓇᐃᑦ 
ᓇᒻᒥᓂᖅ ᐸᖅᑭᒐᓱᑦᑎᑕᐅᒋᐊᖃᖏᒻᒪᑕ ᐱᓗᐊᖅᑐᒥᒃ ᐋᓪᓚᐅᕆᔭᒥᓐᓂᒃ ᓇᔫᑎᑎᓪᓗᒋᑦ ᑭᒃᑯᑐᐃᓐᓇᐃᑦ 
ᐅᖃᐅᓯᖃᑎᒋᖏᑦᑐᒋᑦ. 
 
(ᑐᓵᔨ ᓄᖅᑲᖅᐳᖅ) ᓅᕕᐱᕆᐅᓚᐅᖅᑐᒥ, ᒥᓂᔅᑕᔅᑕ ᐅᖃᓚᐅᖅᓯᒪᒻᒪᑦ ᐊᐱᕆᓇᔭᕋᒥᒋᒡᒎᖅ ᑐᓴᐅᒪᑎᑕᐅᖁᓪᓗᒍ 
ᐊᑐᐊᒐᖅ ᓄᓇᕗᒻᒥᐅᓄᑦ ᑐᓴᐅᑎᓕᕆᔨᑦᑎᒍᑦ ᐊᒻᒪᓘᓐᓃᑦ ᓰ.ᐲ.ᓰ.ᒃᑯᑦ. ᑕᐃᒪᐃᑦᑑᔮᕐᓂᖏᒻᒪᑦ. ᐅᖃᖅᑎ, ᐊᑐᐊᒐᖅ 
ᐋᓐᓂᐊᕕᓕᐊᖅᑐᓄᑦ ᐱᑕᖃᖅᑐᑦᓴᐅᔫᒐᓗᐊᖅ, ᑭᓯᐊᓂ ᓇᓗᓇᖅᑰᔨᖏᑦᑐᖅ ᐊᑐᖅᑕᐅᔪᒃᓴᐅᖏᓐᓂᖓᓂᒃ 
ᑕᐃᒪᓐᓇ ᐊᑐᖅᑕᐅᔪᒃᓴᐅᔪᒫᓐᓂᐊᖅᓯᒪᒐᓗᐊᖅᑎᓪᓗᒍ. 
 
ᐃᓇᑦᓱᒪᕙᕋ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ ᓇᐅᑦᓯᖅᑐᑦᓯᐊᖁᓪᓗᒍ ᐱᓕᕆᕝᕕᖓᑕ 
ᐃᖅᑲᓇᐃᔭᖅᑎᖏᑦ ᖃᐅᔨᒪᒐᓗᐊᕆᐊᒃᓴᖏᓐᓂᒃ ᐊᑐᐊᒐᕐᒥᒃ ᐊᑐᓕᖅᑎᑦᓯᐊᕐᓗᒍᓗ. ᐊᑲᐅᓈᓕᖅᐸᑦ, 
ᐊᐱᖅᑯᑎᖃᓛᖅᐳᖓ ᑕᒪᑐᒪᙵᑦ ᒥᓂᔅᑕᔅᑕᒧᑦ, ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 143 - 2(2): ᐃᓕᑕᖅᓯᓂᖅ ᐸᐃᕆᑦᓯᔨᓄᑦ ᑲᑎᒪᔨᕋᓛᓂᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᑐᖓ ᐅᓪᓗᒥ ᓇᖏᖅᓯᔪᓐᓇᕆᐊᒃᓴᖅ ᐃᓚᑕᕆᔪᓐᓇᕐᓗᒋᑦ ᐅᓄᖅᑐᑦ 
ᐊᑭᓕᖅᓱᑕᐅᕋᑎᒃ ᐱᓕᕆᕙᑦᑐᑦ ᐸᕐᓇᐅᑎᓕᐅᕌᖓᑕ ᐸᐃᕆᑦᓯᓂᕐᒧᑦ ᑲᑎᒪᓕᕋᓛᖑᔪᐃᑦ. 
 
ᓄᑕᖅᑲᓕᕆᓂᕐᒧᑦ ᐃᓚᒌᓄᓪᓗ ᐱᔨᑦᓯᕋᐅᑎᒧᑦ ᐱᖁᔭᖅ ᓴᙱᓂᖃᖅᑎᑦᑎᕙᒻᒪᑦ ᐃᓄᓕᕆᔨᐅᔪᓂᒃ 
ᑎᒍᓯᔪᓐᓇᕐᓗᑎᒃ ᓄᑕᖅᑲᓂᒃ ᐊᑦᑕᓇᖅᑐᒦᒍᑎᒃ, ᓇᓪᓕᒋᔭᒥᓐᓂᖖᒑᓃᓪᓗ. ᑕᕝᕙᓴᐃᓐᓇᕐᓗ, ᐱᖁᔭᖅ 
ᐱᕕᖃᖅᑎᑦᑎᕙᒻᒥᔪᖅ ᓄᓇᓕᐅᖃᑕᐅᔪᓂᒃ ᐱᓕᕆᖃᑎᒌᕈᓐᓇᖁᓪᓗᒋᑦ ᐃᑲᔪᖅᑕᐅᖁᓪᓗᒋᑦ ᐊᖏᔪᖅᑳᕆᔭᐅᔪᐃᑦ 
ᕿᑐᕐᖓᐅᔪᓪᓗ ᑲᑎᒪᖃᑎᒌᒃᑲᓐᓂᓕᖁᓪᓗᒋᑦ ᐃᓚᒌᑎᒍᑦ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐸᕐᓇᐅᑎᖏᑦ ᐸᐃᕆᑦᑎᓂᕐᒧᑦ ᑲᑎᒪᔨᕋᓛᑦ ᐃᓚᐅᕝᕕᐅᕙᑦᑐᑦ ᐃᓱᒫᓘᑎᖃᖅᑐᓄᑦ ᐃᓚᓐᓇᕆᔭᐅᔪᓄᑦ, 
ᓴᓂᓪᓕᖏᓐᓄᓪᓗ ᐊᒻᒪ ᓄᓇᓕᐅᖃᑕᐅᔪᓄᑦ ᐱᕕᖃᕈᓐᓇᑦᑎᐊᕌᖓᑕ ᐃᑲᔪᖅᑕᐅᖁᓪᓗᒋᑦ ᖃᑕᕐᖑᑎᒌᑦ 
ᕿᑐᕐᖓᐅᔪᓪᓗ ᖃᓄᐃᑦᑐᒦᑦᑐᑦ. ᐱᒡᒐᓇᖏᑦᑐᑯᓘᖏᑦᑐᖅ ᑲᑎᒪᔨᕋᓛᓄᑦ ᐃᓚᒋᔭᐅᒋᐊᖅ. ᑲᑎᒪᔨᕋᓛᑦ 
ᑲᑎᖃᑦᑕᓲᖑᔪᑦ ᐱᓇᓱᐊᕈᓯᑦ ᒪᕐᕉᒃ ᑎᓴᒪᓪᓘᓐᓃᑦ ᐊᓂᒍᑐᐊᕌᖓᑕ ᐃᓚᒌᖑᔪᓂᒃ ᐱᓂᕐᓘᑎᒥᓄᑦ, 
ᐱᓕᕆᖃᑎᒋᓪᓗᒋᓪᓗ ᑐᕌᒐᓕᐅᕈᓐᓇᖁᓪᓗᒋᑦ, ᑲᔪᖏᖅᓴᖅᑐᒋᓪᓗ ᐱᕙᓪᓕᐊᓂᕐᒥᓂᒃ, ᓈᓚᒍᓐᓇᕐᓗᒋᓪᓗ 
ᓂᕆᐅᒋᔭᒥᓐᓂᒃ ᓯᕗᓂᑦᓴᖃᑦᓯᐊᓂᕐᒧᑦ. 
 
ᐊᒥᓱᐃᖅᖢᓂ, ᐃᑉᐱᓐᓂᐊᓂᒃᑯᑦ ᐅᖁᒪᐃᑦᑑᓲᖑᒻᒪᑦ ᑲᑎᒪᔨᕋᓛᓃᑦᑐᓗᑦᑖᓄᑦ. ᖑᖃᖅᑎᑦᑎᔨ, 
ᐱᒃᑯᒋᔭᖃᓗᐊᓚᐅᖏᒃᑲᓗᐊᖅᑐᖓ ᐊᑐᕐᓇᖅᑐᒻᒪᕆᐅᓂᖏᓐᓂᒃ ᐸᕐᓇᐅᑎᓕᐊᕆᕙᑦᑕᒥᑕ ᐸᐃᕆᑦᑎᔨᑦ 
ᑲᑎᒪᔨᕋᓛᖏᑦ ᐅᐸᑦᑕᐅᓚᐅᖅᑐᖓ ᑭᓯᐊᓂ ᐃᓄᓕᕆᔨᒧᑦ ᐃᓚᖓᓐᓄᑦ ᐃᓚᐅᖃᑕᐅᖁᓪᓗᖓ. ᒪᕐᕉᒃ 
ᓄᓇᖃᖃᑕᐅᔫᒃ, ᐸᓖᓯᓗ ᐊᒻᒪ ᓄᓇᕗᑦ ᒐᕙᒪᒃᑯᓃᓐᖔᖅᑐᖅ ᐃᓚᐅᖃᑕᐅᖁᔭᐅᓚᐅᕆᓪᓗᑎᒃ. 
 
ᐃᓚᐅᖁᔭᐅᓚᐅᖅᐳᒍᑦ ᓄᓇᖃᖃᑕᐅᓂᕗᑦ ᐃᓱᒪᒋᓗᒍ, ᐱᓕᕆᐊᕆᔭᑦᑎᒎᖏᑦᑐᖅ. ᐊᖏᔪᖅᑳᕆᔭᐅᔪᑦ 
ᓈᒻᒪᒃᓴᒍᓐᓇᓚᐅᖅᑐᑎᓪᓗ ᐃᓚᐅᓂᑦᑎᓐᓂᒃ. ᖁᕕᐊᓱᒃᑐᖓ ᐅᖃᐅᔾᔨᔪᓐᓇᕆᐊᒥᒃ ᒪᓕᒐᓕᐅᕐᕕᖕᒧᑦ 
ᐸᕐᓇᐅᑎᓕᐊᕗᑦ ᐸᐃᕆᑦᓯᔨᑦ ᑲᑎᒪᔨᕋᓛᓂᑦ ᐊᑑᑎᖃᕈᓐᓇᓚᐅᕐᓂᖓᓂᒃ ᑲᑎᖃᑎᒌᒃᑲᓐᓂᖁᓪᓗᒋᑦ ᐃᓚᒌᖑᔪᐃᑦ. 
ᐊᖏᔪᖅᑳᕆᔭᐅᔪᑦ ᐱᒃᑯᓇᓐᓂᖅᐹᖑᓚᐅᖅᑐᑦ ᑲᑦᑐᖓᐃᖅᓯᒪᑦᑎᐊᓂᕐᒥᓄᑦ ᑲᑎᒃᑲᓐᓂᖁᓪᓗᒋᑦ ᖃᑕᕐᖑᑎᒌᑎᒍᑦ. 
 
ᑕᒪᓐᓇ ᐃᓱᒪᒋᓪᓗᒍ ᒪᓕᒐᓕᐅᕐᕕᖕᒦᑦᑐᑦ ᐃᓚᒋᖁᕙᒃᑲ ᐃᓕᑕᖅᓯᓂᑦᑎᓐᓂᒃ ᐸᕐᓇᐃᓂᕐᒧᑦ ᐸᐃᕆᑦᓯᔨᑦ 
ᑲᑎᒪᔨᕋᓛᖏᓐᓂᒃ ᐊᓯᖏᓐᓂᓪᓗ, ᐃᓄᓕᕆᔨᑦᑎᓂᓪᓗ ᓄᓇᓕᑦᑎᓐᓂ. ᐅᖃᖅᑎ, ᐊᔭᐅᖅᑐᕈᒪᕙᒃᑲ 
ᓄᓇᕗᒻᒥᐅᑕᓗᑦᑖᑦ ᐅᒃᑯᐃᖁᓪᓗᒋᑦ ᐅᒪᑎᒥᓂᒃ ᐃᑲᔪᖅᑕᐅᖁᓪᓗᒋᑦ ᐃᓚᒌᑦ ᓱᕈᓯᓪᓗ ᐃᑲᔪᖅᑕᐅᔭᕆᐊᖃᕌᖓᑕ. 
 
ᓇᓪᓕᒍᓱᑦᑎᐊᕐᓂᒃᑯᑦ ᐃᑲᔪᖅᑐᐃᓂᒃᑯᓪᓗ ᐃᓚᒌᓂᒃ ᑐᙵᕕᐅᒻᒪᑕ ᓄᓇᓕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 144 - 2(2): ᐊᖏᔪᖅᑲᖑᔪᑦ ᑎᓪᓗᒐᒃᓴᖃᖅᐸᓐᓂᖏᑦ ᐃᓕᓴᐃᔨᓂᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓴᖅ, ᒪᓕᒐᓕᐅᖅᑎᐅᓪᓗᖓ ᐅᖃᐅᓯᒃᓴᓐᓂᒃ, ᐅᖃᓕᒫᓚᐅᕋᒪ 
ᐊᒃᑐᕈᓐᓇᖅᐸᓐᓂᖓᓂᒃ ᐃᓕᓐᓂᐊᖅᑎᐅᓪᓗᓂ. ᐅᓪᓗᒥ, ᐅᖃᓕᒫᕈᒪᕗᖓ ᐅᓂᒃᑳᓕᐊᒥᓂᕐᒥᒃ ᐃᓕᓴᐃᔨᒧᑦ, (ᑐᓵᔨ 
ᓄᖅᑲᖅᐳᖅ) ᑕᐃᔭᐅᔪᒥᒃ ''ᐊᖏᔪᖅᑳᕆᔭᐅᔪᑦ ᑎᓪᓗᒐᒃᓴᖃᖅᐸᓐᓂᖏᑦ ᐃᓕᓴᐃᔨᓂᒃ''. 
 
ᐃᓕᓴᐃᔨᐅᒐᒪ ᐊᒻᒪᓗ ᑕᖃᑦᓯᐊᕋᒪ ᑎᓪᓗᒐᒃᓴᑐᐃᓐᓇᐅᖃᑦᑕᕆᐊᖅ. ᐊᒥᓱᐊᖅᑎᐅᓗᐊᖅᑐᖅ, ᐃᓕᓴᐃᔩᑦ ᐊᒻᒪᓗ 
ᐃᓕᓴᐃᔩᑦ ᐊᖓᔪᖅᑳᖏᑦ ᐋᓐᓂᑎᖅᑕᐅᕙᑉᐳᑦ ᐊᖏᔪᖅᑳᖑᔪᓄᑦ. ᑕᒪᓐᓇ ᐋᓐᓂᖅᑎᕆᓂᐅᔪᖅ ᐅᖃᐅᓯᒃᑯᑦ ᐊᒻᒪᓗ 
ᐱᒋᐊᖅᓯᓂᒃᑯᑦ ᐅᕝᕙᓘᓐᓃᑦ ᑲᑉᐱᐊᓵᕆᓂᒃᑯᑦ ᐅᕝᕙᓘᓐᓃᑦ ᐊᑕᖏᕐᑐᑎᑦ. ᑕᐃᒪᐃᑎᑐᐃᓐᓇᖅᑲᕗᑦ ᓱᕈᓯᕐᓂᑦ 
ᐅᐊᑦᑎᒋᐊᖃᕋᑦᑕ ᐊᒻᒪᓗ ᐃᓕᓐᓂᐊᑎᑦᑎᒋᐊᖃᕐᑐᑕ. 
 
ᖃᐅᔨᖃᑦᑕᖅᓯᒪᕗᖓ ᓱᕈᓯᕐᓂᑦ ᐊᖏᖃᑎᒌᙱᑦᑐᑎᑦ ᓇᒻᒥᓂᖅ. ᐅᖃᕈᓘᔭᓲᖑᕗᑦ ᐱᐅᙱᑐᒻᒪᕆᓐᓂᒃ, ᑭᓯᐊᓂᓕ, 
ᐃᓱᒪᒋᔪᓐᓃᖅᓯᕙᑦᑐᑎᑦ ᐊᒻᒪᓗᑦᑕᐅᖅ ᐊᑲᐅᙱᓕᐅᕈᑎᒋᔭᖏᑦ ᖁᔭᓈᖅᑐᒋᑦ. ᐃᓐᓇᕐᑎᒍᓪᓕ, 
ᐊᑲᐅᔅᓴᖏᓐᓂᖃᓲᖑᕗᒍᑦ ᐊᑯᓂᐅᓂᖅᓴᐅᔪᓂᑦ ᐊᑯᓂᐅᓂᖅᓴᖅ, ᓱᕈᓲᓪᓕ ᐊᖏᖃᑎᒌᙱᔾᔪᑎᖏᓐᓂ 
ᐳᐃᒍᑲᐅᑎᒋᓪᓗᑎ ᕿᓚᒥᑯᓗᒃ. 

ᓱᕈᓰᑦ ᓇᒻᒥᓂᖅ ᐃᓕᖅᑯᓯᖃᕐᖓᑕ. ᐅᖃᕈᓐᓇᑦᑎᐊᕆᓪᓗᑎᑦ ᓇᒻᒥᓂᖅ ᐅᓂᒃᑳᓕᐅᖅᑐᑎᑦ, ᐊᒻᒪᓗᑦᑕᐅᖅ 
ᖃᐅᔨᒪᔭᐅᖏᓐᓇᖅᑯᑦ. ᑭᓯᐊᓂᓕ, ᐃᓚᖏᑦ ᐊᖏᔪᖅᑳᖑᔪᑦ ᖃᐅᔨᒪᔭᐅᓂᖅᓴᐅᕗᑦ ᐅᑉᐱᕈᓱᓕᖅᓴᕋᐃᓐᓂᖏᓐᓄᑦ 
ᓱᕈᓰᑦ ᐅᖃᐅᓯᖏᓐᓂ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᖏᔪᖅᑳᖑᔪᖅ ᓯᕐᓈᕆᐊᖅᑐᖅᑲᑦ ᕿᑐᕐᖓᖓᓂ ᐃᓕᓴᐃᔨᖓᓂᑦ ᐅᕝᕙᓘᓐᓃᑦ ᐃᓕᓴᐃᔩᑦ 
ᐊᖏᔪᖅᑳᖓᓄᑦ, ᐊᖏᔪᖅᑳᖑᔪᑦ ᑭᖑᓂᐊᒍᑦ ᑲᙳᑦᑎᓲᖑᕗᑦ ᖃᐅᔨᓚᐅᖅᑎᓪᓗᒋᑦ 
ᖃᓄᐃᓕᐅᓪᓚᕆᓚᐅᕐᓂᖏᓐᓄᑦ, ᐊᒻᒪᓗᑦᑕᐅᖅ ᐃᓚᖏᑦ ᓱᕈᓰᑦ ᖃᐅᔨᒪᑦᑎᐊᖅᑯᑦ ᖃᓄᖅ 
ᐊᐅᓚᑦᑎᔪᓐᓇᕐᓂᖏᓐᓂ ᐊᖏᔪᖅᑳᖏᓐᓂ ᐊᒻᒪᓗᑦᑕᐅᖅ ᖁᕕᐊᒋᔭᖃᕐᑐᑎᑦ ᑕᑯᓐᓇᓂᕐᒥᑦ ᐊᓈᓇᖓ ᐅᕝᕙᓘᓐᓃᑦ 
ᐊᑖᑕᖓ ᐅᖃᐅᓯᖃᕐᑎᓪᓗᖏᑦ ᓇᒻᒥᓂᖅ ᐊᑲᐅᙱᓕᐅᕈᑎᒋᔭᖏᓐᓂ ᐃᓕᓐᐊᓂᕐᕕᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
 
ᓱᕈᓰᑦ ᑕᑯᓚᐅᖅᑐᑎᑦ, ᓱᕈᓰᑦ ᐃᓕᓲᖑᕗᑦ, ᐊᒻᒪᓗ ᓱᕈᓰᑦ ᐊᔪᕆᓲᖑᕗᑦ. ᑕᒪᓐᓇ ᖃᓄᐃᓕᐅᕈᑕᐅᔪᖅ 
ᐊᑐᖅᑕᐅᑐᐃᓐᓇᐸᒻᒪᑦ ᐊᒥᓲᔪᓄᑦ ᓄᓇᕗᒻᒥ ᐃᓕᓐᓂᐊᑎᑦᑎᔨᐅᔪᓂᑦ. ᐃᒪᓐᓇᓪᓚᕆᐅᔪᕐᓕ, ᐃᓕᓴᐃᔩᑦ ᐊᒻᒪᓗ 
ᐃᓕᓴᐃᔩᑦ ᐊᖏᔪᖅᑳᖏᑦ ᐱᒡᒐᓇᙱᑐᒻᒪᕆᒻᒥᑦ ᑐᕌᕐᕕᐅᕙᑉᐳᑦ, ᐱᑎᑐᐃᓐᓇᐸᒃᑲᑦᑎᒍ, ᑭᓯᐊᓂᓕ ᑕᒪᓐᓇ 
ᐊᖏᖅᓯᒪᑐᐃᓐᓇᕐᓂᖅ ᓄᖅᑲᕐᕕᑕᖃᕐᓗᓂᑦᑕᐅᖅ. 
 
ᐃᓕᓴᑎᒍᒃ ᕿᑐᕐᖓᕆᔭᐃᑦ ᓇᒻᒥᓂᖅ ᐃᓱᒪᖃᑦᑎᐊᓂᕐᒥᑦ, ᐅᖃᖅᑎ, ᖃᓄᐃᑦᑐᑐᐃᓐᓇᕐᓂᑦ ᐊᑐᖅᑕᐅᓂᕐᒧᑦ 
ᐱᔪᓐᓇᕐᓂᖃᕐᑎᓪᓗᒋᑦ, ᐱᓇᓱᐊᕐᑕᖏᓐᓂ ᐲᓐᓇᕆᐊᖃᙱᑦᑐᓯ, ᓱᕈᓯᕆᔭᐃᑦ ᐱᕈᕐᓂᐊᖅᑯ ᖃᓄᐃᑦᑐᑐᐃᓐᓇᕐᓂᑦ 
ᐊᑦᑐᖅᑕᐅᓂᐅᔪᓂᑦ ᐊᔪᙱᔾᔪᑎᖃᙱᓪᓗᓂ, ᐃᓗᐊᓃᑎᑦᑎᓂᕐᒥᑦ ᐱᑕᖃᖁᙱᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐸᕋᐅᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 145 - 2(2): ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᓂᕈᐊᖅᑕᐅᓂᐅᔪᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗᑦᑕᐅᖅ ᐱᔾᔪᑎᖃᕐᑐᒥᑦ ᑎᑭᕋᕐᔪᐊᖅ 
ᐊᒻᒪᓗ ᑲᖏᖅᖠᓂᕐᒧᑦ ᐃᓄᓐᓄᑦ, ᐊᑕᖏᖅᑐᓯ ᐊᒻᒪᓗᑦᑕᐅᖅ ᒥᔅᓯᔅ, ᑕᑯᓐᓇᕈᕕᑦ ᑏᕖᒥᑦ, ᑕᕝᕙᐅᕗᑏᖅᑲᒋᑦ. 
 
ᐊᒻᒪᓗᑦᑕᐅᖅ ᐅᖃᐅᓯᕆᒍᒪᒻᒥᔭᕋ ᐃᓄᒃ ᓂᕈᐊᖅᑕᐅᕋᑖᓚᐅᖅᑐᑦ ᑭᕙᓪᓕᕐᒧᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. ᔮᒃ 
ᑲᑉᕕᑦᑐᖅ, ᐊᑎᖓ ᐃᓄᑦᑎᑐᑦ ᑎᑭᖅ. ᓂᕈᐊᖅᑕᐅᕋᑖᓚᐅᖅᑐᖅ ᓂᕈᐊᕐᓂᐅᓚᐅᖅᑐᒥᑦ ᐃᓇᖏᖅᓯᓂᕐᒧᑦ 
ᓇᒡᒐᔾᔭᐅᖑᑎᓪᓗᒍ. 
 
ᐊᒻᒪᓗᑦᑕᐅᖅ, ᐅᖃᐅᓯᕆᓚᐅᖅᓯᒪᙱᓇᒃᑯᑦ ᔫ ᑲᓗᔾᔭᖅ ᓂᕈᐊᖅᑕᐅᓚᐅᖅᑎᓪᓗᒍ ᓄᓇᕗᑦ ᑐᙵᕕᒃᑯᓐᓄᑦ 
ᑏᓰᕝᕙᐅᓚᐅᖅᑐᒥ ᐊᒻᒪᓗᑦᑕᐅᖅ ᐅᐱᒋᔪᒪᒋᕙᕋ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᕆᕙᒃᑲ ᐃᖅᑲᓇᐃᔭᖃᑎᒌᒋᐊᖃᕋᑎᒍ ᑖᒃᑯᐊ ᐃᓅᔫᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 146 - 2(2): ᖁᔭᓐᓇᒦᕐᓂᖅ ᐃᓄᓐᓄᑦ ᑕᓗᕐᔪᐊᓂ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᐅᓐᓄᓴᒃᑯᑦ. ᐱᔪᓐᓇᓂᓐᓂ ᖁᔭᓐᓇᒦᕈᒪᕙᒃᑲ 
ᐊᖓᔪᖅᑲᐅᑎᐅᖃᑎᒃᑲ ᐱᔪᓐᓇᓂᕐᒥᑦ ᐅᓪᓛᖑᔪᖅ ᑲᑎᒪᖃᑎᖃᕐᓂᕐᒥᑦ ᒪᐃᔭᐅᔪᒧᑦ ᐃᔅᓯᔮᖅᑐᒥᑦ ᑐᓄᑦᑎᐊᓐᓂ, ᓵᒻ 
ᑐᓗᕆᐊᓕᒃ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1064

ᓵᒻ ᑐᓗᕆᐊᓕᒃ ᓂᕈᐊᖅᑕᐅᕋᑖᓚᐅᖅᑯ ᒪᐃᔭᒧᑦ ᑕᓗᕐᔪᐊᓐᓂ, ᐊᒻᒪᓗ ᐱᔪᓐᓇᕐᓂᕆᓕᑕᐃᓐᓇᕐᑐᓂᐅᒃ 
ᑲᑎᖃᑎᖃᕐᓂᕐᒥᑦ ᐊᖓᔪᖅᑲᐅᑎᐅᔪᓂᑦ ᐅᓪᓛᖑᔪᖅ. ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᔪᑦ ᓇᒻᒥᓂᐅᔪᖅ 
ᖃᐅᔨᒪᓪᓗᖓ, ᐊᑐᐃᓐᓇᕈᖅᐸᓪᓕᐊᓂᐊᕐᓂᖏᓐᓄᑦ ᑲᑎᒪᓂᑦᑎᓐᓄᑦ. 
 
ᑕᐃᒪ, ᖁᔭᓐᓇᒦᕈᒪᒋᕙᕋ ᓵᒻ ᐃᑲᔪᖅᓱᐃᖃᑦᑕᕐᓂᖓᓄᑦ ᐊᒻᒪᓗ ᖃᐅᔨᒪᓪᓗᒍ ᐃᖅᑲᓇᐃᔭᖃᑎᒋᖃᑦᑕᕐᓂᐊᕆᐊᒃᑯ 
ᐅᖃᐅᓯᖃᕐᑎᓪᓗᑕ ᐊᑐᐃᓐᓇᐅᑎᑕᐅᔪᓂᑦ ᑕᓗᕐᔪᐊᓂ ᐊᒻᒪᓗ ᑲᒪᑎᓪᓗᑕ ᐱᒻᒪᕆᐅᔪᓂᑦ ᑕᓗᕐᔪᐊᒥᐅᓄᑦ. ᓵᒻ 
ᑕᒫᓃᓐᓂᐊᖅᑯ ᖃᐅᑉᐸᕈᕋᓱᓐᓂᖓᓂ ᐅᓐᓄᓴᒃᑯᑦ, ᓯᓚᕗᑦ ᖃᓄᐃᙱᑉᐸᑦ, ᑕᓗᕐᔪᐊᕐᒥᐅ, ᓈᓚᒃᑯᔅᓯ, ᐅᓪᓗᒥᒧᑦ 
ᐱᕐᓯᕆᐊᖃᕐᓂᕋᖅᑕᐅᕗᒍᑦ ᐊᒻᒪᓗ ᖃᐅᑉᐸᒧᑦ. 
 
ᑕᐃᒪᓕ, ᓵᒻ ᒫᓃᒃᑲᓐᓂᑐᐃᓐᓇᕆᐊᖃᖅᑯ ᐱᓇᓱᐊᕈᓯᕐᒥᑦ, ᑭᓯᐊᓂᓕ ᐊᓕᐊᓇᐃᒻᒪᕆᑉᐳᖅ ᐃᖃᓗᓐᓃᒻᒪᑦ. 
ᐊᒥᓱᐊᖅᑎᐅᓗᐊᙱᑦᑐᖅ ᐃᓕᑕᕐᓯᔪᓐᓇᐸᒃᑲᒪ ᑕᓗᕐᔪᐊᓃᓐᖔᖅᑐᓂᑦ ᐊᒻᒪᓗ ᐅᖅᓱᖅᑑᒥᑦ 
ᒪᓕᒐᓕᐅᕐᕕᑎᓐᓃᑦᑐᓂᑦ. ᐃᓕᑕᕆᔪᒪᕙᕋ ᐅᓪᓗᒥ ᐊᒻᒪᓗ ᖁᔭᓐᓇᒦᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 147 - 2(2): ᖃᓄᐃᑦᑑᓂᖏᑦ ᓄᓇᕗᑦ ᓯᓚᑦᑐᓴᕐᕕᒻᒥ ᐅᓂᒃᑳᓕᐊᖑᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᖁᐊᖅᓵᖅᓯᒪᓪᓗᖓ ᐊᒻᒪᓗ ᐱᐅᔅᓴᕐᓇᖓ ᖃᓄᐃᑦᑑᓂᖏᓐᓂ 
ᓄᓇᕗᑦ ᓯᓚᑦᑐᓴᕐᕕᖓᓂ ᖃᐅᔨᑎᑕᐅᔪᓂᑦ ᐅᓂᒃᑳᓕᐊᖑᔪᒥᑦ ᓴᖅᑭᑕᐅᓚᐅᖅᑐᒥ ᐃᑉᐸᔅᓴᖅ ᐊᖓᔪᖅᑳᒧᑦ 
ᐃᓕᓐᓂᐊᕐᑐᓕᕆᓂᒃᑯᓐᓄᑦ. 
 
ᑕᒪᓐᓇ ᐅᖃᓕᒫᓚᐅᖅᑐᒍ ᑎᑎᕋᖅᓯᒪᔪᖅ, ᐱᔭᕇᖅᑕᒥᓂᐅᓪᓗᓂ ᐊᒃᑑᕝᕙᐅᑎᓪᓗᒍ, ᐊᒻᒪᓗᑦᑕᐅᖅ 
ᖁᐊᕐᓵᓚᐅᖅᑯᖓ ᑖᒃᑯᐊ ᐊᖏᔪᖅᑲᐅᑎᐅᔪᑦ ᐊᐅᓚᑦᑎᑐᔩᑦ ᑲᑎᒪᖃᑎᒌᓕᑕᐃᓐᓇᓚᐅᖅᑯᑦ 
ᐱᖓᓲᓕᖅᓲᑕᐅᑎᓪᓗᒍ, ᒫᑦᓯ 1, ᐅᖃᐅᓯᕆᓚᐅᖅᑕᖓᓂᑦ ᒥᓂᔅᑕᐅᑉ. ᑕᒪᓐᓇᓕ ᑐᑭᓯᓯᒪᔭᒃᑯᑦ ᑕᕝᕙᓂ 
ᐅᓂᒃᑳᓕᐊᖑᔪᒥᑦ ᐃᖅᑲᓇᐃᔮᕆᔭᐅᔭᕆᐊᖃᒻᒪᕆᑉᐳᖅ ᒫᓐᓇᒫᒃᑯᑦ. ᑕᒪᓐᓇ ᓯᕗᓪᓕᐅᑎᑕᐅᔭᕆᐊᖃᓚᐅᖅᑯ 
ᐅᑕᖅᑭᙱᖔᕐᓗᑎᑦ ᑎᓴᒪᓂᑦ ᑕᖅᑭᓂᑦ ᑲᒪᒋᔭᐅᓚᐅᙱᓐᓂᖓᓂᑦ. 
 
ᐅᖃᖅᑎ, ᐅᓇ ᐊᐅᓚᑦᑎᔩᑦ ᓇᐃᓕᒋᐊᖅᓯᒪᔪᖅ ᐋᖅᑭᒋᐊᖅᑕᐅᓂᑰᑉᐸᑦ ᑭᖑᓪᓕᖅᐹᒥ ᐅᓂᒃᑳᒧᑦ, ᐃᓚᙵᕐᓗᒍ 
ᓇᓗᓇᐃᖅᑕᐅᓯᒪᔪᑦ ᑐᖁᑦᑎᓂᐅᔪᑦ, ᐊᖓᔪᖅᑳᑉ ᐅᖃᐅᓯᕆᔭᖓ, ᓴᔪᒻᒪᕆᑉᐳᖓ ᐃᓱᒪᒋᓪᓗᒍ ᖃᓄᐃᑦᑐᓂᒃ 
ᐊᓯᖏᓐᓂᒃ ᓇᓗᓇᐃᖅᓯᒪᔪᓂᒃ ᐊᐅᓚᑎᑕᐅᓂᖓᓄᑦ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᓴᖅᑭᕋᔭᓚᐅᖅᑕᖏᓐᓂᒃ. 
 
ᑕᒪᓐᓇ ᐅᖃᐅᓯᐅᔪᖅ ᑭᐅᑦᑕᖃᑦᑐᕈᓐᓇᓂᕐᒧᑦ ᐊᒥᓱᐊᖅᑎ ᐅᖃᐅᓯᐅᖃᑦᑕᖅᓯᒪᒻᒪᑦ ᓇᓗᓇᐃᖅᓯᔾᔪᑎᐅᓗᓂ 
ᐱᑕᖃᖏᓗᐊᕐᓂᖓᓄᑦ ᑭᐅᑦᑕᖃᑦᑕᕈᓐᓇᓂᕐᒥᒃ. ᐊᐅᓚᑦᑎᓂᑲᒻᒪᐅᔪᑦ ᑕᕝᕙᑦᑕᐅᖅ ᐃᒪᖓ ᐅᖃᐅᓯᐅᕙᑦᑐᖅ 
ᐊᑕᐅᓯᐊᕋᓂ. ᑲᑕᒃᓯᒪᐃᓐᓇᕐᓂᖅ ᖃᐅᔨᓇᖃᑦᑕᖅᑐᖅ ᐊᑲᐅᖏᓕᐅᕈᑕᐅᓂᖓᓂᒃ ᓄᓇᕗᓗᒃᑖᒥ. 
 
ᐅᖃᖅᑎᑦᑎᐄᓚᒋᐊᕈᑎᑦ ᑖᓐᓇ ᓯᓚᑖᒍᑦ ᕿᒥᕐᕈᓂᖅ ᑐᐹᖅᓴᐃᔾᔪᑎᐅᔪᖅ ᐱᑕᖃᕆᐊᖃᕐᓂᖓᓂᒃ. 
ᐃᓕᓐᓂᐊᕐᑲᓐᓂᕐᓂᐅᔪᖅ, ᐱᓕᒻᒪᒃᓴᕐᓂᐅᔪᖅ, ᐃᓕᓐᓂᐊᕐᑲᓐᓂᕐᓂᖅ ᐊᒻᒪᓗ ᐱᓕᒻᒪᔅᓴᕐᓂᖅ ᑐᙵᕕᒋᔭᐅᔪᑦ 
ᐱᕙᓪᓕᐊᓂᖓᓂᒃ ᓄᓇᕗᑦ ᐃᖅᑲᓇᐃᖅᑎᖏᓐᓄᑦ. ᓴᙱᔪᒥᒃ ᓵᑕᔅᓴᐅᖃᑦᑕᕈᓐᓇᕆᐊᖃᑦᑐᒍᑦ, ᑲᒪᒋᔭᐅᑦᑎᐊᖅᑐᒥᒃ 
ᐃᓕᓐᓂᐊᕐᕕᒻᒥᒃ ᐃᓕᓐᓂᐊᖅᕕᐅᓂᐊᖅᑐᒥᒃ ᐱᓕᕆᐊᖑᒍᒪᓯᒪᔪᓂᒃ ᐱᓕᕆᕕᐅᓂᐊᕐᓗᓂ ᐊᕐᕕᐊᕐᒥ 
ᑲᑎᒪᔨᑐᐃᓐᓇᐃᑦ ᑲᑎᒪᓂᖃᑦᑎᓪᓗᒋᑦ. ᐅᖃᓕᒫᖅᑐᒍ ᐅᓇ ᐅᓂᒃᑳᖅ, ᑐᑭᓯᓇᑦᑎᐊᕐᒪᑦ ᐱᑕᖃᖏᓂᑦᑎᓐᓂᒃ 
ᑖᔅᓱᒥᖓ. 

ᐃᓐᓇᕐᓄᑦ ᐃᓕᓴᐃᔨᐅᓚᐅᖅᓯᒪᒻᒥᒐᒪ, ᓇᓗᖏᑦᑐᖓᓗ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒫᓗᖃᑎᒋᔭᕋ 
ᑕᒪᑐᒥᖓ ᐊᒻᒪᓗ ᐱᓕᕆᖃᑎᖃᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᓐᓂᒃ ᒫᓃᑦᑐᑎᒍᑦ ᑲᑎᒪᕕᒻᒥ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 148 - 2(2): ᐃᓕᑕᖅᓯᓂᖅ ᐅᐊᑦᑎᐊᕈᓐᓂᓴᖅᑎᒍᑦ ᖃᓄᐃᓕᐅᕈᑕᐅᓯᒪᔪᓂ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᖃᖏᖅᖠᓂᕐᒥᐅᓂᒃ ᑕᑯᓐᓇᖅᑐᓂᒃ ᑲᑎᒪᓂᑦᑎᓐᓂᒃ 
ᑐᙵᓱᖁᔨᑦᑎᐊᖅᐳᖓ. ᓄᓕᐊᕋ ᕼᐋᓘᖅᐸᕋ. 
 
ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓂᒃ ᑕᒪᒃᑮᒃ ᖃᐅᔨᒪᓗᒍ 
ᐅᐊᑦᑎᐊᕉᕙᓚᐅᖅᑐᒥᒃ ᐊᒻᒪᓗ ᐃᖅᑲᒋᑦᑎᐊᕐᓗᒍ ᐃᑦᑕᕐᓂᓴᖁᑎᕗᑦ. ᐅᖃᓪᓚᓐᓂᐊᕐᕋᒪ ᖃᓪᓗᓈᑎᑐᑦ (ᑐᓵᔨᒃᑯᑦ 
ᐃᓱᓕᑉᐳᖅ) ᓄᓇᕗᒻᒥᐅᑦ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᑲᑎᒪᕕᒻᒥ, ᐊᑯᓂᕈᓗᒃ ᐃᓅᓯᕆᔭᓐᓂᒃ 
ᖃᖓᑕᓲᒦᖃᑦᑕᖅᓯᒪᓕᕋᒪ. ᐃᓚᒋᔭᖓ ᑲᔪᖏᓐᓂᕆᔭᑦᑕ ᐅᖃᓕᒫᕈᓐᓇᖅᓯᓂᐊᕐᓕᕐᒥᒐᑦᑕ 
ᓄᖅᑲᑦᑎᑕᐅᖃᑦᑕᖏᓪᓗᓂ ᐅᖄᓚᔪᓄᑦ, ᖃᕋᓴᐅᔭᒃᑯᑦ ᑎᑎᕋᖅᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᕿᓄᒍᑎᐅᔪᓄᑦ 
ᐱᓕᕆᔾᔪᑎᓄᑦ. 
 
ᐅᖃᖅᑎ, ᒫᓐᓇᕋᑖᖑᔪᖅ ᐅᖃᓕᒫᒐᐃᑦ ᓴᖅᑭᕋᑖᖅᑐᑦ !ᔨ )ᕿᑭᕿ , ᑎᓯᐱᕆ 2004-ᒥ ᓴᖅᑭᑕᐅᔪᑦ 
ᑕᑯᕕᐅᑎᓚᐅᕐᕋᒃᑯᑦ, ᑎᑎᕋᖅᓯᒪᔪᖃᓚᐅᕐᒪᑦ ᑕᐃᔭᐅᔪᒥᒃ "20-ᖑᔪᑦ ᐅᑭᐅᖅᑕᖅᑐᒥᐅᑕᑦᑎᐅᕙᐃᑦ". ᐊᒥᓲᓪᓗᑎᒃ 
ᐊᑎᐅᔪᑦ ᑕᕝᕙᓂ ᑎᑎᕋᖅᓯᒪᔪᓂ ᒪᑯᐊ ᐃᖅᑲᒋᔭᐅᑦᑎᐊᖅᑐᖅ ᐃᓐᓇᑐᖃᐅᔪᖅ ᒥᐅᕆᐊᓄ ᐊᐅᐱᓛᕐᔪᒃ, 
ᖃᐅᔨᒪᔭᐅᑦᑎᐊᖅᑐᖅ ᑎᑎᖅᑐᒐᖅᑎ ᕿᓐᓄᐊᔪᐊᖅ ᐋᓯᕙᒃ ᐊᒻᒪᓗ ᓵᓚᖃᖃᑦᑕᖅᓯᒪᔪᖅ ᑕᕐᕆᔮᒃᓴᓕᐅᖅᑎ 
ᔮᑲᕋᐃᐊᔅ ᑯᓄᑦ, ᐊᒥᓲᖏᑦᑐᓂᒃ ᑕᐃᓯᓗᖓ. ᑭᓯᐅᓂᓕ, ᖁᐊᖅᓵᓚᐅᕐᕋᒪ ᐊᒻᒪᓗ ᑕᐸᐃᖅᑐᖓ ᐊᒻᒪᓗ 
ᑲᒪᓕᖅᑐᖓ ᑕᑯᒐᒪ ᐃᓚᖓᓐᓂᒃ ᐊᑎᕐᒥᒃ ᑎᑎᕋᖅᓯᒪᔪᒥ ᐅᓇ ᒪᐃᑕᓇᐃᑦ, ᐱᒃᑯᒋᔭᐅᒻᒪᕆᑦᑐᖅ 
ᐃᑦᑕᕐᓂᓴᕆᔭᑦᑎᓐᓂ. 
 
ᐅᖃᖅᑎᑦᑎᐄᓚᒋᐊᕈᑎᑦ ᓱᓕᒍᒪ ᐃᓕᓐᓂᐊᕐᑎᑦᑎᑎᓪᓗᑕ ᐃᑦᑕᕐᓂᓴᑦᑎᓐᓂᒃ ᖁᔭᓈᖅᓯᓯᒪᔭᕆᐊᖃᖏᓇᑦᑕ 
ᐅᓪᓗᒥᐅᔪᒥᒃ ᐊᒻᒪᓗ ᐃᓕᑕᖅᓯᔭᕆᐊᖃᑦᑎᐊᖅᑐᑕ ᑖᒃᑯᐊ ᐊᒃᑐᐃᓂᕆᓚᐅᖅᑕᖏᓐᓂᒃ ᐃᓄᓐᓄᒃ ᐱᐅᔪᒥᒃ 
ᐅᕝᕙᓘᓐᓃᑦ ᐱᐅᖏᑦᑐᒥᒃ. ᐊᒻᒪᑕᐅᖅ ᐱᒃᑯᒋᔭᕆᐊᖃᖏᓇᑦᑎᒍ ᑕᐃᒃᑯᐊ ᐊᔪᙱᑐᒻᒪᕆᐊᓘᓕᕐᓂᑯᐃᑦ 
ᑕᒪᒃᑯᑎᒎᓇ ᐱᓗᐊᖅᑐᐊᓗᒃᑯᑦ ᐱᓕᕆᓪᓗᑎᒃ. 
 
ᑕᒪᑐᒧᖓᓕ, ᐅᖃᓕᒫᖅᑕᐅᒐᔪᒃᑐᒻᒪᕆᖅ ᐅᖃᓕᒫᒐᖅ ᑭᒡᒐᖅᑐᐃᑲᒻᒪᒃᓯᒪᒻᒪᕆᑦᑐᖅ ᐅᐊᑦᑎᐊᕈᓐᓂᓴᒥᒃ. ᑕᒪᓐᓇᓗ 
ᑲᑕᑉᐹᓕᕐᓇᖅᑐᓂ, ᐃᓱᒪᒋᓪᓗᒋᑦ ᐊᒥᓱᑦ ᐃᓄᐃᑦ ᖃᓗᓈᓃᖔᖅᓯᒪᔪᑦ ᖃᐅᔨᕚᓪᓕᕈᑎᒋᓯᒪᔭᖏᑦ 
ᐅᑭᐅᖅᑕᖅᑐᒥᐅᓂᒃ ᑕᒪᒃᑯᓇᙵ ᕿᓪᓕᖅᑐᓂᒃ ᐅᖃᓕᒫᖔᓐᓂᒃ ᓲᕐᓗ ᑖᓐᓇ ᐅᖃᓕᒫᒐᖅ, !ᔨ )ᕿᑭᕿ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐅᖃᓕᒫᕋᔭᕐᓂᕈᕕᑦ ᓵᒥᐅᓪ ᕼᐅᕐᓐ ᑎᑎᕋᖃᑦᑕᖅᑕᒥᓂᖏᓐᓂᒃ ᐊᒻᒪᓗ ᑕᐃᔭᐅᓂᖃᑦᑐᓂ, 
"ᐊᐅᓚᓚᐅᖅᓯᒪᓂᖓ ᐅᕙᙵᑦ ᖦᑭᓂᓴᖃᕿ ᐱᖑᓗᕿᐅ /ᓕᑭᑎ ᕼᐊᓴᓐ ᐃᒪᖓᓂ ᑕᒪᐅᖓ ᐅᐊᓐᓇᖓᓄᑦ 
ᑯᐸᐃ", ᑎᑎᕋᖅᑕᐅᓂᑯ 1975-ᒥ, ᖃᐅᔨᓂᐊᖅᑐᑎᑦ ᑖᓐᓇ ᖃᓪᓗᓈᖅ ᐃᓚᒋᔭᐅᓂᖃᓚᐅᖅᑐᖅ 
ᖃᐅᔨᒪᔭᐅᓂᖅᐹᖑᖃᑕᐅᔪᒥᒃ ᑐᖁᑦᑎᓂᕐᒥᒃ ᐅᐊᓐᓇᖓᓂ ᐅᐊᑦᑎᐊᕈᓐᓂᓴᖏᓐᓂ, ᖃᓄᐃᓐᓂᐅᓚᐅᖅᓯᒪᔪᒥᓂᖅ 
ᑕᐃᑲᓂᒃ ᖁᓪᓗᕐᒥ. 
 
ᐅᖃᖅᑎ, ᐊᐱᕆᔪᒪᓪᓗᖓ ᐃᓘᓇᖏᓐᓂᒃ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ ᐊᖏᖅᑕᐅᔪᒪᕗᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᑰᓕ, ᑲᔪᓯᒋᑦ. 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᒥᓲᒻᒪᑕ ᐅᐊᑦᑎᐊᕈ ᖃᐅᔨᒪᔭᐅᕙᑦᑐᒦᒃ ᐱᒃᑯᒋᔭᐅᔭᕆᐊᖃᑦᑎᐊᖅᑐᑦ. ᒪᑯᐊ ᐃᓄᐃᑦ 
ᐋᒐᔅᑕᔅ ᑕᑕᓐᓄᐊᖅ, ᐱᖃᑕᐅᓚᐅᖅᓯᒪᔪᖅ ᕗᕌᓐᑭᓕᓐᑯᓐᓂᑦ ᒪᕐᕈᐊᑎᖅᑐᓂ ᓯᕗᓪᓕᖅᐹᖓᓂ ᐅᑭᐅᖅᑕᖅᑐᒥ 
ᕿᓂᕐᓂᖃᑦᑎᓪᓗᒋᑦ. ᔫ ᐃᐲᕐᕕᒃ, ᖃᐅᔨᒪᔭᐅᒻᒪᕆᑦᑐᖅ ᕿᑭᖅᑖᓗᒻᒥ ᐱᔨᑦᑎᓚᐅᖅᑐᖅᑕᐅᖅ ᐅᑭᐅᖅᑕᖅᑐᒥ 
ᕿᓂᕐᓂᖃᑦᑎᓪᓗᒋᑦ ᐊᕐᕌᒍᓄᑦ ᐅᖓᑖᓄᑦ 20 ᐊᒻᒪᓗ ᐊᑲᐃᑦᓱ ᐃᓅᓕᖅᑎᑦᑎᓚᐅᖅᓯᒪᔪᖅ ᕗᕌᓐᑭᓕᓐᒥ 
ᓯᕗᓪᓕᖅᐹᖓᓂ ᑎᑭᑦᑎᓪᓗᒍ, ᐃᑲᔪᖅᑐᐃᓐᓇᐅᓯᒪᕗᑦ ᑖᒃᑯᐊ ᒪᑐᐃᖅᑎᑦᑎᓪᓗᑎᒃ ᐅᑭᐅᖅᑕᖅᑐᒥᑦ. 
 
ᐅᓪᓗᒥᐅᔪᖅ ᓱᒃᑲᔪᒃᑯᑦ ᑎᑎᖅᑲᓂᒃ ᑐᔪᐃᖅᑕᐅᑎᒋᔾᔪᑏᑦ ᖃᕋᓴᐅᔭᒃᑯᑦ ᐊᑐᖅᑐᑎᒃ, ᑐᓴᖅᑎᑦᑎᑦᑕᐅᑎᒋᔾᔪᑏᑦ 
ᑐᑭᖃᖅᐳᑦ ᑐᓴᐅᒪᖃᑦᑕᐅᑎᑦᑕᐅᑎᒋᓂᕐᒥᑦ, ᐳᐃᒍᕆᐊᖃᙱᓇᑦᑕ ᓇᒻᒥᓂᖅ ᐱᓕᕆᐊᔅᓴᑎᓐᓂᑦ 
ᑐᓴᐅᒪᖃᑎᒌᑦᑎᐊᕿᖁᓪᓗᑕ ᑐᑭᓯᑦᑎᐊᖁᓪᓗᑕ ᑕᐃᒪᙵᓂᓴᕐᓂᑦ ᐊᒻᒪᓗ ᓯᕗᓂᔅᓴᕆᓂᐊᖅᑕᑎᓐᓂᑦ. 
ᐊᔭᐅᕆᐊᕈᒪᒐᔭᖅᐸᕋ ᐊᖓᔪᖅᑳ ᐃᓕᖅᑯᓯᑐᖃᓕᕆᓂᕐᒧᑦ ᖃᐅᔨᒃᑲᐃᖁᒐᔭᖅᑐᒍ ᑕᐃᒃᑯᓂᖓ 
ᐅᖃᓕᒫᒐᓕᐅᖅᐸᑦᑐᓂᒃ ᓲᕐᓗ ᑖᓐᓇᑎᑐᑦ ᐋᖅᑭᒋᐊᖅᑕᐅᒋᐊᓕᓐᓂᑦ ᑕᒻᒪᖅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 149 - 2(2): ᑭᒡᒐᑐᖅᑎᒻᒪᕆᒃ ᓄᓇᐅᑉ ᐊᓯᐊᓄᑦ ᐹᓪ ᓯᐊᓘᓯᐅᑉ 

ᐃᓕᑕᕆᔭᐅᓂᖓ  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓂᖅᑐᓇᖅᑐᖅ ᑭᒡᒐᑐᖅᑎᒻᒪᕆᒃ ᓄᓇᐅᑉ ᐊᓯᐊᓄᑦ ᐹᓪ ᓯᐊᓘᓯ 
ᓴᖅᑮᓚᐅᖅᐳᖅ ᐅᑭᐅᖅᑕᖅᑐᕐᒥ 60 ᓇᓗᓇᐃᒃᑯᑎᓕᒻᒥᑦ ᑕᕝᕙᓃᓪᓚᑦᑖᙳᐊᖅᑐᓂᒃ ᑲᓇᑕᒥ ᐃᑉᐸᔅᓴᖅ, 
ᐊᒥᐊᓕᑲᐃᑦ ᓄᓇᖓᓐᓄᑦ ᓄᓇᓖᑦ ᐊᓯᐊᓂᒥᐅᓂᑦ ᑭᒡᒐᖅᑐᐃᕕᒻᒥᑦ ᐋᑐᕚᒥ. 
 
ᑕᕝᕙᓃᓪᓚᑦᑖᙳᐊᖅᑐᑦ ᐊᑐᖃᑦᑕᖅᐳᑦ ᖃᕋᓴᐅᔭᒃᑯᑦ ᑎᑎᖅᑲᓂᒃ ᑐᔪᐃᑦᑕᐅᑎᒋᔾᔪᑎᓂᒃ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᓂᑦ, 
ᐊᒻᒪᓗ ᓴᖅᑮᓪᓗᓂ ᐊᑎᕐᓂᑦ ᖃᓄᖅ ᑭᒃᑯᑐᐃᓐᓇᕐᓂᑦ ᓇᓂᓯᔪᓐᓇᕐᒪᖔᑕ ᖃᓪᓕᑲᓐᓂᖁᓪᓗᒋᑦ ᑐᓴᐅᒪᖃᑎᒌᓐᓂᖏᑦ 
ᐊᒥᐊᓕᑲᒥᐅᓂᑦ ᐊᒻᒪᓗ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐃᓚᖏᑦ ᐊᒥᐊᓕᑲᐃᑦ ᓄᓇᖓᓐᓂᑦ ᐊᖏᖃᑎᒌᒍᑎᖃᕐᕕᓐᓂᑦ 
ᐱᑕᖃᓪᓚᑦᑖᙱᒻᒪᑕ. ᐊᒥᐊᓕᑲᒥᐅᑦ ᑭᒡᒐᑐᖅᑏᑦ ᕚᓐᑰᕙᒥ, ᑳᓪᒍᕆᒥ ᐊᒻᒪᓗ ᑯᕙᐃᒥ ᐃᓕᑕᕆᔭᐅᓯᒪᔪᒃᑯᑦ ᐱᔨᑦᓯᖅᐳᑦ 
ᐊᒥᐊᓕᑲᒥᐅᑦ ᒐᕙᒪᖏᑕ ᑭᒡᖓᖅᑐᖅᑎᖏᓐᓄᑦ ᔫᑳᓐᒥ, ᓄᓇᑦᓯᐊᕐᒥ ᐊᒻᒪᓗ ᑕᒫᓂ ᓄᓇᕗᒻᒥ. 
 
ᑭᒡᒐᑐᖅᑏᑦ ᐅᑭᐅᖅᑕᖅᑐᒥᐅᓂᑦ ᐱᔨᑦᓯᖅᐳᑦ ᐊᖃᒥᐊᓕᑲᒥᐅᓂᑦᓄᓇᖃᖅᑐᓂᒃ ᐅᕝᕙᓘᓐᓃᑦ ᑎᑭᖃᖅᑕᖅᑐᓂᒃ 
ᑖᒃᑯᓄᖓ ᓄᓇᓖᑦ ᐊᒡᒍᖅᓯᒪᔪᓂᑦ ᐅᑭᐅᖅᑕᖅᑐᒥ (ᔫᑳᓐ, ᓄᓇᑦᓯᐊᖅ, ᓄᓇᕗᑦ). ᐅᖃᖅᑎ, ᑖᒃᑯᑎᒎᓇ ᓄᑖᒃᑯᑦ 
ᐅᑭᐅᖅᑕᖅᑑᑉ 60-ᖓᓂ ᓴᖅᑭᔮᑕᐅᑎᒋᑎᑦᑎᔪᓂᑦ ᐊᑐᕐᓗᑎᒃ, ᑐᓴᐅᒪᖃᑎᖃᑦᑎᐊᕈᓐᓇᖅᓯᓂᐊᓕᖅᐳᑦ 
ᑕᖅᑲᒃᑯᓂᖓ ᓄᓇᕗᒻᒥᐅᓂᑦ. 
 
ᐅᑭᐅᖅᑕᖅᑑᑉ 60-ᖓᓂ ᑕᕝᕙᓪᓚᑦᑖᖑᙳᐊᖅᑐᑦ ᖃᕋᓴᐅᔭᒃᑯᑦ ᓴᖅᑭᔮᑐᑦ ᐃᓗᓕᖃᖅᐳᑦ ᒪᑉᐱᒐᓕᓐᓂᑦ 
ᐊᒥᐊᓕᑲᐃᑦ ᐅᑭᐅᖅᑕᖅᑐᒧᑦ ᒪᓕᒐᖏᓐᓂᑦ, ᐊᕙᑎᑦᑎᓐᓂᑦ ᓴᐳᓐᓂᐊᕐᓂᕐᒥᑦ, ᑲᔪᓯᑎᑦᑏᓐᓇᕐᓂᕐᒥᑦ 
ᐅᓗᕆᐊᓇᖅᑐᒦᑦᑕᐃᓕᑎᑦᑎᒐᓱᐊᕐᓂᕐᒥᑦ, ᓂᐅᖅᑯᑎᖃᖃᑦᑕᕐᓂᕐᒥᑦ, ᑭᒡᒐᖅᑐᐃᓂᕐᒧᑦ ᐱᔨᑦᓯᕐᓂᕐᓂᑦ ᐊᒻᒪᓗ 
ᐳᓚᕋᖅᑐᓕᕆᓂᕐᒥᑦ, ᐃᓚᓕᐅᑎᓪᓗᒋᑦ ᓴᖅᑭᔮᖅᑎᑕᐃᑦ ᕙᒪᒃᑯᓐᓂᑦ ᐊᒻᒪᓗ ᒐᕙᒪᒃᑯᑦ ᐊᓯᖏᓐᓂᑦ ᓴᖅᑭᔮᖅᑐᓂᒃ 
ᑕᒪᒃᑮᓐᓂᑦ ᐊᒥᐊᓕᑲᒥᐅᑦ ᑲᓇᑕᒥᐅᓪᓗ ᐃᓕᓐᓂᐊᑲᓐᓂᕈᒪᔪᓄᑦ ᐊᓯᒥᑕ ᒥᔅᓵᓄᑦ. 
 
ᑕᐃᒃᑯᐊ ᑐᑭᓯᒋᐊᕈᒪᔪᑦ ᖃᕋᓴᐅᔭᒃᑯᑦ ᐊᒻᒪᐃᔪᓐᓇᖅᐳᑦ ᓴᖅᑭᔮᑎᑕᐅᔪᓂᑦ ᑕᕝᕙᓃᓪᓚᑦᑖᙳᐊᖅᑐᓂᒃ ᔫᑳᓐᒧᑦ, 
ᓄᓇᑦᓯᐊᕐᒧᑦ ᐅᕝᕙᓘᓐᓃᑦ ᓄᓇᕗᒻᒧᑦ ᑐᑭᓯᒋᐊᕈᑎᓂᒃ ᓴᖅᑮᓪᓗᑎᒃ ᑖᒃᑯᓄᖓ ᓄᓇᓄᑦ. ᐱᑕᖃᖅᐳᖅ 
ᑕᑯᔪᒥᓇᖅᑐᒻᒪᕆᐅᔪᓂᑦ ᑖᒃᑯᓇᓂ ᖃᕋᓴᐅᔭᒃᑯᑦ ᓴᖅᑭᔮᖅᑐᓂᒃ. ᒪᑐᐃᖓᑎᑦᑎᓂᐊᖅᐳᖅ ᐅᖃᐅᓯᐅᓕᖓᔪᓂᑦ 
ᓄᓇᐃᑦ ᐊᓯᐊᓄᑦ ᑭᒡᒐᑐᖅᑎᒻᒪᕆᒻᒥᑦ ᐹᓪ ᓯᐅᓘᓯ ᓄᓇᕗᒻᒥᐅᓕᒫᓄᑦ. 
 
ᒫᔅᓯ 9, 2005-ᒥ, 2-ᒨᖅᑲᑦ ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ, ᑭᒡᒐᑐᖅᑎᒻᒪᕆᒃ ᓯᐅᓘᓯ ᓴᖅᑭᔮᑕᐅᑎᒋᔪᒃᑯᑦ 
ᖃᕋᓴᐅᔭᒃᑯᑦ ᓂᓪᓕᐊᓛᖅᐳᖅ. ᐅᖃᖅᑎ, ᓄᓇᕗᒻᒥᐅᓕᒫᑦ ᐊᐱᖅᑯᑎᔅᓴᖃᖅᑐᑦ ᐊᐱᖅᓱᕈᓐᓇᓛᖅᐳᑦ ᖃᕋᓴᐅᔭᒃᑯᑦ 
ᐊᒻᒪᐃᓗᑎᒃ ᐅᑭᐅᖅᑕᖅᑐᖅ 60-ᖓᓄᑦ  

ᑕᕝᕙᓪᓚᑦᑖᖑᙳᐊᖅᑐᒃᑯᑦ ᐅᕗᖓ ᑐᕌᕈᒻᒧᑦ www.canadanorth.usvpp.gov. ᐊᐱᖅᓱᕈᒪᔪᑦ ᓯᕗᕐᖓᒍᑦ 
ᖃᕋᓴᐅᔭᒃᑯᑦ ᑐᔪᐃᑦᑕᐅᑎᒋᔾᔪᑎᒃᑯᑦ ᐅᕗᖓ Ottawairc@date.gov. ᖃᐅᔨᒋᐊᕐᕕᔅᓴᐅᒋᕗᖅ ᓱᓕ ᖃᕋᓴᐅᔭᒃᑯᑦ 
ᓄᓇᕗᑦ-ᐊᒥᐊᓕᑲᒥᐅᑦ ᖃᕋᓴᐅᔭᒃᑯᑦ ᑐᔪᐃᑦᑕᐅᑎᒋᔾᔪᑎᒃᑯᑦ ᑭᒡᒐᑐᖅᑎᐅᔪᓂᑦ ᓄᓇᕗᒻᒧᑦ ᐅᕗᖓ 
www.nunavut.usvpp.gov. ᑭᒡᒐᑐᖅᑎᒻᒪᕆᒃ ᓯᐅᓘᓯ ᐊᐅᓪᓚᓛᓕᕐᒥᒻᒪᑦ ᐊᒻᒪᓗ ᖁᔭᓐᓇᒦᑲᐃᓐᓇᕈᒪᕙᕋ ᐹᓪ 
ᑲᔪᓯᓚᐅᕐᒪᑦ ᐱᓕᕆᒍᒪᓂᖃᑦᑎᐊᕐᓂᖓᓂᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 4. ᑲᑎᒪᔾᔪᑎᔅᓴᖅ 5, 
ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᑦ. ᑰᓕ 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᒐᒪ ᐊᒻᒪᓗ ᖁᕕᐊᒋᓪᓗᒋᑦ ᑲᖏᖅᖠᓂᕐᒥᐅᑦ ᐊᑭᐊᓂ 
ᐃᒃᓯᕚᖅᑐᑦ, ᑕᐃᕕᑦ ᐅᓗᔪᒃ, ᐅᐊᕕᒃ ᕕᐅᑭᓐᓴᓐ, ᐅᕙᖓ ᓄᓇᓕᖁᑎᖓᓐᓃᓐᖔᖅᑑᒃ ᑲᖏᖅᖠᓂᐅᑉ 
ᐅᐊᓐᓇᖓᓂ. ᑕᖅᑲᒃᑯᓄᖓᒥᐅᓄᑦ ᐱᔨᑦᓯᖅᑎᐊᒃᑲᒻᒪᕆᐅᔫᒃ. ᑐᙵᓱᑦᑎᒍᒪᓪᓗᒋᓪᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯᒃ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᑦ. 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᒐᒃᑯ ᒪᐃᔭ ᑕᓗᕐᔪᐊᕐᒧᑦ ᐅᕙᖓ ᑐᓄᐊᓂ 
ᐃᒃᓯᕚᖅᑐᖅ, ᓵᒻ ᑐᓗᕆᐊᓕᒃ. ᑐᙵᓱᑦᑎᒍᒪᕙᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᕙᕋᑦᑕᐅᖅ ᐃᓄᒃ ᑐᓂᓐᓂ 
ᐃᔅᓯᕚᖅᑐᖅ, ᑕᐃᕕᑦ ᐅᓗᔪᖅ ᐊᒻᒪᓗ ᐅᐊᕕᒃ ᐃᐅᑲᓐᓴᓐ. ᐃᐅᑲᓐᓴᓐ ᐊᖏᔪᖅᑳᖑᕗᖅ ᐱᕈᖅᓴᐃᔨᓄᑦ 
ᑲᖏᖅᖠᓂᕐᒥ. 
 
ᑕᐃᕕᑦ ᐅᓗᔪᖅ ᐊᖏᔪᖅᑳᖑᓕᕆᕗᖅ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ ᑯᐊᐳᕇᓴᒧᑦ. ᐃᓕᓐᓂᐊᕐᓯᒪᙱᓚᖅ 
ᐃᓕᓐᓂᐊᕕᑎᒍᑦ ᐊᒻᒪᓗ ᐅᐱᒋᔭᕆᐊᖃᖅᑲᕗᑦ ᓯᕗᓕᖅᑎᐅᓕᕐᓂᖓᓄᑦ ᐃᓄᐃᑦ ᓇᒻᒥᓂᖁᑎᖓᓄᑦ ᑯᐊᐳᕇᓴᒧᑦ, 
ᑲᒪᔪᓂᑦ ᓇᒻᒥᓂᖃᕐᑐᓄᑦ ᐊᒻᒪᓗ ᐃᓄᐃᑦ ᓇᒻᒥᓂᖃᕐᑐᓄᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᒋᓯᒪᕙᕋ ᐊᕐᕌᒎᓕᖅᑐᓄᑦ 
20-ᓄᑦ. 
 
ᔮᓐᓄᐊᕆᐅᑎᓪᓗᒍ ᐊᕐᕌᒎᑎᓐᓂ, ᓄᖅᑲᕋᑖᓚᐅᖅᑯ ᐆᒪᔪᕐᓂᐊᕐᑎᐅᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᓯᒪᓪᓗᓂ ᐊᕐᕌᒎᓄᑦ 
27-ᓄᑦ ᐊᒻᒪᓗᑦᑕᐅᖅ ᕿᒥᔅᓯᖃᑕᐅᖃᑦᑕᖅᓯᒪᓪᓗᓂ. ᐱᖃᑕᐅᓂᐊᖅᑐᔅᓴᐅᒋᕗᑦ ᕿᒥᔅᓯᕐᓂᑭᓴᐅᑎᑎᓪᓗᒋᑦ Hudson 
Bay Crest ᐊᒻᒪᓗᑦᑕᐅᖅ ᐊᓯᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᕙᕋ ᐃᓄᒃ ᐅᐊᔭᓕᕆᔨᐅᔪᖅ, ᔨᐅᕆᒪᐃᔭ ᖁᔮᖅ-ᕕᕕ 
ᐃᔅᓯᕚᖅᑐ ᐊᑭᑦᑎᓐᓂ.  
 
ᐃᖅᑲᐅᒪᔭᔅᓴᕆᕙᓯᐅᒃ ᐲᑕ ᑲᑦᑐᓪᓗ ᐊᒻᒪᓗ ᐃᕝᕕᑦ ᐅᖃᖅᑎᑦᑎᔩ, ᐊᒻᒪᓗᑦᑕᐅᖅ ᐅᕙᖓ ᑲᑎᒪᔨᐅᑎᓪᓗᑕ 
ᐃᓕᓐᓂᐊᕐᑐᓕᕆᔨᒻᒪᕆᒃᑯᓐᓄᑦ ᑲᑎᒪᔨᖏᓐᓄᑦ. ᐊᑖᑕᖓ, ᐋᓚᓐ ᐊᒻᒫᓕᒃ, ᐃᑲᔪᖅᑐᒻᒪᕆᐅᓚᐅᖅᓯᒪᒻᒪᑦ 
ᐊᒻᒪᓗᑦᑕᐅᖅ ᐅᐱᒋᔪᒪᒐᔭᖅᑲᕋ ᐅᕙᓃᓐᓂᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ 
ᒪᓕᒐᓕᐅᕐᕕᑎᓐᓄᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᒋᕙᕋ ᑕᐃᕕᑦ ᐅᓗᔪᖅ. ᐊᑎᖓ ᐅᖃᖅᑕᐅᒐᔪᒃᐳᖅ 
ᓈᓚᐅᑎᒃᑯᑦ ᐊᕐᕕᐊᕐᒥᐅᑕᓄᑦ ᐊᒻᒪᓗᑦᑕᐅᖅ ᑮᓇᐅᔭᓂᑦ ᓄᐊᑦᑎᒐᓱᒃᐳᑦ ᕿᒧᖅᓯᕐᓂᑭᓴᐅᑎᓂᐊᕐᑐᓄᑦ Hudson 
Bay Crest ᐊᒻᒪᓗᑦᑕᐅᖅ ᖁᓚᙱᓚᖓ ᑕᐃᕕᑦ ᐅᓗᔪᖅ ᕿᒧᖅᓯᖃᑕᐅᓂᐊᖅᑐᒋᓪᓗᖑ. ᑐᓂᓯᒋᐊᖃᕐᓂᐊᖅᑯᒍᑦ 
ᑮᓇᐅᔭᓂᑦ ᑕᐃᕕᑦ ᐅᓗᔪᖅ ᐱᖃᑕᐅᔪᓐᓇᓛᕐᖓᑦ ᕿᒧᕐᓯᕐᓂᑭᓴᐅᑎᑎᓪᓗᒋᑦ ᑕᕝᕙᓂ Hudson Bay Crest. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᖅᓯᒪᔪᓄᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᐸᕋᐅᓐ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᕙᕋᑦᑕᐅᖅ ᑕᐃᕕᑦ ᐅᓗᔪᖅ. 
ᐊᑖᑕᖓ ᐃᖅᓱᒃᑎᒋᓚᐅᖅᑲᕗᑦ ᑭᖑᓪᓕᕐᒥ ᑲᑎᒪᒐᑦᑕ, ᔮᓐ ᑕᐅᑐᙱ. ᑕᐃᕕᑦ ᐅᓗᔪᖅ ᓄᓕᐊᖓ, ᕉᔅ, ᐃᓚᒋᕙᕋ. 
 
ᐃᓕᑕᕆᔪᒪᕙᕋᑦᑕᐅᖅ ᐹᑉ ᒪᐃ, ᑕᕝᕙᓃᖃᑕᐅᔪᖅ ᑭᕙᓪᓕᕐᒥ ᖃᖓᑕᔫᓕᕆᔨᒃᑯᓐᓂ, ᐊᒻᒪᓗᑦᑕᐅᖅ 
ᖁᔭᓕᔪᒻᒪᕆᐅᓚᐅᖅᑯᖓ ᐱᔨᑦᑎᕋᕐᓂᖏᓐᓄᑦ ᖃᖓᑕᔫᓕᕆᔨᒃᑯᑦ ᑐᐊᕕᕐᓇᖅᑐᖃᕐᑎᓪᓗᒍ ᑲᖏᖅᖠᓂᕐᒥᑦ 
ᑐᐊᕕᕐᑐᒃᑯᑦ ᐊᐅᓪᓚᕐᑎᑕᐅᔭᕆᐊᖃᓚᐅᕋᒪ ᐃᕐᖑᑕᕋᓗ ᐊᒻᒪᓗ ᑎᑭᑎᑕᐅᑦᑎᐊᓚᐅᕆᕗᒍᑦ. ᑕᒪᓐᓇ 
ᐱᐅᔪᒻᒪᕆᐅᕗᖅ ᐱᔪᓐᓇᑎᑦᑎᓂᖏᓐᓄᑦ ᐱᔨᑦᑎᕋᕐᓂᐅᔪᒧᑦ ᐊᑐᐃᓐᓇᐅᑎᑦᑎᕙᑦᑐᑦ. 
 
ᑐᓄᓐᓂ, ᑕᐃᕕᑦ ᐅᓗᔪᖅ, ᓴᓂᐊᓃᑦᑐᖅ ᑕᐃᕕᑦ ᐅᓗᔪᖅ ᒥᔅᑕ ᐅᐃᑲᓐᓴᓐ. ᐃᓕᑕᕆᔪᒪᕙᕋᑦᑕᐅᖅ, ᐊᒻᒪᓗ 
ᑐᓄᓐᓃᑦᑐᖅ, ᐃᓅᓱᒃᑐᖅᑕᐅᖅ, ᐃᓕᑕᕆᔪᒪᒋᓪᓗᒍ. ᐸᖕᓂᖅᑑᒦᖃᑎᒋᓚᐅᕐᕋᒃᑯᑦ ᒫᓐᓇᕈᓘᓚᐅᖅᑐᖅ. 
ᐱᓱᕋᔭᖃᑎᒋᑲᐃᓐᓇᖅᑐᒍᑦ ᑕᑉᐹᓃᑦᑐᑕ ᖃᐅᔨᒪᔭᖅᑖᕆᓚᐅᖅᑐᒍᓗ. ᖃᐅᔨᒪᓕᖅᐸᕋᓕ ᑕᕝᕙᙵᑦ 
ᒪᓕᒐᓕᐅᖅᕕᒻᒥᒃ ᐸᖕᓂᖅᑑᒥᖃᑎᒋᔪᓐᓇᓚᐅᕐᕋᒃᑯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐅᑎᕐᓗᑕ 
ᑲᑎᒪᔾᔪᑎᒃᓴᓄᑦ ᐅᓪᓗᒥ. ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 185 - 2(2): ᑐᓴᖅᑎᑦᑎᒋᐊᕐᓂᖅ ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. 
ᒪᓕᒐᓕᐅᖅᑏᑦ ᑲᑎᒪᕕᒻᒥ ᐃᖅᑲᐅᒪᔪᒃᓴᐅᔪᑦ, ᒪᑐᔭᐅᓂᖓ ᐊᕐᕌᓂ ᑮᓇᐅᔭᒃᑯᕕᐅᑉ ᑮᓇᐅᔭᒃᑯᕕᖓ ᒫᑐᕆᐊᒃᑯᑦ 
ᑕᒫᓂ ᐃᖃᓗᓐᓂ ᐃᓱᒫᓘᑎᓂᒃ ᓄᐃᑦᑎᒻᒪᕆᓚᐅᕐᒪᑦ ᓄᓇᕗᓗᒃᑖᒥ, ᐱᓗᐊᖅᑐᒥᒃ ᑕᒫᓂ ᐃᖃᓗᓐᓂ. 
 
ᐊᒥᓱᑦ ᐃᓄᐃᑦ, ᐅᕙᖓᑦᑕᐅᖅ, ᑎᑎᕋᖃᑦᑕᓚᐅᖅᑐᒍᑦ ᑕᒪᑐᒥᖓ ᐅᖃᐅᓯᖃᑦᑐᑕ. ᐃᓚᒋᔭᖓ ᐱᓕᕆᐊᖑᓚᐅᖅᑑᑉ 
ᓄᓇᕗᒻᒥ ᐱᕈᑉᐸᓪᓕᐊᑎᑦᑎᓂᕐᒧᑦ ᐋᖅᑭᐅᒪᔾᔪᑎᐅᑉ, "ᓵᖅᑮᔪᒪᓪᓗᑎᒃ ᓄᓇᓕᓐᓂ ᓄᐊᓴᐃᕕᒻᒥᒃ ᐊᒻᒪᓗ 
ᐊᑐᖅᑐᐊᕕᒃᓴᒥᒃ, ᐃᒪᐃᑦᑐᒥᒃ ᑯᐊᐸᒃᑯᑦ, ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ, ᓄᓇᓕᓐᓂ ᑮᓇᐅᔭᓂᒃ ᐊᑐᖅᑐᐊᓂᕐᒧᑦ 
ᐸᐃᑉᐹᑦ, ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᖅᑕᐅᒍᓐᓇᖅᑐᓂᒃ ᐅᓄᖅᓯᑎᑦᑎᒍᑕᐅᓗᑎᒃ ᐊᑐᐃᓐᓇᖃᕐᓂᕐᒧᑦ ᐊᑭᑐᔪᓂᒃ 
ᐱᓕᕆᕕᓐᓄᑦ. 
 
ᑖᓐᓇᓕ ᐱᓕᕆᐊᖑᔪᖅ ᐸᕐᓇᑕᐅᓯᒪᔪᖅ 2008-ᒧᑦ. ᐊᐱᖅᑯᑎᖃᓚᐅᖏᓂᓐᓂ, ᖁᓛᒍᑦ ᑖᒃᓱᒪ ᐱᓕᕆᐊᒃᓴᐅᑉ, 
ᑕᕝᕙᓂᒃᓴᐃᓐᓇᖅ ᒪᑉᐱᖅᑐᒐᕐᒥ, ᐱᓕᕆᐊᒃᓴᐅᔪᖅ ᖃᐅᔨᓴᖅᑕᐅᑲᓐᓂᕐᓗᓂ ᐅᑎᖅᑎᑎᓂᕐᒧᑦ ᑎᑎᕋᖅᓯᒪᔪᖏᓐᓂ 
ᓱᒃᑯᐊᕿᓄᑦ ᐊᒻᒪᓗ ᖃᐅᔨᒪᓪᓗᖓ ᐱᓕᕆᐊᖑᓯᒪᕙᒌᖅᑐᖅ ᐊᒻᒪᓗ ᐱᐊᓂᒃᑕᐅᓯᒪᓪᓗᓂ ᒐᕙᒪᒃᑯᓐᓂᑦ, ᐆᒥᖓ 
ᑕᑯᓇᑦᑐᑦ. 
 
ᐊᐱᖅᑯᑎᒐ ᐊᖓᔪᖅᑳᒻᒧᑦ, ᐱᒋᐊᖅᑐᒍ ᐅᓪᓗᒥ ᖃᓄᑎᒋ ᐱᓕᕆᕕᖓ ᐱᐊᓂᒃᓯᓯᒪᓕᖅᐸ ᑖᔅᓱᒥᖓ 
ᐱᓕᕆᐊᒃᓴᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᐊᖓᔪᖅᑳᖓ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᖅᑐᖓ ᐅᖃᖃᑎᖃᑉᐸᒌᖅᓯᒪᒐᒪ ᑖᒃᑯᓂᖓ 
ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ, ᐃᓚᖓᓐ ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ ᑐᑦᑕᖅᕕᔪᑦ ᑲᓇᑕᒥ, 
ᑕᒪᐅᙵᕈᒪᑦᑎᐊᖅᑐᑦ ᐃᖃᓗᓐᓄᑦ ᐅᕙᓐᓂᒃ ᑲᑎᒪᖃᑎᖃᕆᐊᖅᑐᕐᓗᑎᒃ, ᐊᒻᒪᓗ ᑲᑎᒪᖃᑎᖃᕐᓗᑎᒃ 
ᐃᓱᒫᓘᑎᖃᑦᑐᓂᒃ ᐃᓄᓐᓂᒃ ᐱᖏᐊᖁᔨᔪᓂᒃ ᑲᑐᔾᔨᖃᑎᒌᓂᒃ ᑮᓇᐅᔭᓕᕆᓂᕐᒧᑦ ᐃᖃᓗᓐᓂ. ᐱᒋᐊᕐᓗᑕ 
ᑕᕝᕙᙵᑦ, ᐅᖃᕈᑎᒌᓐᓇᕐᓗᒍ ᕿᒥᕐᕈᓂᐊᕐᓗᑕ ᐃᓚᖓᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ.   
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ, ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔᖅ 
ᖃᓄᐃᓕᐅᕆᐊᖅᓯᒪᓕᕐᒪᖔᑕ ᐱᓕᕆᐊᕐᓗᑎᒃ ᐅᓪᓗᒥᒧᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ 
ᐊᓯᖏᓐᓂᒃ ᐱᓕᕆᔨᐅᔪᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᑐᙵᕕᒃᑯᑦ, ᐊᑐᖅᑐᐊᕐᕕᒃ ᑯᐊᐳᕇᓴᒃᑯᑎᒍᑦ, 
ᑲᑐᔾᔨᖃᑎᒌᓪᓗᐊᑕᕆᔭᐅᔪᖅ ᑕᑯᓇᑦᑐᖅ ᐊᓯᐊᓂᒃ ᑮᓇᐅᔭᓕᕆᕕᒻᒥᒃ ᓄᓇᕗᒻᒥ. ᐱᓕᕆᐊᖃᐃᓐᓇᖅᑑᒐᓗᐊᑦ.  

ᐅᖃᖃᑎᒌᒋᐊᖓᕈᑎᐅᔪᑦ ᐅᖃᐅᓯᕆᖅᑲᐅᔭᒃᑲ ᑖᒃᑯᓂᖓ ᑲᑐᔾᔨᖃᑎᒌᑦ ᑮᓇᐅᔭᓕᕆᓂᕐᒧᑦ, 
ᐱᒋᐊᕈᑎᑐᐃᓐᓇᑦᑎᐊᖑᒻᒪᑕ, ᐊᒻᒪᓗ ᖃᐃᑉᐸᑕ ᖃᐅᔨᔭᐅᑎᓐᓂᐊᖅᑲᕗᑦ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ 
ᓂᕆᐅᓪᓗᑕ ᑲᑐᔾᔨᖃᑎᒌᓐᓂᐅᔪᒥᖅᑲᐃᑦ ᑕᒪᒃᑯᑎᒎᓇᓕᒫᖅ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑐᑭᓯᓪᓗᖓ ᐱᓕᕆᕕᖓ ᑕᑯᓇᑦᑐᑦ ᑕᒪᑐᒥᖓ ᐱᓕᕆᕕᒃᑯᑦ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᓄᑖᓂᒃ ᓴᖅᑭᖅᓯᓂᖅ ᐊᓯᔾᔨᕈᑕᐅᓂᐊᖅᑐᓂᒃ ᐱᓕᕆᕕᒃ, ᓱᓕᒍᒪ ᐸᖕᓂᖅᑑᒦᑦᑐᖅ. 
 
ᐅᖃᐅᑎᒍᓐᓇᖅᑳᑎᒍ ᖃᓄᑎᒋᑦ ᐱᓕᕆᕕᖓ ᐱᐊᓂᒃᓯᓂᐊᕐᓕᕐᒪᖔᑕ ᖃᐅᔨᓴᕐᓂᕐᒥᓂᒃ ᐊᒻᒪᓗ ᕿᒥᕐᕈᓂᕐᒥᓂᒃ 
ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᑕᐃᓐᓇᓕ ᓱᓕᒍᒪ ᖃᐅᔨᓴᕐᓂᐅᔪᖅ ᓱᓕ ᑲᔪᓯᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᑲᔪᓯᒻᒪᑦ. ᑕᐃᓇ ᐊᕕᒃᓯᒪᓂᖅ ᐱᓕᕆᔨᖃᑉᐸ ᑖᔅᓱᒥᖓ 
ᓇᓗᓇᐃᖅᑕᐅᓯᒪᔪᒥᒃ ᐱᓕᕆᐊᒃᓴᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᑦᑖᙱᓚᖓ ᐊᑕᐅᓯᐅᒻᒪᖔᖅ ᑕᐃᓐᓇ 
ᐃᓄᒃ, ᑭᓯᐊᓂ ᐱᓕᕆᐊᖑᓯᒪᒻᒪᑦ ᐸᓐᓂᖅᑑᒥᑦ ᖃᐅᔨᒪᕗᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓚᒃ. 
 
ᐊᐱᖅᑯᑦ 186 - 2(2): ᐊᒥᓲᓂᖏᑦ ᓄᓇᓕᕋᓛᑦ ᒪᑐᐃᖅᑕᐅᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᕙᕋ ᐊᖓᔪᖅᑳ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓗ 
ᐊᐱᕆᔪᒪᓪᓗᒍ ᖃᑦᑎᐅᓂᐊᕐᒪᖔᑕ ᑎᒍᒪᐅᒪᔪᓄᑦ ᓄᓇᓕᕋᓛᑦ ᒪᑐᐃᖅᑕᐅᒍᒫᕐᓂᐊᕐᓗᑎᒃ ᐃᓱᒪᔅᓴᖅᓯᐅᕈᑕᐅᔪᑦ 
ᑕᓪᓕᒪᐅᓂᐊᖅᑐᓂᑦ ᐊᕐᕌᒍᓂᑦ, ᐊᒻᒪᓗ ᓇᓕᐊᓐᓃᓐᓂᐊᕐᒪᖔᑕ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᐊᓯᔾᔨᓗᐊᖅᓯᒪᔪᖃᖖᒋᑦᑐᖅ, 
ᓯᑕᒪᑐᐃᓐᓇᐅᕗᑦ ᒫᓐᓇ, ᑭᓯᐊᓂᓕ ᓄᓇᓕᕋᓛᖅ ᑕᓪᓕᒪᖓᑦ ᐱᓕᕆᔭᐅᔪᖅ, ᓄᓇᓕᕋᓛᒃᑲᓐᓂᐅᒻᒥᔪᐃᑦ 
ᐱᓕᕆᔭᐅᔪᑦ. ᒪᓕᒋᐊᓕᓐᓂᒃ ᑎᓕᐅᕆᓯᒪᖖᒋᑦᑐᖓ ᓄᓇᓕᕋᓛᓄᑦ, ᑕᑯᒃᑲᓐᓂᕈᒪᕗᒍᑦ ᐊᒥᓱᒃᑲᓂᕐᓂᑦ 
ᐅᐱᕐᖏᕕᓐᓂᑦ ᐱᕋᔭᖃᑦᑕᖅᑐᓄᑦ ᓇᔪᖅᑕᐅᓂᐊᖅᑐᓂᑦ. ᑮᓇᐅᔭᑦᓴᖏᓐᓂᑦ ᑐᓂᒍᓐᓇᖅᑕᕗᑦ ᐊᒻᒪ ᐱᓕᕆᕕᒐ 
ᐃᓕᓐᓂᐊᖅᑎᑦᓯᒍᓐᓇᖅᑐᑦ ᖃᓄᖅ ᐊᐅᓚᒋᐊᖃᕐᓂᖏᓐᓂᑦ ᓄᓇᓕᕋᓛᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᓴᓚᒃ, ᓯᕗᓪᓕᖅᐹᖅ ᐃᓚᒋᐊᕈᑏᑦ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᒃᑲᓐᓂᕈᒪᔭᕋ ᐊᖓᔪᖅᑳᕐᒧᑦ. ᐊᑐᐊᒐᖅᑕᖃᖅᐹ ᑕᐃᒃᑯᓄᖓ 
ᓄᓇᓕᓐᓄᑦ ᑐᒃᓯᕋᕈᒪᔪᓄᑦ ᑮᓇᔭᐅᓂᒃ ᐅᐱᕐᖏᕕᓕᐅᕐᓂᐊᖅᑐᓄᑦ. ᐅᑦᑑᑎᒋᓪᓗᒍ, ᓄᓇᓖᑦ ᑕᐃᒃᑯᐊ 
ᑎᒍᔭᐅᒪᕕᒻᒥᑦ ᖃᓂᔅᓴᓂᖅᓴᐃᑦ ᐊᖏᕈᑕᐅᓂᖅᓴᐅᓲᖑᕚᑦ ᑮᓇᐅᔭᖅᑖᕈᓯᐊᕐᓂᕐᒧᑦ ᑕᐃᒃᑯᓇᙵᑦ ᒐᕙᒪᒃᑯᑦ 
ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᙱᑦᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐆᑦᑑᑎᒋᓗᒍ ᐅᓪᓗᒥᐅᔪᖅ, ᑕᑯᓐᓇᖅᐳᒍᑦ 
ᕿᑭᖅᑖᓗᒻᒥ, ᑕᓪᓕᒪᐅᖅᑰᖅᑐᑎᒃ ᐊᒻᒪᓗ ᐱᖓᓱᐃᑦ ᐅᐱᕐᖏᕕᓐᓂᑦ ᐱᕋᔭᖃᑦᑕᖅᑐᓄᑦ ᓇᔪᖅᑕᐅᓂᐊᖅᑐᓂᑦ 
ᓄᓇᓕᓐᓂᑦ ᐃᓄᒋᐊᖖᒋᓂᖅᓴᓂᑦ, ᖃᑦᑏᓐᓇᐅᒐᓗᐊᖅᑎᓪᓗᒋ ᐃᓕᖅᑯᓯᑐᖃᖅᑎᒎᕐᓂᖅᓴᐅᕗᑦ, ᑕᐃᒪᐃᒻᒪᑦ 
ᐊᑐᕈᒪᓂᖅᓴᐅᖃᑦᑕᖅᐳᒍᑦ ᓄᓇᓕᓐᓂᑦ ᐃᓄᒋᐊᙱᓂᖅᓴᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᙱᓇᒃᑯ ᑭᐅᔾᔪᑎᖓ. ᐊᐱᖅᑯᑎᒋᕋᑖᖅᑕᓐᓄᑦ, 
ᓴᖅᑮᓂᖅᓴᐅᓂᐊᖅᐹᑦ ᓄᓇᓕᕋᓛᓂᑦ ᑕᐃᒃᑯᓇᓂ ᖃᓂᖅᓴᓂᖅᓴᓂᑦ ᑎᒍᒪᐅᔭᕕᓐᓂᑦ, ᐅᕝᕙᓘᓐᓃᑦ 
ᑕᑯᓐᓇᕐᓂᐊᖅᐸ ᑕᐃᒃᑯᓂᖓ ᓄᓇᓕᓐᓂᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᙱᑦᑐᓂᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑕᑯᒃᑲᓐᓂᕈᒪᒐᔭᖅᐳᖓ ᓄᓇᓕᕋᓛᒃᑲᓂᕐᓂᑦ, ᑭᓯᐊᓂᓕ ᓴᖅᑮᓚᐅᕋᒪ 
ᑎᑎᖅᑲᒃᑯᑦ ᐅᖃᓕᒫᒐᒃᑯᑦ ᐱᕙᓪᓕᐊᔪᓕᕆᔨᑎᒍᑦ ᐅᐊᑦᓯᐊᕈ ᐊᕐᕌᒍᐃᑦ ᒪᕐᕉᒃᑲᓴᐅᓕᖅᑐᑦ, 
ᑐᑦᓯᕋᖅᑐᖃᓗᐊᓚᐅᖖᒋᒻᒪᑦ, ᑭᓯᐊᓂᓕ ᑕᐃᒪᐃᑦᑐᑲᓐᓂᕐᓂᑦ ᑕᑯᒃᑲᓐᓂᕈᒪᕗᒍ, ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑎᐸᑉᐸᕗᑦ ᑐᒃᓯᕋᐅᑎᓕᐅᕈᒪᔪᖃᓕᕋᐃᒻᒪᑦ, ᐊᒻᒪᓗ ᑖᓇ ᒪᑐᐃᖓᑎᓂᐊᖅᑕᕗᑦ ᐱᒻᒪᕆᐅᒻᒪᑦ ᓄᓇᕗᓕᒫᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᓇᓗᓇᐃᖅᓯᑦᑎᐊᕋᕕᑦ. ᑕᐃᒃᑯᐊ ᑎᑎᖅᑲᐃᑦ 
ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᒻᒪᑕ. ᖃᖓ ᐃᓄᑦᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᑐᑭᓕᐅᖅᑕᐅᓛᖅᐸᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᐅᒻᒪᑕ ᓄᓇᓕᕋᓛᖃᖅᑐᑦ 
ᖃᓪᓗᓇᐅᔭᕈᓐᓇᖏᑦᑐᑦ, ᐊᐅᓚᒋᐊᖓ ᐱᒡᒐᓇᓗᐊᕐᓇᓂ, ᐊᒻᒪᓗ ᐃᓅᓂᖏᑦ ᐃᖅᑲᓇᐃᔭᖅᑎᕗᑦ 
ᐃᑲᔪᕈᓐᓇᓂᐊᖅᑯᑦ, ᑕᐃᒪᓕ, ᖃᓪᓗᓈᑎᑐᑦ ᐅᖃᕈᓐᓇᖏᒃᑲᓗᐊᖅᐸᑕ ᖃᓄᐃᖏᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 

ᐊᐱᖅᑯᑦ 187 - 2(2): ᑎᑎᕋᖅᓯᓂᖅ ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᖃᑦᑕᕐᓂᐅᔪᒧᑦ ᒪᓕᒐᐅᔪᓂᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᔪᒪᕙᕋ ᒥᓂᔅᑕᐅᔪᒧᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᓅᕖᕝᕙᐅᓚᐅᖅᑐᒥ, ᒥᓂᔅᑕᐅᔪᖅ ᐅᖃᐅᔾᔨᓚᐅᖅᓯᒪᕗᖅ ᐅᕙᓐᓂ ᐃᖅᑲᓇᐃᔭᖅᑎᓂ ᐅᖃᐅᑎᓂᐊᕐᓂᕋᖅᑐᓂᒋᑦ 
ᑎᑎᕋᖅᑕᐅᑎᑦᑎᓂᕐᒥᑦ ᑐᑭᓯᒋᐊᕈᑎᐅᔪᓂᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᓂᕐᒧᑦ ᒪᓕᒐᐅᔪᓂᑦ 
ᑐᓴᖅᑎᑦᑎᔾᔪᑎᒃᑯᑦ ᐊᒻᒪᓗ ᓈᓚᐅᑎᒃᑯᑦ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ ᒪᓕᒐᓕᐅᕐᕕᑎᓐᓂ, ᐄ ᐅᕝᕙᓘᓐᓃᑦ 
ᐋᒡᒐ, ᑐᓴᖅᑎᑦᑎᔨᒃᑯᑎᒍᑦ ᐅᖃᐅᓯᖃᕐᓂᕐᒥᑦ ᐱᒋᐊᓚᐅᖅᓯᒪᒻᒪᖔᖅ ᐊᒻᒪᓗ ᓇᓕᐊᓐᓂ ᓄᓇᓕᐅᔪᓂᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᒋᐊᕈᑎᐅᔪᖅ ᓴᖅᑭᑕᐅᓂᐊᓚᐅᖅᓯᒪᕗᖅ 
ᐋᓐᓂᐊᕕᓐᓄᑦ ᓄᓇᓕᓐᓂ. ᐊᔾᔨᖓᓂᑦ ᐱᓚᐅᖅᓯᒪᙱᑉᐸᑕ, ᐱᑎᑕᐅᓂᐅᓴᓕᖅᑯᑦ. ᑖᓐᓇ ᑐᑭᓯᒋᐊᕈᑎᐅᔪᖅ 
ᐋᖅᑭᑦᑕᐅᓯᒪᔪᖅ ᐃᓕᑕᕐᓯᕗᑦ ᑭᓱᓂ ᐃᓗᓕᐅᔪᓂᑦ ᐊᒻᒪᓗ ᐊᔾᔨᖓᓂᑦ ᑐᓂᓯᓚᐅᖅᑲᒋᑦ. ᐊᔾᔨᒌᐸᓘᕘᒃ. 
 
ᐱᔪᒪᑉᐸᑕ, ᐊᐱᕆᔪᓐᓇᖅᑯᒍᑦ ᓰᐲᓰᒃᑯᑦ, ᑭᓯᐊᓂᓕ ᒫᓐᓇ, ᐱᔪᓐᓇᔮᙱᓚᒍᑦ. ᐅᖃᐅᑎᔪᓐᓇᖃᖅᑲ 
ᐃᖅᑲᓇᐃᔭᖅᑎᖁᑎᒃᑲ ᐃᓄᑦᑎᑐᑦ ᐅᖃᐅᓯᖃᖁᓗᒋᑦ. ᑕᒪᓐᓇ ᐱᐅᔪᒻᒪᕆᐅᕗᖅ ᑐᑭᓯᒋᐊᕈᑎᐅᔪᖅ ᐊᒻᒪᓗ 
ᐱᐅᒐᔭᖅᑯ ᐱᔪᓐᓇᑎᑦᑎᒍᑦᑕ ᑕᐃᒪᐃᑦᑐᒥᑦ ᑐᑭᓯᒋᐊᕈᑎᐅᔪᒥᑦ ᐊᑕᐅᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᕆᔭᐃᑦ ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᑎᖓᓄᑦ. 
 
ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᖅᑳ ᒪᓕᒐᓕᐅᕐᕕᑎᓐᓂ ᑭᓱᓪᓚᑦᑖᓂᑦ ᐃᖅᑲᓇᐃᔮᕆᔭᐅᓯᒪᔪᓂᑦ ᐱᓕᕆᕕᖓᓄᑦ 
ᖃᐅᔨᒋᐊᖅᓯᒪᖁᐊᓪᓗᒋᑦ ᑖᒃᑯᐊ ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᖃᑦᑕᕐᓂᐅᔪᒧᑦ ᒪᓕᒐᐅᔪᓂᑦ 
ᑐᑭᓯᔭᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᓈᒻᒪᑦᑐᓂᑦ ᐊᑐᖅᑕᐅᕙᒻᒪᖔᑕ ᐱᓕᕆᕕᖓᓄᑦ ᐃᖅᑲᓇᐃᔭᖅᑎᐅᔪᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᒥᓱᐊᖅᑎᑲᓪᓚᒻᒪᕆᐅᔪᖅ 
ᐅᖃᐅᓯᕆᔭᐅᓯᒪᓕᖅᑯ, ᐊᒻᒪᓗᑦᑕᐅᖅ ᑐᑭᓯᒋᐊᕋᓱᑦᑐᒍ ᐊᑕᖏᑦᑐᒋᑦ ᐱᒡᒐᓇᐸᓗᒻᒪᕆᑉᐳᖅ. (ᑐᓵᔨᒃᑯᑦ ᓄᖅᑲᖅᑯ): 
ᐅᐊᑦᑎᐊᕈᓕ, ᐋᓐᓂᐊᕕᓕᐊᖅᑐᓂᑦ ᐊᐃᑉᐸᖃᕐᑐᑦ ᐊᐅᓪᓚᕐᑎᑕᐅᒐᔪᒃᐸᓚᐅᖅᑯᑦ ᐊᑭᓕᕆᐊᓕᖏᓐᓂ 
ᐱᖃᕐᑎᑕᐅᑦᑎᐊᕋᑎᑦ. (ᑐᓵᔨᒃᑯᑦ): ᑭᓯᐊᓂᓕ, ᑖᒫᓐᓇᐅᓕᖅᑐᑦ ᑕᒪᓐᓇ ᓱᒃᑲᓕᑎᒐᓱᑦᑐᑎᒍ ᐱᓇᓱᐊᖅᑲᕗᑦ, ᐊᒻᒪᓗ 
ᑕᒪᓐᓇ ᐊᑐᖅᑕᐅᑦᑎᐊᓂᐊᖅᑐᔅᓴᐅᕗᑦ. 
 
(ᑐᓵᔨᒃᑯᑦ ᓄᖅᑲᖅᑯ): ᐋᓐᓂᐊᕕᓕᐊᖅᑐᑦ ᓄᓇᕗᑦ ᓯᓚᑖᓄᑦ ᐊᐃᑉᐸᖃᕆᐊᖃᕐᑐᑦ ᑐᓵᔨᖃᕐᓂᕐᒧᑦ, ᐅᕝᕙᓘᓐᓃᑦ 
ᓘᒃᑖᕆᔭᖓ ᐊᐃᑉᐸᖃᖁᔨᑉᐸᑦ ᐋᓐᓂᐊᕕᓕᐊᖅᑐ ᐊᑐᐃᓐᓇᐅᑎᖁᓪᓗᒍ ᐃᑲᔪᖅᓱᓂᕐᒥᑦ ᐋᓐᓂᐊᕕᓕᐊᖅᓯᒪᑎᓪᓗᒍ, 
ᐊᒻᒪᓗ ᑖᓐᓇ ᐃᓄᒃ ᐱᖃᑕᐅᔭᕆᐊᖃᕐᑐᓂᑦ ᖃᓄᐃᓐᓂᐊᕐᓂᖓᓄ ᐱᔾᔪᑎᖃᕐᓗᓂ. (ᑐᓵᔨᒃᑯᑦ): ᑕᐃᒪᓐᓇᐃᑦᑐᒥᑦ 
ᐱᖃᖅᑯᒍᑦ ᐊᒻᒪᓗ ᐃᓱᒪᓚᐅᖅᑯᖓ ᑖᓐᓇ ᑐᑭᓯᒋᐊᕈᑎᐅᔪᖅ ᑐᓂᔪᒪᓪᓗᒍ ᐃᓕᓐᓄᑦ, ᖃᐃᓐᓂᖏᒃᑯᒃᑯ, 
ᐊᔾᔨᖓᓂᑦ ᖃᐃᑦᑎᔪᓐᓇᖅᑲᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊ ᐃᓚᒋᐊᕈᑎᕕᑦ. ᐹᓇᐸᔅ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1073

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᖑᓕᖅᐹᕆᓕᖅᑕᕋ ᐃᓚᒋᐊᕈᑎᒋᓪᓗᒍ; ᐋᓐᓂᐊᕕᓕᐊᕐᓂᕐᒧᑦ 
ᐊᐅᓪᓚᖃᑦᑕᕐᓂᐅᔪᖅ ᒪᓕᒐᓕᐅᔪᑦ ᓴᖅᑭᕋᑖᖅᑎᓪᓗᒋᑦ ᐊᐃᐳᕈᓪ 2000 ᒥᔅᑕ ᐲᑯ-ᒧᑦ, ᒥᓂᔅᑕᐅᑎᓪᓗᒍ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ, ᐊᒻᒪᓗ ᐊᖓᔪᖅᑳ ᑕᐃᒃᓱᒪᓂ ᕿᒥᕐᕈᓂᖃᕐᓂᐊᕐᓂᕋᐃᓚᐅᖅᓯᒪᔪᖅ 
ᐊᑑᑎᖃᑦᑎᐊᕐᓂᖓᓂᒃ ᐊᑐᐊᒐᐅᑉ. ᒫᓐᓇᐅᔪᖅ ᐊᖓᔪᖅᑳ ᐅᖃᕈᓐᓇᖅᐸ ᒪᓕᒐᓕᐅᖅᑎᓂᒃ ᐅᕙᓂ ᑲᑎᒪᕕᒻᒥ 
ᑕᒪᐃᓅᖓᔪᒥᒃ ᕿᒥᕐᕈᓂᐊᕐᓂᕋᐃᓗᓂ ᐊᑑᑎᖃᑦᑎᐊᕐᓂᖓᓂᒃ ᐋᓐᓂᐊᕕᓕᐊᖅᐸᑦᑐᐃᑦ ᐊᐅᓚᖅᑐᑎᒃ 
ᐊᑐᐊᒐᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᕖᑦ, ᐱᑕᖃᑦᑎᑦᑎᔨᐅᑎᑕᐅᔪᑦ, 
ᐊᐅᓚᑦᑎᑎᖃᑦᑕᖅᑐᑦ ᐋᓐᓂᐊᔪᓂᒃ ᐋᓐᓂᐊᕕᓐᓄᑦ ᓯᓚᑖᓄᑦ ᓄᓇᓕᖏᑕ. 
 
ᐅᖃᓕᒫᕈᒪᓪᓗᖓ ᐆᒥᖓ ᑖᒃᑯᐊ ᐱᓕᕆᕕᒃᑯᑦ (ᑐᓵᔨᒃᑯᑦ ᐃᓱᓕᑉᐳᖅ). ᐱᓕᕆᕕᒃᑯᑦ ᑭᖑᓪᓕᖅᐹᖏᓐᓃᓕᕐᒪᑕ 
ᕿᒥᕐᕈᓂᖓᒍᑦ ᐋᓐᓂᐊᔪᑦ ᐊᐅᓚᖃᑦᑕᖅᑐᐃᑦ ᐊᑐᐊᒐᖓᓂᒃ, ᐊᒻᒪᓗ ᐅᖃᐅᓯᐅᔪᖅ ᒪᓕᒃᑎᐅᕙᑦᑐᓂᒃ 
ᐃᓅᓱᓗᐊᖅᑐᓄᑦ ᐃᓱᒪᒋᔭᐅᑦᑎᐊᖅᓯᒪᔪᖅ. 
 
(ᑐᓵᔨᒃᑯᑦ) ᑕᐃᒪᓕ, ᑕᒪᓐᓇ ᕿᒥᕐᕈᔭᐅᒋᐊᒃᑲᓂᕐᓂᐊᖅᑐᖅ. ᐃᖅᑲᓇᐃᔭᖅᑎᖁᑎᒃᑲ ᑎᓕᓂᐊᖅᐸᒃᑲ ᐋᓐᓂᐊᕕᓐᓂ, 
ᒪᐃᔭᒃᑯᑎᒍᑦ ᐊᒻᒪᓗ ᑖᒃᑯᐊ ᒪᐃᔭᐅᔪᑦ ᑐᓴᖅᑎᑦᑎᓂᐊᖅᐳᑦ ᐅᕙᓐᓂᒃ. ᒫᓂᓕ ᑕᐃᔭᕗᑦ, ᐊᑦᔨᒋᖏᑕᐊᖓᓂᒃ 
ᑕᐃᒎᓯᖃᒻᒥᒐᑦᑕ ᐅᖃᐅᓯᖅᑎᒍᑦ, ᑭᓯᐊᓂᓕ ᑕᐃᔭᐅᔪᑦ ᐋᓐᓂᐊᕐᓯᐅᖅᑏᑦ ᑕᒫᓂ, ᐋᓐᓂᐊᕐᓯᐅᖅᑏᑦ. 
 
ᑕᒪᓐᓇ ᐱᓕᕆᐊᖑᒐᓗᐊᕐᒪᖔᖅ ᖃᐅᔨᒪᒋᐊᑦᑎᐊᕐᓂᐊᖅᐳᖓ ᐱᒻᒪᕆᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 188 - 2(2): ᐊᑐᐊᒐᐃᑦ ᐃᓗᕕᖅᓯᓂᕐᒧᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐅᓪᓗᒥᐅᖅᑲᐅᔪᑦ ᐅᖃᕈᑎᖃᖅᑲᐅᒐᒪ ᐱᑕᖃᕆᐊᖃᕐᓂᖓᓂᒃ ᒐᕙᒪᒃᑯᑦ ᐊᑐᐊᒐᖓᓂᒃ 
ᐃᑲᔪᖅᑕᐅᓂᐊᕐᓗᑎᒃ ᐃᓚᒋᔭᐅᔪᑦ ᐊᒻᒪᓗ ᓄᓇᓖᑦ ᐃᓗᕕᖅᓯᓂᐊᖅᑎᓪᓗᒋᑦ ᐃᓘᓇᖏᓐᓄᑦ ᐃᓅᒍᓐᓃᖅᑐᓄᑦ. 
ᐊᖓᔪᖅᑳ ᑐᓴᖅᑎᑦᑎᒋᐊᕈᓐᓇᖅᑲ ᑲᑎᒪᕕᒻᒥᒃ ᖃᓄᐃᑦᑐᓂᒃ ᐃᓱᒪᒋᔭᖃᖅᓯᒪᒻᒪᖔᑕ ᐱᓕᕆᐊᒃᓴᐅᔪᓂᒃ 
ᓴᓇᔪᖃᓂᐊᕐᓗᓂ ᐃᓘᓇᖓᑎᒍᑦ ᐊᑐᐊᒐᕐᒥᒃ ᐃᓗᕕᖅᓯᓂᕐᒧᑦ ᐊᒻᒪᓗ ᐊᓯᖏᑦ ᐸᕐᓇᑕᐅᒋᐊᖃᓲᑦ 
ᐃᓗᕕᖅᓯᔪᖃᕐᓂᐊᕐᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᑖᔅᓱᒥᖓ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑐᐊᒐᖅᑕᓕᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑎᒍᑦ ᑖᒃᑯᓄᖓ ᐃᓄᓐᓄᑦ ᐃᓅᒍᓐᓃᖅᑐᓄᑦ ᓯᓚᑖᓂ ᓄᓇᕗᑦ ᐊᒻᒪᓗ ᐱᓕᕆᐊᖑᖃᑦᑕᖅᑐᑦ 
ᐱᓕᕆᕕᒃᑯᑎᒍᑦ. ᐃᓄᓕᕆᔨᒃᑯᑎᒍᑦ ᑲᒪᒋᔭᐅᑉᐸ, ᑖᒃᑯᐊᓴᐃᓐᓴᐅᔪᑦ ᐱᓕᕆᐊᖃᑦᑐᑦ ᑕᒪᑐᒥᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐃᕝᔭᕈᑕᐃᓚᒃ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐊᖏᕈᓐᓇᖅᐸ ᐅᖃᖃᑎᖃᕐᓗᓂ ᐊᖓᔪᖅᑳᖑᖃᑎᒥᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᖅᓯᕋᑦᑎᑦ ᑕᒪᑐᒧᖓ ᐃᓗᕕᖅᓯᓂᕐᒥᒃ 
ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᓐᓇᐃᓕᐅᕈᓐᓇᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 189 - 2(2): ᑐᓴᖅᑎᑦᑎᖏᐊᕐᓂᖅ ᐅᑭᐅᖅᑕᖅᑐᒥ ᐸᕐᓇᒍᑎᖓ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᓯᕗᓕᖅᑎᒧᑦ. ᓰᑏᕙᐅᑎᓪᓗᒍ 2003-ᒥ, ᐱᖓᓱᑦ ᐅᑭᐅᖅᑕᖅᑐᒥ 
ᓯᕗᓕᖅᑏᑦ ᐊᑎᓕᐅᕐᓚᐅᕐᒪᑕ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ ᐃᖃᓗᒃᑑᑎᐊᕐᒥ. ᐊᖏᖃᑎᒌᓚᐅᖅᑐᑦ 
ᐱᓕᕆᖃᑎᒌᓐᓂᐊᕐᕋᒥᒃ ᐅᑭᐅᖅᑕᖅᑐᓕᒫᒧᑦ. ᐊᑎᓕᐅᕐᓂᑦᑎᐊᕙᐅᓚᐅᖅᑐᖅ, ᐱᖃᑕᐅᓚᐅᖅᑐᖓ. 
ᐱᔪᒪᓂᖃᑦᑎᐊᖅᑐᑎᒃ.  
 
ᑕᑯᓯᒪᔪᒍᔾᓗ ᐃᑲᔫᑎᖃᒻᒪᕆᓐᓂᖓᓂᒃ ᑕᐃᒪᖓᓂᒃ ᐋᓐᓂᐊᖅᑐᓕᕆᓂᕐᒥ, ᐃᓪᓗᓕᕆᓂᖅ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖏᓐᓂ ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥ ᓯᕗᓕᖅᑏᑦ ᐋᔩᒍᑎᒋᓚᐅᖅᑕᖏᑦ 
ᐅᕙᑦᑎᓐᓄᑦ ᒐᕙᒪᑐᖃᒃᑯᓐᓂᑦ ᐱᖃᑎᖃᑦᑐᑎᒃ. ᑕᐃᒪᓐᓇᐃᑦᑐᒥᒃ ᑕᑯᖃᑦᑕᓂᖅᓴᐅᔭᕆᐊᖃᑦᑐᒍᑦ. ᐊᐱᖅᑯᑎᒐ 
ᓯᕗᓕᖅᑎᒧᑦ, ᓯᕗᓕᖅᑎ ᑐᓴᑦᑎᑦᑎᒋᐊᕈᓐᓇᖅᑲ ᐅᕙᑦᑎᓐᓂᒃ ᖃᓄᐃᓕᖓᓕᕐᓂᖓᓄᑦ ᐅᑭᐅᖅᑕᖅᑐᒥ 
ᐸᕐᓇᒍᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᔪᓯᕗᒍᑦ ᐱᓕᕆᖃᑎᖃᑦᑎᐊᖅᑐᑕ 
ᑲᑎᒪᔨᐅᖃᑎᑦᑎᓐᓂᑦ ᐊᓯᖏᓐᓂᑦ ᓄᓇᓕᓐᓂᑦ (ᔫᑳᓐ, ᓄᓇᑦᓯᐊᖅ). ᑲᑎᒪᓛᖅᐳᒍᓪᓕ ᐊᐃᐳᕈᒥ ᔭᓗᓇᐃᒥ 
ᐅᖃᐅᓯᖃᒃᑲᓐᓂᕆᐊᖅᑐᕐᓗᑕ ᑲᑐᔾᔨᓂᒃᑯᑦ ᐸᕐᓇᐅᒻᒥᑦ ᐅᑭᐅᖅᑐᖅᑐᒧᑦ. 
 
ᑕᐃᑲᓂᔅᓴᐃᓐᓇᖅ ᑲᔪᓯᓂᐊᖅᐳᒍᑦ ᐱᓕᕆᖃᑎᒌᓐᓂᕐᒧᑦ ᐅᖃᖃᑎᒌᓐᓂᑎᓐᓂᑦ ᐋᑐᕙᓗ ᐱᐅᓂᖅᐹᒃᑯᑦ 
ᐱᓕᕆᐊᖃᓕᕐᓗᑕ ᓄᓇᕗᒻᒥ ᓂᕆᐅᒋᔭᐅᔪᓂᑦ. ᖃᐅᔨᒪᔪᐃᓐᓇᐅᒐᑦᑕ ᑲᑐᔾᔨᓪᓗᑕ ᐱᓕᕆᐊᖃᓚᐅᕋᑦᑕ 
ᓄᓇᕗᓕᒫᕐᒧᑦ ᓯᕗᓪᓕᖅᐹᖑᓚᐅᖅᑐᓂᑦ ᑕᖅᑭᓂᑦ ᐱᓕᕆᐊᖃᓕᕋᑦᑕ. ᑖᔅᓱᒥᖓ ᐸᕐᓇᐅᒻᒥᑦ ᐱᓕᕆᐊᖃᖅᐳᒍ5 
ᓯᕗᓪᓕᐅᔾᔭᐅᒋᐊᓕᓐᓂᑦ ᐋᖅᑭᔅᓱᐃᓪᓗᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ ᓯᕗᓕᖅᑎᒥᑦ. ᓯᕗᓕᖅᑎ ᐅᖃᐅᔾᔨᔪᓐᓇᖅᐹ 
ᐅᕙᑦᑎᓐᓂᑦ ᕿᑎᕐᒥᐅᑦ ᐊᒻᒪᓗ ᓄᓇᕗᑦ ᖃᖓᒃᑯᑦ ᐳᓚᕋᖅᑕᐅᓂᐊᕐᒪᖔᖅ ᐊᖓᔪᖅᑳᖓᓐᓄᑦ ᐅᑭᐅᖅᑕᖅᑐᒥᒥ 
ᐱᓕᕆᔩᑦ ᒐᕙᓚᑐᖃᒃᑯᓐᓂᑦ ᐅᖃᐅᓯᖃᕆᐊᖅᑐᕐᓗᑎᒃ ᓯᕗᓪᓕᐅᔾᔭᐅᖁᔭᑦᑕ ᒥᔅᓵᓄᑦ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔭᒃᑯᑦ ᐊᖓᔪᖅᑳ ᐃᓄᓕᕆᔨᑐᖃᒃᑯᓐᓄᑦ 
ᐊᒻᒪᓗ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐊᐅᓚᑦᔪᑎᒃᓴᓄᑦ ᐊᓪᓚᑦᑎ, ᐊᑐᓪ ᐸᓛᓐᑎᓐ-ᐋᓐᑐᕉ, ᐊᐅᓪᓚᕐᕕᔅᓴᖃᖅᐴᒃ  

ᐃᖃᓗᑦᑑᑦᑎᐊᕐᒧᑦ ᑐᕌᖅᑳᓛᖅᑰᖅᑐᑎᒃ ᑕᒪᑐᒪ ᑕᖅᑭᐅᑉ ᓄᙳᐊᓂ. ᑕᒪᐅᙵᓕᕋᔭᖅᑐᑎᒃ ᐃᖃᓗᓐᓄᑦ. 
ᑲᑎᒪᖃᑎᒋᓂᐊᕐᓗᒋᒃ ᓂᕆᐅᑦᑎᐊᖅᐳᖓ ᐱᓕᕆᐊᕆᔪᒪᔭᑦᑕ ᒥᒃᓵᓄᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᕗᒻᒥ 
ᐱᓕᕆᐊᖑᔪᑦ ᑲᑎᑎᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ. ᑐᓴᓚᐅᙱᓐᓇᒪ ᑭᓯᐊᓂ ᐅᖃᐅᓯᕆᒻᒪᒍ 
ᓯᕗᓕᖅᑎᐅᑉ. ᓂᕆᐅᒋᓚᐅᕋᒃᑯ ᐊᖓᔪᖅᑳ ᐃᓄᓕᕆᔨᑐᖃᒃᑯᓐᓄᑦ ᐃᑲᓗᑦᑑᑦᑎᐊᕐᒨᓛᕆᐊᒐ ᔫᓂ ᓄᙳᐊᓂ 
ᐅᑭᖅᑕᖅᑐᒥ ᐅᔭᕋᓐᓂᐊᕐᓂᕐᒧᑦ ᐊᖓᔪᖅᑳᑦ ᑲᑎᒪᓐᓇᕆᓛᖅᑕᖓᓐᓄᑦ, ᑕᐃᒪᐃᒻᒪᑦ ᑕᒪᓐᓇ 
ᑐᓴᕈᒥᓇᖅᑐᒻᒪᕆᐅᕗᖅ. 
 
ᑭᖑᓪᓕᖅ ᐃᓚᒋᐊᕈᑎᒐ, ᐅᖃᖅᑎ. ᖃᐅᔨᒪᙱᒃᑲᓗᐊᖅᑐᖓ ᓄᓇᕗᒻᒥ ᒐᕙᒪᒃᑯᑦ ᐃᓚᐅᖃᑕᐅᓂᖓᓂᑦ ᖃᓄᖅ 
ᑲᑐᔾᔨᑎᓪᓗᒋᑦ $120-ᒥᓕᐊᓂᒃ ᐱᖓᓱᓄᑦ ᓄᓇᕗᑦ, ᓄᓇᑦᓯᐊᖅ ᐊᒻᒪᓗ ᔫᑳᓐᒧᑦ. ᐃᒻᒪᖃ 
ᓇᓗᓇᐃᖅᓯᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᖃᕐᕕᔅᓴᖃᖁᓪᓗᒋᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᑲᑐᔾᔨᔭᑦᑎᓐᓂᑦ $120-ᒥᓕᐊᓂᒃ ᐊᑐᖅᑕᐅᔪᒫᕐᓂᐊᖅᑐᓄᑦ ᑮᓇᐅᔭᑎᒍᑦ ᐊᕐᕌᒍ ᓈᓚᐅᖅᑎᓐᓇᒍ 
ᐸᕐᓇᐅᑎᓄᑦ ᐅᖃᐅᓯᖃᖅᑎᓪᓗᒋᑦ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᐃ ᓴᓂᕐᕙᖅᑕᐅᓯᒪᔪᑦ, $40-ᒥᓕᐊᓐ ᓄᓇᕗᒻᒥ 
ᐊᕐᕌᒎᓂᐊᖅᑐᓄᑦ ᐊᒥᓲᙱᑦᑐᓄᑦ. ᐅᖃᐅᓯᖃᕐᓂᐊᕋᑦᑕ ᐱᓕᕆᔾᔪᓯᕆᒃᑲᔪᑦᑕᑎᒍᑦ ᒪᓕᒐᓕᐅᖅᑏᑦ 
ᐅᖃᐅᓯᖃᕈᓐᓇᕐᓗᑎᒃ ᖃᓄᖅ ᐃᓱᒪᒋᔭᖃᕐᒪᖔᑕ ᑮᓇᐅᔭᑎᒍᑦ ᐸᕐᓇᐅᑎᐅᑉ ᒥᔅᓵᓄᑦ. ᐸᕐᓇᐃᓂᐊᖅᐳᖓ 
ᑲᑎᖃᑎᖃᓛᕐᓗᖓ ᒪᓕᒐᓕᐅᖅᑎᐅᖃᑎᓐᓂᑦ ᑕᒪᑐᒪᓂ ᐅᐱᕐᖓᔅᓵᒥ ᐸᕐᓇᐅᑏᑦ ᒥᔅᓵᓄᑦ ᐊᒻᒪᓗ ᖃᓄᖅ 
ᐱᐅᓂᖅᐸᐅᒐᔭᕐᒪᖔᖅ ᐱᓕᕆᐊᕆᒋᐊᖓ. ᖃᐅᔨᒪᒋᐊᕋᓱᐊᕐᓂᐊᖅᐳᒍᑦ ᑲᑎᒪᔨᐅᖃᑕᐅᔪᓕᒫᑦ 
ᐱᓕᕆᖃᑕᐅᑦᑎᐊᕐᓂᐊᕋᓗᐊᕐᒪᖔᑕ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑕᐅᕋᑖᓚᐅᕐᒪᑦ ᓯᕗᓕᖅᑎ ᑲᑐᔾᔨᓪᓗᓂ ᐊᑎᓕᐅᖃᑕᐅᓚᐅᕐᒪᑦ ᐊᓯᖏᓐᓂᑦ 
ᐅᑭᐅᖅᑕᖅᑐᒥ ᓯᕗᓕᖅᑎᓂᑦ ᐊᒻᒪᓗ ᑐᓂᔭᐅᓪᓗᑎᒃ ᑲᓇᑕᒥ ᐊᖓᔪᖅᑳᕐᔪᐊᕐᒧᑦ ᐱᔾᔪᑎᖃᖅᑐᒥᑦ ᖄᖅᑕᔫᒃᑯᑦ 
ᖃᖓᑕᔪᓐᓇᖅᑐᒃᑯᑦ ᓴᐳᓐᓂᐊᕐᓂᕐᒥᑦ. ᖃᐅᔨᓚᐅᖅᐳᖓᓕ ᓄᓇᑦᓯᐊᕐᒥ ᓯᕗᓕᖅᑎ ᐅᖃᐅᓕᒫᓕᖅᑭᓚᐅᕐᒪᑦ 
ᒪᓕᒐᓕᐅᕐᕕᖓᓐᓂᑦ ᓄᓇᑦᓯᐊᕐᒥ. 
 
ᐊᐱᖅᑯᑎᒐᓕ ᓯᕗᓕᖅᑎ ᐅᖃᕈᓐᓇᕐᒪᖔᖅ ᓇᓗᓇᐃᖅᓯᓯᒪᓂᐊᕐᓗᓂ ᒪᓕᒐᓕᐅᕐᕕᒻᒥ 
ᐅᖃᓕᒫᖏᓐᓇᖃᑦᑕᕐᓂᐊᕐᓗᓂ ᑕᐃᒪᐃᑦᑐᓂᒃ ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐄ, ᖁᔭᒋᕙᕋ ᑲᑎᒪᔨ ᑕᒪᑐᒥᖓ ᐅᖃᐅᓯᖃᕐᒪᑦ ᐊᒻᒪᓗ 
ᒪᓕᒐᓕᐅᖅᑏᑦ ᓇᓗᓇᐃᖅᓯᓯᒪᕕᒋᖃᑦᑕᓂᐊᖅᐸᒃᑲ ᐱᓕᕆᐊᕆᕙᓪᓕᐊᔭᑦᑕ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 190 - 2(2): ᐃᓱᒪᔅᓴᖅᓯᐅᕈᑎᖃᕐᓂᓕᖅ ᐆᒻᒪᖅᑯᑎᓄᑦ ᐊᑭᓕᕋᔅᓴᓂᒃ 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᐆᒻᒪᖅᑯᑎᓕᕆᔨᒃᑯᓐᓄᑦ. ᐊᒥᓱᑲᓪᓚᐅᒻᒪᑕ 
ᓄᓇᕗᒻᒥᐅ ᐊᑲᐅᑦᓴᖏᑦᑐᑦ 15%-ᒥ ᐊᑭᑦᑐᕆᐊᖅᑕᐅᓂᖓᓄᑦ ᐊᑭᓕᕋᔅᓴᐃᑦ. 50%-ᒥ ᐊᑭᑦᑐᕆᐊᐸᓪᓚᐃᔪᖅ 
ᑎᑭᕋᕐᔪᐊᒥ. 
 
ᐊᐅᓱᐃᑦᑐᖅ ᑕᑯᓗᒍ, ᐆᒻᒪᖅᑯᑎᖏᑦ ᐊᑭᑐᔪᒻᒪᕆᐊᓗᐃᑦ. ᑎᑭᕋᕐᔪᐊᒥ ᐊᑭᓖᕙᑉᐳᑦ ᐃᒪᓐᓇᐸᓗᓐᓂ 40%-
ᖑᓂᖅᓴᓂᑦ ᑲᖏᖅᖠᓂᕐᒥᑦ. ᑕᐃᒪ, ᐊᔾᔨᒌᙱᑦᑐᒻᒪᕆᐅᔪᑦ ᐊᑭᖏᑦ.  
 
ᒥᓂᔅᑕᐅᔪᖅ ᐃᑲᔪᖅᓱᐃᔪᓐᓇᖅᑳ ᓄᓇᓕᐅᔪᓂᑦ, ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 
ᑮᓇᐅᔭᖏᑦ ᑮᓇᐅᔭᓕᐅᙱᓪᓗᑎ ᐊᒻᒪᓗ ᔭᒐᐃᙱᓪᓗᑎ ᐱᔪᓐᓇᖅᑳᑦ? ᓱᒻᒪᓪᓕ ᑕᐃᒪᐃᒍᓐᓇᙱᓚᓯ ᐃᓄᓐᓄᑦ 
ᓄᓇᕗᒻᒥᐅᓄᑦ ᑖᒃᑯᐊ ᐊᑭᐅᔪᑦ ᐆᒻᒪᖅᑯᑎᓄᑦ ᐊᔾᔨᒌᓐᓂᖃᕐᔫᒥᓂᐊᕐᖓᑕ ᐆᒻᒪᖅᑯᑏᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᑭᐅᔾᔪᑎᐅᓯᒪᔪᑦ ᐱᓯᒪᔭᕗᓪᓕ, ᑕᕝᕗᓇᐅᓗᓂᓘᓐᓃᑦ 
ᓰᐲᓰᒃᑯᑦ, ᐅᖃᐅᓯᐅᔪᓂᑦ, ᓄᓇᓕᓐᓂ ᓇᒻᒥᓂᖃᕐᑐᓂᑦ, ᐃᓄᐃᑦ, ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᑎᓐᓂ, 
ᐅᖃᕐᕕᐅᕙᑦᑐᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᓪᓚᕕᖓᓄᑦ, ᐱᐅᔪᒻᒪᕆᐅᓯᒪᕗᖅ ᑐᓴᖅᑕᐅᑎᑕᐅᓚᐅᖅᑐᒧᑦ. 
 
ᐊᐃᑉᐸᖓ, ᑐᑭᓯᒋᐊᕈᑎᐅᔪᑦ ᒪᓕᒐᓕᐅᖅᑎᒧᑦ ᐅᖃᐅᓯᐅᔪᖅ ᓱᓕᙱᓚᖅ, ᐊᒻᒪᓗᑦᑕᐅᖅ ᐅᖃᕈᒪᑐᐃᓐᓇᖅᑯᖓ 
ᑖᒃᑯᐊ ᓯᕗᓪᓕᖅᐹᖑᔪᒧᑦ 700-ᓯᕿᙳᔭᐅᔭᒃᑯᑦ ᑲᐃᕙᓐᓂᖓ, ᐊᒻᒪᓗᑦᑕᐅᖅ ᑕᕝᕙᓪᓚᕆᐅᕗᖅ ᓯᕗᓪᓕᖅᐹᖑᔪᖅ 
700, ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᐃᑲᔫᑎᐅᔪᖅ ᐋᖅᑭᔅᓯᒪᕗᖅ. 
 
ᓱᕐᓗ, ᑕᕝᕙᓂ ᑎᑭᕋᕐᔪᐊᒥ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ, ᐱᑐᖃᐅᔪᖅ ᐊᑭᖓ ᐅᓇᐅᓚᐅᖅᑯ $106.54, 
ᑕᕝᕗᖓ 700-ᓯᕿᙳᔭᐅᔭᒃᑯᑦ ᑲᐃᕙᓐᓂᖓ, ᐊᒻᒪᓗᑦᑕᐅᖅ ᑖᓐᓇ ᓄᑖᖅ ᐊᑭᐅᔪᖅ ᐋᖅᑭᔅᓯᒪᔪᖅ, 
ᐃᒪᓐᓇᐅᓂᐊᓕᖅᑯ $128.80, ᐃᑲᔫᑎᖓᓄᑦ ᐱᔾᔪᑎᖃᕐᑐᓂᑦ ᓄᓇᕗᒻᒥᐅᑦ ᓯᕗᓪᓕᖅᐹᖓᓂ 700-ᓯᕿᙳᔭᐅᔭᒃᑯᑦ 
ᑲᐃᕙᓐᓂᖓ, ᐊᑭᓕᔅᓴᓕᒫᑦ ᐃᖃᓗᒃᑑᑦᑎᐊᕐᒥ ᓴᓂᑭᓗᐊᕐᒧᑦ, ᐊᐅᓱᐃᑦᑐᒥᓪᓗ, $128.80-ᖑᓂᐊᓕᖅᑯ ᑕᕝᕙᓂ 
ᓄᑖᕐᒥ ᐊᑭᕋᔅᓴᐅᔪᓂᑦ 700-ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓂ ᐊᑖᓃᑦᑐᓂᑦ. 
 
ᑎᑭᓪᓗᒍ 1000-ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓃᑉᐸᑦ ᐅᑭᐅᒃᑯᑦ ᐃᑲᔫᑎᐅᔪᖅ, ᐊᒻᒪᓗᑦᑕᐅᖅ ᑖᔅᓱᒧᖓ ᐃᑲᔫᑎᒧᑦ 
ᐋᖅᑭᑦᑕᐅᓯᒪᓂᖓᓄᑦ, ᐊᑭᓪᓚᕆᒋᕚ $184, ᐊᑭᑦᑐᕆᐊᖅᓯᒪᙱᑦᑐᖅ ᐅᖃᐅᓯᕆᕋᑖᖅᑕᖓᓂ ᒪᓕᒐᓕᐅᖅᑎᐅᑉ. 
ᐱᔾᔪᑎᒋᓪᓗᒍ ᑕᒪᓐᓇ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ, ᐋᖅᑮᔅᓯᒪᔪᑦ 1000-ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓂ 
ᐃᑲᔫᑎᐅᔪᒥᑦ ᐊᔅᓱᕉᑎᐅᖁᓇᒍ, ᐱᓗᐊᖅᑐᒥ ᖁᑦᑎᑦᑐᓂᑦ ᓄᓇᓕᐅᔪᓂᑦ, ᑖᓐᓇ ᐃᑲᔫᑎᐅᔪᖅ ᑕᕝᕙᐅᖏᑉᐸᑦ, 
ᒪᓕᒐᓕᐅᖅᑎ ᓱᓕᒐᔭᖅᑯ ᑖᒃᑯᐊ ᐊᑭᑦᑐᕆᐊᕈᑎᐅᔪᖅ 40, 50, 60%-ᖑᒐᔭᖅᑯᑦ. ᑕᐃᒪ, ᑕᒪᓐᓇ 
ᐋᖅᑭᒋᐊᖅᓯᒪᕙᕗᑦ ᐃᑲᔫᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᒥᓂᔅᑕᐅᔫᑉ ᑭᐅᔾᔪᑎᖓ ᐱᓇᓱᐊᕐᓂᕐᒥᑦ ᐱᐅᓯᑎᑦᑎᒐᓱᐊᕐᓂᕐᒥᑦ 
ᐊᑭᑦᑐᕆᐊᕈᑎᐅᔪᒥᑦ. ᐊᑭᑦᑐᕆᐊᕈᑎᐅᔪᖅ 15%-ᖑᕗᖅ, ᐅᖃᐅᓯᖃᙱᓚᖓᓕ ᐃᑲᔫᑎᐅᔪᓂᑦ. ᐅᖃᐅᓯᖃᖅᑯᖓᓕ 
ᓇᐅᒃᑯᓕᒫᖅ, ᐊᑭᑦᑐᕆᐊᕈᑎᐅᔪᖅ 15%-ᖑᔪᖅ ᐊᑭᑦᑐᕆᐊᕐᓂᐅᔪᖅ ᓇᒥᓕᒫᖅ ᐆᒻᒪᖅᑯᑎᓄᑦ ᐊᑭᓕᖅᓱᐃᔪᓕᒫᓄᑦ.  

ᐃᒪᐃᓕᖓᕚ ᐃᖃᓗᓐᓂ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᑦᑐᑦ 50%-ᓂᑦ ᐊᑭᑭᓐᓂᖅᓴᐅᒻᒪᑕ ᑎᑭᕋᕐᔪᐊᕐᒥ? 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓐᓇ ᐃᑲᔫᑎᖃᖅᑯᒍᑦ, ᑭᒃᑯᑐᐃᓐᐃᑦ, ᓯᕗᓪᓕᖅᐹᖓᓄᑦ 700-
ᖑᔪᒧᑦ ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓄᑦ ᐊᑐᖅᑐᓂᑦ, ᑕᐃᒪᐃᑦᑐᓂᑦ ᐅᖃᐅᓯᖃᑐᐃᓐᓇᐸᙱᓚᖓ, ᑖᒃᑯᐊ 
ᓯᕗᓪᓕᖅᐹᖑᔪᑦ 1000-ᖑᔪᒧᑦ ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓄᑦ ᐊᑐᕐᓂᖅᓴᐅᓇᖅᑎᓪᓗᖑ ᐆᒻᒪᖅᑯᑎᓂᑦ 
ᐅᑭᐅᒃᑯᑦ, ᑕᒪᓐᓇ ᐊᔾᔨᒌᖑᕗᖅ, ᐊᒻᒪᓗ ᑕᒪᓐᓇ, 15% ᐊᑭᑦᑐᕆᐊᕐᓂᐅᔪᖅ ᑭᒃᑯᓕᒫᓄᑦ, ᐃᒪᓐᓇᑐᐃᓐᓇᕐᓂᑦ 
ᓴᖅᑭᑕᐅᕗᖅ 3.18-ᓴᓐ ᐆᒻᒪᖅᑯᑎᓄᑦ ᐊᑭᓕᖅᓱᐃᔪᓕᒫᓄᑦ. 
 
ᐊᒥᓲᓂᖅᓴᐅᔪᑦ ᐊᑭᓕᖅᓱᐃᔪᓄᑦ, ᓄᓇᓕᓐᓂ ᐊᒥᓲᓂᖅᓴᐅᓂᖏᓐᓄᑦ ᐊᑭᓕᖅᓱᐃᔪᓄᑦ ᐊᒻᒪᓗᑦᑕᐅᖅ 
ᑭᒡᒐᑐᖅᑕᓕᒫᐸᓗᑉᐳᑦ ᐃᓪᓗᓂ ᐊᑐᖅᑐᐊᕐᑐᓃᒻᒪᑕ, ᑖᒃᑯᐊᓕ ᐊᑭᑦᑐᕆᐊᖅᓯᒪᙱᓚᑦ. ᑕᒪᓐᓇ ᓱᓕ 6-ᓴᓐ 
ᓯᕿᙳᔭᐅᔭᒃᑯᑦ ᑲᐃᕙᓐᓂᖓᓄᑦ ᐊᑭᖃᖅᑯ. ᓇᒻᒥᓂᖃᕐᑐᓄᓪᓕ ᐱᓕᕆᕕᐅᔪᓂᑦ ᐊᑭᑦᑐᕆᐊᖅᓯᒪᕗᖅ 16.9% 
ᑭᒃᑯᓕᒫᓄᑦ ᓇᒻᒥᓂᖃᕐᑐᓄᑦ ᐱᓕᕆᕕᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᐃᒪᓐᓇᐅᓱᒋᓕᖅᑲᑯᕋ ᑎᑭᕋᕐᔪᐊᕐᒥᐅᑦ ᐊᑭᓕᖅᓱᓂᖅᓴᐅᓱᒋᓪᓗᒋᑦ 50%ᓗᐊᓂᑦ ᐃᖃᓗᒻᒥᐅᓂᑦ 
ᐆᒻᒪᖅᑯᑎᓄᑦ. ᑕᒪᓐᓇ ᖃᐅᔨᒪᓇᖅᑐ, ᐊᒻᒪᓗ ᒥᓂᔅᑕᐅᔪᖅ ᐅᖃᕆᐊᖃᕋᓗᐊᖅᑯ. ᓴᖅᑮᓂᐊᖅᑳ ᑎᑎᕋᖅᓯᒪᔪᓂᑦ, 
ᓄᓇᓕᑦᑎᒍᑦ, ᐊᑭᑦᑐᕆᐊᕐᓂᐅᔪᑦ ᐱᒋᐊᖅᓯᒪᓂᖏᓐᓄᑦ ᐆᒻᒪᖅᑯᑎᐅᔪᓄᑦ, ᒫᓐᓇᐅᖏᑉᐸᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐅᖃᖅᑎ, ᐃᒫᖃᐃ ᐅᖃᐅᓯᕆᖔᕈᒃᑯ. ᐋᖅᑭᑦᑕᐅᓯᒪᔪᖅ ᐊᑭᒋᔭᖏᑦ ᐋᖅᑭᑦᑕᐅᓚᐅᖅᑯ 
1998-ᒥᑦ ᑐᓴᓚᐅᖅᑎᓪᓗᑕ, ᐊᒻᒪᓗᑦᑕᐅᖅ ᑕᐃᔅᓱᒪᓂ ᐱᖓᓱᓂᑦ ᐱᔪᒪᔾᔪᑎᑕᖃᓚᐅᖅᑯ. ᐊᑕᐅᓯᕐᒧᑦ 
ᐊᑐᕐᑕᐅᓂᖏᓐᓄᑦ, ᐊᑕᐅᓯᖅ ᐊᑕᐅᑦᑎᑐᑦ, ᐊᒻᒪᓗ ᐊᑕᐅᓯᖅ ᓄᓇᓕᑦᑎᒍᑦ. 
 
ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᓯᓚᐅᖅᐳᖅ ᐊᑐᕈᒪᓪᓗᑎᒃ ᓄᓇᓕᑦᑎᒎᖅᑐᒥᑦ ᐊᑭᓂᒃ, 
ᐱᔾᔪᑎᒋᓪᓗᒍ ᑕᐃᒃᓱᒪᓂ ᐊᔾᔨᒌᙱᑦᑐᑦ ᓄᓇᓖᑦ ᐊᔾᔨᒌᙱᑦᑐᓂᒃ ᐃᓱᒫᓘᑎᖃᓚᐅᕐᒪᑕ. ᖃᐅᔨᒪᕗᖓ 
ᐃᓚᒋᔭᐅᖃᑕᐅᓪᓗᖓ ᓯᕗᓪᓕᕐᒥᑦ ᓂᕈᐊᖅᑕᐅᓯᒪᑎᓪᓗᖓ ᒪᓕᒐᓕᐅᕐᕕᒻᒧᑦ, ᑲᑎᒪᕕᔾᔪᐊᖅᑎᑦᑎᖃᑦᑕᓚᐅᕋᑦᑕ, 
ᐅᑦᑑᑎᒋᓪᓗᒍ, ᐊᔾᔨᒌᓕᖅᓱᖁᔨᓚᐅᕐᒪᑕ ᓴᓪᓕᓂᑦ, ᓇᐅᔮᓂᑦ ᐊᒻᒪᓗ ᑭᙵᕐᓂᐅᖅᑰᖅᑐᕐᖏᓐᓇ ᐊᑕᐅᑦᑎᒦᓪᓗᑎᒃ 
ᓯᕿᙳᔭᖏᑦ.  
 
ᐃᒪᐃᒃᑲᔭᖅᐳᕐᓕ ᒪᕐᕉᒃ ᓄᓇᓕᒃᑭᐅᓂᖅᓵᒃ ᑕᐃᑲᓂ ᓯᕿᙳᔭᖓᓂᑦ ᑕᐃᒪᐃᑦᑐᓴᐃᓐᓇᒦᑦᑐᑦ ᐃᑲᔪᖅᓱᕋᔭᖅᐳᑦ 
ᓄᓇᓕᓐᓂᑦ ᐃᓄᒋᐊᙱᓂᖅᓴᓂᑦ. ᑕᐃᒪᐃᓕᖓᓚᐅᖅᐳᕐᓕ ᓄᓇᑦᓯᐊᕐᒥ, ᐱᔾᔪᑎᒋᓪᓗᒍ ᐃᓚᒋᔭᐅᖃᑕᐅᓚᐅᕐᓂᕗᑦ 
ᓄᓇᑦᓯᐊᕐᒧᑦ. ᑕᐃᒪᐃᒻᒪᑦ ᐃᓱᒪᓕᐅᓕᓚᐅᖅᐳᑦ ᐱᐅᓂᖅᓴᐅᓂᕋᐃᓪᓗᑎᒃ ᐊᑐᕆᐊᖓ ᓄᓇᓕᑦᑎᒎᖅᑐᓂᒃ 
ᐊᑭᐅᔪᓂᑦ ᐋᖅᑮᒋᐊᖓ. 
 
ᑕᐃᒪᐃᒻᒪᑦ ᖃᑦᑎᑐᐃᓐᓇᕐᓂᑦ ᐊᑭᖃᕋᓗᐊᒧᖅᐸᑦ ᓄᓇᓖᑦ ᐅᐊᔭᒃᑰᖅᑐᓂᒃ ᐊᐅᓚᐅᑎᖃᕐᒪᑕ, ᑕᐃᒪᓐᓇᓂᑦ 
ᐊᑭᓕᖅᓱᐃᓂᐊᖅᐳᑎᑦ. ᑕᐃᑲᓂᔅᓴᐃᓐᓇᕐᓕ, ᒪᓕᑦᑐᒍ ᔭᓗᓇᐃᒥ ᐊᑭᓕᖅᓱᕐᓂᖏᑦ, ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᑦ ᐅᖃᓚᐅᖅᐳᑦ ᑭᒃᑯᑐᐃᓐᓇᐃᑦ ᐊᑭᓕᖅᓱᐃᒋᐊᖃᙱᒻᒪᑕ ᐊᑭᑐᓂᖅᓴᓂᑦ ᐱᔨᑦᓯᕐᓂᕐᒧᑦ, ᓯᕗᓪᓕᖅᐹᑦ 
700 ᑭᓗᕚᑦ ᐃᑲᕐᕋᒃᑯᑦ ᐊᑭᑐᓂᖅᓴᐅᓪᓗᑎᒃ ᔭᓗᓇᐃᒥᑦ ᐊᑭᓕᖅᓱᖅᑕᐅᔪᓂᓂᑦ. 

ᑕᐃᒪᐃᒻᒪᑦ ᓇᒥᓕᒫᖅ ᐃᑲᔪᖅᓱᖅᑕᐅᒃᑲᓐᓂᓚᐅᖅᐳᑦ 15.52 ᐊᑭᐅᔪᒥᑦ, ᔭᓗᓇᐃᒥ. ᐅᖃᖅᑎᓕ ᓯᕗᓪᓕᖅᐹᒥᑦ 7-
ᓂᑦ ᐊᕐᕌᒎᓂᑦ ᐊᑭᑦᑐᐃᒋᐊᖅᑎᑦᑎᓚᐅᖅᐳᒍᑦ, ᒪᓕᑦᑐᒃᓂ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ 
ᐊᑐᓕᖁᓚᐅᖅᑕᖏᓐᓂᑦ. ᐊᑐᓕᖁᓚᐅᖅᑕᖏᑦ $0.03-ᖑᓚᐅᖅᐳᑦ ᐊᑭᑦᑐᕆᐊᕈᑏᑦ ᑲᑎᒪᔨᓄᑦ ᓄᓇᓕᒻᒥᐅᓄᑦ 
ᐊᑭᓕᖅᓱᐃᔪᓄᑦ, ᐊᑭᑦᑐᕆᐊᖅᑕᐅᓐᓇᑎᒃ ᐃᓪᓗᓕᕆᔨᒃᑯᑎᒍᑦ ᐃᓪᓗᖃᖅᑐᑦ, ᐊᒥᓲᓂᖅᓴᐅᔪᑦ ᓄᓇᓕᖁᑎᑦᑎᓐᓂᑦ 
ᐃᓪᓗᖃᖅᑐᑎᒃ ᐃᓪᓗᓕᕆᔨᒃᑯᑎᒍᑦ, ᐊᒻᓗ 16.9%-ᒥᑦ ᐊᑭᑦᑐᕆᐊᖅᑕᐅᓪᓗᑎᒃ ᒪᑯᐊ ᑮᓇᐅᔭᓕᐅᖅᑐᑦ 
ᓇᒻᒥᓂᖁᑎᖃᖅᑐᑦ.  
 
ᑕᐃᑲᓂᔅᓴᐃᓐᓇᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓕᑕᖅᓯᓚᐅᖅᐳᑦ ᑮᓇᐅᔭᓕᐊᖑᒋᐊᓖᑦ 
ᑯᐊᐳᕋᐃᓴᒃᑯᓐᓄᑦ ᐊᑐᓕᖁᔭᖏᑦ ᓴᖅᑭᐊᔾᔮᙱᓚᑦ ᐊᒻᒪᓗ ᐊᐱᕆᓯᒪᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ 
ᓇᓗᓇᐃᖅᓱᖅᑕᐅᓯᒪᔪᑦ ᐊᑭᑐᔪᓄᑦ ᐊᑭᑦᑐᕆᐊᕈᑎᓄᑦ 90 ᐅᓪᓗᐃᑦ ᓈᓚᐅᖅᑎᓐᓇᒋᑦ, ᑕᒪᑐᒧᖓᓗ 
ᑲᔪᓯᓂᐊᖅᑐᑎᒃ. 
 
ᐱᔪᓐᓇᑎᑦᑎᓯᒪᕗᑦ ᑯᐊᐳᕋᐃᓴᒃᑯᓐᓂᑦ ᐊᑭᐅᔪᓂᑦ ᐋᖅᑮᒋᐊᖁᔨᓪᓗᑎᒃ. ᓱᓕᒃᑲᓐᓂᖅ ᒫᓐᓇᐅᔪᖅ ᖃᐅᔨᒪᙱᓚᒍᑦ 
ᖃᓄᐃᓕᖓᓂᐊᕐᒪᖔᖅ ᖃᐅᔨᒪᙱᓇᑦᑕ ᖃᓄᖅ ᐅᖅᓱᐊᓗᒃ ᐊᑭᖃᕐᓂᐊᕐᒪᖔᖅ, ᑕᐃᒪᐃᒻᒪᑦ ᐋᖅᑭᔅᓯᒪᙱᓚᖅ 
ᓱᓕ. ᑕᒪᓐᓇ ᑐᑭᓯᓇᖅᑐᔅᓴᐅᒐᓗᐊᖅᐳᖅ ᐊᐱᖅᑯᑕᐅᕋᑖᖅᑐᖅ. ᐅᖃᓕᒫᕈᓐᓇᖅᐸᒃᑲᓕ ᓄᓇᓕᒻᒥᐅᑦ ᓄᓇᕗᒻᒥ, 
ᓄᓇᑦᓯᐊᕐᒥ, ᔫᑳᓐᒥ ᐊᑭᓕᖅᓱᐃᔪᓄᑦ ᐊᑭᐅᔪᑦ, ᒪᓕᑦᑐᒋᑦ 700 ᑭᓗᑦᓂᒃ ᐃᑲᕐᕋᒃᑰᖅᑐᓂᑦ 1000 ᑭᓗᕚᑦ 
ᐃᑲᕐᐸᐃᑦ ᐃᑲᒧᖅᓱᖅᑕᐅᓪᓗᑎᒃ, ᐊᐱᖅᑯᑎᒋᕋᑖᖅᑕᖓᓄᑦ ᑲᑎᒪᔨᐅᑉ. 
 
ᑲᑎᒪᔨ ᐅᖃᕈᓐᓇᓕᖅᐳᖅ ᑎᑭᕋᕐᔪᐊᖅ ᐊᑭᓕᖅᓱᐃᒻᒪᑦ ᑮᓇᐅᔭᐃᔭᖅᑐᓂ ᐳᓴᒃᑰᖅᑐᓂᒃ ᐃᖃᓗᓐᓂᑦ 
ᐊᑭᑐᓂᖅᓴᐅᓪᓗᓂ, ᐊᐅᓱᐃᑦᑐᕐᒥᐅᑦ ᐊᑭᓕᖅᓱᐃᓂᖅᓴᐅᓪᓗᓂ ᑎᑭᕋᕐᔪᐊᕐᒥᓂᑦ ᐊᒻᒪᓗ ᐅᖅᓱᖅᑐᕐᒥᐅᑦ 
ᐊᑭᓕᖅᓱᐃᓂᖅᓴᐅᓪᓗᑎᒃ ᑲᖏᖅᑐᒑᐱᒻᒥᓂᑦ, ᑲᑎᒪᔨᒃᑯᑎᒎᖃᑦᑕᕐᒪᑕ. ᑕᒪᒃᑯᐊ ᐊᑭᐅᒧᑦ ᐋᖅᑭᑦᑕᐅᓚᐅᖅᐳᕈᑦ 
1998-ᒥ ᐊᒻᒪᓗ ᑖᒃᑯᓇᙵᑦ ᒪᓕᒃᑲᑦᑕ. 
 
ᑕᐃᒪᐃᒻᒪᑦ, ᐅᖃᖅᑎ, ᒪᓕᒐᓕᐅᖅᑎ ᐊᑕᐅᑦᑎᒨᖓᔪᒃᑰᖁᔨᓂᐊᖅᐸᑦ ᓄᓇᕗᓕᒫᕐᒥ, ᐊᖏᕈᑕᐅᙱᕋᑖᓚᐅᖅᑐᒧᑦ 
ᓄᓇᕗᒻᒥᐅᓄᑦ ᐊᒻᒪᓗ ᐊᖏᕈᑕᐅᓐᓇᓂ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, 
ᑕᐃᒪᐃᒍᓐᓇᖅᐳᓪᓕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᐊᖓᔪᖅᑳ ᓇᓗᓇᐃᖅᓯᒐᓱᐊᑦᑎᐊᕋᑖᕐᒪᑦ ᖃᓄᖅ ᐃᓱᒪᓕᐅᖅᓯᒪᒻᒪᖔᑕ. 
 
ᐆᒻᒪᖅᑯᑎᓄᑦ ᐊᑭᐅᔪᑦ ᐋᖅᑭᒋᐊᖅᑕᐅᖃᑦᑕᐃᓐᓇᓚᐅᙱᒻᒪᑕ. ᓱᓕ ᐊᔾᔨᒌᙱᑦᑑᑎᐅᒻᒪᑕ ᓄᓇᕗᒻᒥ. ᑕᕝᕙᑑᕗᖅ 
ᖃᐅᔨᓯᒪᔭᕗᑦ ᐋᖅᑭᒋᐊᕈᑕᐅᔪᓐᓇᖅᑐᖅ, ᐊᓯᐊᒍᑦ ᐋᖅᑮᒋᐊᕐᓂᒃᑯᑦ ᐃᑲᔪᖅᓲᑎᐅᔪᓂᑦ, ᓄᓇᕗᒻᒥᐅᓄᑦ 
ᑐᓂᔭᐅᒋᐊᓕᐅᒐᓗᐊᑦ ᑖᒃᓱᒨᓇ, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓ, ᑐᓂᔭᐅᑉᐸᑕ ᐊᒻᒪᓗ 
ᑐᓂᔭᐅᖏᓐᓇᖃᑦᑕᖅᐸᑕ ᐅᖓᑖᓃᑦᑐᓂᑦ $40-ᒥᓕᐊᓐ ᒪᕐᕉᓂᐊᖅᑑᓐᓄᒃ ᐊᕐᕌᒎᓐᓄᑦ ᑕᐃᒫᒃ 
ᐋᖅᑭᔅᓯᒪᑐᐃᓐᓇᕐᓗᓂ, ᐊᔾᔨᒌᓕᖅᓱᕈᑕᐅᒐᓱᐊᑐᐃᓐᓇᖅᑐᓂᒃ ᑮᓇᐅᔭᑎᒍᑦ ᐋᖅᑭᑲᒻᒪᔅᓯᒪᓕᖅᑐᒧᑦ. 
 
ᐅᖃᕋᓱᐊᖅᐳᖓᓕ, ᐊᖓᔪᖅᑳ ᐊᐱᕆᓂᐊᖅᐹ ᑲᔪᓯᖁᔨᓗᓂ ᕿᒥᕐᕈᔭᐅᕙᑦᑐᓂᒃ ᑮᓇᐅᔭᓕᒫᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓅᖃᑦᑕᖅᑐᑦ ᐋᖅᑮᒋᐊᕈᑕᐅᓂᐊᕐᒪᑕ ᐊᔾᔨᒌᓕᖅᓱᖅᑕᐅᓗᑎᒃ ᐊᑭᓕᖅᓱᖅᑕᐅᒧᑦ ᓄᓇᕗᓕᒫᕐᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᑭᖏᑦ, ᐊᖏᕈᑕᐅᑉᐸᑕ ᒫᓐᓇᒧᑦ, $14-ᒥᓕᐊᖑᓚᐅᕐᒪᑕ 
ᑐᓂᔭᐅᔪᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ. 

ᑲᑎᒪᔨ ᖃᐅᔨᒪᒻᒪᑦ, ᒪᓕᒐᓕᐅᖅᑎᓕᒫᓪᓗ ᖃᐅᔨᒪᖅᑰᕐᒪᑕ ᐃᓕᑕᖅᓯᓪᓗᑎᓪᓗ, 80% ᑭᓇᐅᔭᓕᐊᓕᒫᓂᑦ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ ᒐᕙᒪᒃᑯᓐᓃᓐᖔᖃᑦᑕᕐᒪᑕ, ᑕᐃᒪᐃᒻᒪᑦ ᐊᑭᑦᑐᕆᐊᖅᑎᑦᑎᓐᓂᕈᑦᑕ 
ᐊᑭᐅᔪᓂᑦ 1999-ᒥ ᐊᕐᕌᒍᖓᓂ 2003 ᑮᓇᐅᔭᐃᑦ ᐊᑭᓕᖅᑕᐅᒐᔭᓚᐅᖅᐳᑦ ᒐᕙᒪᒃᑯᓐᓄᑦ. 
 
ᐃᒪᐃᓚᐅᕐᒪᓪᓕ ᖃᐅᔨᒪᓚᐅᙱᓇᑦᑕ ᖃᑦᑎᓂᒃ ᑮᓇᐅᔭᓕᐅᕆᐊᖃᕐᒪᖔᑦᑕ. ᑮᓇᐅᔭᓄᑦ ᓇᓗᓇᐃᖅᓱᖅᓯᒪᔪᓂᑦ 
ᐱᓯᒪᑦᑎᓚᐅᙱᓇᑦᑕ. ᑕᒪᓐᓇ ᓇᓗᓇᐃᖅᑕᐅᓚᐅᖅᐳᖅ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᕐᒧᑦ ᑲᓇᑕᒥ. ᒫᓐᓇᒧᑦ $14-
ᒥᓕᐊᓐ ᑐᓂᔭᐅᓯᒪᓕᖅᐳᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ. $11-ᒥᓕᐊᓐ 
ᐊᑭᓕᖅᑕᐅᒋᐊᖃᕋᔭᓚᐅᕆᓪᓗᑎᒃ ᑕᐃᒫᔅᓴᐃᓐᓇᖅ. ᑕᒪᓐᓇ ᑐᑭᖃᖅᐳᖅ ᐊᑭᓕᖅᓱᐃᔪᑦ ᐊᑭᓖᓚᐅᙱᒻᒪᑕ $30-
ᒥᓕᐊᓂᒃ. 
 
$22-ᒥᓕᐊᓐ ᑐᒃᓯᕋᖅᑕᐅᓯᒪᔪᑦ, ᐊᒻᒪᓗ 80%-ᑲᓐᓃᑦ ᐊᔾᔨᒋᓪᓗᓂᒋᑦ $18-ᒥᓕᐊᓐ, $4-ᒥᓕᐊᒃᑲᓐᓂᐅᓪᓗᑎᒃ 
ᐊᑭᓕᖅᓱᐃᔪᓄᑦ ᐊᑭᓕᖅᑕᐅᓂᙱᑦᑐᑦ ᐱᔾᔪᑎᒋᓪᓗᒍ ᑲᑎᒪᔨᓄᑦ ᐃᓱᒪᓕᐊᖑᓚᐅᕐᒪᑦ ᐊᑭᑦᑐᐃᒋᐊᖁᔨᓇᑎᒃ 
ᐊᒻᒪᓗ ᐋᖅᑮᓯᒪᓚᐅᙱᒻᒪᑕ ᐅᖅᓱᐊᓘᑉ ᐊᑭᖓᓄᑦ ᐋᖅᑭᒋᐊᕈᒻᒥᑦ, ᖃᐅᔨᒐᓱᐊᕐᓂᑎᓐᓂᑦ ᖃᑦᑎᓂᒃ 
ᑮᓇᐅᔭᓕᐅᕆᐊᖃᕐᓂᐊᕐᒪᖔᑦᑕ. ᑕᒪᓐᓇᓕ ᐱᓕᕆᐊᖑᓯᒪᓕᖅᐳᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ. 
 
ᑲᔪᓯᒋᐊᖅᓯᒪᕗᑦ ᐅᖃᐅᔾᔨᒋᐊᕈᑎᓕᐅᖅᑐᑎᒃ ᐊᒻᒪᓗ ᐊᖏᕈᑎᒋᓯᒪᓕᖅᑐᑎᒍ. ᐅᖃᖅᑎ, ᒫᓐᓇᐅᔪᖅ ᑕᒪᑐᒧᖓ 
ᑲᔪᓯᕙᓪᓕᐊᕗᒍᑦ. ᐊᖏᖃᑎᒋᕙᕋ ᑲᑎᒪᔨ ᐅᖃᐅᓯᕆᖅᑲᐅᔭᖓᓄᑦ ᖃᐅᔨᒋᐊᖁᔨᓪᓗᓂ, ᑕᒪᓐᓇᓗ 
ᐱᐅᔫᓱᒋᕙᕋᑦᑕᐅᖅ, ᖃᐅᔨᒪᒋᐊᕐᓗᑕ ᐃᓗᐃᒃᑲᕐᒥᑦ ᖃᐅᔨᓴᖅᑕᐅᑦᑎᐊᕋᓗᐊᕐᒪᖔᑕ ᑮᓇᐅᔭᐃᑦ ᑯᐊᐳᕋᐃᓴᒃᑯᓐᓂᑦ. 
 
ᑕᐃᒪᐃᒃᑲᓂᕐᓂᐊᕐᒪᑕ ᑕᐃᒪᐃᓚᐅᕐᒥᒻᒪᑕ ᐊᕐᕌᓂ, ᐊᒻᒪᓗ ᑭᖑᓪᓗᑲᓐᓂᕐᒥᑦ ᐊᕐᕌᒍᒥ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᖅ 
ᑲᓇᑕᒥ ᐱᓪᓗᒍ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑦ ᐱᑦᔪᑎᒋᓪᓗᒍ ᖃᐅᔨᓴᖅᑎᒻᒪᕆᒃ ᓲᖃᐃᒻᒪᑦ ᐊᒻᒪᓗ ᐱᓕᕆᓂᖓᒍᑦ 
ᑕᒻᒪᖅᓯᒪᔪᖅᓯᐅᖃᑦᑕᕐᒪᑦ ᐃᓘᓇᖓᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 191 - 2(2): ᐱᒻᒪᒃᓴᕐᕕᒃ ᑳᑐᓛᖓᓄᑦ ᐋᔩᖃᑎᒌᓐᓂᖅ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓚᐅᖅᑕᓐᓂᒃ ᐃᑉᐸᒃᓴᖅ ᐊᖓᔪᖅᑳᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᑐᑭᓯᒋᐊᕈᒪᓪᓗᖓ. ᐅᖃᖅᑎ, ᑐᓴᕈᒪᖏᑦᑐᖓ ᑳᑦᑐᓛ ᒥᒃᓵᓄᑦ ᐱᒻᒪᒃᓴᕐᕕᒃ ᑯᐊᐳᕇᓴᓐ ᐃᓪᓗᓕᒑᕐᔪᒻᒥ. 
ᖃᖓᓪᓚᑦᑖᖅ ᐊᖓᔪᖅᑳ ᓂᕆᐅᒻᒪᑦ ᐋᔩᖃᑎᒌᓐᓂᐅᔪᖅ ᐱᐊᓂᒃᑕᐅᓂᐊᕐᕆᐊᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᔨᒃᑯᓐᓂᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐱᐊᓂᑐᐊᖅᐸᑕ ᐋᔩᖃᑎᒌᓐᓂᐅᔪᖅ, ᐊᒻᒪᓗ ᖃᐅᔨᑐᐊᕈᒪ, 
ᑐᓴᐅᒪᑎᑦᑎᓛᖅᐳᖓ ᒪᓕᒐᓕᐅᖅᑎᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᓄᐃᒻᒪᑦ ᒪᕐᕉᓐᓂᒃ ᐊᕐᕌᒎᓐᓂᒃ ᑳᑦᑐᓛᑦᑖᕋᓱᐊᖅᓯᒪᕙᑦ ᐅᕝᕙᓘᓐᓃ 
ᐋᔩᖃᑎᒌᑐᑎᒃ. ᖃᓄᖅ ᐊᑲᐅᖏᓕᐅᕈᑎᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐸᕋᐅᓐ 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᒋᐊᕐᓂᐊᖅᐳᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ 
ᐊᒻᒪᓗ ᖃᐅᔨᒋᐊᕐᓂᐊᖅᐸᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐄ, ᖁᔭᒋᕙᕋ ᐊᖓᔪᖅᑳᕐ ᑭᐅᔾᔪᑎᖓ. ᐊᖓᔪᖅᑳ ᕿᒥᕐᕈᒍᓐᓇᕆᕙ, 
ᐊᐱᕆᔭᕆᐊᖃᕐᓂᐊᖏᓐᓇᑦᑕ (ᑐᓵᔨᒃᑯᑦ ᐃᓱᓕᑉᐳᖅ) ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑲ ᑎᓕᓗᓂᒋᑦ ᐱᓕᕆᔨᖁᑎᓂ 
ᐱᐊᓂᒃᓯᖁᓗᒋ ᐋᔩᖃᑎᒌᒍᑎᐅᔪᓂᒃ ᒫᓐᓇᒫᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ, 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 192 - 2(2): ᑐᓴᕆᐊᖅᑎᑦᑎᓂᖅ ᕿᓂᖅᑏᑦ ᐸᔅᓴᐃᔩᓪᓗ ᕿᓂᕈᑎ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᑲᒪᒋᔭᖃᑦᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᖅᑎᕈᑎᑦ, ᕿᓚᕝᕙᖅ. ᐊᐱᕆᓚᐅᖅᓯᒪᒻᒥᔪᖓ ᒪᐃᒥ ᑲᑎᒪᓂᖃᑦᑎᓪᓗᑕ ᐊᒻᒪᓗ ᐊᐱᕆᒃᑲᓐᓂᕈᒪᓪᓗᒍ 
ᐊᖓᔪᖅᑳ,  
 
ᐅᐱᙵᔅᓵᒥ ᐊᒥᓲᓲᖑᒻᒪᑕ ᐃᓄᐃᑦ ᐊᖑᓇᓱᒋᐊᖅᓯᒪᔪᖅ ᐊᒻᒪᓗ ᔭᒐᖃᑦᑕᖅᑐᑎᒃ ᓄᓇᒥ 
ᕿᓂᖅᑕᐅᔭᕆᐊᖃᑉᐸᑦᑐᑎᓪᓗ ᕿᓂᖅᑎᓄᑦ ᐸᔅᓴᐃᔨᓄᓪᓗ ᐊᒻᒪᓗ ᐱᓕᕆᐊᖃᖅᓯᒪᓇᓱᒃᑲᒪ ᑕᒪᑐᒥᖓ 
ᐊᕐᕌᒎᓕᖅᑐᒥᒃ. ᐊᐱᕆᔪᒪᓪᓗᒍ ᐊᖓᔪᖅᑳ ᑐᓴᖅᑎᓚᐅᕐᒪᖓ ᐅᕙᓐᓄᑦ ᐅᑎᕐᓂᐊᕐᓂᕋᑦᑐᓂ ᑕᒪᑐᒧᖓ ᕿᓂᖅᑏᑦ 
ᐊᒻᒪᓗ ᐸᔅᓴᐃᔩᑦ ᐱᓕᕆᔾᔪᑎ ᕿᓂᕈᑕᐅᕙᑦᑐᖅ. ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᖃᓄᐃᓕᐅᖅᓯᒪᓕᕐᒪᖔᑕ 
ᐅᓪᓗᒥᒧᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐊᐱᕆᒻᒪᖓ, ᑐᓴᖅᑎᓚᐅᖅᑕᕋ 
ᑐᑭᓯᒋᐊᕐᓂᐊᕐᓂᕋᑦᑐᖓ, ᑭᓯᐊᓂᓕ ᒪᕐᕉᓐᓂᕐᒪᑎᒃ ᐱᑦᔪᑎᒋᔭᖏᒃ ᖃᐅᔨᓴᖅᑕᐅᔫᒃ ᕿᓂᕈᑎᒧᑦ ᑖᒃᑯᓄᖓ 
ᕿᓂᖅᑎᓄᑦ ᐊᒻᒪᓗ ᐸᔅᓴᐃᔨᓄᑦ. 
 
ᖃᐅᔨᒪᑎᓐᓂᐊᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᒋᔭᖓᓄᑦ ᒪᐃᒥ ᑲᑎᒪᓕᕈᑦᑕ. ᐃᒪᓐᓇᐃᓕᐅᕋᓱᑦᑐᑦ ᒫᓐᓇᐅᔪᖅ 
ᖃᐅᔨᓴᖅᑐᑎᒃ ᕿᓂᕈᑎᐅᔪᒥᒃ, ᖃᐅᔨᓇᓱᒃᑐᑎᒃ ᓇᓕᐊᒃ ᐊᑐᖅᑕᐅᑦᑎᐊᕈᓐᓇᓂᖅᓴᐅᒻᒪᖔᖅ ᕿᓂᖅᑎᓄᑦ ᐊᒻᒪᓗ 
ᐸᔅᓴᐃᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃ, ᑕᒪᓐᓇ ᖃᓄᖅᑑᕋᓱᐊᖅᓯᒪᒐᑦᑎᒍ ᐊᕐᕌᒍᓪᓗᐊᒥᒃ. 
ᐊᐱᕆᔪᓐᓇᕐᒪᖔᖅᐱᒋᑦ: ᐅᖃᐅᓯᖃᖅᐲᑦ ᖁᒻᒧᐊᑦᑎᑕᐅᓯᒪᔪᒃᑰᖅᑐᓂᒃ? ᑕᒪᓐᓇ ᖁᒻᒧᐊᑦᑎᑕᐅᓯᒪᔪᒃᑰᕐᓂᖅ  

ᖃᐅᔨᓴᖅᑕᐅᒌᖅᓯᒪᓕᕐᒪᑦ, ᐊᓯᑭᓂ ᐅᖃᐅᓯᖃᖅᐳᖓᓕ ᑖᒃᑯᓂᖓ ᐊᖑᓇᓱᑦᑎᓄᑦ ᓇᒻᒥᓂᖅ ᐱᓯᒪᔭᐅᔪᓐᓴᖅᑐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕚᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᒪᕐᕈᐃᓕᖅᑲᖓᒻᒪᑎᒃ 
ᐅᖃᐅᓯᕆᔭᕗᑦ ᖃᐅᔨᓴᖅᑕᐅᓯᒪᔫᒃ. 
 
ᑖᓐᓇ ᓇᓂᓯᔾᔪᑎ ᐅᖃᐅᓯᕆᔭᖓ ᐱᔾᔪᑎᖃᕐᒪᑦ ᖁᒻᒪᐊᑦᑎᑕᐅᓯᒪᔪᒃᑰᖅᑐᓂᒃ ᐊᒻᒪᓗ ᖃᐅᔨᔭᐅᓯᒪᕗᖅ 
ᐊᑐᕋᕐᓂᓂᖅᓴᐅᓚᐅᕆᐊᖓᓂᑦ ᐅᑭᐅᖅᑕᖅᑐᒥ, ᑭᓯᐊᓂ ᐋᖅᑮᒋᐊᒃᑲᓐᓂᕆᐊᖃᕐᒪᑕ ᓇᓗᓇᙱᑦᑐᖅ. 
ᐅᖃᐅᓯᕆᔭᕗᑦ ᓇᓂᓯᔾᔪᑎᐅᒐᔪᑦ ᓄᓇᒥ ᓇᒻᒥᓂᖅ ᐊᔾᔭᖅᑕᐅᔪᓐᓇᖅᑐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᐱᕆᕋᑖᕋᒃᑭᑦ ᐊᐱᖅᑯᑎᒋᔪᒻᒥᔭᖓᓂᑦ ᐅᕙᖓ ᒪᐃᖑᑎᓪᓗᒍ 
ᑲᑎᒪᓂᖃᖅᑎᓪᓗᑕ, ᑭᓯᐊᓂ ᐅᖃᓚᐅᕋᑕ ᑖᓐᓇ ᓇᓂᓯᔾᔪᑎ ᐊᑐᖅᑕᐅᖃᑦᑕᕇᖅᓯᒪᒻᒪᑦ ᐊᒻᒪᓗ ᐃᓚᖏᑦ 
ᖃᐅᔨᓴᖅᓯᒪᓕᕇᖅᑐᑎᒃ ᑕᒪᒃᑯᓂᖓ. ᖃᐅᔨᓯᒪᕗᒍᓪᓕ ᐃᑯᒪᑐᐊᖅᑎᓪᓗᒍ ᖃᓄᑎᒋ ᐅᖓᓯᑦᑐᒦᒃᑲᓗᐊᕈᕕᑦ ᓱᓕ 
ᓇᓂᔭᔅᓴᐅᒐᔭᕐᒪᑦ ᑕᐃᓐᓇ ᕿᓂᖅᑕᐅᔪᖅ. 
 
ᐊᐱᕆᓯᒪᕗᖓᓕ ᕿᓂᖅᑎᐅᔪᓂᑦ ᑕᒪᑐᒪ ᒥᔅᓵᓄᑦ. ᐃᒻᒪᖃ ᐊᖓᔪᖅᑳ ᐱᓕᕆᖃᑎᖃᕈᓐᓇᖅᐸᑦ ᑕᐃᒃᓱᒥᖓ 
ᕿᓂᖅᑎᓄᑦ ᓇᓂᓯᔾᔪᑎᓕᕆᓂᕐᒧᑦ ᓇᒻᒥᓂᖁᑎᖃᖅᑐᒥᑦ ᐱᓪᓗᒍ ᐊᑭᑐᓗᐊᙱᒻᒪᑦ, ᐃᒻᒪᖃ ᐊᔭᐅᖅᓱᕈᒃᑯᖃᐃ 
ᐊᖓᔪᖅᑳ ᐱᓕᕆᖃᑎᖃᖁᓪᓗᒍ ᑕᐃᒃᓱᒥᖓ ᑲᒻᐸᓂᖁᑎᖃᖅᑐᒥᑦ ᐊᒻᒪᓗ ᐅᖃᖃᑎᒋᓂᐊᕋᒃᑯ ᐊᖓᔪᖅᑳ 
ᑭᓇᐅᒻᒪᖔᖅ ᑕᐃᒃᓱᒪ ᐊᑎᖓ, ᐊᒻᓗᒪ ᑲᑎᒪᓐᓇᐅᑉ ᐊᑯᓐᓂᖓᓂ ᐅᖃᖃᑎᒋᖃᑦᑕᕐᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎ. ᐄ, ᐊᐱᕆᓂᐊᖅᐸᕋ ᑲᑎᒪᔨ, ᐊᒻᒪᓗ 
ᖃᐅᔨᒪᕗᖓ ᐊᑯᓂᐅᓕᕐᒪᑦ ᑖᔅᓱᒥᖓ ᓇᓂᓯᔾᔪᒻᒥᑦ ᐊᑐᓕᖅᑎᑦᑎᒐᓱᐊᖅᑎᓪᓗᒍ. ᐃᖅᑲᓇᐃᔭᖅᑎᒃᑲ 
ᖃᐅᔨᓴᖅᓯᒪᕗᑦ ᑖᔅᓱᒥᖓ ᓇᓂᓯᔾᔪᒻᒥᑦ ᐊᒻᒪᓗ ᐅᖃᖃᑎᖃᖅᑎᓛᖅᐸᒃᑲ ᑲᑎᒪᔨᒥᑦ ᖃᓄᖅ ᐸᕐᓇᐅᑎᖃᕐᒪᖔᑕ 
ᐊᒻᒪᓗ ᐅᖃᖃᑎᖃᖁᓪᓗᒋᑦ ᑲᒻᐸᓂᒦᓐᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐱᐅᔪᒻᒪᕆᐅᒐᔭᖅᐳᖅ ᐃᖅᑲᓇᐃᔭᖅᑎᑎᑦ 
ᐱᓕᕆᖃᑎᖃᕐᓂᖅᐸᑕ ᑕᐃᒃᓱᒥᖓ ᐅᖃᐅᓯᕆᔭᕐᓂᑦ. ᐊᑐᕈᓐᓇᕋᑦᑕ ᓇᓂᓯᔾᔪᒻᒥᑦ ᑭᒃᑯᑐᐃᓐᓇᕐᓄᑦ 
ᓄᓇᑐᐃᓐᓇᕐᒨᖃᑦᑕᖅᑐᓄᑦ. ᐊᑐᕈᓐᓇᖅᑰᓕᕋᑦᑎᒍ ᑕᐃᓐᓇ ᓇᓂᓯᔾᔪᑎ. ᖃᖓᑐᐃᓐᓇᒃᑯᑦ ᕿᓂᖅᑏᑦ 
ᑭᓇᑐᐃᓐᓇᕐᒥᑦ ᐊᓯᐅᖅᑲᔪᒥᑦ, ᐊᑭᑐᔪᒻᒪᕆᐅᖃᑦᑕᕐᒪᑦ, ᐊᐱᕆᒃᑲᓐᓂᕈᒪᑐᐃᓐᓇᕋᑖᕋᒃᑯ ᐊᖓᔪᖅᑳ ᑕᒪᑐᒥᖓ 
ᐊᐱᖅᑯᒻᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᐄ. ᖁᔭᓐᓇᒦᒃ, ᐅᖃᖅᑎ. ᑖᓐᓇ ᓇᓂᓯᔾᔪᑎ ᐅᖃᐅᓯᕆᔭᕗᑦ 
ᐃᓚᓕᐅᔾᔨᒋᐊᖃᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᓪᓗᒍ ᐃᓄᐃᑦ ᕿᓂᖃᑦᑕᖅᑐᑦ ᐊᓯᐅᖅᑲᔪᓂᑦ 
ᓄᓇᑐᐃᓐᓇᕐᒥᑦ ᐊᑐᖅᑐᑎᒃ ᐃᓄᐃᑦ ᖃᐅᔾᔨᑎᖏᓐᓂᑦ ᕿᓂᖃᑦᑕᕐᒪᑕ. 
 
ᐱᑕᖃᖁᔨᕗᒍᓪᓕ ᐊᑐᖅᑕᐅᔪᓐᓇᓂᐊᖅᑐᒥᑦ ᓇᓂᓯᔾᔪᑕᐅᔪᓐᓇᖅᑐᒥᑦ ᐊᓯᐅᖅᑲᔪᓂᑦ ᐊᐅᓪᓚᖅᓯᒪᔪᓂᑦ. 
ᐊᒥᓱᑲᓪᓚᐅᓚᐅᕐᒪᑕ ᑕᐃᒪᐃᑦᑐᒥᑦ ᐱᑖᕈᒪᔪᑦ ᓇᓂᓯᔾᔪᑎᒥᑦ, ᐊᒻᒪᓗ ᐱᐅᒋᔭᐅᓯᒪᔪᒻᒪᕆᐅᓪᓗᓂ. 
ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᖅᑎᓛᖅᐸᒃᑲ ᑕᐃᒃᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕼᐊᑦᓴᓐ ᕙᐃᒧᑦ, ᑲᑦᑐᒃ. 
 
ᐊᐱᖅᑯᑦ 193 - 2(2): ᐊᔾᔨᒌᙱᓐᓂᖏᑦ ᐊᑭᖏᑕ ᐆᒻᒪᖅᑯᑏᑦ ᓄᓇᓕᓐᓂᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᐆᒻᒪᖅᑯᑎᓕᕆᓂᕐᒧᑦ. ᐅᓪᓗᒥ 
ᐅᖃᐅᓯᖃᖅᑲᐅᒐᑦᑕ ᓄᑖᕐᒥᑦ ᑮᓇᐅᔭᑎᒍᑦ ᐃᑲᔫᑎᐅᔪᒥᑦ 700-ᓂᒃ 1000-ᓄᑦ ᑭᓗᕚᑦᓄᑦ ᐃᑲᕐᕋᒃᑯᑦ, ᑕᐃᒪᓗ 
ᒐᕙᒪᒃᑯᑦ ᐅᖃᐅᓯᖃᖅᑐᑎᒃ ᐊᑭᑦᑐᕆᐊᕐᓂᕐᒥᒃ 15%. ᐃᓄᑐᐃᓐᓇᐃᑦ, ᐊᓪᓚᑦ ᐅᕙᖓ ᓇᓴᐅᓯᕆᔨᐅᙱᓐᓇᒪ. 
ᑕᐃᒃᑯᐊ 700 ᐃᑲᕐᕋᒧᑦ, ᑕᐃᓐᓇ 15% ᑕᕝᕙᓃᑉᐸ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᑭᐅᓇᓱᐊᕐᓂᐊᖅᐸᕋ ᑕᐃᓐᓇ ᐊᐱᖅᑯᑎᖓ 
ᑐᕌᖓᒻᒪᑦ ᐃᑲᔪᖅᑕᐅᕙᒃᑐᓄᑦ, ᐱᔾᔪᑎᖃᓗᐊᙱᒻᒪᑦ ᐊᑭᒋᕙᒃᑲᖏᓐᓄᑦ. 
 
ᓇᓗᓇᐃᕆᐊᒃᑲᓐᓂᕐᓂᐊᖅᐸᕋ ᖃᓄᖅ ᑕᒪᒃᑯᐊ ᓄᓇᓕᐅᔪᑦ ᐊᒥᓲᓂᖏᓐᓄᑦ ᐃᑲᔪᖅᑕᐅᔪᓄᑦ ᐱᓯᒪᒻᒪᖔᑕ 
ᓄᓇᕗᒻᒧᑦ. ᐆᒻᒪᖅᑯᑎᓕᕆᓂᕐᒧᑦ ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᐅᐊᑦᑎᐊᕈ, ᓄᓇᓕᐅᔪᓕᒫᑦ ᓄᓇᕗᒻᒥ 
ᐊᔾᔨᒌᙱᑦᑐᓂᒃ ᐊᑭᓕᕐᓱᐃᓂᖃᕐᒪᑕ. ᐊᑐᓂᑦ ᓄᓇᓕᐅᔪᑦ ᐆᒻᒪᖅᑯᑎᓄᑦ ᐊᑭᖏᑦ ᐊᔾᔨᒌᙱᒻᒪᑕ. 
 
ᓴᖅᑭᓇᓱᐊᓚᐅᖅᑐᒍ ᐃᑲᔪᖅᑕᐅᓂᕐᒧᑦ ᐊᒻᒪᓗ ᐊᑭᖏᑦ ᐃᑲᔪᖅᑐᒋᑦ ᐊᑭᓕᐅᔾᔭᐅᕙᒃᑐᑦ ᐆᒻᒪᖅᑯᑎᓄᑦ, ᑕᒪᒃᑯᐊ 
ᐃᓱᒪᒋᔭᐃᓐᓇᕆᓪᓗᒋᑦ ᓄᓇᓕᐅᔪᑦ ᐊᒻᒪ ᖃᐅᔨᓇᓱᐊᖅᑐᒋᑦ ᐊᑭᑭᓐᓂᖅᐸᐅᔪᑦ ᓄᓇᕗᒻᒥ. ᐊᑭᑭᓐᓂᖅᐸᐅᓚᐅᖅᑐᑦ 
ᐃᖃᓗᓐᓂ,. ᑕᐃᒪᓕ, ᐊᑐᖅᑐᒋᑦ ᐃᖃᓗᓐᓂ ᐊᑭᓕᐅᔾᔭᐅᕙᒃᑐᑦ, ᑐᕌᖓᑎᓚᐅᖅᑕᕗᑦ ᐊᑭᑦᑐᕆᐊᕈᑎᖓ ᐊᒻᒪ 
ᐊᕕᒃᑐᒍ ᒪᕐᕈᓐᓄᑦ ᓄᑖᒧᑦ ᐃᑲᔪᕈᑕᐅᔪᒧᑦ $0.18. 
 
ᐊᑐᓕᓚᐅᖅᑎᓐᓇᒍ ᑕᒪᓐᓇ ᐃᑲᔪᕈᑕᐅᔪᖅ, ᐊᐅᓚᓂᖃᖃᑦᑕᓚᐅᕐᓯᒪᒐᑦᑕ ᔭᓗᓇᐃᕝᒥ ᐊᑭᓕᐅᑕᐅᕙᒃᑐᓂᒃ $0.15. 
ᑕᐃᓐᓇ $0.15 ᑕᐅᕙᓂ 1997. ᐅᓪᓗᒥᐅᔪᖅ, ᔭᓗᓇᐃᕝ ᐅᖓᑖᓂᓕᕐᒪᑦ $0.18. ᑕᐃᒪᓕ ᐊᕕᒃᑕᐅᓪᓗᓂ 
ᒪᕐᕉᐊᖅᑎᑐᒍ, ᓴᖅᑮᓚᐅᖅᐳᒍ $0.18. ᑕᐃᒪᓕ ᓄᓇᖃᖅᑐᓕᒫᑦ, ᐊᑐᖅᑐᐃᓐᓇᐅᕙᒃᑐᑦ ᓄᓇᕗᒻᒥ, 
ᓴᓂᑭᓕᐊᕐᒥᒃᑲᓗᐊᕈᓂ, ᐃᒃᐱᐊᕐᔪᒻᒥ, ᐅᖅᓱᖅᑐᒥ, ᐃᖃᓗᑦᑑᑦᑎᐊᕐᒥ, ᑎᑭᕋᕐᔪᐊᓂ. ᓇᒦᒃᑲᓗᐊᕈᕕᑦ, ᑕᐃᒃᑯᐊ 
ᓯᕗᓪᓕᐅᔪᑦ 700 ᐃᒃᑲᕐᕋᐅᔪᑦ, ᐊᑭᓖᔪᐃᓐᓇᐅᕙᒃᑐᑦ ᐊᔾᔨᒌᒥᒃ $0.18. 
 
ᐅᖓᑖᓕᓐᓂᕈᕕᑦ 700 ᐃᑲᕐᕋᐃᑦ, ᑕᐃᒪᓐᓇᐅᔪᑦ ᐃᑲᔪᖅᑕᐅᔪᓐᓇᖅᑐᑦ ᐊᐅᔭᒃᑯᑦ, ᐊᑭᓖᒋᐊᖃᓕᕋᔭᖅᐳᑎᑐᑦ 
ᐊᑭᓕᐅᔾᔭᐅᕙᒃᑐᒥᒃ ᓴᓂᑭᓗᐊᕐᒥ, ᐊᕐᕕᐊᓂ, ᑎᑭᕋᕐᔪᐊᓂ ᐊᒻᒪᓗ ᐊᓯᖏᓐᓂ. ᐊᒥᓲᓂᕐᓴᐅᔪᑦ ᐊᑐᖅᐸᒃᑐᑦ 
ᖃᐅᔨᓴᕐᓯᒪᔭᕗᑦ, 78%-ᖑᔪᑦ 700 ᐅᖓᑖᓄᖅᐸᙱᑦᑐᑦ ᐊᐅᔭᒃᑯᑦ. 

ᐃᓕᑕᕐᓯᓯᒪᒻᒥᔪᒍ 1000 ᐃᑲᕐᕋᐃᑦ ᐃᓕᑕᕐᓯᔪᒪᓪᓗᑕ ᑕᒫᓂ ᓄᓇᕗᒻᒥ, ᑖᖅᐸᒻᒪᑦ ᐊᑭᓂᒃ ᐊᕐᕋᒍᒥ. ᐊᒃᓱᐊᓗᓪᓗ 
ᓂᓪᓚᓱᒃᐸᒻᒪᑦ ᐅᑭᐅᖅᑕᖅᑐᒥ. ᑕᐃᒪᓕ, ᐅᑭᐅᒃᑯᑦ, ᑕᖅᑭᓄᑦ 6-ᓄᑦ, ᑕᐃᒃᑯᐊ ᐃᑲᔪᕈᑕᐅᔪᑦ $0.18 ᑎᑭᒃᑲᔭᖅᐳᑦ 
1000 ᐃᑲᕐᕋᓄᑦ. 
 
ᑕᒪᓐᓇ ᐊᑭᑦᑐᕆᐊᕈᑕᐅᔪᖅ ᐃᑲᔪᕈᑕᐅᔪᓂ, ᑕᐃᒪᓕ ᐊᑭᓖᒐᔭᖅᐳᑎᑦ $0.18 ᑎᑭᓪᓗᒍ 1000 ᐃᑲᕐᕋᐃᑦ 
ᐅᑭᐅᒃᑯᑦ. ᑕᐃᒃᑯᐊ ᐅᖓᑖᓄᕈᕕᑦ, ᐊᑭᓖᒋᐊᖃᕋᔭᖅᑐᑎᑦ, ᓄᓇᒃᓯᓐᓂ ᐊᑭᓕᐅᔾᔭᐅᔭᕆᐊᖃᖅᑐᖅ. ᑕᒪᒃᑯᐊ 
ᒪᓕᒃᑐᒋᑦ ᑐᑭᓯᒋᐊᕈᑎᒃᓴᐅᔪᑦ ᐊᒻᒪ ᖃᐅᔨᓴᕐᓂᐅᔪᑦ ᐃᑲᔪᕈᑕᐅᔪᓄᑦ ᐊᒥᓱᕈᕆᐊᖅᑕᐅᓯᒪᔪᑦ ᑕᕝᕙᙵᑦ 700-ᒥ 
1000-ᒧᑦ, ᑕᐃᒪᓕ ᐊᑭᓖᙱᓐᓂᕐᓴᐅᔪᓐᓇᖅᐳᑦ 8%-ᒥᑦ 43%-ᒧᑦ ᑕᒪᒃᑯᓄᖓ ᐊᑐᖅᐸᒃᑐᓄᑦ, ᐊᑕᐅᓯᕐᒥ 
ᐊᓯᔾᔨᒋᐊᖅᑐᑕ.  
 
ᑕᐃᒪᓕ, ᑕᒪᓐᓇ ᐱᓕᕆᐊᖑᔪᖅ, ᐊᑭᑦᑐᕆᐊᕐᓂᖓ $0.03 ᐆᒻᒪᖅᑯᑎᓄᑦ ᐊᑭᖏᓐᓄᑦ, ᐃᑲᔪᖅᐸᓪᓕᐅᑎᒻᒥᔪᖅ 
ᐃᑲᔪᕈᑕᐅᔪᓄᑦ 1000 ᐃᑲᕐᕋᐃᑦ, ᑕᒪᓐᓇ ᐊᔾᔨᐅᙱᒻᒥᔪᖅ, ᓄᓇᕗᒻᒥᐅᓄᑦ. ᓇᒥᑐᐃᓐᓇᖅ ᑲᓇᑕᒥ 
ᑕᐃᒪᐃᑦᑐᖃᙱᑦᑐᖅ ᐃᑲᔪᖅᑕᐅᔾᔪᑎᖃᖅᑐᓂᒃ ᐃᓱᒪᒋᔭᐅᓪᓗᑎᒃ ᓄᓇᒋᔭᕗᑦ ᐊᒻᒪᓗ ᖃᓄᐃᖃᑦᑕᕐᓂᖓ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᐅᕙᓐᓂᒃ ᐅᖃᐅᔾᔨᕙ, ᐊᑭᓖᒃᑲᓐᓂᖃᑦᑕᖏᑦᑐᐃᓐᓇᐅᒻᒪᑕ. ᑕᐃᒪᓕ, 
ᐃᑲᔪᕈᑕᐅᔪᑦ 700-ᒥᑦ 1000-ᒧᑦ ᐃᑲᕐᕋᓄᑦ, ᐊᑭᓖᒃᑲᓂᖅᑐᖃᖅᐸᖏᑦᑐᖅ. ᐅᕝᕙᓘᓐᓃᑦ ᑕᒪᓐᓇ ᑐᕌᖓᕙ 
ᑭᒃᑯᑐᐃᓐᓇᓕᒫᓄᑦ ᓄᓇᕗᒻᒥᐅᑕᐅᔪᓄᑦ. ᐊᒻᒪᓗ, ᖃᓄᕐᖑᑯᐊ ᓴᖅᑭᖅᑐᒥᓂᐅᔪᑦ 1000 ᐃᑲᕐᕋᐃᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑭᒃᑯᓕᒫᑦ ᐊᑭᓕᖅᓱᐃᔪᑦ ᓄᓇᕗᒻᒥ ᐊᑭᓖᓂᐊᖅᐳᑦ 3-ᓴᒥᑦ 
ᐃᓚᒋᐊᖅᑐᒥᑦ. ᐊᐅᓚᑦᑎᖃᑦᑕᓚᐅᕋᑦᑕ ᓄᓇᑦᓯᐊᕐᒥ ᐃᑲᔪᖅᓲᑎᓂᒃ ᐊᑐᖅᑐᑕ ᐊᐃᐳᕈ 1-ᕈᕋᓱᐊᕐᓂᖓᓂ. 
ᐋᖅᑮᓕᓚᐅᖅᐳᒍᑦ ᓄᓇᕗᒻᒨᖓᔪᒥᑦ, ᓇᓗᓇᐃᖅᓯᖅᑲᐅᒐᒪᐃᓛᒃ, 18-ᓴᐅᓪᓗᓂ. 3-ᓴᒥᑦ ᐃᓚᒋᐊᖅᑐᓂ 
ᐊᑭᑐᖃᐅᓚᐅᖅᑐᓂᓂᑦ. 15-ᓴᐅᓚᐅᕐᒪᑕ. 
 
ᑕᐃᒪᐃᒻᒪᑦ ᓄᓇᕗᒻᒥᐅᓕᒫᑦ ᓯᕗᓪᓕᖅᐹᖏᓐᓄᑦ 700 ᑭᓗᕚᑦ ᐃᑲᕐᕋᒃᑯᑦ ᐅᕝᕙᓘᓐᓃᑦ 1000 ᑭᓗᕚᑦ ᐃᑲᕐᕋᒃᑯᑦ 
ᐊᑭᓕᖅᓱᐃᓂᐊᓕᖅᐳᑦ 3-ᓴᒃᑲᓂᕐᓂᑦ. ᖃᓄᕐᓕ ᐋᖅᑮᓚᐅᕐᒪᖔᑦᑕ 1000 ᑭᓗᕚᑦᓂᑦ ᐃᑲᕐᕋᒃᑯᑦ, 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ ᓇᒻᒥᓂᖁᑎᖃᖅᑐᓂᒃ, ᓇᒻᒥᓂᖅ 
ᐃᓪᓗᖁᑎᖃᖅᑐᓂᒃ, ᐊᒻᒪᓗ ᓄᓇᕗᒻᒥᐅᓕᒫᑦ, ᐃᓚᓕᐅᑎᓪᓗᒋᑦ ᒪᓕᒐᓕᐅᖅᑏᑦ, ᑲᑎᒪᖃᑎᖃᕈᓐᓇᓚᐅᖅᐳᑦ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐅᖃᐅᓯᖃᖅᑐᑎᒃ ᐃᓱᒫᓘᑎᒋᔭᖏᓐᓂᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓐᓂᑦ. ᐅᑭᐅᒃᑯᑦ ᑕᖅᑭᐅᔪᓂᑦ ᐊᒻᒪᓗ ᑖᖃᑦᑕᑎᓪᓗᒍ ᐊᔾᔨᒋᙱᑕᖓᓂᑦ 
ᐃᑲᔪᖅᓲᑎᓂᒃ ᐱᑕᖃᕆᐊᖃᖅᐳᖅ. 
 
ᐊᖏᕈᑎᖃᓕᓚᐅᖅᐳᒍᓪᓕ 1000 ᑭᓗᕚᑦ ᐃᑲᕐᕋᒃᑯᑦ ᑎᑭᓯᒪᔪᓂᑦ, ᓄᓇᕗᒻᒥᐅᑕᐅᑐᐊᕈᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᓱᓂᑦ ᐊᑎᕐᓂᒃ ᑎᑎᕋᖅᓯᒪᕗᖓ ᐅᖃᕈᒪᓯᒪᔪᓂᑦ. 
ᓄ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᑐᑐ. 

ᐊᐱᖅᑯᑦ 194 - 2(2): ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ ᐅᓂᒃᑳᓕᐊᕐᒧᑦ ᓇᓗᓇᐃᖅᓯᒋᐊᒃᑲᓂᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖓᓐᓄᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᐅᑉ. 
ᓇᓗᓕᒐᓚᔅᓯᒪᒐᒪ ᐅᖃᐅᓯᕆᓚᐅᖅᑕᖏᓐᓄᑦ ᐃᑉᐸᔅᓴᖅ ᐊᒻᒪᓗ ᐅᖃᐅᓯᕆᓚᐅᖅᑕᖏᓐᓂᑦ ᑲᑎᒪᔨᕋᓛᑐᐃᓐᓇᕐᓄᑦ, 
ᐅᖃᓕᒫᓂᐊᕋᒪ ᑲᑎᒪᔾᔪᑎᒥᓂᖅᑎᓐᓂᒃ ᑕᕝᕙᓂ. 
 
ᐅᖃᖅᓯᒪᒻᒪᑦ: "ᒥᓂᔅᑕᕈᕋᑖᖅᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᖃᑎᖃᓚᐅᕋᒪ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ 
ᓯᓚᑦᑐᓴᕐᕕᒻᒥᑦ ᐊᒻᒪᓗ ᑎᓕᓚᐅᖅᐸᒃᑲ ᓯᓚᑦᑐᓴᕐᕕᒻᒥᑦ ᖃᐅᔨᓴᖁᓪᓗᒋᑦ ᓯᓚᑖᓐᓃᓐᖔᖅᑐᓂᒃ ᓯᓚᑦᑐᓴᕐᕕᒻᒥᑦ 
ᐱᓕᕆᐊᓄᑦ ᐊᒻᒪᓗ ᐱᔨᑦᓯᕐᓂᕐᓄᑦ ᐊᒻᒪᓗ ᑮᓇᐅᔭᖁᑎᖏᓐᓂᑦ." ᐊᒻᒪᓗ ᐅᖃᒃᑲᓂᖅᑐᓂ: "… ᐃᒃᓯᕙᐅᑖᖅ 
.ᐃᓗᐊᓃᓐᖔᖅᑐᒥᑦ ᐅᓂᒃᑳᖑᓚᐅᕐᒪᑦ ᐅᕙᓐᓄᑦ ᐊᖓᔪᖅᑳᖑᓪᓗᖓ." ᑐᓂᓯᓚᐅᕐᒪᑦ ᐅᓂᒃᑳᒥᑦ ᑎᑎᕋᖅᓯᒪᔪᓂᑦ 
ᐊᖏᔪᖅᑳᖓᓐᓄᑦ ᓯᓚᑦᑐᓴᕐᕕᐅᑉ. 
 
ᑕᑯᒋᐊᕈᕕᐅᒃ ᐅᓂᒃᑳᓕᐊᖑᓚᐅᖅᑐᖅ ᐃᑉᐸᔅᓴᖅ ᐅᖃᓕᒫᖅᑕᐅᓚᐅᖅᑐᖅ, ᑎᑎᕋᖅᑕᐅᓯᒪᒻᒪᑦ ᐊᖓᔪᖅᑳᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᓇᓗᓕᒐᓚᒃᑲᒪ ᐅᖃᖅᓯᒪᓕᕆᓪᓗᓂ ᐊᐱᕆᔭᐅᑎᓪᓗᒍ ᐅᖃᓕᒫᖁᔭᐅᓪᓗᓂ 
ᐅᓂᒃᑳᓕᐊᕐᒥ, ᐅᖃᖅᑐᓂ ᐅᖃᖃᑎᖃᕆᐊᖃᕐᓂᕋᖅᑐᓂ ᐃᒃᓯᕙᐅᑕᖓᓐᓂᑦ ᐊᐅᓚᑦᑎᔩᑦ ᑲᑎᒪᔨᖏᑕ 
ᖃᓄᐃᔅᓴᖏᒃᑲᓗᐊᕐᒪᖔᑕ ᐅᖃᓕᒫᕐᓂᖅᐸᑦ, ᑕᒪᓐᓇᓕ ᐃᓱᒪᒋᒐᒃᑯ, ᑕᐃᒃᑯᐊ ᐅᓂᒃᑳᓕᐊᕆᕚ ᐅᕝᕙᓘᓐᓃᑦ 
ᑖᒃᓱᒪᑉ ᐅᓂᒃᑳᓕᐊᕆᕙᖏᑦ? ᑕᒪᓐᓇ ᑐᑭᓯᓂᕐᓗᓐᓂᐅᖅᑰᔨᒻᒪᑦ ᑐᑭᓯᒋᐊᕈᑦ, ᐊᖓᔪᖅᑳᕐᓕ 
ᓇᓗᓇᐃᖅᓯᑲᐃᓐᓇᖁᕙᕋ ᑭᒃᑯᓐᓄᑦ ᑖᓐᓇ ᐅᓂᒃᑳᓕᐊᖑᓐᓂᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓇᐃᓈᕐᓗᒍ ᑭᐅᔾᔪᑎᒐ ᐅᕙᑦᑎᓐᓃᓐᖔᖅᐳᖅ ᐅᓂᒃᑳᓕᐊᖅ. 
ᑎᒃᑯᐊᖅᑕᐅᓚᐅᕋᒪ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒫᔅᓯᐅᑎᓪᓗᒍ, ᖃᐅᔨᒪᒻᒪᑕ ᑲᑎᒪᔩᑦ, 
ᑭᖑᓂᑦᑎᐊᖓᒍᑦ ᑲᑎᖃᑎᖃᓕᓚᐅᖅᐳᖓ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ. 
 
ᐊᖓᔪᖅᑳᓯᕗᓕᖅᑏᕕᑦ ᓇᓗᓇᐃᖅᓱᐃᔪᒪᓂᐅᓴᒐᕕᑦ ᑭᓱᓂᑦ ᓯᕗᓪᓕᐅᔾᔨᔪᒪᒻᒪᖔᖅᐱᑦ, ᐅᑦᑑᑎᒋᓪᓗᒍ, 
ᐃᓕᓐᓂᐊᖅᑐᓕᕆᓂᕐᒥᑦ. ᐅᖃᖃᑎᖃᖅᓯᒪᒐᒪ ᑲᑎᒪᔨᓂᑦ ᐊᓯᔾᔩᖁᔨᓪᓗᖓ ᐃᓕᓴᕕᓐᓄᑦ 
ᑮᓇᐅᔭᑎᑖᕈᓯᐊᖑᕙᑦᑐᓄᑦ ᐊᖅᑭᔅᓯᒪᓂᖏᓐᓂᑦ ᓯᓚᑦᑐᓴᕐᕕᒻᒥᑦ. ᐅᖃᖅᑐᖓᐳ: "ᑕᑰ, ᑕᒪᔾᔭᐅᒻᒪᑕ 
ᐅᖃᐅᓯᐅᒋᐊᓖᑦ, ᑕᓪᓕᒪᐅᓯᒪᓕᕐᒪᑕ ᐊᕐᕌᒍᐃᑦ, 1999-ᒥᓂᑦ 2004-ᒧᑦ, ᑕᒪᓐᓇ ᐱᕕᔅᓴᖃᕐᓂᐅᒻᒪᑦ ᕿᒥᕐᕈᓂᕐᒥᑦ 
ᓯᓚᑦᑐᓴᕐᕕᒻᒥᑦ ᐱᓪᓗᒍ ᐃᓚᖏᑦ ᐃᓱᒫᓘᑎᐅᔪᑦ ᑐᓴᖃᑦᑕᖅᓯᒪᔭᒃᑲ ᓂᕈᐊᖅᑕᐅᓇᓱᐊᖅᑎᓪᓗᑕ." 
 
ᐊᐅᓚᑦᑎᔩᑦ ᑲᑎᒪᔨᖏᑦ ᐊᖏᕈᑎᖃᖅᓯᒪᕗᑦ ᑕᒪᑐᒥᖓ, ᐅᖃᐅᑎᔪᒪᕙᒋᑦᑕᐅᖅ ᐱᓕᕆᑎᑦᑎᓚᐅᕋᑦᑕ 
ᐅᖃᐅᔾᔨᒋᐊᖅᑎᒥᑦ ᐱᓕᕆᐊᖃᖅᓯᒪᓕᕇᓚᐅᖅᑐᒥᑦ ᐃᓚᖏᓐᓂᑦ ᐱᓕᕆᐊᔅᓴᓂᒃ ᓯᓚᑦᑐᓴᕐᕕᒻᒧᑦ, ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ. 
 
ᐅᖃᕈᒪᕗᖓ ᐅᓂᒃᑳᓕᐊᖅ ᐅᕙᑦᑎᓐᓃᓐᖔᕐᒪᑦ. ᑕᖅᑲᒃᑯᓄᓐᖔᖓᓂᐊᓚᐅᙱᑦᑑᒐᓗᐊᖅ ᐅᓂᒃᑳᓕᐊᖅ, 
ᓯᓚᑖᓐᓃᓐᖔᖅᑐᒃᑯᑦ ᕿᒥᕐᕈᔭᐅᓚᐅᕐᒪᑦ ᐊᒻᒪᓗ ᐊᒥᓱᑲᓪᓚᐅᓚᐅᖅᐳᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ 
ᓯᓚᑖᓐᓃᓐᖔᖅᑐᓂᑦ ᓯᓚᑦᑐᓴᕐᕕᐅᑉ, ᑭᓯᐊᓂ ᐃᓗᐊᓃᓐᖔᖅᑐᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ. 
ᓇᓗᓇᐃᑦᑎᐊᖅᑕᔅᓴᕆᒐᓗᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᕐᒪᖔᖅ ᖃᐅᔨᔪᒪᓪᓗᖓ ᐊᖓᔪᖅᑳ ᑕᐃᓐᓇ ᐃᖅᑲᓇᐃᔭᖅᑎᓚᐅᖅᑕᖓᓄᑦ 
ᐃᖅᑲᓇᐃᔮᖅ ᓴᖅᑭᑕᐅᓚᐅᕐᒪᖔᖅ ᑕᖅᑲᒃᑯᓄᖓ, ᑐᒃᓯᕋᐅᑎᒃᑰᓚᐅᖅᐹ; ᐱᓕᕆᔪᒪᓂᕐᒧᑦ ᐱᓕᕆᐊᖑᓚᐅᖅᐹ; 
ᑳᓐᑐᕌᑖᕋᓱᐊᕐᓂᒃᑰᖅᑎᑕᐅᓚᐅᖅᐸᓘᓐᓃ; ᐅᕝᕙᓘᓐᓃᑦ ᐊᑕᐅᓯᕐᒧᑦ ᑳᓐᑐᕌᓕᐊᖑᑐᐃᓐᓇᓚᐅᖅᐸ? ᖃᓄᖅ ᐊᒻᒪᓗ 
ᑭᓇᒧᑦ ᑕᒪᓐᓇ ᓴᖅᑭᑕᐅᓚᐅᖅᐸ? ᖁᔭᓐᓇᒦᒃ, ᐅᖃᖅᑎ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1085

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᒪᓕᒐᐅᖅᑎ ᓄᐃᑦᑎᑲᓐᓂᕐᒪᑦ ᐊᐅᓚᑦᑎᔩᑦ 
ᓇᐃᓕᒋᐊᖅᓯᒪᔪᖏᓐᓂᒃ ᐊᒻᒪᓗ _ᓯᓚᑖᓃᑦᑐᑦ ᕿᒥᕐᕈᓂᖏᓐᓄᑦ ᓯᓚᑦᑐᕐᓴᖅᕕᒃᑯᑦ. ᒪᓕᒐᓕᐅᖅᑎ, ᐃᑉᐸᒃᓴᖅ 
ᑲᑎᒪᕕᒻᒥ, ᓇᓗᓇᐃᖅᓯᓚᐅᕐᒪᑦ ᓴᙱᔪᒥᒃ, ᐊᒥᓱᐊᖅᑎ, ᑲᑉᐱᐊᓱᒋᐊᖃᖏᓇᑦᑕ ᐱᓕᕆᐊᓂᒃ ᓴᖅᑭᖃᑦᑕᖅᑐᓂᒃ 
ᒐᕙᒪᒃᑯᓐᓂ; ᑲᒪᒋᔭᕆᐊᖃᕋᑦᑎᒍ, ᓯᕗᒧᐊᒋᐊᖃᕋᑦᑕ. 
 
ᐅᖃᖅᑎ, ᑖᒃᑯᓇᓂ 75 ᐊᑐᓕᖁᔨᔾᔪᑎᓂ ᐊᐅᓚᑦᑎᔩᒃ ᓇᐃᓕᒋᐊᖅᓯᒪᔪᖏᓐᓂ ᐃᑲᔪᖅᑐᖅᑕᐅᓯᒪᔪᑦ 
ᓯᓚᑦᑐᕐᓴᖅᕕᑯᑎᒍᑦ, ᐊᖓᔪᖅᑳᑉ, ᒐᕙᒪᒃᑯᑦᑕᐅᖅ, ᖃᐅᔨᒪᔨᑕᖅ ᐊᐱᖅᓲᑎᐅᔪᖅ, ᓱᓕᒍᒪ ᐊᕐᕌᓂ 
ᐱᓕᕆᓕᓚᐅᖅᑐᖅ ᓯᓚᑦᑐᕐᓴᖅᕕᒃᑯᓐᓄᑦ, ᑳᑦᑐᓛᒃᑕᐅᓯᒪᓕᕇᓚᐅᖅᑐᖅ. ᐅᐸᓚᐅᖅᑕᕗᑦ ᐊᒻᒪᓗ ᐅᖃᐅᑎᓪᓗᒍ, 
ᐊᓯᒃᑲᓐᓂᖏᓐᓂᒃ ᐱᓕᕆᔪᓐᓇᖅᑭᑦ ᐱᑦᔪᑎᒋᓪᓗᒍ ᕿᒥᕐᕈᓂᖃᕇᒻᒪᑕ ᐃᓚᖏᓐᓂᒃ ᐅᖃᐅᓯᐅᔪᓂᒃ. 
ᑕᐃᒪᓐᓇᐃᓚᐅᖅᐳᖅ, ᑕᒪᑐᒧᖓᐅᓚᐅᖅᑐᖅ ᐃᓚᒋᐊᕈᑎᖓᓄᑦ ᑳᑦᑐᓛᖓ ᑳᑦᑐᓛᑦᑎᐅᑉ. ᑕᒪᔾᔭ ᓴᖅᑭᓚᐅᖅᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᐱᑕᖃᓚᐅᕐᒪᖔᖅ ᑐᙵᕕᖏᓐᓂᒃ 
ᐃᓚᒋᐊᕈᑎᐅᑉ, ᑕᐃᒃᓱᒧᖓ ᑳᑦᑐᓛᒧᑦ ᐱᓕᕆᐊᖑᓚᐅᖅᑐᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᖃᓚᐅᖅᑐᖅ ᐃᓱᒫᓘᑎᐅᔪᓂᒃ ᓴᖅᑭᓚᐅᖅᑐᑦ 
ᐱᓕᕆᕕᖓᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐅᖃᖃᑎᖃᖃᑦᑕᓂᒃᑯᑦ ᑲᑎᒪᔨᖏᓐᓂᒃ ᑕᑯᔪᒪᓂᕋᑦᑐᑕ 
ᖃᐅᔨᒪᔨᑕᖅ ᕿᒥᕐᕈᓗᓂ. ᖃᐅᔨᒪᔨᑕᖅ ᕿᒥᕐᕈᓚᐅᖅᑐᖅ, ᐊᒻᒪᓗ ᐅᖓᑖᓃᓚᐅᖅᑐᑎᓪᓗ 37 ᓯᓚᑖᓃᑦᑐᑦ 
ᓂᕈᐊᖅᑎᐅᔪᑦ ᑐᕌᖓᔪᑦ ᓯᓚᑦᑐᕐᓴᖅᕕᒻᒧᑦ ᐊᐱᖅᓱᖅᑕᐅᓚᐅᖅᑐᑦ, ᐱᖃᓯᐅᑎᓪᓗᒋᑦ ᐱᐊᓂᒃᓯᒪᔪᑦ, ᐱᓕᕆᔩᑦ, 
ᐊᒻᒪᓗ ᐃᓕᓴᐃᔩᑦ. ᐅᖃᖅᑎ, ᑭᐅᔾᔪᑎᒐ ᐄ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᖓᔪᖅᑳ, ᐊᕐᕌᒍᓚᐅᖅᑐᓂ, ᐱᓕᕆᑎᑦᑎᓯᒪᔪᑦ ᐊᒥᓱᒃ ᐅᓂᒃᑳᓂᒃ ᐊᒻᒪᓗ 
ᐊᖓᔪᖅᑳ ᓇᓗᓇᐃᖅᓯᖅᑲᐅᒻᒪᑦ ᑕᐃᒪᐃᑦᑐᓂᒃ ᐅᓂᒃᑳᓕᐅᖃᑦᑕᖏᓐᓇᒥᒃ ᑭᒃᑯᑐᐃᓐᓇᕐᓄᑦ, ᐱᐅᔫᔮᕋᓗᐊᖅᑎᓪᓗᒍ 
ᐅᓂᒃᑳᖅ, ᐊᑲᐅᖏᓕᐅᕈᑎᖃᖏᑎᐊᖅᑐᖅ ᑐᓴᖅᑕᐅᑎᒋᐊᖓᓂᒃ ᐊᒻᒪᓗ ᓴᖅᑭᕆᐊᖓᓂᒃ ᐊᒻᒪᓗ 
ᑐᑭᓯᐅᒪᔾᔪᑎᖃᑦᑎᑦᑎᒋᐊᒃᓴᖅ ᑕᖅᑳᓂ. ᐅᖃᐅᓯᖅ ᐃᓕᓐᓂᐊᕐᕈᑕᐅᕙᑦᑐᒧᑦ ᐅᓂᒃᑳᖅ ᐆᑦᑑᑎᑦᑎᐊᕙᐅᔪᖅ. 
ᓇᓗᖏᓚᖓ ᑕᑯᓇᒃᑯᑦᑕ ᑎᑎᕋᖅᓯᒪᔪᓂᒃ ᓴᖅᑭᑕᐅᓯᒪᔪᓂᒃ ᑎᑎᖅᑲᓂᒃ ᐊᒻᒪᓗ ᑕᑯᓗᑕ ᐊᑦᔨᒌᖏᑦᑐᓂᒃ 
ᐅᓂᒃᑳᓂᒃ ᑖᒃᓱᒪ ᐊᖓᔪᖅᑳᑉ ᐊᒻᒪᓗ ᐱᓕᕆᕕᖓᑕ ᐱᓕᕆᐊᕆᔭᐅᑎᓯᒪᔭᖏᑦ ᐱᔭᕇᖅᑕᐅᓗᓂ ᓴᖅᑭᖅᑕᐅᓯᒪᔪᖅ 
ᑲᑎᒪᕕᒻᒥ. 
 
ᐊᐱᖅᑯᑎᒐ ᐊᖓᔪᖅᑳᒧᓪᓕ ᑕᐃᒪ, ᑭᓇᑐᐃᓐᓇᕐᒥᒃ ᐃᖅᑲᓇᐃᔭᖅᑎᑦᑎᒌᑉᐸᑕ ᐊᒻᒪᓗ ᐊᖓᔪᖅᑳ, ᐃᓚᖏᓐᓂᒃ 
ᐅᖃᐅᓯᕆᔭᖏᑕ, ᐊᓯᖏᓐᓂᑦ ᑐᙵᕕᒋᔭᐅᔪᓂᒃ ᓴᓇᔪᖃᖅᓯᒪᒻᒪᑦ, ᖁᓚᖏᓚᖅ ᑖᓐᓇ ᕿᒥᕐᕈᓂᖅ 
ᐊᑐᖅᑕᐅᓚᐅᖅᑐᖅ ᑐᕌᖅᑎᑕᐅᓂᒃᑯᑦ ᐊᒻᒪᓗ ᐃᓱᒪᒋᔭᖃᑦᑐᓂᒃ ᑕᑯᓇᓐᓂᐊᕐᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ 
ᑖᒃᑯᓂᖓ ᑐᙵᕕᐅᔪᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐊᖓᔪᖅᑳ. ᑖᓐᓇ ᐅᓂᒃ ᑳᖅ ᐅᓂᒃᑳᑎᐅᕙᐅᖃᑕᐅᓚᐅᖅᑐᖅ, ᐊᒻᒪᓗ 
ᓯᓚᑖᓃᑦᑐᓄᑦ ᕿᒥᕐᕈᓂᖅ ᐊᑐᖅᑕᐅᓯᒪᒻᒥᔪᖅᑕᐅᖅ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᑦ ᖃᐅᔨᒪᔭᒃᖃ 
ᓄᓇᕗᑦ ᒐᕙᒪᒃᑯᓐᓂᑦ ᑕᐃᒪᙵᓂᒃ 1999. 
 
ᐋᖅᑭᒃᓯᓚᐅᖅᑐᒍᑦ, ᕿᒥᕐᕈᓂᕐᒧᑦ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᑎᒍᑦ, ᖃᐅᔨᒪᔨᑕᖃᓚᐅᖅᑐᒍᑦ ᑕᐃᓐᓇ 
ᑐᓴᖅᑎᑏᓐᓇᐅᔭᖅᑐᓂ ᑐᑭᒧᐊᑦᑎᑦᑎᔨᓂᒃ ᑲᑎᒪᔨᕋᓛᓂᒃ ᑐᒡᓕᐊᓄᑦ ᐊᖓᔪᖅᑳᖓᑕ ᐃᓕᓐᓂᐊᖅᑐᓕᕆᔨᒃᑯᑦ, 
ᑎᑎᕋᖅᑎᖓ ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᑦ, ᐊᐅᓚᑦᑎᔨᒃ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑎᑦ ᐱᓕᕆᕕᐊᓄᑦ 
ᑮᓇᐅᔭᓕᕆᔨᒃᑯᑦ. ᐅᑯᐊᖑᔪᑦ ᐊᐅᓚᑦᑎᔨᒻᒪᕆᖓ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐳᕋᐃᐊᓐ ᒪᕐᓕᐅᑦ, 
ᑲᑎᒪᔨᖏᓐᓃᓚᐅᖅᑐᑦ ᑲᑎᒪᔨᖏᑕ ᓯᓚᑦᑐᕐᓴᖅᕕᒃᑯᑦ. 
 
ᖃᐅᔨᒪᔨᑕᖅ ᐱᓕᕆᐊᖃᑦᑎᓪᓗᒍ ᖃᐅᔨᒋᐊᖅᑏᑦ ᐊᑐᓕᖁᔨᔾᔪᑎᖏᑎᒍᑦ ᑖᒃᓱᒧᖓ ᑐᓂᔭᐅᓚᐅᖅᑐᑦ ᓯᕗᓂᐊᒍᑦ, 
ᐱᔪᒪᔭᑦᑎᓐᓂᒃ ᕿᒥᕐᕈᓂᕐᒥᒃ. ᑖᒃᑯᐊᓕ ᐱᒋᐊᖅᑕᐅᖏᓐᓇᖅᑐᑦ ᐊᒻᒪᓗ ᕿᒥᕐᕈᔭᐅᕙᑦᑐᑎᒃ ᑕᐃᒪᖓᑕᒫᑦ. ᐅᓂᒃᑳᖅ 
ᐅᑎᓚᐅᖅᑐᖅ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ. ᐊᓯᖏᑦ ᐊᐱᖅᑯᑎᑦ ᓄᐃᑕᐅᓚᐅᖅᑐᑦ, ᐊᒻᒪᓗ ᑕᐃᒪᑕᐃᓐᓇᖅ ᑖᓐᓇ 
ᐅᓂᒃᑳᖅ ᐱᐊᓂᒃᑕᐅᓪᓗᓂ ᐊᒻᒪᓗ ᑐᓂᔭᐅᓪᓗᓂ ᐊᖓᔪᖅᑳᒧᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐊᖓᔪᖅᑳᐅᑎᑦ ᑲᑎᒪᔨᖏᑦ ᓯᓚᑦᑐᕐᓴᖅᕕᒃᑯᑦ ᑲᑎᒪᓂᐊᖅᑐᑦ ᑲᖏᖅᓕᓂᕐᒥ ᑕᑯᓇᓪᓗᑎᒃ 
ᑖᒃᑯᓂᖓ 75 ᐊᑐᓕᖁᔾᔪᑎᓂᒃ. ᐱᖓᓱᑦ ᐱᓇᓱᐊᕈᓯᐅᓚᐅᖅᑐᒥ ᓯᓚᑦᑐᕐᓴᖅᕕᒃᑯᑦ ᑲᑎᒪᔨᖏᑦ ᓈᒻᒪᔅᓴᓚᐅᖅᑐᑦ 
ᐅᓂᒃᑳᒥᒃ ᐊᒻᒪᓗ ᖄᖏᖅᑎᑕᐅᓪᓗᓂ ᐅᕙᓂ.. ᑭᐅᕋᑖᖅᐸᕋ ᐊᐱᖅᑯᑎ, ᑐᓵᓚᐅᕆᑦ, ᖁᔭᓐᓇᒦᒃ, ᒥᔅᑕ. ᑐᑐ, 
ᐊᓕᐊᓇᐃᒍᓱᑉᐳᖓ ᒥᔅᑕ. ᑐᑐ ᐊᖏᖃᑎᖃᒻᒪᑦ ᑭᐅᔾᔪᑎᐅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐹᓯ. 
 
ᐊᐱᖅᑯᑦ 195 - 2(2): ᐊᑭᑦᑐᕋᐅᑎᓄᑦ ᑐᒃᓯᕋᐅᑦ ᑐᓂᔭᐅᓂᖓ 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᖓᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
ᓰᑎᒻᐱᕆ 2002, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖃᓚᐅᕐᒪᑕ ᑳᓐᑐᕋᒃᑖᖁᔨᓂᕐᒧᑦ 
ᖃᐅᔨᓴᖅᑕᐅᓂᒃᓴᖓᓄᑦ ᐊᑐᐃᓐᓇᐅᔪᓐᓇᕐᓂᖏᓐᓄᑦ ᓄᒃᑎᖅᑕᐅᔪᓐᓇᕐᓂᖏᓐᓄᑦ ᐃᓪᓗᐃᑦ ᑕᐅᕙᙵ ᓇᓂᓯᕕᒻᒥ 
ᐃᒃᐱᐊᕐᔪᒻᒧᑦ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᑐᓂᔭᐅᓚᐅᕐᒪᖔᑕ 
ᑳᓐᑐᕌᒃᑖᕋᓱᐊᕈᑕᐅᔪᑦ. ᖁᔭᓐᓇᒦᒃ, ᐅᖃᖅᑎ. . 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᒍᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᒫᓐᓇᐅᔪᖅ. 
ᑕᐃᒃᑯᐊ ᑭᒡᒍᑎᒃᓴᒃᑲ ᐊᑐᐃᓐᓇᕆᙱᓐᓇᒃᑭᑦ, ᑭᓯᐊᓂᓕ ᐅᖃᐅᑎᔪᒪᔭᕋ ᑖᓐᓇ ᐊᐱᖅᑯᑎᖓ ᖃᐅᔨᒋᐊᓚᐅᕐᓗᒍ 
ᑭᐅᓚᖅᑕᕋ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᑕᖓ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᐃᓚᖓ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑐᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

ᑎᑎᖅᑲᒃᑯᑦ ᐊᐱᖅᑯᑦ 026 - 2(2): ᖃᓄᐃᓕᖓᓕᕐᓂᖏᑦ ᓄᓇᓕᐅᔪᑦ ᐃᖅᑲᓇᐃᔮᖅᑖᕐᕕᐅᓯᒪᔪᑦ 
 
ᐱᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑎᑎᖅᑲᑎᒍᑦ ᐊᖓᔪᖅᑳᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᐱᔾᔪᑎᖃᖅᑐᖅ ᓄᓇᓕᓐᓄᖅᑕᐅᓂᖏᑦ ᐃᖅᑲᓇᐃᔭᖑᔪᑦ. 
 
ᐊᐱᖅᑯᑎᒋᔭᕋ, ᑕᐃᒃᑯᐊ ᑎᑎᕋᕐᓯᒪᓂᖏᑦ ᐊᔾᔨᒌᑎᒐᒃᓴᐅᒻᒪᑕ ᑭᐅᔾᔪᑕᐅᓯᒪᔪᒥ ᑎᑎᖅᑲᑎᒍᑦ ᐊᐱᖅᑯᑎᒧᑦ 9-2(1), 
ᖃᓄᐃᓕᖓᓕᖅᐸᑦ ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓄᕆᓂᕐᒥᒃ ᐃᖅᑲᓇᐃᔭᖑᔪᓂᒃ ᐱᒋᐊᕐᓗᒍ ᒫᑦᓯ 1, 2005. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 
10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12, ᑲᑎᒪᔾᔪᑎᒃᓴᖅ 13, ᑲᑎᒪᔾᔪᑎᒃᓴᖅ 14, ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᐊᑭᓱᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 089 - 2(2): ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 

ᐊᕐᕌᒍᑕᒫᑦ ᐅᓂᒃᑳᖅ 2003 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᓴᖅᑮᔪᒪᔪᖓ ᐅᒥᖓ ᑎᑎᖅᑲᐅᔪᒥᒃ, ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐊᕐᕌᒍᑕᒫᑦ ᐅᓂᒃᑳᖓ 2003. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑕᐃᒃᑯᐊ ᓴᖅᑭᑎᑕᐅᔪᑦ ᑐᓂᔭᐅᓕ ᑎᑎᕋᖅᑎᒧᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳ 
ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 090 - 2(2): ᒪᓕᒐᐃᑦ ᑐᙵᕕᖏᓐᓄᑦ ᐊᕐᕌᒍᑕᒫᑦ ᐅᓂᒃᑳᖅ 2002 
ᓴᖅᑭᑕᐅᔪᖅ ᑎᑎᖅᑲᒃ 091 - 2(2): ᐱᕋᔭᑕᐅᕙᒃᑐᓄᑦ ᐃᑲᔪᕈᑕᐅᔪᓄᑦ ᑮᓇᐅᔭᐃᑦ 2003-2004 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ ᐅᑯᓂᖓ ᑎᑎᖅᑲᐅᔪᓂᒃ, ᒪᓕᒐᐃᑦ ᑐᙵᕕᖏᓐᓄᑦ 
ᐊᕐᕌᒍᑕᒫᑦ ᐅᓂᒃᑳᖓ 2002. 
 
ᓱᓕᒃᑲᓐᓂᖅ, ᓴᖅᑮᔪᒪᒻᒥᔪᖓ ᐅᓂᒃᑳᖑᔪᒥᒃ, ᐱᕋᔭᑕᐅᕙᒃᑐᓄᑦ ᐃᑲᔪᕈᑕᐅᔪᓄᑦ ᑮᓇᐅᔭᐃᑦ ᐅᓂᒃᑳᖓᑦ 
2003/2004. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 092 - 2(2): ᒪᓕᒐᓕᐅᖅᑏᑦ ᓄᖅᑲᐅᑎᖏᑦᑕ ᑮᓇᐅᔾᔭᔅᓵᓴᖏᓐᓄᑦ ᐊᐅᓚᑦᑎᓂᖅ 

ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2004 
 
ᓴᖅᑭᑎᑦᑎᓂᐊᖅᑯᖓ ᑎᑎᕋᖅᓯᒪᔪᒥᑦ. ᒪᓕᓪᓗᒍ ᑎᑎᕋᖅᓯᒪᔪᖅ ᒪᓕᒐᖅ 21(1)(ᖁ) ᒪᓕᒐᓕᐅᕐᑏᑦ ᓄᖅᑲᐅᑎᖏᓐᓄᑦ 
ᑮᓇᐅᔾᔭᔅᓵᔅᓴᖏᓐᓄᑦ ᐱᖁᔭᖅ ᐊᒻᒪᓗ ᑎᑎᕋᖅᓯᒪᔪᖅ 2(ᑕ) ᐃᓚᒋᐊᕈᑎ ᓄᖅᑲᐅᑎᓄᑦ ᑮᓇᐅᔾᔭᔅᓵᔅᓴᖏᓐᓄᑦ 
ᐃᑲᔫᑎᐅᔪᓄᑦ ᐱᖁᔭᖅ, ᐅᓪᓗᒥ ᓴᖅᑭᑎᔪᒪᕙᕋ ᑮᓇᐅᔾᔭᔅᓵᔅᓴᖏᓐᓄᑦ ᐊᐅᓪᓚᑦᑎᓂᕐᒧᑦ ᐅᓂᒃᑳᓕᐊᖑᔪᖅ 
ᑎᑎᕋᖅᑕᐅᓯᒪᔪᖅ ᐊᑐᖅᑕᒥᓂᓄᑦ ᐸᕐᓇᐅᑕᐅᔪᓄᑦ, )ᕿᐃᓂᑎᑎ ᒍᐅᐅᓕᖃᓂᖑᑎᕿᐅ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 
2004. 
 
ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 15. ᑲᑎᒪᔾᔪᑎᔅᓴᖅ 16. ᑲᑎᒪᔾᔪᑦᑎᔅᓴᖅ 18. ᑲᑎᒪᔾᔪᑎᔅᓴᖅ 19. 
ᑲᑎᒪᔾᔪᑎᔅᓴᖅ 20, ᐃᓱᒪᔅᓴᖅᓯᐅᕈᑏᑦ ᑲᑎᒪᑐᐃᓐᓇᓂᕐᒧᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᓴᖅᑭᑎᑕᐅᔪᖅ 
ᑎᑎᕋᖅᓯᒪᔪᖅ 52-2(2), ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 84-2(2) ᐊᒻᒪᓗ ᒪᓕᒐᒃᓴᖅ 8 
ᐊᖏᖅᑕᐅᔭᕇᖅᓯᒪᔪᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑕᐅᓂᕐᒧᑦ ᐱᖁᔭᖅ 2005/06. 

ᐋᕆᐊᒃ ᐃᒃᓯᕙᐅᑕᓪᓗᓂ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 15:23 ᐱᒋᐊᒃᑲᓂᖅᑐᑎᑦ 15:58 

 
ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᕈᓐᓇᖅᓯᕗᒍᑦ ᑲᑎᒪᓂᕆᓂᐊᖅᑕᕗᑦ. (ᑐᓵᔨᒃᑯᑦ ᓄᖅᑲᖅᑐ): ᑲᑎᒪᑐᐃᓐᓇᓂᕐᒥᑦ, 
ᑲᑎᒪᔾᔪᑎᔅᓴᖃᖅᑯᒍᑦ ᐅᑯᓂᖓ: ᓴᖅᑭᑎᑕᐅᓯᒪᔪᖅ ᑎᑎᕋᖅᓯᒪᔪᖅ 52 - 2(2); ᐊᒻᒪᓗ ᒪᓕᒐᒃᓴᖅ 8. 
 
ᖃᓄᐃᓕᐅᕈᒪᕙᑦ ᑲᑎᒪᔨᕋᓛᖑᔪᑦ? ᑰᓕ. 
 
ᑰᓕ: ᐃᒃᓯᕙᐅᑖᖅ, (ᑐᓵᔨᒃᑯᑦ ᓄᖅᑲᖅᑐ): ᐱᖁᔨᕗᖓᒥᑦ ᐱᑕᖃᖅᑯᖓ ᐊᒻᒪᓗᑦᑕᐅᖅ ᐅᖃᓕᒫᕈᒪᓪᓗᒍ ᒫᓐᓇᐅᔪᖅ 
ᖃᐃᖁᓕᖅᑐᒋᑦ ᐳᓱᕿᓗᓗ ᕋᖑᓴᖑᖁᖑ-ᑯᓐᓂ ᑭᒡᒐᑐᕐᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑲᔪᓯᑐᐃᓐᓇᕆᑦ. 
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 002 - 2(2): ᖃᐃᖁᔨᓂᖅ ᓯᐅᓪ ᑲᓇᑕᒃᑯᑦ ᐃᖅᑲᓇᐃᔭᖅᑎᖏᓐᓂ 

ᑲᑎᒪᑐᐃᓐᓇᓂᕐᒧᑦ 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐃᖅᑲᓇᐃᔭᖅᑎᐅᔪᑦ ᓯᐅᓪ ᑲᓇᑕ-ᑯᓐᓄᑦ ᖃᐃᖁᔭᐅᖁᓪᓗᒋᑦ 
ᐊᖓᔪᑳᒧᑦ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᑲᑎᒪᖃᑕᐅᖁᓪᓗᒋᑦ 
ᑲᑎᒪᑐᐃᓐᓇᓂᑦᑎᓐᓂ ᐊᐱᖅᓱᖅᑕᐅᕕᒻᒦᓪᓗᑎ ᐊᐱᖅᑯᑎᐅᔪᓂᑦ ᑭᐅᔪᓐᓇᖁᓪᓗᖏᑦ ᐱᔾᔪᑎᖃᕐᑐᓂᑦ 
ᒑᓯᑲᒻᒪᐅᔪᓂᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐱᖁᔨᕗᖔᒥᑦ ᓴᖅᑮᓯᒪᔪᖃᖅᑯ. ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂ ᐱᓯᒪᑦᑎᒻᒪᑕ 
ᐱᖁᔨᕗᖔᒥ. ᐱᒋᐊᖅᑎᑦᑎᓯᒪᔪᖃᖅᑯ. ᑰᓕ.  
 
ᑰᓕ (ᑐᓵᔨᒃᑯᑦ): ᖃᓄᐃᓕᐅᓕᖅᑭᑕ? 
 
ᐃᒃᓯᕙᐅᑕᖅ: ᐱᒋᐊᖅᑎᑕᐅᔪᒧᑦ, 20-ᒥᓂᔅᓯᒥᑦ ᐱᔪᓐᓇᕐᓂᖃᖅᑯᓯ ᐅᖃᐅᓯᖃᕈᓐᓇᕐᓗᓯ 
ᐱᖁᔨᕗᖔᓕᐅᖅᑕᐅᕋᑖᖅᑐᒧᑦ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓅᓚᐅᙱᓂᑦᑎᓐᓂᑦ ᐱᒋᐊᕈᑎᓐᓂᑦ ᐅᖃᐅᓯᖃᕈᒪᕗᖓ, 
ᓇᓗᓇᐃᖅᓯᕕᒋᔪᒪᑐᐃᓐᓇᖅᑐᒋᑦ ᑲᑎᒪᔨᕋᓛᑦ. ᖁᔭᒋᑦᑎᐊᖅᐸᕋ ᑲᒪᑎᔨ ᐅᕙᑦᑎᓐᓂᑦ ᑲᑎᒪᖃᑕᐅᔪᓐᓇᕐᒪᑦ. 
 
ᐊᑑᑎᖃᑦᑎᐊᕐᓂᐊᖅᑐᒋᕙᕋ ᐅᖃᓪᓚᒋᐊᖅᑐᖅᓯᒪᔪᒧᑦ. ᐃᒃᓯᕙᐅᑖᖅ, ᐅᑕᖅᑭᑲᐃᓐᓇᕈᒪᕗᖓ ᐃᖏᒐᓱᐊᕐᓂᖏᓐᓂᑦ 
ᑎᑎᕋᕈᓐᓇᕐᓂᐊᕐᒪᑕ ᐅᕙᖓ ᐊᐱᖅᑯᑎᒋᔭᖏᓐᓂᑦ. ᑕᐃᒪᐃᒻᒪᑦ ᑖᓐᓇ ᐊᑐᓕᖁᔭᖅ ᓂᕈᐊᕈᑕᐅᑦᑕᐅᑎᒋᖁᕙᕋ 
ᒫᓐᓇᐅᔪᖅ ᑲᔪᓯᒋᐊᕈᓐᓇᕐᓂᐊᕋᑦᑕ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᐱᕆᔪᖃᕋᑖᕐᒪᑦ. ᑕᐃᒃᑯᐊ ᐊᖏᖅᑐᓕᒫᑦ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ: ᐊᖏᙱᑦᑐᑦ. ᓂᕈᐊᙱᑦᑐᑦ. ᐊᑐᓕᖁᔭᐅᔪᖅ ᑲᔪᓯᕗᖅ. ᐊᖓᔪᖅᑳ ᕿᓚᕝᕙᖅ, ᑲᔪᓯᔪᓐᓇᖅᐳᑎᑦ 
ᐅᖃᓪᓚᕝᕕᒻᒧᑦ, ᐃᖅᑲᓇᐃᔭᖅᑎᑎᓪᓗ. 
 
ᖁᔭᓐᓇᒦᒃ. 
 
ᐊᖓᔪᖅᑳ, ᓇᓗᓇᐃᑲᐃᓐᓇᕈᓐᓇᕈᕕᒋᑦ ᐅᖃᓪᓚᒋᐊᖅᑎᓯᒪᔭᑎᑦ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑲᑎᒋᓂᐊᖅᑖᒃᑲ ᐅᓪᓗᒥ ᐅᕙᖓ ᓴᐅᒥᐊᓂᑦ ᑖᒻ 
ᕆᑦᔅ, ᐊᖓᔪᖅᑳᖑᓪᓗᖓ ᑐᖏᓕᕋ, ᐊᒻᒪᓗ ᐅᕙᖓ ᑕᓕᖅᐱᐊᓂ ᒫᒃ ᐋᓐᑐᓴᓐ, ᑲᓇᑕᓕᒫᒥᑦ ᓂᐅᕕᖅᑎᑦᑎᓂᕐᒧᑦ 
ᐊᖏᔪᖅᑳᖅ ᓯᐅᓪ ᑲᓇᑕᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐱᒋᐊᕈᑎᓐᓂᑦ ᐅᖃᐅᓯᒃᓴᖃᖅᐲ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᐳᖓ. 
ᓇᓗᓇᐃᖅᓯᕋᑖᖅᑎᓪᓗᖓ ᐅᖃᓪᓚᒋᐊᖅᑐᖅᓯᒪᔫᓐᓂᒃ, ᐃᓚᐅᔪᖃᕐᓂᐊᕐᒪᑦ ᐅᕙᑦᑎᓐᓄᑦ ᐃᖅᑲᓇᐃᔭᖅᑎᐅᔪᖅ 
ᓇᓗᓇᖅᓯᔪᖃᖅᑎᓪᓗᒍ ᓇᓗᓇᐃᖅᓱᐃᓂᐊᖅᑐᒧᑦ, ᑎᒻ ᒥᑦᓱᓪ ᐃᖅᑲᓇᐃᔭᖅᑎᑦᑎᔨ ᐅᖅᓱᐊᓗᓕᕆᓂᕐᒧᑦ ᓯᐅᓪ 
ᑲᓇᑕᒃᑯᓐᓄᑦ. ᐊᒻᒪᓗ ᓲᓴᓐ ᒪᒃᐸ, ᑐᑭᒧᐊᖅᑎᖓ ᐅᖅᓱᐊᓗᓕᕆᔨᒃᑯᑦ. 
 
(ᑐᓵᔨᒃᑯᑦ): ᖁᕕᐊᑦᑎᐊᖅᐳᖓ ᑕᕝᕙᓃᖃᑕᐅᔪᓐᓇᕋᒪ ᑲᑎᒪᔨᕋᓛᑐᐃᓐᓇᕐᓄᑦ. ᓇᓗᓇᙱᑦᑐᖅ ᑲᑎᒪᔨᕋᓛᑦ 
ᑐᓴᖅᓯᒪᒻᒪᑕ ᐊᑲᖅᓴᙱᓐᓂᕋᖅᑐᓂᒃ ᐊᒻᒪᓗ ᐃᓱᒫᓘᑎᖃᖅᑐᓂᒃ ᓄᓇᕗᒻᒥ. ᐃᑲᔪᖅᑕᐅᓯᒪᕗᒍᑦ ᓯᐅᓪ 
ᑲᓇᑕᒥᐅᓄᑦ ᐊᒻᒪᓗ ᒑᓴᓖᑖᖑᓚᐅᖅᑐᖅ ᓄᓇᕗᒻᒥ ᓯᐅᓪ ᑲᓇᑕᒃᑯᓐᓂᑦ ᖃᐅᔨᓴᖅᑕᐅᓯᒪᔪᐃᓐᓇᐅᒻᒪᑦ 
ᐊᑲᖅᓴᖏᓐᓂᖃᖅᑐᖃᓚᐅᖅᑎᓪᓗᒍ. 
 
ᒫᓐᓇᒧᑦ ᐅᖃᕈᓐᓇᖅᐳᒍᑦ ᒪᓕᒻᒪᑦ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᑲᓇᑕᒥ ᐊᑐᐊᒐᐃᑦ ᑲᑎᒪᔨᖏᑕ 
ᓇᓗᓇᐃᖅᓯᒪᔭᖏᓐᓂᑦ ᐊᑐᖅᑐᓂ. ᐃᒃᓯᕙᐅᑖᖅ, ᑐᑭᓯᑦᑎᐊᒃᑲᓐᓂᖁᓪᓗᒋᑦ ᐃᓱᒫᓘᑎᒋᔭᐅᔪᑦ, ᒑᓴᓖ 
ᖃᐅᔨᑕᖅᑲᐅᒋᐊᓪᓚᑲᓐᓂᓚᐅᖅᐳᖅ ᑲᖏᖅᖠᓂᕐᒥ ᐅᑭᐅᒃᑯᑦ ᓂᓪᓚᓱᑦᑐᒻᒪᕆᐅᑎᓪᓗᒍ, ᐊᒻᒪᓗ 
ᖃᐅᔨᓴᒃᑲᓐᓂᓚᐅᖅᐳᑦ ᐋᓪᕘᑕᒥᐅᑦ ᖃᐅᔨᓴᖅᑏᑦ ᑲᑎᒪᔨᖏᑦ ᐃᐊᑦᒪᓐᑕᓐᒥ ᓂᓪᓕᓇᖅᑐᒃᑯᕕᒻᒥᑦ ᖃᐅᔨᓴᕐᕕᒻᒥ. 
 
ᑐᑭᓯᔭᐅᓯᒪᙱᓚᖅ ᓱᓕᓕ ᓱᒻᒪᑦ ᑲᓱᑦᑕᐅᑎᙳᐊᑦ ᐃᑯᒪᐃᑦ ᓱᒻᒪᑦ ᐱᐅᒍᓐᓃᖃᑦᑕᕐᒪᖔᑕ. ᑭᓯᐊᓂ ᖃᐅᔨᓚᐅᖅᐳᑦ 
ᐃᓚᔅᓴᕐᒥᑦ ᐃᓚᔭᐅᔪᑦ ᐱᐅᓯᑎᑦᑎᖃᑦᑕᕐᒪᑕ ᐅᖅᓱᐊᓗᒻᒥᑦ ᒪᕐᕈᓕᖃᖅᑐᒥᑦ ᓯᑭᑑᒧᑦ ᐊᐅᓚᐅᑎᓂᒃ 
ᓂᓪᓚᓱᑦᑐᒻᒪᕆᐅᑎᓪᓗᒍ. ᓯᐅᓪ ᑲᓇᑕᒥᐅᑦ ᐊᒻᒪᓗ ᐅᖅᓱᐊᓗᓕᕆᔨᒃᑯᑦ ᐃᓚᐅᖅᓯᓂᐊᖅᐳᑦ ᑖᔅᓱᒥᖓ ᐃᓚᒐᔅᓴᒥᑦ 
ᒑᓴᓖᒧᑦ ᓄᓇᓕᓐᓂᑦ ᐊᑦᑐᖅᑕᐅᓂᖃᖅᓯᒪᔪᓂᑦ ᒑᓴᓖᑲᒻᒪᒻᒧᑦ. 
 
ᕿᑭᖅᑖᓗᒻᒧᑦ ᓂᐅᕕᓚᐅᖅᐳᒍᑦ ᒪᓐᑐᕆᐊᒥ ᐊᒻᒪ.ᓗ ᐊᓕᐊᓇᐃᒍᓱᑦᑐᖓ ᐅᕙᓃᖃᑎᖃᕐᓂᐊᕐᕋᒪ ᓯᐅᓪ ᑲᓇᑕᒥ-ᑯᑦ 
ᑭᒡᒐᖅᑐᐃᔨᖏᓐᓂᒃ. ᐊᐱᖅᑯᑎᐅᔪᑦ ᑭᐅᔭᐅᓂᐊᖅᑐᑦ ᑖᒃᑯᓇᙵᑦ ᑭᒡᒐᖅᑐᐃᔨᖏᓐᓂᒃ. ᐸᕐᓇᒍᑎᓕᐅᕐᓂᐊᖅᑐᒍᑦ 
ᖃᓄᖅ ᐱᐅᓯᕚᓕᑎᑦᑎᒍᓐᓇᕐᒪᖔᑦᑕ ᐅᖅᓱᐊᓗᒻᒥᒃ. 
 
ᑕᕝᕗᖓᑲᐃᓐᓇᖅ ᓄᖅᑲᕐᓗᖓ ᒫᓐᓇ. ᒪᓕᒐᓕᐅᖅᑏᑦ ᓂᓪᓕᕈᓐᓇᖁᓂᐊᕐᕋᒃᑭᒃ ᐃᓱᒫᓘᑎᒋᔭᖏᓐᓂᒃ ᐊᒻᒪᓗ 
ᐊᐱᖅᑯᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐱᕕᖃᑦᑎᓂᐊᖅᐸᒃᑲ 10-ᒥᓂᔅᒥᒃ ᐊᑐᓂᒃ 
ᐅᖃᐅᓯᕆᔪᒪᔭᖏᓐᓄᑦ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᒍᓱᑉᐳᖓ ᐊᖓᔪᖅᑳ ᐊᒻᒪᓗ ᑐᒡᓕᖓ ᑕᕝᕙᓃᒻᒪᑎᒃ, 
ᐊᒻᒪᑕᐅᖅ ᑭᒡᒐᖅᑐᐃᔨᖏᑦ ᓯᐅᓪ ᑲᓇᑕᒥ-ᑯᑦ. ᓇᓗᖏᓚᖓ ᖃᐅᔨᒪᒍᒪᓂᐊᖅᑐᑦ ᖃᓄᐃᓕᐅᖅᑐᖃᓕᕐᒪᖔᖅ ᑕᒫᓂ 
ᓄᓇᕗᒻᒥ ᐊᒻᒪᓗ ᓂᐅᕕᖅᐸᑦᑐᓂᒃ. 
 
ᓂᐅᕕᖅᐸᑦᑐᑦ ᑕᖅᑳᓂ ᖃᐅᔨᒋᐊᖃᒻᒪᑕ ᐱᖃᑦᑕᖅᑕᑦᑎᓐᓂᒃ. ᐅᖃᓕᒫᕐᓂᐊᕐᕋᒪ ᖃᓪᓗᓈᑎᑐᑦ. (ᑐᓵᔨᒃᑯᑦ 
ᐃᓱᓕᑉᐳᖅ) ᐅᓪᓗᒥ ᐊᐱᖅᑯᑎᓅᓚᐅᖏᓂᑦᑎᓐᓂ, ᐅᖃᐅᓯᙵᐅᑎᖃᕇᖅᑲᐅᒐᒪ ᐊᐱᖅᓱᖅᑕᐅᓂᐊᖅᑐᓄᑦ ᖃᐃᔪᑦ 
ᑲᑎᒪᔨᑐᐃᓐᓇᕐᓄᑦ ᐊᖓᔪᖅᑳᒥᒃ ᐱᖃᑎᖃᑦᑐᑎᒃ. 
 
ᐊᑑᑎᖃᕋᔭᖅᐸᓪᓚᐃᒧᑦ ᑖᒃᑯᓄᖓ ᖃᐃᓯᒪᔪᓄᑦ ᓇᓗᓇᐃᖅᓯᒍᑦᑕ ᐃᓱᒪᒋᔭᒃᑯᑦ, ᐃᓚᖏᓐᓂᒃ ᐃᓱᒫᓘᑎᐅᔪᓂᒃ 
ᓄᓇᕗᒻᒥ ᒪᓕᒐᓕᐅᖅᑎᑎᒍᑦ ᒪᓕᒐᓕᐅᖅᕕᒻᒧᑦ, ᓇᓗᓇᐃᖅᓯᓗᑕ ᖃᓄᐃᑦᑐᓂᒃ ᑭᐅᔾᔪᑎᓂᒃ ᕿᓂᕐᒪᖔᑦᑕ. 
 
ᖃᐅᔨᒪᕙᒌᖅᑕᕗᑦ, ᓇᐃᓕᒋᐊᖅᓯᒪᔪᒃᑯᑦ, ᐃᒪᐃᓕᖓᕗᑦ. ᐊᒥᓱᑦ ᓄᓇᖃᑦᑎᐅᔪᑦ ᓄᓇᕗᒻᒥ, ᕿᑭᖅᑖᓗᒻᒥ ᐊᒻᒪᓗ 
ᑭᕙᓪᓕᕐᒥᐅᑦ ᐃᓱᒫᓘᑎᖃᑦᐃᓐᓇᐅᒻᒪᑕ ᐊᐅᓚᐅᑎᖏᑎᒍᑦ. ᑖᒃᑯᐊ ᐊᑲᐅᖏᓕᐅᕈᑎᐅᔪᑦ ᑕᒪᑐᒧᖓᐃᓐᓇᐅᖏᒻᒪᑕ 
ᖃᓱᑦᑕᐅᑎᙳᐊᑦ ᓱᕋᖃᑦᑕᕐᓂᖏᓐᓄᑦ. ᓇᓗᓇᖏᑦᑎᐊᕐᕈᒪᒐᑦᑕ ᑕᒪᑐᒧᖓ. ᑕᒪᓐᓇᑐᐊᖑᓐᓂᖅᐸᑦ 
ᐊᑲᐅᖏᓕᐅᕈᑎᐅᔪᖅ, ᖃᐃᖁᔨᓯᒪᒐᔭᖅᑲᐅᖏᓐᓇᑦᑕ ᐃᓕᒃᓯᓐᓂᒃ ᓵᖓᓄᑦ ᑲᑎᒪᔨᑐᐃᓐᓇᐃᑦ. ᐊᒃᑐᐃᓂᖃᕐᒥᒻᒪᑦ 
ᐊᐅᓚᐅᑎᓂᒃ, ᑕᒪᒃᑯᐊᓗ ᐃᒪᖅᓯᐅᑏᑦ ᐊᐅᓚᐅᑏᑦ, ᓄᓇᒃᑯᑦ ᐃᖏᕐᕋᔾᔪᑏᑦ, ᓄᓇᓯᐅᑏᑦ ᐊᒻᒪᓗ ᖃᒧᑕᐅᔭᐃᑦ, 
ᐱᓗᐊᖅᑐᒥᒃ ᐊᑐᖅᑕᐅᖏᓐᓇᕐᓂᖏᓐᓄᑦ ᖃᐅᑕᒫᑦ ᓄᓇᕗᒻᒥ. 
 
ᓄᓇᖃᑦᑎᐅᔪᑦ ᕿᑎᕐᒥᐅᓂ ᐊᑲᐅᖏᓕᐅᕈᑎᖃᑦᑑᔮᖏᑦᑐᑦ ᐊᑲᐅᖏᓕᐅᕈᑎᒋᔭᑦᑎᓐᓂᓪᓕ ᑭᕙᓪᓕᕐᒥ ᐊᒻᒪᓗ 
ᕿᑭᖅᑖᓗᒻᒥ. ᖃᐅᔨᒪᒍᒪᔪᒍᑦ ᑭᓱ ᐊᑦᔨᒋᖏᒻᒪᖔᒍ ᒑᓴᓖᖓᓂᒃ. ᖃᐅᔨᒪᔪᒍᑦ ᖃᐅᔨᓴᖅᑕᐅᔪᖃᓚᐅᖅᑐᖅ 
ᐃᓚᒋᐊᕈᑎᓂᒃ, ᐱᖃᓯᐅᔾᔭᐅᓯᒪᑐᐃᓐᓇᕆᐊᓖᑦ ᒫᓐᓇᐅᔪᖅ ᒑᓴᓖᒃᑯᑦ. ᖃᐅᔨᒪᔪᒍᑦ ᑕᒪᒃᑯᐊ ᐃᓚᒋᐊᕈᑎᐅᔪᑦ 
MMT, ᐱᑦᔪᑕᐅᑐᐃᓐᓇᕆᐊᓕ. 
 
ᖃᐅᔨᒪᒍᒪᔪᒍᑦ ᖃᓄᐃᑐᑦ ᐃᓚᒋᐊᕈᑎᑦ ᐱᑕᖃᕆᐊᖃᒻᒪᖔᑕ ᒑᓴᓖᒥ, ᑕᒪᒃᑯᐊ ᒥᑭᔫᑎᑦ ᐊᐅᓚᐅᑎᕗᑦ, ᒪᑯᐊ 
ᓲᕐᓗ ᖃᒧᑕᐅᔭᐃᑦ ᐊᒻᒪᓗ ᐅᒥᐊᑦ, ᐱᓗᐊᖅᑐᒥᒃ ᐊᐅᓚᐅᑏᑦ ᐃᒪᖅᓯᐅᑏᑦ, ᐊᑐᖅᑕᐅᒍᓐᓇᕐᓗᑎᒃ ᐃᒃᑮᓇᖅᑐᐊᓗᒻᒥ 
ᐅᑭᐅᒃᑯᑦ. 
 
ᖃᐅᔨᒪᔪᒍᑦ ᒪᕐᕉᒃ ᐊᑦᔨᒌᖏᑦᑑᒃ ᑲᑉᐸᓂᐅᔫᒃ, ᓇᓗᓇᐃᕐᓗᒍ, ᓯᐅᓪ ᑲᓇᑕᒥᐊᒻᒪᓗ ᕆᐅᐅᓕ, ᓄᓇᕗᒻᒥᒃ 
ᒐᓯᖃᑦᑎᑦᑎᕙᑦᑐᑦ. ᖃᐅᔨᒪᒍᒪᓪᓗᑕ ᖃᓄᐃᑦᑑᒻᒪᖔᖅ ᐊᑦᔨᒌᖏᓐᓂᖓ ᑖᒃᑯᑎᒎᓇ ᒪᕐᕈᐃᑎᒍᑦ ᒑᓯᖃᑦᑎᑦᑎᕙᑦᑐᑦ. 
ᑕᒻᒪᑐᐃᓐᓇᕆᐊᖃᑦᑐᖓ ᑕᕝᕘᓇ, ᐅᑯᐊᖑᑐᐃᓐᓇᕆᐊᓖᑦ Imperial Oil, ᑖᕙᒃᑯᓄᖓᓕ ᐅᐊᓕᖕᒥᐅᓄᑦ. 
ᖃᐅᔨᒪᒍᒪᒐᑦᑕ ᓱᓇ ᐊᓯᔾᔨᖅᑕᐅᔭᕆᐊᖃᒻᒪᖔᖅ ᓄᓇᕗᒻᒥ ᒑᓴᓖᑉ ᐃᓗᓕᕆᔭᕆᐊᖃᑦᑕᖏᑦ ᐱᓕᕆᐊᕆᓂᐊᕐᓗᒋᑦ 
ᑖᒃᑯᐊ ᐃᓱᒫᓘᑎᐅᔪᑦ. 
 
ᐃᒃᓯᕙᐅᑕᖅ, ᖃᐅᔨᒪᒍᒪᒐᑦᑕ ᓄᓇᕗᑦ ᒐᕙᒪᒃᑯᑦ ᐊᑭᓖᓂᐊᕐᒪᖔᑕ ᐊᒻᒪᓗ ᑐᓴᕐᓗᑎᒃ ᑖᒃᑯᓇᙵᑦ 
ᓂᐅᕕᖅᐸᑦᑐᓂᒃ. ᐊᖑᓇᓱᒃᑏᑦ, ᓇᒻᒥᓂᖃᑦᑎᐅᔪᑦ ᐃᖏᕐᕋᓲᓄᑦ ᐊᒻᒪᓗ ᖃᒧᑕᐅᔭᓂᒃ, ᓇᒻᒥᓂᐅᖏᑐᑦᑎᐊᖅ 
ᓱᕋᐃᖃᑦᑕᖅᑐᑦ ᐱᖁᑎᒥᓂᒃ ᐊᒻᒪᓗ ᓇᒻᒥᓂᖅ ᐊᑭᓖᔭᕆᐊᖃᑉᐸᑦᑐᑎᒃ ᑮᓇᐅᔭᒥᒍᑦ ᐊᒻᒪᓗ ᐊᓯᖏᓐᓂᒃ 
ᐊᑐᖅᑕᐅᒍᓐᓇᖅᑐᓂᒃ ᐱᑕᖃᖏᑎᐊᖅᑐᓂ ᓂᐅᕕᕈᓐᓇᕐᓗᓂ ᒑᓯᒥᒃ ᓄᓇᓕᖓᓂ.  
 
ᑕᐃᒪᐃᒻᒪᑦ ᐅᖃᐅᓯᖃᒃᑲᓐᓂᑲᐃᓐᓇᕐᓗᖓ, ᑖᓐᓇ ᒑᓴᓖᑖᕐᓂᖅ ᐱᐅᙱᒻᒪᑦ ᓄᓇᕗᒻᒥᐅᓄᑦ, ᐱᓗᐊᖅᑐᒥ ᐅᕙᖓ 
ᓄᓇᓕᖁᑎᒥᐅᖏᓐᓄᑦ. ᐱᐅᙱᒻᒪᑦ ᑕᒪᓐᓇ ᒑᓴᓖ. ᐳᐃᒍᖃᑦᑕᕋᔅᓯᐅᒃ ᑲᓱᑦᑕᐅᑎᙳᐊᑦ, ᐊᑲᐅᙱᓕᐅᕈᑎᑕᖃᕐᒪᑦ, 
ᐊᑲᐅᙱᓕᐅᕈᑎᑕᖃᕐᒪᑦ ᖃᐅᔨᒪᓪᓗᑕ ᐊᒻᒪᓗ ᒫᓐᓇ ᐊᖓᔪᖅᑳ ᐃᖅᑲᓇᐃᔭᖅᑎᖏᓪᓗ ᐅᖃᖃᑎᖃᕆᐊᖃᓕᕐᒪᑕ  

ᓂᐅᕕᖃᑦᑕᖅᑐᓂᒃ. ᐱᒻᒪᕆᐸᒻᒪᑦ ᑐᓂᓯᒃᑲᓐᓂᓚᐅᙱᓂᔅᓯᓐᓂᑦ ᑳᓐᑐᕌᓕᐅᕋᔅᓴᓂᑦ ᐅᖅᓱᐊᓗᖃᖅᑎᑦᑎᓂᐊᖅᑐᓄᑦ 
ᐅᖃᖃᑎᒌᓐᓂᖅᑕᖃᕆᐊᖃᕐᒪᑦ. ᑕᒪᓐᓇᓕ ᑐᑭᖃᖅᐳᖅ ᑕᒪᒃᑯᐊ ᐊᐅᓚᐅᑎᖏᑦ ᓱᕋᖃᑦᑕᕐᒪᑕ ᑭᓱᑐᐃᓐᓇᖏᓪᓗ. 
ᐱᓯᒪᑦᑎᕗᖓ 26-ᓂᒃ ᐊᑲᖅᓴᖏᓐᓂᕋᖅᓯᒪᔪᓄᑦ ᑎᑎᖅᑲᓂᒃ. 
 
ᑖᒃᑯᐊ ᓄᓇᓕᖁᑎᒻᒥᐅᑕᒃᑲ ᐱᔾᔪᑎᖃᖅᑐᑦ ᐱᓲᑎᓂᒃ, ᓄᓇᓯᐅᑎᖅᐸᐅᓂᖅᓴᓂᑦ ᐱᖃᖅᑐᑦ 
ᓱᕋᖅᑎᓂᖅᓴᒻᒪᕆᐅᒻᒪᑕ ᑲᓱᑦᑕᐅᑎᙳᐊᓂᓂᑦ. ᖃᑦᑖᕐᔪᓛᙳᐊᑦ ᓱᕋᖃᑦᑕᖅᐳᑦ, ᐊᐅᓚᔾᔭᐃᑎᖏᑦ 
ᓱᕋᖃᑦᑕᖅᓯᒪᓪᓗᑎᒃ. ᐊᔾᔨᒌᒥᑦ ᑕᐃᒪᐃᑦᑐᐃᓐᓇᐅᖃᑦᑕᖅᐳᑦ. ᕿᕐᓇᑐᒥᑦ ᐊᒥᐊᕿᓪᓗᓂ ᐃᓗᐊᓂ ᐊᐅᓚᐅᑏᑦ 
ᓯᒥᒍᑕᐅᕙᑦᑐᑎᒃ. 
 
ᐅᖃᖃᑎᖃᕋᑖᖅᑲᐅᒻᒥᒐᒪ ᓄᓇᓕᐅᑎᒻᒥᐅᓐᓂᒃ ᐅᓪᓛᖅ, ᕿᕐᓂᖅᑖᕿᑐᐃᓐᓇᙱᓚᑦ ᑲᓱᖅᑕᐅᑎᙳᐊᑦ, ᑭᓯᐊᓂ 
ᓯᒥᑦᑎᕙᒻᒪᑦ ᓱᓪᓗᓕᖏᓂᑦ. ᐅᖃᖃᑎᖃᖅᑲᐅᒻᒥᒐᒪᑦᑕᐅᖅ ᐅᕙᖓ ᓂᕈᐊᖅᑎᒋᔭᖓᓂᑦ ᐅᓪᓛᖅ. 
ᖃᐅᔨᓐᓂᕐᒪᑦᑕᐅᖅ ᐅᒥᐊᖅᓯᐅᑏᑦ ᐊᐅᓚᐅᑏᑦ ᓯᒥᖃᑦᑕᕐᒥᒻᒪᑕ ᓱᓪᓗᓕᖏᑦ. ᐃᓱᒪᓂᕋᖅᑐᓂᓗ ᑕᒪᓐᓇ 
ᐱᔾᔪᑎᖃᕐᒪᖔᖅ ᓄᑖᖑᓂᖅᓴᓂᑦ ᐱᑕᖃᓕᖅᑐᓂᑦ ᑳᐸᕇᑕᖏᑦ, ᐅᖅᓱᐊᓗᖃᐅᑎᒋᕙᓕᖅᑕᖏᑦ 
ᐊᑦᑐᖅᑕᐅᓂᖃᕈᓐᓇᓕᕐᒪᑕ ᑕᒪᒃᑯᓂᖓ ᐃᔨᒧᑦ ᑕᑯᔅᓴᐅᙱᒻᒪᕆᑦᑐᓂᑦ, ᑭᓯᐊᓂ ᓄᐊᑉᐸᓪᓕᐊᓯᒪᒻᒪᑕ 
ᐅᐱᕐᖔᖑᓚᐅᖅᑐᒥᑦ ᓄᑖᒥᑦ ᓂᐅᕕᓚᐅᖅᑕᑎᓐᓂᑦ ᓰᑏᕝᕙᐅᑎᓪᓗᒍ, ᓯᒥᑦᑎᑦᑎᖃᑦᑕᕐᒪᑕ ᐃᓗᓕᖏᓐᓂᑦ, 
ᐃᑕᖃᓚᐅᙱᑦᑑᒐᓗᐊᖅ ᐊᕐᕌᓂ. 
 
ᓂᕆᐅᑉᐳᖓᓕ ᓯᐅᓪ ᑲᓇᑕᒃᑯᑦ ᐱᓕᕆᐊᖃᕐᓂᐊᕆᐊᖏᑕ ᑕᒪᒃᑯᓂᖓ ᐊᒻᒪᓗ ᖃᐅᔨᒪᒐᒪ ᑲᑎᒪᔨᐅᖃᑎᒃᑲ 
ᐊᐱᖅᑯᑎᔅᓴᖃᑦᑎᐊᕐᓂᐊᕐᒪᑕ ᓇᓗᓇᐃᖅᓱᖅᓯᒪᔪᓂᒥᑦ ᐃᓕᔅᓯᓐᓄᑦ ᑕᒪᓐᓇ ᐊᑲᐅᙱᓕᐅᕈᑦ 
ᐋᖅᑭᑦᑕᐅᔪᓐᓇᖁᓪᓗᒍ ᐅᖃᐅᓯᕆᓗᑎᒍᓗ ᐱᓪᓗᒍ ᓄᓇᕗᒻᒥᐅᑦ ᐱᐅᔪᒥᑦᑕᐅᖅ ᒑᓴᓖᖃᕆᐊᖃᕐᒪᑕ 
ᐊᒥᓱᑲᓪᓚᓐᓂᑦ ᐱᔾᔪᑎᖃᕐᓗᑎᒃ. ᓂᐅᕕᖃᑦᑕᕐᒪᑕ ᒑᓴᓖᒥᑦ, ᐊᑦᑕᑎᒋᑦᑎᐊᕋᑦᑎᒍ ᓈᒻᒪᓕᖅᓱᐃᖁᓪᓗᑕ, ᒑᓴᓖᒧᑦ 
ᐊᑭᓕᖅᓱᐃᒐᓗᐊᕐᒪᖔᑕ ᓄᓇᓕᓐᓂᑦ. ᓱᓕᒃᑲᓐᓂᖅ ᑐᙵᓱᑦᑎᑉᐸᒋᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ ᓯᐅᓪ 
ᑲᓇᑕᒃᑯᓐᓄᓪᓗ ᑭᒡᒐᑐᖅᑏᑦ ᑲᑎᒪᔨᕋᓛᓄᑦ ᑲᑎᒪᖃᑕᐅᔭᖅᑐᖅᓯᒪᒐᑦᓯ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓖ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᐱᒋᐊᕈᑎᓐᓄᑦ ᐅᖃᐅᓯᕆᖅᑲᐅᔭᓐᓄᑦ, ᖃᐃᖅᑯᔨᓯᒪᒐᒪ, 
ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, ᐊᒻᒪᓗ ᑭᐅᓚᐅᙱᓂᑦᑎᓐᓂᑦ ᐃᓱᒫᓘᑎᒋᔭᔅᓯᓐᓄᑦ ᐅᖃᐅᓯᐅᖅᑲᐅᔪᓄᑦ, 
ᐅᖃᕐᕕᔅᓴᖃᖅᑎᑲᐃᓐᓇᕈᒪᕙᒃᑲ ᓯᐅᓪ ᑲᓇᑕᒥᐅᑦ ᐱᒋᐊᕈᑎᖏᓐᓄᑦ ᐅᖃᐅᓯᒃᓴᓂᑦ ᐊᒻᒪᓗ ᒪᒥᐊᒃᑲᓗᐊᖅᐳᖓ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᒪᒥᐊᓇᖅ ᐳᐃᒍᖅᑲᐅᒐᒪ. ᒥᔅᑕ ᐋᓐᑐᓴᓐ ᐱᒋᐊᕈᑎᓐᓄᑦ ᐅᖃᐅᓯᔅᓴᖃᕈᕕᑦ. 
 
ᐋᓐᑐᓴᓐ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ, ᐅᕙᓐᓃᓐᖔᖅᑐᒥᑦ ᐊᒻᒪᓗ 
ᐃᖅᑲᓇᐃᔭᖃᑎᓐᓃᓐᖔᖅᑐᒥᑦ ᓯᐅᓪ ᑲᓇᑕᒥ ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᖁᔭᓐᓇᒦᖅᑐᖓ ᓄᓇᕗᒻᒥ 
ᒐᕙᒪᒃᑯᓐᓂᑦ ᐅᐸᖃᑕᐅᔪᓐᓇᖅᑎᑕᐅᒐᑦᑕ ᐅᖃᐅᓯᖃᕐᓂᐊᕐᓗᑕ ᐃᓱᒫᓘᑎᒋᔭᐅᔪᒥᑦ 2004-ᒧᑦ 
ᐅᖅᓱᐊᓗᑖᖑᓚᐅᖅᑐᒧᑦ ᐊᒻᒪᓗ ᐱᐅᙱᓐᓂᖓᓂ ᐱᐅᓂᖓᓂᓗ ᐅᖅᓱᐊᓘᑉ. 
 
ᓯᐅᓪᑯᑦ ᐅᐱᒍᓱᑦᑎᐊᖅᐳᑦ ᐱᓕᕆᖃᑎᖃᖃᑦᑕᕋᑦᑕ ᐅᑭᐅᖅᑕᖅᑐᒥᐅᓂᑦ, ᐱᓗᐊᖅᑐᒥᑦ ᓴᙱᓂᖃᑦᑎᐊᖅᑐᒥᑦ 
ᐱᓕᕆᖃᑎᖃᓕᖅᓯᒪᕗᒍᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐅᖅᓱᐊᓗᓕᕆᔨᒃᑯᑎᒋᑦ. 

ᐊᑦᑑᕙ 2004-ᒥᑦ ᓯᐅᓪᑯᑦ ᐱᓕᕆᖃᑎᖃᖅᑐᑎᒃ ᐅᖅᓱᐊᓗᓕᕆᔨᒃᑯᓐᓂᑦ ᖃᐅᔨᓴᖃᑦᑕᖅᓯᒪᕗᑦ ᐃᓱᒫᓘᑎᐅᔪᓂᑦ 
ᑲᓱᑦᑕᐅᑎᙳᐊᓄᑦ ᐃᓚᖏᓐᓂᑦ ᒪᕐᕈᓕᓐᓂᑦ ᐊᐅᓚᐅᑎᓂᑦ ᓂᓪᓚᓱᑦᑐᒻᒪᕆᒻᒥᑦ. 
 
ᒑᓴᓖᖑᔪᖅ ᓄᓇᕗᒻᒥ ᐊᔾᔨᐅᙱᑦᑐᒻᒪᕆᐅᕗᖅ. ᐃᑲᔪᕈᒪᑦᑎᐊᖅᐳᒍᑦ ᐱᑕᖃᕆᐊᖃᕐᓂᖓᓂ 
ᐊᑦᑕᑎᒋᔭᐅᔪᓐᓇᑦᑎᐊᖅᑐᒥᑦ ᒑᓴᓖᒥᑦ ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᐃᖏᕐᕋᔭᒐᕈᓘᔭᕈᒪᔪᓄᑦ ᑕᒫᓂ ᓄᓇᒥ 
ᐊᔾᔨᐅᙱᑦᑐᒥᑦ. 
 
ᑕᐃᒪᐃᒻᓂᒪᑦ ᑲᔪᓯᓯᒪᕗᒍᑦ ᐃᑲᔪᕋᓱᑦᑎᐊᖅᑐᑕ ᑐᑭᓯᓇᓱᐊᖅᑐᑕ ᓱᒻᒪᑦ ᐱᐅᓂᖅᐹᖅ ᒑᓴᓖ ᒪᓕᑦᑐᖅ ᓄᓇᕗᒻᒥ 
ᒐᕙᒪᒃᑯᑦ ᐊᑐᖁᔭᖏᓐᓂᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑲᑎᒪᔨᖏᑕ ᐊᑐᖁᔭᖏᓐᓂᑦ, ᓄᓇᕗᒻᒥ ᒐᕙᒪᒃᑯᑦ 
ᐊᑐᖁᔭᖏᓐᓂᑦ, ᐱᑐᐃᓐᓇᐅᖏᓐᓂᖅᓴᒻᒪᕇᑦ, ᓱᕋᐃᖃᑦᑕᖅᑑᔮᖅᑐᑦ ᑲᓱᒃᑕᐅᑎᙳᐊᓂᒃ ᑕᒪᒃᑯᓇᓂ ᒪᕐᕉᓐᓂᒃ 
ᐳᓪᓚᙳᐊᓖᑦ ᖃᒧᑕᐅᔭᐃᑦ ᐊᐅᓚᐅᑎᖏᑦ. 
 
ᐅᓪᓗᒥ, ᑭᐅᓇᓱᐊᕐᕈᒪᔪᒍᑦ ᐊᐱᖅᑯᑎᒋᔭᑦᓯᓐᓂᒃ ᑕᒪᑐᒧᖓ ᒫᓐᓇᐅᔪᖅ ᓂᐅᕕᐊᕆᔭᐅᕙᑦᑐᒧᑦ ᐊᑐᖅᑕᐅᔭᕆᐊᓖᑦ, 
ᖃᐅᔨᔭᐅᔪᓕᒫᑦ ᖃᐅᔨᓴᕐᓂᐅᔪᓂᒃ, ᐲᖅᑕᐅᓂᖓ ᐃᓚᔭᐅᓲᖅ ᒑᓴᓖᒥ ᑲᓇᑕᒥ ᐊᒻᒪᓗ ᖃᓄᖅ 
ᐊᑦᔨᒌᖏᓐᓂᖃᒻᒪᖔᖅ ᐅᖅᓱᐊᓗᒃᑖᖅᕕᐅᔪᑦ ᒪᓕᖃᑦᑕᕐᒪᖔᑕ ᐃᓗᓕᕆᔭᕆᐊᖃᑦᑕᖏᓐᓂᒃ ᐊᑦᔨᒌᖏᑦᑐᑎᒍᑦ. 
 
ᐊᒻᒪ ᓱᓕ, ᖃᓄᐃᓕᐅᖅᐸᓪᓕᐊᒻᒪᖔᑦᑕ ᐅᓪᓗᒥᐅᔪᖅ ᐊᒻᒪᓗ ᖃᓄᐃᓕᐅᖅᐸᓪᓕᐊᕐᓂᐊᕐᒪᖔᑦᑕ 
ᓯᕗᒧᐊᑉᐸᓪᓕᐊᓗᑕ, ᐊᒻᒪᑕᐅᖅ, ᐋᖅᑭᔾᔫᒥᒍᒪᔭᕋᓗᐊᕐᕗᑦ ᐃᓚᖏᑦ ᑐᑭᓯᑲᒻᒪᓐᓂᐅᔪᑦ ᐅᕝᕙᓘᓐᓃᑦ ᓈᒻᒪᖏᑦᑐᑦ 
ᑐᑭᓯᐅᒪᔾᔪᑎᑦ ᑕᒪᑐᒧᖓ ᐅᓪᓗᒥᐊᔪᖅ ᐅᖅᓱᐊᓗᒋᔭᑦᑎᓐᓄᑦ ᐊᒻᒪᓗ ᖃᐅᔨᓴᕋᓱᒃᑕᐅᓂᖓ. ᐃᓚᒋᓕᐅᑎᓪᓗᒍ 
ᐅᖅᓱᐊᓗᓕᕆᔨᒃᑯᑦ. 
 
ᐃᓚᒋᐊᕐᓗᒍ, ᐃᓱᒪᒋᔭᒃᑯᓪᓕ ᐊᒻᒪᓗ ᐱᓕᕆᖃᑦᑕᕐᓂᕆᔭᑦᑎᒍᑦ ᐊᒥᓱᑎᒍᑦ ᓂᐅᕕᖅᐸᑦᑐᓂᒃ ᑲᓇᑕᒥ, ᐊᒻᒪᓗ 
ᓄᓇᕐᔪᐊᕐᒥ ᐊᕐᕌᒍᓄᑦ 20-ᑎᓄᑦ. ᓱᓕᒍᒪ ᐅᖅᓱᐊᓗᓕᕆᔨᒃᑯᑦ ᐊᔅᓱᖅᔪᐊᕐᒪᕆᐊᓗᒃ ᐱᓕᕆᓯᒪᔪᑦ 
ᑳᑦᑕᓛᓯᖃᑦᑕᓂᒃᑯᑦ ᑕᒪᑐᒧᖓ ᐱᓕᕆᓂᕐᒧᑦ ᐊᒻᒪᓗ ᑲᒪᒋᔭᖃᑦᑐᖅ ᖃᐅᔨᓴᕐᓂᕐᒥᒃ ᐃᓱᒫᓘᑎᐅᔪᓂᒃ 
ᓂᐅᕕᖅᑐᖁᑎᒋᕙᒃᑕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᐅᖃᖅᑐᖃᕈᒪᕙ, ᒪᓕᒐᓕᐅᖅᑎᖏᑦ ᒪᓕᒐᓕᐅᖅᕕᐅᑉ. 
 
ᐅᖃᕈᒪᔪᖃᖏᑉᐸᑦ, ᐊᐱᖅᑯᑎᑕᖃᑉᐸ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᒍ ᒥᔅᑕ ᐋᓐᑐᓴᓐ, ᑭᓱᒥᒃ ᐊᑦᔨᒋᖏᔾᔪᑎᖃᒻᒪᑦ ᑖᓐᓇ ᒑᓴᓖᖑᔪᖅ 
ᐊᕐᕌᓂᓂᒃ. 
 
ᖃᐅᔨᒪᔪᖓ ᐅᐱᒍᓱᒃᑲᑦᓯ ᐱᓕᕆᖃᑎᖃᕐᓂᓯᓐᓂᒃ ᓄᓇᕗᒻᒥᒃ, ᑭᓯᐊᓂᓕ ᑕᒪᑐᒧᖓ ᐱᓕᕆᐊᕐᒧᑦ ᑎᓴᒪᑦ 
ᐊᕐᕌᒍᐃᑦ, ᒪᕐᕉᒃ, ᐱᖓᓱᑦ ᐊᕐᕌᒍᐃᑦ ᖃᐅᔨᓕᖅᑕᑎᓐᓂ ᒑᓴᓖᕆᔭᑦᑎᓐᓄᑦ, ᓄᓇᕗᒻᒥᐅᑦ ᐅᐱᒍᓱᖏᑦᑐᑦ ᑖᒃᑯᓂᖓ 
ᓯᐅᓪ ᑲᓇᑕ-ᑯᓐᓂᑦ. ᑕᐃᒪᓕ, ᑕᒪᓐᓇ ᐅᑎᖅᑎᓂᐊᖅᑕᔅᓴᕆᕙᑦ ᐊᐅᓚᑦᑎᔨᑦᓯᓐᓄᑦ, ᐊᒻᒪᓗ ᖃᐅᔨᒪᑎᓪᓗᒋᑦ 
ᐊᒥᓲᓂᖏᓐᓂᒃ ᓄᓇᕗᒻᒥᐅᑦ ᓇᒥᑐᐃᓐᓇᖅ ᑲᖏᖅᖠᓂᖅ, ᐅᑕᖅᑭᑎᐊᖅᓯᒪᔪᑦ ᐱᓕᕆᔨᖏᓐᓂᒃ ᑲᓇᑕᒥ. 
 
ᓇᓗᓇᐃᖅᓯᒍᒪᓪᓗᖓ. ᐃᒪᐃᓂᐊᖏᓚᓯᑐᖅ, ᑕᐃᓐᓇ ᒥᑭᔪᖅ ᐱᑕᖃᑦᑎᑕᐃᑦ ᑲᖏᖅᖠᓂᕐᒥ ᐊᒃᑐᐊᓂᖃᖏᑦᑐᖅ 
ᖃᓄᐃᖏᑎᑦᑎᓇᓱᐊᕐᓗᓯ ᐱᓕᕆᖃᑎᖃᕐᓂᓯᓐᓂᒃ, ᐱᑦᔪᑎᒋᓪᓗᒍ ᐃᒻᒪᖃ ᓱᓕᒃᑯᑦ  

ᐃᓱᒪᒋᔭᐅᓂᐅᑐᐃᓐᓇᕆᐊᖃᒻᒪᑦ ᐊᒻᒪᓗ ᑕᐃᒪᐃᑉᐸᑦ, ᓈᒻᒪᒋᓂᐊᖅᐸᕋ. ᖃᐅᔨᑎᑦᑎᓚᐅᖅᑐᖅ ᑕᐃᒃᓱᒪᓂ 
ᐱᒻᒪᕆᐅᔪᓂᒃ ᐊᑲᐅᖏᓕᐅᕈᑎᖃᑦᑎᓪᓗᑕ ᒑᓴᓖᑦᑎᓐᓄᑦ. ᐃᓱᒪᒋᔾᔮᖏᑕᕋᓘᓐᓃᑦ ᑖᓐᓇ, ᓯᓚ 
ᓂᓪᓚᓱᓐᓂᖅᓴᐅᑐᐃᓐᓇᕆᐊᖃᒻᒪᑦ ᑕᒫᓂ ᐊᕐᕌᒍᒥ, ᑕᐃᒪᓐᓇᐅᖏᑦᑐᖅ. ᑕᐃᒪᓐᓇᐅᖏᑦᑎᐊᖅᑐᖅ. 
 
ᐱᐅᔪᒥᒃ ᒑᓴᓖᖃᖅᓯᒪᔪᒍᑦ ᓂᓪᓚᓱᒃᑐᒻᒪᕆᐊᓘᑎᓪᓗᒍ ᐊᒻᒪᓗ ᐊᓯᖏᑦᑕᐅᖅ. ᑕᐃᒪᓕ, ᐊᐱᖅᑐᑎᒃ ᓱᓕ ᐃᓕᓐᓄᑦ, 
ᓱᒻᒪᑦ ᐊᑦᔨᒋᖏᒻᒪᖔᒍ ᐊᕐᕌᓂ ᒑᓴᓖᖑᓚᐅᖅᑐᒥᒃ. ᑭᐅᒍᓐᓇᖅᑭᐅᖅ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒑᓴᓖᑖᕆᓚᐅᖅᑕᕗᑦ 2004-ᒥ ᓯᐅᓪ ᑲᓇᑕ-ᑯᑦ ᐊᐃᑉᐸᕆᓚᐅᖅᑕᖓ 
ᐊᕐᕌᒍᐊᑕ ᒑᓴᓖᖃᑦᑎᑦᑎᓂᖏᑕ ᓄᓇᕗᑦ ᒐᕙᒪᒃᑯᓐᓄᑦ. ᒑᓴᓖᑖᕆᓚᐅᖅᑕᕗᑦ 2004-ᒥ ᒑᓴᓖᒃᑲᓐᓂᐅᔪᖅ 
ᐊᑦᔨᑐᐃᓐᓇᖓᓂᒃ ᐱᔭᕐᓂᖏᑦᑐᒃᑯᑦ ᐃᓗᓕᖃᓚᐅᕐᒥᔪᑦ ᓯᕗᓂᖏᑎᒍᑦ ᐊᕐᕌᒍᐃᑦ. 
 
ᐊᑦᔨᒋᖏᓐᓂᖓ 2004-ᒥᓂᒃ, MMT ᐃᓚᒋᓚᐅᖏᑕᖓ ᒑᓴᓖ ᐃᓚᔭᐅᓯᒪᓂᖓᑕ, ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᒃ 
ᒑᓴᓖᑉ ᐃᓚᔭᐅᓯᒪᓂᖓᓄᑦ, ᐅᕝᕙᓘᓐᓃᑦ ᐊᑐᖅᑕᐅᔭᕆᐊᖃᑦᑐᖅ ᐊᑐᖅᑕᐅᓂᐊᕐᓗᓂ ᐊᑐᖅᑕᐅᓂᐊᕐᓗᓂ 
ᒪᑯᑎᒎᓇ CGSB, ᐅᕝᕙᓘᓐᓃᑦ ᐱᔭᕐᓂᖏᓐᓂᖅᓴᖅ ᓄᓇᕗᑦ ᒐᕙᒃᑯᑦ ᐊᑐᖅᑕᐅᖁᔭᖏᑦ. ᑕᐃᒪᓕ, ᐱᓗᐊᖅᑐᒥᓪᓕ 
ᑕᓐᓇᑕᕝᕙ ᐊᑦᔨᒋᖏᓐᓂᕆᔭᖓ 2003-ᒥ ᐊᒻᒪᓗ 2004 ᒑᓴᓖᖑᓚᐅᖅᑐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐋᓐᑐᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᓕ, ᐅᖃᐅᑎᕕᙶ ᑖᓐᓇ MMT ᐱᖃᓯᐅᔾᔭᐅᓚᐅᖏᑦᑐᖅ ᒫᓐᓇᐅᔪᖅ 2004/2005 
ᒑᓴᓖᑖᕆᔭᐅᒃᑲᓂᖅᑐᒥ, ᐱᖃᓯᐅᔾᔭᐅᓚᐅᖅᑐᓂ 2003/04-ᒥ. ᑕᐃᒪᓐᓇᐅᕙ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓄᑖᖑᓛᖑᔪᒥ ᒑᓴᓖᒥ, ᓯᐅᓪ ᑲᓇᑕᒥᐊᒻᒪᓗ ᑲᓇᑕᒥ ᒑᓴᓖᑖᖅᕕᐅᔪᖅ 
ᐱᓗᐊᖅᑐᒥᒃ, ᐲᖅᓯᓚᐅᖅᑐᑦ MMT-ᒥᒃ ᒑᓴᓖᓕᒫᓂᒃ ᑲᓇᑕᓕᒫᒥ 2004-ᖑᑎᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐅᕐᕈᑎᖃᖃᑦᑕᖅᑐᑦ ᓇᒻᒥᓂᖅ ᐊᐱᕆᔭᐅᓯᒪᙱᒃᑲᓗᐊᖅᑐᑎᑦ 
ᑭᓪᓕᖃᖅᑎᓇᓱᓲᖑᒻᒪᑕ ᐅᕝᕙᓘᓐᓃᑦ ᐃᓚᒋᐊᕈᑎᓂᒃ ᐃᓚᖏᓐᓂᒃ ᐃᓚᓕᐅᔾᔨᕙᙱᒻᒪᑕ ᑕᕝᕗᖓ ᒑᓯᒧᑦ 
ᐅᖅᓱᐊᓗᒻᒧᓪᓘᓐᓃᑦ. ᑲᓇᑕᒥ ᒐᕙᒪᒃᑯᓐᓄᑦ ᐅᖃᐅᔾᔭᐅᓯᒪᙱᓐᓇᔅᓯᒃ ᐅᕝᕙᓘᓐᓃᑦ ᐱᖁᔭᖅᑎᒍᑦ 
ᒪᓕᒋᐊᖃᙱᓐᓇᒃᓯ ᐱᔾᔪᑎᒋᓪᓗᒍ ᐱᖁᔭᖅᑎᒍᑦ ᒪᓕᒃᑲᔅᓯ ᐃᓚᓕᐅᔾᔨᓐᓂᕈᔅᓯ ᑖᔅᓱᒥᖓᓪᓚᑦᑖᖑᙱᑦᑑᒐᓗᐊᖅ 
ᐋᖅᑭᒃᓴᒥᒃ ᑕᒪᓐᓇ ᐊᕐᕌᒎᓕᖅᑐᓂᒃ ᑕᐃᒪᐃᓕᐅᖃᑦᑕᖁᔭᐅᔪᓐᓃᕐᒪᑕ. 
 
ᑕᐃᒪᐃᒻᒪᑦ ᐊᐱᖅᑯᑎᒐᓕ ᐃᓐᓄᑦ, MMT-ᖑᔪᖅ ᐃᓚᓕᐅᔾᔭᐅᓐᓂᙱᒃᑯᓂ ᑕᒫᓂ ᐊᕐᕌᒍᒥ ᑕᒪᐅᖓ 
ᐊᐅᓪᓚᕈᔾᔭᐅᓯᒪᔪᒥᒃ, ᑭᓱᒥᓪᓕ ᐃᓚᓕᐅᔾᔨᓐᓂᖅᐱᓯ ᑖᓐᓇ ᐃᓚᓕᐅᔾᔭᐅᔭᕆᐊᖃᖅᓯᒪᓂᕋᖅᑕᐅᒻᒪᑦ ᑕᒪᓐᓇ 
ᐊᑦᑕᕙᓪᓛᕙᓗᓗᐊᖃᑦᑕᕐᓂᐊᙱᒻᒪᑦ ᐊᒻᒪᓗ ᐊᐅᓚᐅᑎᐅᔪᑦ ᐆᓇᖅᓯᓗᐊᖃᑦᑕᕋᔭᙱᒻᒪᑕ ᐊᐅᓚᐅᑎᖓᓂᒃ 
ᐆᓇᖅᓯᓗᐊᖃᑦᑕᕐᓂᖓᓄᑦ ᑕᐃᒫᖑᔪᒃᓴᐅᔪᖅ ᐃᓚᓕᐅᔾᔭᐅᔪᙱᓚᖅ, ᑕᐃᒪᓕ ᐃᓚᓕᐅᔾᔨᓐᓂᕋᔅᓯ 
ᑕᐃᒪᐃᑦᑕᕆᐊᖃᕐᓂᓯᓐᓄᑦ, ᐋᖅᑭᒃᓴᒥᒃ ᐅᕝᕙᓘᓐᓃᑦ ᐊᑦᑕᕙᓪᓛᕙᓗᓗᐊᔾᔮᙱᓐᓂᖓᓄᑦ ᑕᒪᓐᓇᓗ 
ᐊᑐᐊᒐᐅᓪᓗᓂ ᑲᓇᑕᓕᒫᓄᑦ ᒪᓕᑦᑕᐅᔭᕆᐊᖃᓲᖑᒻᒪᑕ ᐃᓚᓕᐅᔾᔭᐅᔭᕆᐊᖃᓲᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 

ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. MMT-ᖑᔪᖅ, ᐋᖅᑭᒃᓴᑎᑐᑦ, ᐃᓚᓕᐅᔾᔭᐅᓲᖑᓪᓗᓂ ᐊᑐᖅᑕᐅᖃᑦᑕᓚᐅᕐᒪᑦ 
ᐊᑭᑭᑦᑑᑦᑎᐊᕐᓂᖓᓄᑦ ᐊᒃᑕᐃᓐ-ᖑᓂᕋᖅᑕᐅᔪᒧᑦ ᑭᖑᕝᕕᖅᑎᑕᐅᓪᓗᓂ. ᐊᒃᑕᐃᓐ-ᖑᔪᖅ ᑭᖑᕝᕕᖅᑕᐅᔪᓐᓇᕐᒪᑦ 
ᐊᓯᐊᒍᑦ. MMT-ᖓᑦ ᐲᖅᑕᐅᒐᓱᐊᕐᓗᓂ, ᐋᖅᑭᒃᓱᖅᑕᐅᓯᒪᓂᖏᑦ ᐊᑭᖏᑦ ᐊᒃᑕᐃᓐ-ᓕᐅᕋᓱᐊᕐᓗᓂ ᓯᐅᓪ ᑲᓇᑕ 
ᕋᖑᓴᖑᖁᖑ-ᒃᑯᓐᓄᑦ ᐊᑭᖃᖅᑎᑦᑎᓲᖑᒻᒪᑦ $6 ᒥᓕᐊᓂᒃ ᐊᒻᒪᓗ $7 ᒥᓕᐊᓂᒃ ᐊᑭᒋᔭᐅᒃᑲᓐᓂᓲᖑᓪᓗᓂ ᑖᓐᓇ 
ᐲᖅᑕᐅᖁᓪᓗᒋᑦ ᐊᒃᑕᐃᓐ-ᖏᑦ ᓈᒻᒪᒃᓯᒍᓐᓇᖁᓪᓗᒋᑦ. 
 
ᖃᐅᔨᓴᖅᑕᐅᓂᒃᑯᑦ ᑖᒃᑯᐊ ᐅᖅᓱᐊᓗᒃᓴᐅᔪᑦ ᖃᐅᔨᓴᖅᑐᖃᖃᑦᑕᑎᓪᓗᒍᓘᓐᓃᑦ ᐅᕝᕙᓘᓐᓃᑦ 
ᖃᐅᔨᓴᐃᓐᓇᕐᓂᒃᑯᓪᓘᓐᓃᑦ, ᐊᒃᑕᐃᓐ-ᖑᔪᖅ ᐊᑐᖅᑕᐅᓂᖅᐸᐅᖃᑕᐅᓲᖑᒻᒪᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᐸᑦᑐᓂ. 
ᐅᖃᖅᑲᐅᒐᒪ, ᐅᖅᓱᐊᓗᒃᓴᖅ ᓈᒻᒪᒃᓯᑎᒐᓱᐊᖅᑐᒍ ᒪᓕᑦᑕᐅᔭᕆᐊᖃᕐᓂᖅᐸᐅᓂᒃ ᓇᓗᓇᐃᔭᑦᑎᐊᖅᓯᒪᓪᓗᑎᓪᓗ 
92-ᒦᒋᐊᖃᓲᖑᒻᒪᑦ ᖁᕝᕙᓯᓐᓂᖓᑦ ᐊᒃᑕᐃᓐ. MMT ᐃᓚᒋᐊᕈᑎᖓᓗ ᐊᑭᑭᓐᓂᖅᐹᖑᖃᑦᑕᕐᒪᑦ ᐊᒃᑕᐃᓐ-
ᕈᖅᐸᑦᑐᓂᒃ ᑕᒪᓐᓇᓗ ᐊᓯᔾᔨᖅᓯᒪᓕᖅᑐᑎᒍᑦ ᑕᐃᒪᐃᑦᑐᓂᒃ ᐊᑐᖃᑦᑕᖔᓕᖅᑐᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᓐᓂ ᑭᐅᙱᓐᓇᕕᑦ. MMT ᐃᓚᓕᐅᔾᔭᐅᕙᓐᓪᖏᒃᑯᓂᓕ, ᖃᓄᐃᑦᑐᒥᓪᓕ 
ᐊᓯᐊᓂᒃ ᐊᑐᖔᓕᕐᓂᕋᔅᓯᒃ. ᐊᐃᑉᐸᑐᐊᖓᓕ ᑐᑭᓯᓂᕋ ᒪᓕᑦᑐᒍ ᑖᓐᓇ ᐃᓚᒋᐊᕈᑎᐅᔪᖅ, ᐊᑎᖓᑦ ᐳᐃᒍᕋᒃᑯ 
ᑭᓯᐊᓂᓕ ᐊᒥᓱᒻᒪᕆᐅᒻᒪᑕ ᐱᕈᖅᓴᔭᐅᕙᑦᑐᑦ. ᑕᐃᒪᐃᒻᒪᑦ, ᑕᒪᓐᓇ ᐃᓚᓕᐅᔾᔭᐅᓐᓂᙱᒃᑯᓂ, ᖃᓄᐃᑦᑐᓪᓚᑦᑖᕐᓕ 
ᐃᓚᓕᐅᑎᒋᔭᐅᓐᓂᖅᐸ ᑕᕝᕙᓂ ᒑᓴᓖᓂᒃ ᑕᒪᐅᙵᖅᑕᐅᓯᒪᔪᓂᒃ ᐊᒃᑕᐃᓐ-ᖓᑦ ᓈᒻᒪᒃᓯᒍᓐᓇᖁᓪᓗᒍ, 
ᐃᓚᓯᓯᒪᒋᐊᖃᕋᔅᓯᒃ. ᓄᓇᕘᒨᖅᑐᒃᓴᓂᒃ ᒑᓴᓖᓂᒃ ᖃᐅᔨᓴᕐᓂᕈᑎᖃᕋᔅᓯᒃ? 
 
ᐃᒃᓯᕙᐅᑕᖅ: ᖁᔭᓐᓇᒦ,ᒃ ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᒃᓴᓂᒃ ᓴᓗᒻᒪᖅᓴᐃᕝᕕᐅᔪᑦ, ᒪᓕᑦᑐᒋᑦ ᐋᖅᑭᒃᓱᖅᓯᒪᓂᖏᑦ ᐊᒻᒪᓗ 
ᖃᓄᐃᑦᑑᓂᖏᓐᓂᒃ ᓴᓗᒻᒪᖅᓴᐃᕙᑉᐸᑕ, ᐊᒥᓱᓂᒃ ᐊᔾᔨᒌᙱᑦᑐᓂᒃ ᓕᐊᑎᖑᓴᕿ-ᖃᐅᕐᒪᑕ. ᐃᓛᓐᓂᒃᑯᑦ 
ᐃᓚᓕᐅᔾᔨᔪᓐᓇᑦ alkalid-ᒥᑦ ᐊᒃᑕᐃᓐ-ᕈᓲᖑᓪᓗᓂ, ᐊᒃᑕᐃᓐ-ᕈᓲᖑᓪᓗᓂᓗ. 
 
ᐅᕙᖓᓕ ᐃᓅᓕᓴᐅᑎᓕᐅᖅᑎᐅᙱᓐᓇᒪ, ᓴᓗᒻᒪᖅᓴᐃᓂᕐᒥᓪᓗ ᐃᖅᑲᓇᐃᔮᖃᙱᓐᓇᒪ ᑭᓯᐊᓂᓕ ᐋᖅᑭᒃᓴᐅᔪᖅ 
ᐲᖅᑕᐅᓐᓂᕈᓂ ᐊᒻᒪᓗ MMT-ᒥᒃ ᐃᓚᓕᐅᔾᔨᖔᕐᓗᑎᑦ ᐊᒃᑕᐃᓐ-ᖑᓕᕈᓐᓇᖁᓪᓗᒍ ᐊᒻᒪᓗ ᐲᖅᑕᐅᓗᓂ MMT-
ᖓᑦ, ᐊᓯᐊᓂᒃ ᐃᓚᐅᕈᑎᒃᓴᒥᒃ ᐃᓚᓕᐅᔾᔨᔪᖃᕆᐊᖃᕋᔭᕐᒪᑦ ᑕᐃᒫᒃ ᐱᔪᖃᖅᐊᙱᒻᒪᑦ ᓴᓗᒻᒪᖅᓴᐃᔪᖃᕐᓗᓂ 
ᐅᖅᓱᐊᓗᒃᓴᓂᒃ. ᓴᓗᒻᒪᖅᓴᐃᔾᔪᑏᑦ ᐅᖅᓱᐊᓗᒃᓴᓂᒃ ᐊᓯᔾᔩᔪᓐᓇᕐᒪᑕ ᑕᕝᕙᓂ ᐃᓗᐊᓂ ᓴᓗᒻᒪᖅᓴᐃᕕᒻᒥ ᐊᒃᑕᐃᓐ-
ᑕᖃᐅᑦᑎᐊᖅᑐᓂᓗ ᐃᓚᖏᑦ ᒪᓕᑦᑐᒋᑦ ᐋᖅᑭᒃᓱᖅᓯᒪᓂᖓᑦ ᓴᓗᒻᒪᖅᓴᐃᕝᕕᑉ, ᐊᒃᑕᐃᓐ ᐊᒥᓱᐊᓗᓐᓃᙶᕈᓐᓇᕐᒪᑦ. 
 
ᒪᓐᑐᕆᐊᒥᓕ ᓴᓗᒻᒪᖅᓴᐃᕝᕕᒋᔭᕗᑦ ᐅᖅᓱᐊᓗᒃᓴᓄ, alkalid-ᖑᓚᐅᕐᒪᑦ, ᔅᑳᑦᐳ ᓴᓗᒻᒪᖅᓴᐃᕝᕕᖓᓂᓪᓕ 
ᐅᖅᓱᐊᓗᒃᓴᓄᑦ ᐃᓚᔭᐅᓲᒥᒃ ᐊᑐᖅᐸᒻᒪᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᒥᓂᔅᑕ, ᐅᖃᕆᐊᖅᑐᖅᓯᒪᔪᖁᑏᑦ ᑭᓇᐅᒻᒪᖔᖅ ᐅᖃᐅᓯᕆᑲᐃᓐᓇᕈᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᐃᓄᒃ ᐃᓚᓕᐅᑎᕋᑖᖅᑐᖅ ᒥᔅᑕ 
ᑭᒻ ᒥᑦᓱ, ᐊᒻᒪᓗ ᐊᐱᖅᓱᖅᑕᐅᔪᓐᓇᕐᓂᐊᖅᑐᓂ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᖅᑯᐃᓇᑦᑎᐊᕈᒪᔪᖓ. MMT ᐱᔾᔪᑎᒋᓪᓗᒍ ᐱᖁᔭᖅᑎᒎᙱᒻᒪᑦ 
ᓂᐅᕕᐊᒃᓴᖃᕐᓗᓂ ᑲᓇᑕᒥ ᑕᒪᓐᓇ ᐃᓚᐅᕈᑎᒃᓴᐅᒐᔭᕐᓗᓂ ᒫᓐᓇᐅᓕᖅᑐᖅ ᐅᖅᓱᐊᓗᒻᒧᑦ ᐊᒃᑕᐃᓐ-ᑖᕈᑎᐅᓗᓂ 
ᒑᓴᓖᒥᒃ. ᐅᑉᐱᕈᓱᒃᑲᒪ MMT ᐃᓚᓕᐅᔾᔭᐅᓚᐅᖅᓯᒪᒻᒪᑦ ᐊᕐᕌᓂ ᐅᖅᓱᐊᓗᑦᑖᕈᑕᐅᓚᐅᖅᓯᒪᔪᒥᒃ. ᑕᐃᒪᐃᒃᑯᓂᓕ, 
ᐃᖅᑯᓪᓕᖅᑐᖃᓚᐅᖅᓯᒪᙱᒻᒪᑦ. ᐅᑉᐱᕈᓱᓪᓚᑦᑖᙱᓐᓇᒪ ᓄᓇᕗᒻᒥᐅᑦ ᖃᓄᐃᑦᑐᓂᑦ ᐃᓚᐅᕈᑎᓂᒃ ᐅᕝᕙᓘᓐᓃᑦ 
ᐊᒥᐊᖃᙱᑦᑐᑦ ᐃᓚᕙᑦᑕᓯ ᐱᔪᓐᓇᑐᐊᖅᐸᑕ ᓄᓇᕗᒻᒥ. ᑭᓯᐊᓂ ᐃᓚᓯᖅᑰᕐᓂᕋᔅᓯ ᐅᕝᕙᓘᓐᓃᑦ 
ᐃᓚᓕᓐᓂᖏᓐᓇᔅᓯ ᑕᕝᕙᓂ ᐊᕐᕌᒍᒥ ᒑᓴᓖᒧᑦ ᐊᑲᐅᙱᓕᐅᕈᑎᐅᓕᖅᑐᒧᑦ. 
 
ᐊᑭᓕᖅᑕᐅᓯᒪᒐᔅᓯ ᒑᓴᓖᒧᑦ ᑕᐃᒪᐃᒻᒪᑦ ᐃᓱᒫᓘᑎᖃᙱᓚᓯ ᐅᕙᖓᓕ ᐃᓱᒪᒋᔭᖓᒍᑦ, ᑭᓯᐊᓂ ᑕᒪᒃᑯᐊ 
ᐊᑭᓕᖅᓱᐃᔪᑦ ᐊᑲᖅᓴᖏᑦᑐᒻᒪᕆᐅᒻᒪᑕ. 
 
ᓱᒻᒪᑦ ᒐᕙᒪᒃᑯᑦ ᐊᒻᒪᓗ ᓯᐅᓪ ᑲᓇᑕᒃᑯᑦ ᑲᔪᓯᕙᑦ ᓴᐳᔾᔨᓪᓗᑎᒃ ᓴᐳᔾᔭᐅᔪᔅᓴᐅᙱᑦᑐᒥᑦ ᑕᒫᓂ ᓯᓚᕐᔪᐊᕐᒥ ᐱᓪᓗᒍ 
ᐊᓯᐊᒎᕐᕕᔅᓴᖃᒃᑲᓂᙱᓇᑦᑕ. 
 
ᐃᓚᐅᕈᒻᒥᓪᓕ ᐃᓚᓯᒪᓐᓪᖏᑉᐸᑦ ᑕᕝᕙᙵᑦ ᒑᓴᓖᒥᑦ ᐊᒻᒪᓗ ᓱᕋᐃᔭᐃᒻᒪᑕ ᐊᐅᓚᐅᑎᖏᓐᓂᑦ ᓄᓇᕗᒻᒥ. ᑕᒪᓐᓇ 
ᖃᓄᐃᙱᓐᓂᕋᙳᐊᔾᔮᙱᒃᑲᓗᐊᖅᐱᓯᐅᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓖ. ᒥᔅᑕ ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒑᓴᓖᖑᔪᖅ ᒪᓕᓐᓂᖅᐸᑦ ᐱᑐᐃᓐᓇᐅᙱᑦᑐᒻᒪᕆᓐᓂᑦ ᑕᐃᔭᐅᕗᖅ 
ᖃᐅᔨᓴᖅᑕᐅᓚᐅᖅᑐᖅ ᐃᑭᐊᔅᓴᐅᑎ ᐊᒥᐊᖃᙱᑦᑐᖅ, ᑕᒪᓐᓇ ᓇᓗᓇᙱᑦᑕᐅᑎᒋᒐᔭᖅᐳᖅ, ᑕᒪᓐᓇᓕ 
ᑕᐃᒪᐃᙱᓚᖅ. ᖃᐅᔨᓴᖅᑕᐅᓕᖅᑭᑦᑖᓚᐅᖅᑐᖅ ᒪᓕᒋᐊᓕᓕᒫᓂᑦ ᐊᑐᖅᐳᖅ. 
 
ᐱᒻᒪᕆᐅᕗᕐᓕ ᐃᓕᑕᕆᒋᐊᖓ ᐊᔾᔨᐅᙱᑦᑐᒻᒪᕆᐅᒻᒪᑦ ᖃᓄᐃᓕᖓᓂᖓ ᑕᒫᓂ ᓂᓪᓚᓱᓐᓂᖅᓴᐅᓪᓗᓂ, ᐊᕙᑎᒥᑦ 
ᐱᔾᔪᑎᖃᖅᑐᓂ, ᐅᖁᒪᐃᔅᓴᕐᓂᖏᓐᓂᑦ, ᒪᕐᕈᓖᓐᓂᑦ, ᑕᒪᓐᓇ ᐊᔾᔨᒋᙱᒻᒪᕆᒻᒪᒍ ᓄᓇ, ᓯᑭᑑᓕᐅᖅᑏᓪᓕ 
ᐊᑐᖃᑦᑕᙱᓚᑦ MMT-ᓂᒃ ᖃᐅᔨᓴᖅᑎᓪᓗᒋᑦ ᖃᐅᔨᓴᖅᑎᓪᓗᒋ ᓯᑭᑑᓂᑦ. ᖃᐅᔨᓴᖃᑦᑕᖏᒻᒪᑕ -45 ᓂᓪᓚᓱᑦᑐᒥᑦ. 
ᖃᐅᔨᓴᖃᑦᑕᖏᒻᒪᑕᓗ ᐅᓯᔪᓂᑦ ᐅᖁᒪᐃᑦᑐᓂᒃ. 
 
ᑕᒪᓐᓇ ᒑᓴᓖ ᐊᔾᔨᑐᐃᓐᓇᕆᕚ ᐊᑐᖅᑕᐅᖃᑦᑕᖅᑐᒥ ᑲᓇᑕᐅᑉ ᐱᖓᓐᓇᖓᓂ ᐃᓚᓕᐅᑎᓯᒪᙱᑦᑐᐃᓐᓇᖅᑐᓂ 
ᑖᔅᓱᒥᖓ ᐊᒥᐊᖃᙱᑦᑐᒥᑦ ᐋᒃᓴᐃᓐᒥ ᐊᑐᖅᑕᐅᔪᓂᒃ ᓂᐅᕕᖃᑦᑕᖅᑐᓄᑦ ᖃᓪᓗᓈᑦ ᓄᓇᖓᓐᓂᑦ. 
 
ᐅᕙᖓᓕ ᐊᑯᑐᖃᑦᑕᕋᒪ 89 ᐃᑭᐊᔅᓴᐅᑎᒥ ᐅᕙᖓ ᓯᑭᑑᖓᓄᑦ ᐊᑐᖅᐸᑕᓐᓂᑦ ᐅᐃᓂᐹᒃᒥ -35 
ᓂᓪᓚᓱᓐᓂᖃᖅᑎᓪᓗᒍ MMT-ᒥᑦ ᐃᓚᓯᓇᖓ. ᐊᑲᐅᙱᓕᐅᕈᑎᖃᙱᑦᑎᐊᖅᐳᖓᓕ. ᑕᒪᓐᓇᐅᔪᖅ ᖃᓄᐃᓐᓂᖅ 
ᐊᔾᔨᐅᙱᑦᑎᐊᕐᒪᑦ. ᑲᑎᑎᕆᒐᑦᑕ ᐃᓚᐅᕈᑎᓂᑦ 20,000 ᐃᓚᖏᓐᓂᑦ ᒥᓕᐊᓕᒫᓄᑦ ᐅᖅᓱᐊᓗᒻᒥᑦ 
ᐱᑐᐃᓐᓇᐅᙱᑦᑐᒥᑦ ᐊᑐᖅᑕᐅᒋᐊᓕᒻᒥᑦ ᒑᓴᓖᒧᑦ. 
 
ᐊᒥᓲᓂᖏᑦ ᐊᔾᔨᒌᙱᑦᑑᑏᑦ ᐊᑐᖅᑕᐅᕙᑦᑐᑦ ᑭᖑᕐᖓᒍᑦ ᐊᔾᔨᒌᙱᑦᑐᓄᑦ ᐃᓚᐅᕈᑎᓄᑦ ᐅᖅᓱᐊᓗᓐᓄᑦ, 
ᐊᔾᔨᒌᙱᑦᑐᑦ ᑕᐃᔭᐅᓂᖏᑦ ᐅᖅᓱᐊᓗᐃᑦ, ᐊᔾᔨᒌᙱᑦᑐᑦ ᐅᖅᑰᓂᖏᑦ ᓂᓪᓚᓱᓐᓂᖏᑦ ᐊᒻᒪᓗ 
ᐅᖁᒪᐃᓐᓂᖏᓐᓂᑦ ᐅᓯᔭᐅᔪᑦ, ᕿᓂᕋᑦᑕ ᐊᑯᓂᐅᓂᐊᖅᑐᒧᑦ ᐊᑐᕐᓂᐊᖅᑐᓂᑦ, ᑕᒪᒃᑯᐊ 
ᐃᓱᒪᔅᓴᖅᓯᐅᕈᑕᐅᒋᐊᓖᓐᓇᐅᕗᑦ ᐃᓚᓕᐅᔾᔨᒋᐊᖃᙱᓇᑦᑕ ᐅᕝᕙᓘᓐᓃᑦ ᐃᓱᒪᔅᓴᖅᓯᐅᕈᑎᖃᕆᐊᖃᕋᑦᑕ 
ᖃᐅᔨᒐᓱᐊᕐᓗᑕ ᐋᑭᒋᐊᕈᑎᔅᓴᓂᒃ ᒑᓴᓖᑲᒻᒪᒻᒧᑦ ᓄᓇᕗᒻᒥ. ᓗᓄ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒃᑲᑦᑕᐅᖅ ᐊᐱᖅᓱᕕᔅᓴᖃᖅᑎᓐᓂᐊᕋᒃᑭᑦ ᑭᓯᐊᓂ ᐊᑕᐅᒃᑲᓂᕐᒥᑦ 
ᐊᐱᖅᑯᑎᔅᓴᖃᕋᒪ. 
 
ᓯᐅᓪ ᑲᓇᑕᒃᑯᓐᓂᑦ ᒑᓴᓖᑖᕆᓚᐅᖅᑕᕗᑦ ᑕᒪᑐᒪᓂ ᐊᕐᕌᒍᒥ ᒪᓕᖅᑰᓚᐅᖅᑑᒐᓗᐊᑦ ᐊᑐᖅᑕᐅᒋᐊᓕᓕᒫᓂᑦ 
ᓄᓇᕗᒻᒥ ᒐᕙᒪᒃᑯᑦ ᑳᓐᑐᕌᓕᐅᕋᓱᐊᕈᑎᖏᓐᓂᑦ, ᐅᖅᓱᐊᓗᓕᕆᔨᒃᑯᑦ ᐊᑐᐊᖁᔭᖏᓐᓂᑦ ᑳᓐᑐᕌᔅᓴᓕᐊᓂᑦ 
ᓴᖅᑮᑎᓪᓗᒋᑦ ᑭᓯᐊᓂ ᐅᑉᐱᕈᓱᒃᑲᒪ ᐃᐊᓱᒃᑯᑦ ᐅᕝᕙᓘᓐᓃᑦ ᐃᒻᐱᐅᕆᔪᒃᑯᑦ ᐅᑭᐅᖅᑕᖅᑑᑉ ᑲᓇᓐᓇᖓᓂ 
ᒪᓕᒐᔭᕆᕗᑦ ᐊᑐᖁᔭᐅᔪᓂᑦ ᑭᓯᐊᓂᓕ ᒑᓴᓖᖓ ᐱᐅᒻᒪᑕ. ᓱᕋᑦᑎᕆᙱᒻᒪᑕ. 
 
ᓯᐅᓪ ᑲᓇᑕᒃᑯᑦ ᒑᓴᓖᒋᓚᐅᖅᑕᖓ ᐊᕐᕌᓂ ᓄᓇᕗᑦ ᑲᓇᓐᓇᖓᑕ ᐅᑭᐅᖅᑕᖅᑐᖓᓂ ᓄᓇᓕᓐᓂᑦ ᐊᒻᒪᓗ 
ᒪᕐᕉᓕᖅᑑᒃ ᐊᕐᕌᒎᒃ ᐱᐅᓚᐅᙱᒻᒪᑦ. ᒪᓕᓐᓂᕋᓗᐊᕈᔅᓯ ᐊᑐᐊᒐᕐᓂᑦ, ᐱᐅᙱᒻᒪᑦ, ᐱᐅᙱᑦᑐᒻᒪᕆᐳᒻᒪᑦ. 
ᐊᖓᔪᖅᑳᖑᓐᓂᕈᒪ ᑳᓐᑐᕌᓕᐅᕋᔭᙱᑦᑎᐊᖅᐳᖓ ᐃᓕᔅᓯᓐᓂᑦ. ᒪᓕᖅᑰᕋᓗᐊᖅᑎᓪᓗᓯ ᐊᑐᐊᖅᑕᐅᒋᐊᓕᓕᒫᓂᑦ 
ᐅᕝᕙᓘᓐᓃᑦ ᐱᔪᓐᓇᕈᑎᓂᒃ, ᐃᓚᓯᓐᓂᕈᔅᓯᓕ ᐊᕐᕌᓂ. 
 
ᐊᕐᕌᓂ MMT ᐃᑭᐊᔅᓴᐅᑎᐅᓚᐅᖅᐸᑦ ᐱᐅᓚᐅᖅᐳᖅ. ᐱᐅᓐᓂᖏᑉᐸᑦ ᓇᓗᓇᐃᓚᐅᙱᓇᔅᓯᐅᒃ. ᖃᐅᔨᓴᕈᑎᖃᕋᔅᓰ 
ᑕᒪᑐᒪᓂ ᐊᕐᕌᒍᒥ ᒑᓴᓖᒥ ᐃᓚᓕᐅᑎᑐᐃᓐᓇᓕᖅᑐᒍ MMT-ᒧᑦ ᑭᖑᕐᖓᒍᑦ. ᑕᐃᒪᐃᖅᑰᓚᐅᕋᔅᓯ ᑲᖏᖅᖠᓂᕐᒧᑦ 
ᖃᑦᑕᐅᔭᕐᓄᑦ ᑎᑭᑎᓚᐅᖅᑕᓯᓐᓄᑦ. ᑭᓲᓚᐅᖅᐸ MMT? 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᐅᑦᑎᐊᕈᒪᕗᖓ ᐊᒻᒪᓗ ᓇᓗᓇᐃᖅᓯᑦᑎᐊᕈᒪᓪᓗᖓ 
ᐅᖃᖁᔨᓯᒪᙱᓐᓇᒪ ᑲᑎᒪᔨᓂᑦ ᑐᑭᓯᓂᕐᓗᓇᖅᑐᓂᒃ ᑐᓵᔪᓄᑦ ᑕᖅᑲᒃᑯᓄᖓ ᖃᓄᖅ ᐃᓱᒪᒻᒪᖔᖅ ᐊᒻᒪᓗ 
ᖃᓄᐃᓕᐅᕋᔭᕐᒪᖔᕐᒪ ᐊᑲᐅᙱᓕᐅᕈᑎᑕᖃᓕᕐᓂᖅᐸᑦ ᑖᓐᓇᑎᑐᑦ ᑕᑯᔭᑦᑎᓐᓂᑦ. ᓇᓗᓇᐃᖅᓯᑦᑎᐊᕈᒪᕗᖓ 
ᐱᓪᓗᒍ ᐃᓱᒫᓘᑎᒋᔭᖓ ᐱᒻᒪᕆᐅᑎᒃᑲᒃᑯ ᐊᒻᒪᓗ ᑲᑎᒪᔨᓕᒫᑦ ᖃᐅᔨᒪᖁᑦᑎᐊᖅᐸᒃᑲ ᑲᔪᓯᓂᐊᕋᑦᑕ ᑕᒪᑐᒥᖓ 
ᐱᓕᕆᐊᖃᕐᓗᑕ ᑕᑯᒃᑲᓐᓂᕈᒪᙱᓇᑦᑕ ᑕᐃᒪᐃᑦᑐᒥᑦ ᓯᕗᓂᔅᓴᖅᑎᓐᓂᑦ. 
 
ᑕᐃᒪᐃᒻᒪᑦ ᖃᐅᔨᒪᔭᐅᖁᕙᕋ ᐅᖃᐅᓯᕆᕋᑖᖅᑕᖏᓐᓂᑦ ᑖᒃᓱᒧᖓ ᑳᓐᑐᕌᒧᑦ ᐅᖃᕋᔭᙱᓇᒃᑯ ᑕᐃᒫ ᐅᕝᕙᓘᓐᓃᑦ 
ᒪᓕᒐᓕᐅᕐᕕᒻᒥᑦ ᐅᖃᕋᔭᙱᓇᒃᑯᑦ ᑕᕝᕙᓃᑎᓪᓗᖓ ᐅᓪᓗᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᐄ, ᐃᒃᓯᕙᐅᑖᖅ. ᐅᖃᙱᓚᖓ ᐱᓕᕆᖃᑎᖃᕆᐊᖃᕐᒪᖔᖅ ᐱᓕᕆᖃᑎᖃᕆᐊᖃᙱᒻᒪᖔᕐᓘᓐᓃᑦ 
ᓯᐅᓪᑯᓐᓂᑦ, ᐅᑦᑑᑎᖃᑐᐃᓐᓇᖅᐳᖓ. ᐊᖓᔪᖅᑳᖑᓐᓂᕈᒪ ᐊᒃᓱᕈᕈᑎᖃᕋᔭᕋᒪ ᑭᓯᐊᓂ ᐊᖓᔪᖅᑳᖑᙱᓐᓇᒪ, 
ᖃᐅᔨᒪᑦᑐᐊᖅᐳᓯ ᐊᖓᔪᖅᑳᖑᙱᓐᓇᒪ, ᑕᐃᒪᐃᒻᒪᑦ ᐱᔪᓐᓇᕐᓂᖃᙱᓚᖓ ᐅᖃᕈᓐᓇᓂᕐᒥᑦ ᑳᓐᑐᕌᓕᕆᓂᕐᒧᑦ. 
 
ᑭᓯᐊᓂ ᑕᒪᓐᓇ ᐅᖃᐅᓯᕆᓇᓱᐊᙱᓇᒃᑯ. ᐅᖃᐅᓯᖃᕋᓱᐊᖅᐳᖓᓕ ᑲᖏᖅᖠᓂᕐᒥ MMT ᐃᓚᔭᐅᓚᐅᙱᒻᒪᑦ 
ᑕᕝᕙᓂ ᐊᕐᕌᒍᒥ ᒑᓴᓖᑖᑦᑎᓐᓄᑦ. ᐃᒻᒪᖃ ᐃᓚᔭᒥᓂᐅᒐᓗᐊᖅ ᐊᕐᕌᓂ. ᑐᓴᒪᐅᙱᓐᓇᒪ ᓱᓕ ᑕᐃᒪᐃᓕᖓᒻᒪᖔᖅ 
ᒫᓐᓇ, ᓄᑖᖑᒻᒪᖔᖅ ᐃᑭᐊᔅᓴᐅᑎ ᐃᓚᔭᐅᓯᒪᔪᖅ, ᒪᓕᓐᓂᕈᓂ ᐊᑐᐊᒐᕐᓂᑦ ᐋᒡᒐᓘᓐᓃᑦ, ᒪᓕᓐᓂᖅᐸᑕ 
ᐊᑐᐊᒐᓕᒫᓂᑦ ᑲᓇᑕᒥ ᐅᕝᕙᓘᓐᓃᑦ ᓄᓇᕗᒻᒥ ᐊᑐᖅᑕᐅᒋᐊᓕᓐᓂᑦ, ᑭᓯᐊᓂ ᐱᖓᓱᑦ ᐊᕐᕌᒍᐃᑦ ᓈᓕᖅᑐᑦ 
ᒪᓕᖃᑦᑕᖅᓯᒪᒻᒪᑕ ᐊᑐᐊᒐᓕᒫᓂᑦ, ᑭᓯᐊᓂ ᒑᓴᓖ ᐱᐅᓚᐅᙱᓚᖅ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ. 
 
ᑕᐃᒪᐃᒻᒪᑦ ᐊᐱᕆᒃᑲᓂᖅᐳᖓ ᑭᖑᓪᓕᖅᐹᖑᓕᕐᓗᒍᓗ: ᑭᓱᒥᑦ ᐃᓚᓯᓚᐅᖅᐱᓯ ᐃᑭᐊᔅᓴᐅᑎᒧᑦ ᐊᖏᓪᓕᒋᐊᕈᑎᓂᑦ 
ᐃᑭᐊᔅᓴᐅᑎᒧᑦ ᑲᖏᖅᖠᓂᕐᒥ ᑕᒪᑐᒪᓂ ᑕᖅᑭᒥᑦ ᑕᖅᑭᐅᓚᐅᖅᑐᒥᓪᓘᓐᓃ? 

ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ, ᐅᕝᕙᓘᓐᓃᑦ ᒥᑦᓱᓪ ᐊᖓᔪᖅᑳᕐᓘᓐᓃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᓱᓪ ᑭᐅᓂᐊᕐᒪᑦ ᑖᒃᓱᒧᖓ 
ᐊᐱᖅᑯᒻᒧᓄᑦ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᒥᑦᓱᓪ. 
 
ᒥᑦᓱᓪ: ᓇᓗᓇᐃᖅᓯᑲᐃᓐᓇᕈᒪᓪᓗᖓ ᑐᑭᓯᔭᐅᓂᐊᕐᒪᑦ ᐃᑭᐊᔅᓴᐅᑎ ᐱᒻᒪᕆᐅᓂᖅᓴᐅᖃᑕᐅᕗᖅ ᒑᓴᓖᒦᑦᑐᓂᒃ 
ᐊᒻᒪᓗ ᐊᒥᓲᕗᑦ ᐊᑐᖅᑕᐅᓐᓇᖅᑐᑦ ᐊᖏᓪᓕᒋᐊᕈᑎᒃᓴᐃᑦ ᐃᑭᐊᔅᓴᐅᑎᒧᑦ. 
 
ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᐲᖅᑕᓚᐅᓚᐅᕐᒪᑦ ᓴᕕᕋᔭᔅᓴᖅ ᐃᖏᕐᕋᔾᔪᑎᓄᑦ ᒑᓴᓖᒥᑦ 1990-ᒥᑦ ᑲᓇᑕᒥ. 
ᐃᓚᓯᓐᓂᕈᕕᑦ ᓴᕕᕋᔭᔅᓴᕐᒥᑦ ᒑᓴᓖᒧᑦ ᐃᓚᖃᓕᕋᔭᖅᐳᖅ 10-ᓂᒃ ᐃᑭᐊᔅᓴᐅᑎᓂᑦ, ᐊᒻᒪᓗ ᐅᐊᑦᑎᐊᕈ 
ᑐᓴᖅᑲᐅᒐᑦᑕ ᒑᓴᓖ ᓄᓇᕗᒥ 92-ᓂᒃ ᐃᑭᑦᓯᐊᓕᕈᑎᖃᕐᒪᑕ. 
 
MMT-ᓕ ᐊᐃᑉᐹᑎᒍᑦ ᐃᑭᑦᓯᐊᓕᕈᑎᖃᖅᐳᖅ ᓈᓴᐅᑎᒥᒃ ᐊᑕᐅᓯᕐᒥᒃ, ᑕᐃᒪᓗ ᐋᖅᑭᒋᐊᕆᔾᔪᑕᐅᕙᑉᐳᖅ. 
ᐊᑲᐅᓂᖓᓕ ᒥᑭᔫᓈᖅᑎᑦᑐᒍ ᐃᓚᑐᐃᓐᓇᕆᐊᓕᒃ ᓈᓴᐅᑎᒧᑦ ᐊᑕᐅᓯᕐᒧᑦ ᑎᑭᖁᓪᓗᒍ, ᐊᒻᒪ MMT 
ᐊᑐᖅᓯᒪᓕᖅᑐᓂ ᒑᓯᒥ ᑲᓇᑕᒥ 1997ᒥᓂᒃ, ᐊᒻᒪ ᒫᒃ ᐋᓐᑐᓴᓐ ᐅᖃᖅᑲᐅᒻᒪᑦ, ᓇᒻᒥᓂᖅ ᐲᔭᖅᑕᐅᓚᐅᖅᑐᓂ 
ᑲᓇᑕᓕᒫᒥ ᒑᓯᓕᐅᖅᑎᓄᑦ 2004ᒥ. ᑕᒪᓐᓇ ᐊᑦᑕᓇᖅᑕᐃᓕᔾᔪᑕᐅᓪᓗᓂ ᐊᑐᖅᑕᐅᓚᐅᖅᑐᖅ, ᑭᓯᐊᓂᓕ MMT 
ᐱᐅᔾᔪᑎᖃᖅᑐᖅ ᓈᓴᐅᑎᑯᓗᒻᒥᒃ ᐊᑕᐅᓯᑐᐃᓐᓇᕐᒥᒃ ᖁᕝᕙᓯᒋᐊᖅᑎᑦᑎᕙᒻᒪᑦ ᐃᑭᑦᑎᐊᓕᕈᑕᐅᓪᓗᓂ. 
ᐃᑭᑦᓯᐊᓕᕈᑎᖃᖅᐳᖅ ᒑᓯᒥᒃ ᐊᒻᒪᓗ, ᐊᔾᔨᒌᓐᖏᑦᑐᑦ ᐃᓗᓕᒋᔭᐅᔪᓂᑦ ᒑᓯᓕᐅᕐᕝᒻᒥ ᒫᒃ ᐅᖃᐅᓯᒋᖅᑲᐅᔭᖓᓂ 
ᐅᐊᑦᑎᐊᕈᓵᑯᓗᑦ. 
 
MMT-ᓕ ᖃᐅᔨᒪᕙᕗᑦ ᑕᒪᑐᒪᓂ ᐃᓚᐅᕈᑕᐅᔪᖅ, ᐊᑐᖅᑕᐅᒃᑲᔪᑦᑐᖅ ᐃᑭᑦᓯᐊᓕᕈᑎᒧᑦ ᐃᑲᔫᑎᖃᖅᑐᓂ 
ᑲᓱᒃᑕᐅᑎᙳᐊᑦ ᓱᕋᖃᑦᑕᑎᓪᓗᒋᑦ ᓂᓪᓚᓱᒃᑎᓪᓗᒍ. ᑕᐃᒪᐃᒻᒪᑦ ᐃᓚᓚᐅᖅᐸᕗᑦ ᒑᓴᓖᒧᑦ ᐃᑲᔫᑎᖃᕐᒪᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᑦᓱᓪ. ᑰᓕ. 
 
ᑰᓕ: ᐊᑕᐅᓰᓐᓇᕐᒥᑦ ᑭᐅᔭᐅᔪᒪᒐᓗᐊᕋᒪ. ᐊᓯᒃᑲ ᐅᖃᕐᕕᔅᓴᖃᖁᒐᓗᐊᕋᒃᑭᑦᑕᐅᖅ. ᑭᓱᓂᒃ ᐃᓚᐅᖅᑕᕐᒨᖅᓯᓚᐅᖅᐸᑦ 
ᐅᕝᕙᓘᓐᓃᑦ ᐊᒥᓲᑎᓪᓗᒋᑦ ᐃᑭᐊᔅᓴᐅᑏᑦ ᒫᓐᓇᐅᔪᖅ ᒑᓴᓖᒥ ᑕᖅᑭᐅᓚᐅᖅᑐᒥᑦ ᖃᓄᐃᓐᓂᐅᓚᐅᖅᑐᒧᑦ 
ᑲᖏᖅᖠᓂᕐᒥᑦ? 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᑦᓱᓪ. 
 
ᒥᑦᓱᓪ: ᑲᖏᖅᖠᓂᕐᒥᓕ ᑭᒥᔪᒥᑦ ᐃᓚᓯᓚᐅᖅᐳᖓ MMT-ᒥᑦ, ᐃᒻᒪᖃ 14-ᓂᑦ 1 ᒥᓕᐊᓐ ᑕᒫᑦ ᒥᑭᓂᓕᒻᒥᑦ 
ᐃᓚᔭᐅᓚᐅᖅᑐᖅ ᒑᓴᓖᒧᑦ ᑲᖏᖅᖠᓂᕐᒥ. ᑕᐃᒪᐃᑦᑐᒥᑦ ᐃᓚᓯᓯᒪᕗᒍᑦ ᐊᒻᒪᓗ ᐱᔾᔪᑎᒋᕚ ᐃᓚᓯᓯᒪᓂᕗᑦ 
ᖃᐅᔨᓴᓚᐅᕋᑦᑕ ᐃᐊᑦᒪᓐᑕᓐᒥ ᓂᓪᓕᓇᖅᑐᒃᑯᕕᒻᒥᑦ, ᒪᕐᕉᓐᓂᒃ ᖃᐅᔨᓴᕐᓂᖃᓚᐅᕆᓪᓗᑕ ᑲᖏᖅᖠᓂᕐᒥ ᓯᑭᑑᓄᑦ, 
ᖃᐅᔨᓚᐅᖅᐳᒍᓪᓗ ᐃᓚᓕᒐᑦᑕ 14-ᓂᑦ 1 ᒥᓕᐊᓐ ᑕᒫᑦ MMT-ᒥᒃ, ᖃᓄᐃᒍᓐᓃᑎᑦᑎᒍᓐᓇᖅᑐᖅ  

ᑲᓱᑦᑕᐅᑎᙳᐊᓂᒃ. ᐃᓱᒪᓕᓚᐅᖅᑐᒍᑦ ᐱᓕᕆᐊᕐᕆᓗᒍ ᒑᓴᓖᖃᐅᑎᖓ ᑲᖏᖅᖠᓂᕐᒥ, ᐊᒻᒪᓗ ᒫᓐᓇᐅᔪᖅ 
ᓴᓗᒻᒪᓴᖅᑕᐅᕙᓪᓕᐊᔪᑦ ᒑᓯᖃᐅᑏᑦ. ᖃᒪᓂᖅᑐᐊᕐᒥᓕ ᐃᑉᐸᒃᓴᖅ ᐱᓕᕆᐊᖑᓚᐅᖅᑐᖅ ᐊᒻᒪᓗ ᓇᐅᔮᓂ ᐅᓪᓗᒥ 
ᐱᓕᕆᐊᖑᓪᓗᓂ. 
 
ᐊᒻᒪᓗ ᓱᓕ ᐱᑦᔪᑎᖃᖏᒻᒪᑦ ᐃᓚᒃᓴᔭᒥᒃ, ᑕᒪᑐᒧᖓᐅᑐᐃᓐᓇᕐᒪᑦ ᐊᒃᑐᐃᓂᖓᑕ ᐃᓚᒃᓴᔭᖓᓄᑦ, ᐊᒻᒪᓗ 
ᓴᐳᔾᔨᓪᓗᓂ ᑲᓱᑦᑕᐅᑎᙳᐊᓂᒃ ᓱᕈᖃᑦᑕᕐᓂᖏᓐᓄᑦ ᓂᓪᓚᓱᒃᑐᒻᒪᕆᐊᓘᑎᓪᓗᒍ ᓯᓚ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑦᓯᐅᓪ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᐊᑕᐅᓯᖏᑦᑐᒥᒃ ᐊᐱᖅᑯᑎᖃᕈᒪᓪᓗᖓ. ᐊᖓᔪᖅᑳ ᐊᐱᕆᓚᐅᖅᑕᕋ 
ᒑᓴᓖᖃᐅᑎᕗᑦ ᖃᐅᔨᓴᖅᑕᐅᖁᓪᓗᒍ ᓴᓪᓕᓂ. ᒑᓴᓖᖃᐅᑦ ᓇᒻᒪ 3 ᒑᓴᓖᖃᐅᑎᑦᑕ, ᖃᐅᔨᓴᓚᐅᖅᑐᑦ ᐊᒻᒪᓗ 
ᐅᖃᐅᑎᓪᓗᓂᖓ ᖃᐅᔨᓴᖅᑕᐅᓂᕋᑦᑐᓂᐅᒃ. ᐱᓯᒪᓪᓗᒋᓪᓗ ᐱᓕᕆᐊᖑᓚᐅᖅᑐᑦ. 
 
ᐅᓂᒃᑳᒥ ᐅᖃᖅᓯᒪᔪᑦ, ᐅᖃᓕᒫᓐᓂᐊᖅᐸᕋ, "ᖃᐅᔨᓴᖅᑕᐅᔪᑦ ᖃᓄᐃᖏᑦᑎᐊᖅᑐᑦ ᑲᓇᑕᒥ ᓄᓇᕗᑦ ᒐᕙᒪᒃᑯᑦ 
ᐊᑐᖅᑕᐅᖁᔭᖏᓐᓂᒃ ᐃᓘᓇᑎᒃ ᑭᓯᐊᓂ ᐊᑕᐅᓯᖅ, ᐳᔫᕐᓂᖓᓄᑦ ᐳᓪᓚᖓ ᓈᒻᒪᑎᐊᖅᑐᖅ ᑲᓇᑕᒥ ᒪᓕᒋᐊᖃᑦᑐ 
ᑭᓯᐊᓂᓕ ᐊᑖᓃᕌᔾᔪᑦᑐᑦ ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᖁᔭᖏᓐᓂᒃ." 
 
ᐳᔫᕐᓂᖓᓄᑦ ᐳᓪᓚᖓ ᐊᒃᑐᐊᓂᖃᑦᑐᖅ ᐃᖏᕐᕋᓯᑎᒐᓐᓂᕐᓗᒋᑦ ᐊᐅᓚᐅᑎᖏᑦ ᐊᒻᒪᓗ ᕿᒥᕐᕈᓗᓂ ᐅᓂᒃᑳᒥ 
ᑖᒃᑯᓇᙵᑦ ᐋᐴᑕ ᖃᐅᔨᓴᕐᓂᕐᒧᑦ ᑲᑎᒪᔨᖏᑕ, ᐅᖃᖅᓯᒪᔪᖅ ᐅᕙᓂ ᑕᒪᓐᓇ ᐳᔫᓐᓂᖓᓄᑦ ᐳᓪᓚᖓ 
ᓈᒻᒪᖏᓐᓂᕋᑦᑐᓂᐅᒃ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒪᔭᖓᓄᑦ ᐱᒻᒪᕆᐅᓂᖓᓄᑦ, ᐊᒻᒪᓗ ᑎᑎᖃᖅ 
ᐅᖃᓕᒫᕋᑖᖅᑕᕋ ᐳᔫᓐᓂᖓᓄᑦ ᐳᓪᓚᖓ ᑐᕌᖓᔪᖅ ᐃᖏᕐᕋᓯᑎᒐᓐᓂᕐᓗᒋᑦ ᐊᐅᓚᐅᑎᑦ. 
 
ᒫᓐᓇᓕ ᐊᒥᓱᓂᒃ ᑲᓱᑦᑕᐅᑎᙳᐊᑎᒍᑦ ᐊᑲᐅᖏᓕᐅᕈᑎᖃᖅᓯᒪᒐᑦᑕ, ᐅᖃᐅᓯᕆᖏᑦᑐᒋᑦ ᐊᐅᓚᐅᑎᑦ 
ᓱᕋᖃᑦᑕᖅᑐᑦ. ᑭᓇᑐᐃᓐᓇᖅ ᐊᑐᖅᓯᒪᔪᖅ ᐊᐅᓚᐅᑎᓂᒃ ᐲᔭᐃᓪᓗᓂ ᓱᕋᔅᓯᒪᔪᓂᒃ, ᖃᐅᔨᒪᔪᒍᑦ ᑭᓱᑭᐊᖅ 
ᑲᓱᑦᑕᐅᑎᙳᐊᖓᓅᖃᑦᑕᖅᑐᖅ ᐊᐅᓚᐅᑎᖏᑕ ᐊᖅᑯᑎᖓᓄᑦ, ᐴᖓᓄᑦ, ᖁᒻᒧᑕᒃᑐᖅ ᐃᓂᖓ, ᐊᓯᖏᓪᓗ. 
 
ᑕᐃᒪᓕ ᐊᐱᖅᑯᑎᒐ ᓱᒻᒪ ᐃᓕᔭᐅᓚᐅᕐᒪᖔᖅ ᑕᕝᕗᖓ ᓈᒻᒪᖏᑦᑑᑎᓪᓗᒍ ᓄᓇᕗᑦ ᒐᕙᒪᒃᑯᑦ 
ᓇᓗᓇᐃᖅᓯᒪᔭᖓᓄᑦ ᐱᒻᒪᕆᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᓪᓕᓂᓕ ᒑᓴᓖᖓ ᑕᕝᕙᖓᑦᓴᐃᓐᓇᖅ 
ᓂᐅᕕᐊᖑᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑭᐅᓕᒫᖅ ᑐᓵᖃᑦᑕᖅᓯᒪᒐᒪ ᐊᒻᒪᓗ ᒫᓐᓇᕋᑖᖑᓚᐅᖅᑐᖅ 
ᓂᐅᕕᓚᐅᕐᒥᒐᒪ ᖃᒧᑕᐅᔮᓐᓂᒃ ᑎᓰᕙᐅᑎᓪᓗᒍ ᐊᒻᒪᓗ ᓄᑖᖑᑎᓪᓗᒋᑦ ᐃᖏᕐᕋᑎᐊᖅᑐᒻᒪᕆᐊᓘᒻᒪᑕ, ᐊᒻᒪᓗ 
ᖃᒧᑕᐅᔮᒃ ᓂᐅᕕᐊᕆᔮᒃᑲ, ᓂᐅᕕᕆᐊᖃᐃᓐᓇᓚᐅᖅᑐᖓ ᑲᓱᑦᑕᐅᑎᙳᐊᓂᑦ ᐊᒻᒪᓗ ᒪᕐᕉᒃ ᑲᓱᑦᑕᐅᑎᙳᐊᒃ 
ᐊᑭᖃᑦᑐᑎᒃ $28, ᐊᒻᒪᓗ ᐅᕙᓂ ᐅᖃᖅᓯᒪᒻᒪ ᐊᑖᓃᓐᓂᕋᑦᑕᐅᓪᓗᓂ ᐊᑐᖅᑕᐅᔭᕆᐊᓕᐅᕐᑉ ᐊᒻᒪᓗ ᐅᖃᑦᑐᖓ 
ᓇᓗᓇᐃᖅᓯᒪᔪᖅ 92, ᑭᓯᐊᓂᓕ ᓇᓗᓇᐃᖅᓯᓯᒪᔪᖅ ᐅᕙᓂ 87.4-ᖑᓂᕋᑦᑕᐅᓪᓗᓂ ᑐᑭᓯᑎᑕᐅᒍᒪᔪᖓ 
ᖃᓄᐃᒻᒪᑦ ᑕᐃᒪᐃᓕᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᑦᓱᓪ. 

ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᓯᕗᓪᓕᖅ ᐅᖃᐅᓯᕆᔭᐃᑦ ᐅᖃᖅᑲᐅᒐᕕᑦ ᐳᔪᖓᓄᑦ ᐳᓪᓚᖓ 
ᐊᑦᑎᒐᓚᓐᓂᕋᑦᑐᒍ, 94-ᖑᕙᓪᓚᐃᔪᖅ, ᑭᓱᑭᐊᖅ ᐊᒻᒪᓗ ᑭᓪᓕᖓ 95 ᓄᓇᕗᑦ ᒐᕙᒃᑯᓐᓄᑦ ᐊᑐᖅᑕᐅᔭᕆᐊᓕᒃ, 
ᑭᓯᐊᓂᓕ ᓱᓕ ᒫᓐᓃᒻᒪᑦ CGSB ᐊᑐᖅᑕᐅᔭᕆᐊᓕᓐᓄᑦ. 
 
ᑐᑭᓯᔭᓐᓂᓪᓕ, ᓴᓪᓖᑦ ᒑᓯᖓᓄᑦ, ᐊᑲᐅᖏᓕᐅᕈᑎᑕᖃᓚᐅᖅᑐᖅ, ᐊᒻᒪᓗ ᖃᓄᐃᒃᑲᔭᖅᐸ ᓅᑎᕆᓇᓱᓪᓗᓂ 
ᒑᓴᓖᒥᒃ, ᓄᖑᑉᐸᓪᓕᐊᔪᖅ ᐳᔪᖓᑕ ᐳᓪᓚᖓ ᓯᓪᓚᑯᓗᒃ, ᓅᑕᐅᓂᖅᑕᒫᑦ. ᓴᓪᓕᓂ, ᐃᓱᒪᓪᓗᖓ ᒑᓯᖓ 
ᐱᔭᕐᓂᓚᐅᖏᑦᑐᖅ ᓂᓚᖃᓚᐅᕐᒪᑦ. 
 
ᐃᒪᐃᓚᐅᖅᐳᓪᓕ ᐊᐅᓚᑎᑕᐅᓂᖅᓴᐅᓚᐅᕐᒪᑦ ᒑᓴᓖ ᑕᒪᓐᓇᓗ ᐳᔪᖓᓂ ᓄᖑᑎᑦᑎᐸᓗᒃᑐᓂ ᐊᑖᓄᑦ ᑭᓪᓕᖓᑕ 
ᑎᑭᑦᑕᓯᓐᓇᓕᕋᐃᒻᒪᑦ ᑕᐃᑯᖓ, ᑕᒪᓐᓇ ᐱᑦᔪᑎᖓᓄᑦ ᐃᓚᒋᕚ. 
 
ᑭᖑᓪᓕᖅ ᐱᔾᔪᑎᖃᖅᐳᖅ ᐊᔾᔨᒌᙱᓐᓂᓪᓚᕆᖏᓐᓂᑦ ᐱᒻᒪᕆᐅᓗᐊᙱᑦᑐᓂ. ᓄᓇᕗᒻᒥ ᒐᕙᒪᒃᑯᓪᓕ 
ᐋᖅᑭᔅᓯᒪᓚᐅᖅᑕᖓ 95-ᖑᕗᖅ, ᖁᑦᑎᓂᖅᓴᐅᔪᖅ CGSB ᐃᓱᓕᕝᕕᓕᐊᕆᓚᐅᖅᑕᖓᓐᓂᑦ, ᖃᐅᔨᒪᓚᐅᖅᐳᑦ 
ᑕᐃᒪᐃᑦᑐᖃᕈᓐᓇᕆᐊᖓ ᑖᒃᓱᒧᖓ. 
 
ᐅᖃᐅᓯᖃᖅᑰᖅᑲᐅᒐᕕᑦ ᐃᑭᐊᔅᓴᐅᑎᐅᑉ ᐱᐅᓂᖓᓂᑦ. ᐱᖓᓲᒻᒪᑕ ᐃᑭᐊᔅᓴᐅᑎᓄᑦ ᓈᓴᐅᑏᑦ ᒪᑉᐱᒐᕐᓃᑦᑐᑎᒃ. 
ᐃᓚᖓᑦ ᖃᐅᔨᓴᕐᓂᕐᒧᑦ ᐃᑭᐊᔅᓴᐅᑎ ᓈᓴᐅᑎᐅᕗᖅ, ᐊᑕᐅᖅᓯ ᐊᐅᓚᐅᑎᓕᓐᓄᑦ ᐃᑭᐊᔅᓴᐅᑎ ᓈᓴᐅᑎᖓ 
ᐃᓚᖓᓗ ᑕᐃᔭᐅᔪᖅ ᐋᓐᑎ-ᓈᒃ-ᒥᑦ. ᐋᓐᑎ-ᓈᒃ ᓇᓗᓇᐃᒃᑯᑎᖓ 92-ᖑᕗᖅ. ᐊᐅᓚᐅᑎᓄᑦ ᐃᑭᐊᔅᓴᐅᑎ 87-
ᖑᒃᑲᔪᑦᑐᓂ ᐊᒻᒪᓗ ᖃᐅᔨᓴᖅᑕᐅᔪᓂᑦ ᑕᒫᓃᒋᐊᖃᖅᐳᖅ 96-ᒥ. 
 
ᑕᒪᓐᓇ ᐊᐱᖅᑯᒻᒧᑦ ᑭᐅᔾᔪᑎᒋᔭᔅᓴᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᑦᓱᓪ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᕙᖓ ᐊᐱᖅᑯᑎᒋᙱᑕᖏᓐᓂᑦ ᐅᖃᖅᑎᑦᑎᖅᑰᔨᓕᕐᒪᑦ. 
ᐊᐱᖅᑯᑎᒋᖅᑲᐅᔭᕋ ᐃᑭᐊᔅᓴᐅᑎᐅᑉ ᖁᑦᑎᓐᓂᖓ ᓇᓗᓇᐃᖅᑲᐃᔭᐃᑦ, ᑭᓯᐊᓂ ᓴᓪᓕᓂ 87.4-ᖑᒻᒪᑦ. 
ᐊᐱᖅᑯᑎᖃᖅᑲᐅᙱᓐᓇᒪ antiknock-ᓛᒃᒥᑦ ᐊᒻᒪᓗ ᐊᓯᐊᓂ ᐅᖃᐅᓯᕆᕋᑖᖅᑕᕐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒋᐊᒃᑲᓐᓂᕈᕕᑦ ᒪᑉᐱᒐᖓᓄᑦ ᐅᖃᖅᓯᒪᒻᒪᑦ ᐊᐅᓚᐅᑎᓄᑦ ᐃᑭᐊᔅᓴᐅᑎ 87-
ᖑᒋᖓᐊ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᑦᓱᓪ. ᐅᑕᖅᑭᖃᑦᑕᕈᕕᑦ ᐅᖃᕈᑦ ᐃᑭᖅᑳᓚᐅᕐᓗᒐ ᑐᓵᑦᑎᐊᕐᓂᐊᕋᑦᑕ 
ᐅᖃᐅᓯᕐᓂᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑲ ᐊᖓᔪᖅᑳ ᓯᒪᐃᓚᒃ ᑖᓐᓇ ᐃᑭᐊᔅᓴᐅᑎ 87.4-ᖑᒻᒪᖔᖅ 
ᐅᖃᐅᓯᖃᖅᑲᐅᒐᕕᑦ 94-ᒥᑦ. ᓇᓗᓇᐃᖅᓯᕕᐅᔪᒪᕗᖓ ᓱᒻᒪᑦ ᖁᐊᖃᑦᑕᓚᐅᕐᒪᖔᖅ ᒑᓴᓖ ᓴᓪᓕᓂᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᐃᑦ ᓈᓴᐅᑎᖏᑦ ᑎᑎᖅᓯᒪᒻᒪᑕ 
ᒪᕐᕉᓪᓗᑎᓪᓗ ᒪᑉᐱᒑᒃ. ᐃᑭᐊᔅᓴᐅᑎᐅᑉ ᓈᓴᐅᑎᖏᑦ ᖃᐅᔨᓴᖅᑕᕐᒥᑦ ᒪᑉᐱᒐᖅ 2-ᒥᑉᐳᖅ 297.1-ᒥ 
ᓇᓗᓇᐃᖅᓯᒪᔪᒥᑦ. ᐊᐃᑉᐸᖓ ᒪᑉᐱᖅᑐᒐᖅ 1 ᒪᕐᕉᑎᓪᓗᒋᒃ, ᐃᑭᐊᔅᓴᐅᑎ ᓈᓴᐅᑎᖓ ᐊᐅᓚᐅᑎᓕᓐᓄᑦ 87.4. 
ᑕᐃᒪᐃᒻᒪᑦ ᑖᒃᑯᐊ ᐊᔾᔨᒌᙱᓚᒃ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᐅᒋᐊᖃᖅᐸᓕ ᐃᑭᐊᔅᓴᐅᑎᐅᑉ ᓈᓴᐅᑎᖓ ᐊᐅᓚᐅᑎᒧᑦ? ᐅᖃᖅᑲᐅᒐᕕᑦ 
92-ᖑᒋᐊᖃᕐᓂᕋᖅᑐᒍ ᑭᓯᐊᓂ ᐅᓇ ᐱᖃᓐᓇᕆᔭᕋ ᓯᒪᐃᓚᓪᓗ ᐅᖃᓕᒫᕋᓐᓄᒃ 87.4-ᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᑕᒪᓐᓇ ᓇᓗᓇᐃᑲᐃᓐᓇᕈᒪᑐᐃᓐᓇᖅᑐᒍ. ᐋᓐᑎ-ᓈᒃ ᐃᓚᖓ 92; 
ᑖᒃᑯᐊ ᐊᔾᔨᒌᙱᒻᒪᑎᒃ. ᐃᑭᐊᔅᓴᐅᑎᖓ 97.1-ᖑᒋᐊᖃᖅᐳᖅ, ᐋᓐᑎ-ᓈᒃ 92.2-ᖑᓗᓂ. ᖃᑦᑏᓐᓇᐅᓂᖅᐸᖅ 
ᑲᓇᑕᒥ 91-ᖑᒋᐊᖃᕐᒪᑦ, ᑕᐃᒪᐃᒻᒪᑦ ᐅᖓᑖᓃᕌᕐᔪᑉᐳᖅ ᐊᑦᑎᓂᖅᐹᖓᓂᑦ. ᓄ ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒥᑦᓱᓪ ᐃᓚᒋᐊᕈᒪᕕᐅᒃ ᐅᖃᐅᓯᖓ? 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖓᓕ ᒪᑉᐱᒐᕐᒥᑦ ᐅᖃᐅᓯᕐᓂᑦ ᐋᓐᑎ-ᓈᒃᒧᑦ ᓇᓗᓇᐃᒃᑯᑎᐅᕗᖅ, 
ᖃᐅᔨᓴᖅᑕᐅᔫᑉ ᐊᐅᓚᐅᑎᓄᑦ ᐃᑭᐊᔅᓴᐅᑎᐅᑉ ᓈᓴᐅᑎᖓ. ᑕᐃᒪᐃᓕᖓᕗᖅ ᓇᓗᓇᐃᕈᑎᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒡᒐᓇᖅᑐᒻᒪᕆᐅᒻᒪᑦ ᓇᓗᓇᐃᖅᓯᒐᓱᐊᕆᐊᖓ ᑖᒃᑯᓂᖓ ᓈᓴᐅᑎᓂᑦ. 
ᐊᐱᖅᑯᑎᒋᖅᑲᐅᔭᓐᓄᓪᓕ ᐅᐊᑦᑎᐊᕈ ᓱᒻᒪᑦ ᒑᓴᓖᑖᖅᑎᑦᑎᓚᐅᖅᐱᓯ ᓂᓚᓕᒻᒥᑦ ᐅᖃᐅᓯᕆᖅᑲᐅᔭᕐᓄᑦ ᐅᐊᑦᑎᐊᕈ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᖄ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑦᑎᓪᓗᒍ ᑕᐃᒫᒃ ᑐᓴᖅᑲᐅᖏᓐᓇᒃᑯᑦ. 
ᐃᒻᒪᖃ, ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᑲᓐᓂᕈᓐᓇᖅᑐᖅ ᐊᐱᖅᑯᑎᒥᓂᒃ. 
 
ᐃᒃᓯᕙᐅᑕᖅ: ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᐅᖃᖅᑲᐅᕐᒪᑦ ᐳᓪᓚᙳᐊᖅ, (ᑐᓵᔨᒃᑯᑦ ᐃᓱᓕᑉᐳᖅ) 
ᓈᒻᒪᖏᑦᑐᖅ ᒥᕿᓂᖅᐹᒃᑯᑦ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒪᔭᖓᓄᑦ ᐱᒻᒪᕆᐅᓂᖓᓄᑦ. 
 
ᐅᖃᖅᑲᐅᒻᒪᑦ ᐊᑐᖅᑕᐅᓚᐅᖅᑐᕉᖅ ᓂᓚᖃᕐᓂᖓᓄᑦ. ᐊᐱᖅᑯᑎᒐᓕ ᓱᒻᒪ ᒑᓯᖃᑦᑎᑦᑎᓗᓂ ᓂᓚᓕᒻᒥᒃ ᓴᓪᓕᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᑐᑭᓯᑲᒻᒪᒍᑎᐅᓕᖅᑲᐅᕗᖅ ᒥᔅᑕ. ᒥᑦᓯᐅᓪ 
ᐅᖃᐅᓯᖃᒻᒪᑦ ᓂᓚᖃᕐᓂᕆᓚᐅᖅᑕᖓᓄᑦ ᓴᓪᓕᓂ ᑕᐃᒃᓱᒪᓂ ᒑᓴᓖᒥᒃ ᓂᐅᕋᐃᕕᐅᒻᒪᑕ. 
 
ᑖᓐᓇᑑᖅᖃᐅᒻᒪᑦ ᐅᖃᐅᓯᐅᓂᖓ ᓂᓚᑕᖃᕐᓂᕐᒧᑦ. ᒑᓴᓖᖑᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ, ᐅᖃᕋᓱᐊᖅᑭᑦ ᐃᒫᒃ ᐃᓱᒪᕗᑎᑦ ᐅᖅᓱᐊᓗᒃᑕᓚᐅᖅᑐᓯ 
ᓯᑯᓚᐅᖏᓐᓂᖓᓂ, ᐃᓱᒫᓗᒍᑎᖃᕐᓂᐊᕐᖏᓐᓇᑦᑲ ᐳᓪᓚᖓᓂᒃ ᐅᖅᓱᐊᓗᖃᐅᑎᑦᑎᓐᓂ. ᓱᓕᕗᖓ. ᐃᒃᓯᕙᐅᑕᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᑦᓱᓪ. 
 
ᒥᑦᓱᓪ: ᐅᖅᓱᐊᓗᒃᑖᑎᑦᑎᖃᑦᑕᖏᑦᑐᒍᑦ, ᐃᒃᓯᕙᐅᑖᖅ. ᐅᖅᓱᐊᓗᒃᑕᖃᑦᑕᕐᓂᐅᔪᒧᑦ ᐋᖅᑭᓱᐃᓂᐅᕙᑦᑐᑦ 
ᐅᑯᐊᖑᖏᑦᑐᑦ ᓯᐅᓪ ᑲᓇᑕ ᕋᖑᓴᖑᖁᖑ ᐅᓯᖃᑦᑕᕐᓂᕐᒧᑦ ᐸᕐᓇᑎᕆᓂᖅ, ᐅᑯᓇᙵᓪᓕ ᐱᓕᕆᐊᖑᕙᑦᑐᑦ 
ᐱᓕᓕᖁᐃᖑᑭᖁᐅ.  
 
ᑐᑭᓯᔭᓐᓂᓪᓕ ᑕᐃᒃᑯᐊ ᐅᒥᐊᕐᔪᐊᑦ ᑎᑭᒋᐊᖃᓚᐅᖅᑑᒐᓗᐊᖅ ᓴᓪᓕᓄᑦ ᑎᑭᒍᓐᓇᓚᐅᖏᒻᒪᑦ ᓯᑯᖃᓗᐊᕐᓂᖓᓄᑦ, 
ᐊᓯᔾᔩᔭᕆᐊᖃᓚᐅᕐᒪᑕ ᐅᖅᓱᐊᓗᒃᑕᖅᑕᐅᓂᖓᓂᒃ ᑕᐃᓐᓇ ᒑᓴᓖ ᓴᓪᓕᓅᖅᑕᐅᓚᐅᖅᑐᖅ 
ᐊᖅᑯᑎᖃᕆᐊᖃᓚᐅᖅᑐᑦ ᐊᑕᐅᓯᐅᖏᑦᑐᒃᑯᑦ ᓂᕆᐅᒋᔭᐅᓚᐅᖏᑐᒃᑯᑦ.  
 
ᒑᓴᓖ ᐅᖅᓱᖃᐅᑎᒨᖅᑕᐅᓂᖅᑕᒫᑦ, ᐳᓪᓚᖓ ᑲᑕᔾᔪᖃᑦᑕᕐᒪᑦ. ᑕᐃᒪᓕ, ᑐᑭᓯᔭᒃᑯᑦ, ᓴᓪᓕᑦ ᒑᓯᖓ 
ᐊᓯᒃᑲᓐᓂᐊᒎᕆᐊᖃᓚᐅᕐᒪᑦ, ᑕᐃᒪᓐᓇ ᐊᑦᑎᓂᖅᓴᐅᒐᓚᓚᐅᖅᑯᖅ ᐳᓪᓚᖓ ᑭᓪᓕᖓᓂᒃ. 
 
ᑭᓪᓕᖓ ᓇᓗᓇᐃᖅᑕᐅᓚᐅᖅᑐᖅ ᐅᖅᓱᐊᓗᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᑦ, ᑭᓪᓕᒋᔭᖅ 
ᐋᖅᑭᒃᑕᐅᓚᐅᖅᑐᖅ ᒑᓴᓖ ᐱᐅᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᒥᑦᓯᐅᓪ. ᓇᑦᑎᖅ. 
 
ᓇᑦᑎᖅ: ᖁᔭᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᑐᓂᓯᒍᓐᓇᖅᑳᑎᒍ ᑐᑭᓯᐅᒪᔾᔪᑎᒥᒃ ᐳᓚᖓᑕ 
ᐋᖅᑭᒃᓯᒪᓂᕆᔭᕆᐊᓕᖏᓐᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐱᑦᔪᑎᒋᓪᓗᒍ, ᐅᖃᕐᒪᑦ ᓄᓇᕗᑦ ᒐᕙᒪᒃᑯᑦ ᐳᓪᓚᖓᓄᑦ 
ᐊᑐᖅᑕᐅᔭᕆᐊᓖᑦ ᐱᔮᕆᔭᐅᓪᓗᓂ ᖁᑦᑎᑐᒻᒪᕆᒻᒥᒃ ᐋᖅᑭᒃᑕᐅᓚᐅᕐᒪᑦ. ᖃᓄᑎᒋ ᖁᑦᑎᑦᑐᒥᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑭᓂᖅᐹᖓ ᐊᑐᖅᑕᐅᔭᕆᐊᓕᐅᑉ ᐋᖅᑭᒃᑕᐅᓯᒪᔪᖅ ᒫᓂ 
95. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑎᖅ. 

ᓇᑦᑎᖅ: ᖁᔭᓐᓇᒦᒃ. ᐅᑎᑲᐃᓐᓇᕐᓗᖓ ᐊᐱᖅᑯᑎᓐᓄᑦ. ᐃᒃᓯᕙᐅᑖᖅ, ᑕᐃᒪᓐᓇ ᐊᒥᓲᐊᓗᓐᓂᒃ ᑲᓱᑦᑕᐅᑎᙳᐊᓂᒃ 
ᓱᕋᒃᑐᖃᖃᑦᑕᖅᐳᖅ ᐳᓪᓚᖓ ᓈᒻᒪᖃᑦᑕᖏᒻᒪᑦ ᓄᓇᕗᑦ ᒐᕙᒪᒃᑯᑦ ᐳᓪᓚᖓᓄᑦ ᐊᑐᖅᑕᐅᔭᕆᐊᓕᒻᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. (ᑐᓵᔨᒃᑯᑦ): ᑭᖑᓪᓕᖅᐹᕆᓂᐊᖅᑕᕋ ᐊᐱᖅᑯᑎᓐᓄᑦ ᒪᓐᓇᐅᔪᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑦᑐᖃᖅᑲᐅᒻᒪᑦ, ᐳᓪᓚᖓ ᓯᓪᓚᑯᓗᒃ ᐊᑦᑎᓂᖅᓴᐅᒻᒪᑦ 
ᒪᓕᒃᑕᐅᔭᕆᐊᓕᒻᒥᒃ ᓄᓇᕗᑦ ᒐᕙᒪᒃᑯᑦ ᐊᑐᖁᓯᒪᔭᖓᓂᒃ. 
 
ᑭᓯᐊᓂᓕ ᓱᓕ ᖁᑦᑎᓂᖅᓴᐅᔪᖅ CGSB ᐊᑐᖁᓯᒪᔭᖓᓂᒃ ᑕᕝᕙᓂ ᒪᓕᒃᑕᐅᔭᕆᐊᓕᓐᓂ 67. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ: ᒪᒥᐊᑉᐳᖓ ᐃᒃᓯᕙᐅᑕᖅ, ᐊᐱᖅᑯᑎᒋᓂᐊᖅᑲᐅᒐᓗᐊᕐᕋᒃᑯᑦ ᑭᖑᓪᓕᖅᐹᕆᓗᒍ. ᓇᓗᓇᕈᓐᓃᖁᓪᓕ ᓱᒻᒪ 
ᐊᑲᐅᖏᓕᐅᕈᑎᖃᒻᒪᖔᑦᑕ ᖃᒧᑕᐅᔭᕗᑦ ᐊᐅᓚᔾᔭᖃᑦᑕᖏᓐᓂᖏᓐᓄᑦ ᐱᑦᔪᑎᒋᓪᓗᒋ ᐳᓪᓚᖓ ᓈᒻᒪᖏᑦᑑᒻᒪᑦ 
ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᖁᓯᒪᔭᖓᓄᑦ ᖃᒧᑕᐅᔭᓄᑦ. ᑎᑎᕋᖅᑕᐅᓯᒪᒍᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕ ᖃᐅᔨᒪᓇᐅᑎᒋᖏᓛ ᐊᒻᒪᓗ 
ᑕᐃᒪᐃᓐᓂᖓᓄᑦ ᖃᐅᔨᓴᕐᓂᖃᑉᐳᒍᑦ.  
 
ᐃᓛᒃ, ᐃᒃᓯᕙᐅᑕᖅ, ᐊᖏᕐᓂᐊᕐᕋᒪ ᐱᑕᖃᕐᓂᖓᓄᑦ ᓄᑖᒥᒃ ᐅᖃᐅᓯᕐᒥᒃ ᐅᕙᓂ ᑐᓵᔭᑦᑎᓐᓂ ᐊᑐᖅᑕᐅᔪᑦ, 
ᐊᑐᖅᑕᐅᖏᓐᓇᖃᑦᑕᖏᑦᑐᑦ ᑐᓴᐅᒪᖃᑎᒌᒍᑎᐅᔪᓂᑦ, ᐊᒻᒪᓗ ᒪᒥᓂᐊᓇᖅ ᓇᓗᓕᖅᑎᑦᑎᒍᒪ ᓈᓴᐅᑎᒃᑯᑦ. 
ᐅᖃᕈᓐᓇᖅᐳᖓ ᓇᓗᓇᕐᒪᑕ ᐅᖃᓕᒫᕋᓱᐊᖅᑐᒋᑦ ᖃᐅᔨᓴᕈᑎᒥᓃᑦ ᐱᓪᓗᒍ ᐅᖃᐅᓯᖏᑕ ᐊᑐᖅᑕᐅᓂᖏᑦ. 
 
ᐃᒃᓯᕙᐅᑖᖅ, ᖃᐅᔨᒐᓱᐊᖅᐳᒍᓪᓕ ᑭᓱᓪᓚᑦᑖᑦ ᐊᒃᓱᕉᕈᑕᐅᒻᒪᖔᑕ ᓄᓇᓕᓐᓂᑦ ᐊᔾᔨᒌᙱᑦᑐᓂᑦ, ᐱᓪᓗᒍ 
ᐊᔾᔨᒌᙱᑦᑑᑎᐅᒻᒥᒻᒪᑕ ᓄᓇᓕᓐᓂᑦ. ᑕᐃᒪᐃᔅᓴᐃᓐᓇᖏᑦᑐᐃᓐᓇᐅᒻᒪᑕ ᓄᓇᓕᓐᓂᑦ, ᐊᒻᒪᓗ ᐋᖅᑮᒋᐊᕋᓱᐊᖅᐳᒍᑦ 
ᑕᒪᑐᒥᖓ, ᑕᐃᒫᒃ ᐊᑐᖃᑦᑕᖅᐳᒍᑦ ᐊᔾᔨᒌᙱᑦᑐᓂᑦ ᖃᐅᔨᓴᖅᑐᑕ ᐊᔾᔨᒌᙱᑦᑐᓂᒃᑦ             ᐊᒻᒪᓗ 
ᐃᑲᔪᖅᑕᐅᑦᑎᐊᖅᑐᑕ. 
 
ᑭᓯᐊᓂᓕ ᐅᖃᖅᓯᒪᒐᒪ ᐊᒥᓱᐊᖅᑎᑲᓪᓚᒃ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓕᖅᑐᒥ, ᑕᒪᒃᑯᐊ ᓱᓕ ᑲᔪᓯᒻᒪᑕ 
ᐊᒻᒪᓗ ᐊᑐᖅᑕᐅᔪᖅ ᐅᓪᓗᒥ ᐃᓚᓕᐅᑎᓪᓗᓂ ᐱᓕᕆᐊᖑᔪᒧᑦ. ᑐᑭᓯᙱᑦᑕᖃᕐᓂᖁᔅᓯ 
ᓇᓗᓇᐃᖅᓯᒐᓱᐊᕈᓐᓇᖅᐳᒍᑦ ᐊᒻᒪᓗ ᑐᑭᓯᓇᖅᓯᑎᒃᑲᓂᕐᓗᒍ, ᐅᕙᑦᑎᓐᓄᑦ ᐅᖃᕈᓐᓇᑦᑎᐊᖅᐳᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᖓᔪᖅᑳ ᑐᑭᓯᐊᙱᒻᒪᑦ ᓇᒻᒥᓂᖅ ᑎᑎᖅᑲᖏᓐᓂᑦ ᐊᑐᖅᑐᓂ 
ᖃᐅᓯᕈᔪᒻᒥᑦ ᐊᑐᖅᑐᓂᒃ ᐃᖏᕐᕋᓯᔾᔪᑕᐅᔪᓂᑦ ᐊᐅᓚᐅᑎᓄᑦ, ᐊᒻᒪᓗ ᑭᓲᒻᒪᖔᑕ ᐸᕐᓇᐅᑎᕗᑦ, ᐅᖃᖅᓯᒪᙱᓚᖅ 
ᓄᓇᕗᒻᒥ ᒐᕙᒪᒃᑯᓐᓅᖓᔪᓂᑦ. (ᑐᓵᔨᒃᑯᑦ): ᑐᑭᓯᖅᑰᙱᒻᒪᒍ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ, ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᐸᒃᑲ. ᐊᐱᕆᔪᖃᕐᒪᑦ 
ᒪᓕᒐᓕᐅᖅᑎᐅᖃᑎᓐᓄᑦ ᖃᐅᔨᓴᖁᔨᓪᓗᓂ ᐅᖅᓱᐊᓗᖃᐅᑎᓂᒃ ᖃᐅᔨᓴᓕᓚᐅᖅᐳᒍᓪᓕ ᑕᐃᑲᙵᑦ ᐱᒋᐊᖅᑐᑕ 
ᐊᒻᒪᓗ ᖃᐅᓯᕈᔪᐊ ᒥᑭᓗᐊᕐᒪᑦ ᐊᑐᐊᒐᐃᑦ ᒪᓕᑦᑐᒋᑦ. 
 
ᑐᑭᓯᑦᑎᐊᖅᐸᒃᑲ ᐊᒻᒪᓗ ᑐᑭᓯᓪᓗᒍ ᑭᐅᔾᔪᑎ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑳᑲᐃᓐᓇᕈᒪᒐᒪ ᐊᐱᖅᓱᓚᐅᙱᓂᓐᓂᑦ. 
 
ᖃᐅᔨᒪᒐᔅᓯ ᐊᑭᑐᔪᒻᒪᕆᐅᒻᒪᑕ ᓯᑭᑑᑦ ᓄᓇᕗᒻᒥ, ᑕᒫᓂ $10,000 ᐅᕝᕙᓘᓐᓃᑦ $11,000 ᐊᑭᒋᓪᓗᓂᒋᑦ. 
ᐊᑐᐃᓐᓇᐅᕕᐅᙱᓐᓇᑦᑕ, ᐅᖃᓪᓚᓕᕋᐃᒐᒪ ᒪᓕᒐᓕᐅᕐᕕᒻᒥ ᐃᓱᒪᒋᓂᐅᓴᑐᐃᓐᓇᕋᒃᑭᑦ ᑕᐃᒃᑯᐊ 
ᐃᖅᑲᓇᐃᔮᖃᙱᑦᑐᑦ ᑮᓇᐅᔭᓕᐅᓗᐊᖅᐸᖏᑦᑐᑦ, ᐊᑦᑕᑎᖃᖅᑐᑎᓪᓗ ᐃᓄᔅᓯᐅᑎᓂᑦ ᓂᕿᓂᑦ ᐃᓚᒥᓐᓄᑦ 
ᑐᓂᐅᖅᑲᕐᓂᐊᖅᑕᒥᓐᓂᓪᓗ. 
 
ᑕᐃᒪᐃᒻᒪᑦ ᐊᑐᐃᓐᓇᐅᕕᐅᙱᓚᒍᑦ, ᑕᐃᒫᑎᑐᑦ ᐊᑐᐃᓐᓇᐅᕕᐅᒻᒪᑕ ᖃᓪᓗᓈᓂᑦ, ᑕᒪᓐᓇ ᐊᒃᓱᕈᕐᓇᑐᒻᒪᕆᐅᒻᒪᑦ 
ᑕᐃᒃᑯᓄᖓ ᐃᖅᑲᓇᐃᔮᖃᙱᑦᑐᓄᑦ ᑮᓇᐅᔭᓕᐅᙱᑦᑐᓄᑦ. ᑕᐃᒪᐃᒻᒪᑦ $11,000-ᐹᖅᑐᖅ ᓯᑭᑑ 
ᐊᑭᑐᔪᒻᒪᕆᐅᕗᖅ ᑕᐃᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ. 
 
ᐊᒻᒪᓗ ᐊᑲᖅᓴᙱᓐᓂᕋᖃᑦᑕᕐᒪᑕ ᐃᓚᖏᑦ ᓄᓇᓕᖁᑎᒻᒥᐅᒃᑲ, ᑭᓯᐊᓂ ᐊᑲᖅᓴᖏᓐᓂᕋᓚᐅᕋᒪ 
ᔮᓐᓄᐋᕆᐅᓚᐅᖅᑐᒥ ᑭᓯᐊᓂ ᑕᑯᓚᙱᓐᓇᒪ ᖃᓄᐃᓕᐅᖅᑐᖃᕐᓂᕐᒪᖔᖅ ᓴᓂᑭᓗᐊᕐᒥ ᐅᖅᓱᐊᓗᒻᒧᑦ, ᐃᓄᖏᑦ 
ᖃᐅᔨᓯᒪᒻᒪᑕ ᐊᔾᔨᒋᙱᒻᒪᒍ ᐊᕐᕌᓂᓂᑦ ᒑᓴᓖ. 
 
ᐊᕐᕌᓂ ᐅᑭᐊᔅᓵᖑᓚᐅᖅᑐᒥ ᖃᐅᔨᖃᑦᑕᓚᐅᖅᐳᑦ ᐅᓪᓛᑕᒫᑦ ᐊᓯᔾᔩᒋᐊᖃᖅᐸᑦᑐᑎᒃ ᑲᓱᑦᑕᐅᑎᙳᐊᖏᓐᓂᑦ, 
ᐱᐅᙱᑦᑑᓱᒋᕙᕋᓕ ᐃᓚᐅᕈᑎᖓ.  
 
ᐊᒻᒪᓗ ᐆᑦᑑᑎᖃᕐᒥᒐᒪ ᑕᒪᓐᓇ ᖃᐅᔨᓴᕋᒃᓴᖅ ᐱᔪᔭᕋ, ᐃᓄᐃᑦ ᐅᖃᖃᑦᑕᓕᕐᒪᑕ 
ᑲᓱᑦᑕᐅᑎᙳᐊᑐᐃᓐᓇᕆᙱᒻᒪᒋᑦ. ᖃᑦᑖᕐᔪᓛᙳᐊᕐᒥᒃ ᐱᔪᒐᒪ ᒪᕐᕉᓕᖅᑑᒃ ᐱᖓᓱᓪᓘᓐᓃᑦ ᐱᓇᓱᐊᕈᓯᐅᔪᔪᒥ. 
ᐊᒻᒪᓗ ᑲᓱᑦᑕᐅᑎᙳᐊᓂᒃ ᖃᐅᒪᓪᓚᒍᓐᓇᑦᑎᐊᙱᑦᑐᓂᒃ ᐱᖃᕐᒥᒐᒪ, ᕿᕐᓂᖅᑕᐅᓪᓗᑎᒃ, ᖃᐅᒪᓪᓚᒐᐃᒻᒪᑎᒃ 
ᑲᔪᕈᓲᖑᓪᓗᑎᒃ ᖃᑯᖅᓯᓪᓗᑎᓪᓗ ᕿᑎᖓᓂᒃ. ᑕᕝᕙᓃᑦᑐᖃᖅᐸᓪᓚᐃᒻᒪᑦ. ᑖᓐᓇ ᐆᑦᑑᑎᑦᑎᐊᕙᙳᐊᖑᔪᖅ, 
ᑲᑐᑦᑕᐅᑎᙳᐊᑦ ᐱᔾᔪᑎᑑᙱᒻᒪᑕ ᐊᐅᓚᐅᑎᑦ ᖃᓄᐃᓕᖃᑦᑕᕐᓂᖏᓐᓂᒃ. 
 
ᒑᓴᓖᕐᓗᑐᐃᓐᓇᙱᒻᒪᑕ, ᐊᐱᕆᔪᒐᒃᑯᑦ ᑕᐃᓐᓇ ᐊᖑᑦ ᖃᐃᑦᑎᔪᔪᖅ, ᑐᓂᒍᒃᑯ ᖃᓄᐃᙱᓚᖅ ᐊᒻᒪᓗ 
ᐊᖏᔪᓪᓗᓂᖓ, ᐱᐅᙱᑦᑑᓂᖏᓐᓂᒃ. ᑕᐃᒪᐃᒻᒪᑦ ᖃᐅᔨᓴᕈᒪᒍᕕᒋᑦ ᐱᔪᓐᓇᖅᑕᑎᑦ. 
 
ᐊᐱᖅᑯᑎᒋᑐᐃᓐᓇᕆᐊᓕᒐᓂ, ᖃᓄᕐᓕ ᐃᓚᓕᐅᔾᔨᓲᖑᕕᓯ ᒑᓯᒧᑦ ᓄᓇᓕᓐᓄᑦ ᐊᐅᓪᓚᖅᑎᑦᑎᓚᐅᖅᑎᓐᓇᓯ? 
ᓴᓗᒻᒪᖅᓴᐃᕝᕕᒻᒥ ᐅᖅᓱᐊᓗᒃᓴᓄᑦ ᐃᓚᓕᐅᑎᓲᕆᕕᓯᐅᒃ ᐅᕝᕙᓘᓐᓃᑦ ᐃᓚᓕᐅᑎᓲᕆᕕᓯᐅᒃ 
ᐅᑭᐅᖅᑕᖅᑐᒨᕈᔾᔨᓚᐅᖅᑎᓐᓇᓯ, ᐅᕝᕙᓘᓐᓃᑦ ᐃᓚᓕᐅᔾᔨᓂᐅᔪᓂᒃ ᐊᑐᓲᖑᕕᓯ ᒑᓯᓄᑦ ᓄᓇᓖᑦ 
ᐅᖅᓱᐊᓗᖃᐅᑎᖏᓐᓅᖅᓯᓚᐅᖅᑎᓐᓇᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᐸᕋ ᐱᒡᒐᓇᓗᐊᙱᒃᑐᒥᒃ ᐊᐱᖅᑯᑎᒋᔭᐃᑦ. 
ᓇᓗᓇᐃᔭᑦᑎᐊᖅᓯᒪᔪᓂᒃ ᐱᔪᒪᒍᕕᑦ ᖃᓄᖅ ᐃᓚᓕᐅᔾᔨᒋᐊᖃᖃᑦᑕᓲᖑᓂᑦᑎᓐᓂᒃ, ᒥᑦᓱᓪ ᐅᖃᖔᖁᓂᐊᖅᑕᕋ. 
 
ᒪᓕᑦᑕᐅᒋᐊᖃᓛᖑᔪᑦ ᐋᖅᑭᒃᑕᐅᓲᖑᒻᒪᑕ ᖦᖦᕈ-ᑯᓐᓄᑦ. ᖃᐅᔨᓴᓲᕆᓪᓗᑎᒍᑦ ᓇᑦᑎᖅᔭᐅᓂᖏᑦ ᐅᖅᓱᐊᓗᒃᓴᑦ 
ᖃᐅᔨᒪᓇᑦᑎᐊᖁᓪᓗᒍ ᒪᓕᒋᐊᓖᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ. ᖃᐅᔨᓴᒃᑲᓐᓂᓕᖅᐸᑭᓪᓗᑎᒍ 
ᐅᖅᓱᐊᓗᖃᐅᑎᒦᓕᖅᑎᓪᓗᒋᑦ ᓄᓇᒃᑰᕈᑎᑯᑖᒃᑯᑦ ᐅᖅᓱᐊᓗᖃᐅᑎᖏᓐᓄᑦ ᐅᓯᕕᖏᓐᓅᓚᐅᖅᑎᓐᓇᒋᑦ 
ᑰᒡᔪᐊᕌᓗᒻᒨᕐᓂᐅᓴᑎᓪᓗᒋᑦ. ᓄᓇᒃᑰᕈᑎᑯᑖᒨᑦ ᐅᓯᑲᖅᑕᕐᕕᖏᓐᓅᓲᕆᒐᑦᑎᒍ, ᑕᒻᒪᓗ ᑖᒃᑯᐊ ᐊᑐᓂ 
ᐅᓯᑲᖅᑕᕈᑎᐅᔪᒦᑦᑐᑦ ᐅᖅᓱᐊᓗᖃᐅᑏᒦᓕᖅᑎᓪᓗᒋᑦ ᖃᐅᔨᓴᓲᕆᒋᓪᓗᑎᒍᑦ. ᖃᐅᔨᓴᖅᑕᐅᑦᑕᓕᕆᕗᑦ 
ᑰᒡᔪᐊᕌᓗᒻᒦᓕᖅᑎᓪᓗᒋᑦ. ᖃᐅᔨᓴᖅᑕᐅᓲᖑᕗᑦ ᑎᑭᑦᑐᒥᓂᐅᒐᐃᒻᒪᑕ ᑎᑭᕝᕕᒃᓴᖏᓐᓄᑦ. 
 
ᖃᐅᔨᒪᔪᖓ ᐅᖃᐅᑕᐅᖅᑲᐅᒻᒥᒻᒪᑦ ᐃᓚᖏᓐᓂᒃ 22-ᕌᖅᑎᒻᒪᕆᒃ ᖃᐅᔨᓴᖅᑕᐅᒍᓐᓇᓲᖑᒻᒪᑕ 
ᐊᓂᒍᖅᑐᐸᓪᓕᐊᑎᓪᓗᒍ ᑎᑭᕝᕕᒃᓴᖓᓅᖅᐸᓪᓕᐊᑎᓪᓗᒋᑦ. ᑭᓯᐊᓂᓕ ᑕᐃᒪᐃᖏᓐᓇᕈᓐᓇᐸᙱᓐᓇᑦᑕ 
ᐊᒥᓱᐊᖅᑎᓪᓗᒋᑦ ᖃᐅᔨᓴᕐᓗᒋᑦ. ᐅᖅᓱᐊᓗᒃᓴᐅᔪᖅ ᐊᒥᓱᐊᖅᑎᖅᑐᒎᒐᓗᐊᖅ ᖃᐅᔨᓴᖅᑕᐅᓲᖑᒻᒪᑦ, ᑕᒪᓐᓇᓗ 
ᓈᒻᒪᑦᑑᓪᓗᓂ ᑎᑭᑎᑕᐅᒐᓱᓐᓂᖏᓐᓂᒃ ᖃᐅᔨᓴᖃᑦᑕᕐᓂᕗᑦ. 25-ᓂᒃ 30ᓄᑦ ᖃᐅᔨᓴᕐᕕᓂ ᖃᐅᔨᓴᖅᑕᐅᓲᖑᒻᒪᑕ 
ᐅᖅᓱᐊᓗᑦ ᐊᔾᔨᒌᙱᓐᓂᖏᓐᓃᓕᕋᐃᒻᒪᑦ. 
 
ᑕᐃᒫᒃ ᐅᖃᖅᑲᐅᒐᓗᐊᕆᓪᓗᖓ, ᐊᐅᓪᓚᖅᑎᑕᐅᓚᐅᖅᑎᓐᓇᒋᑦ, ᐊᐅᓪᓚᖅᑎᑕᐅᓕᖅᑎᓪᓗᒋᑦ, ᐊᒻᒪᓗ 
ᖃᐅᔨᓴᖃᑦᑕᕐᓂᕗᑦ ᒪᓕᑦᑐᒋᑦ, ᖃᐅᔨᒪᕗᖓ ᐅᖅᓱᐊᓗᒃᓴᐅᔪᖅ ᑲᒪᒋᔭᐅᓂᖓᑦ ᒪᓕᒋᐊᓕᓐᓂᒃ ᒪᓕᑦᑎᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐋᓐᑐᓴᓐ, ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᕋᑖᖅᑕᖕᓄᑦ. ᐅᖃᖅᑲᐅᒐᒪ ᐊᑭᑐᔪᒻᒪᕆᐅᒻᒪᑦ ᓄᑖᑦ ᖃᒧᑕᐃᔭᐃᑦ. 
ᓴᖅᑭᔮᖅᑐᓂᒃ ᑐᑭᓯᒋᐊᕈᑎᓂᒃ ᓇᑦᑎᖅᕕᓐᓂ ᐱᑕᖃᐅᙱᒻᒪᑦ, ᐃᓛᓪᓕ ᒥᑭᓐᓂᖅᓴᐅᔪᓂᒃ ᓄᓇᓕᓐᓂ; 
ᖃᐅᔨᒋᐊᕐᕕᒋᔪᓐᓇᙱᑦᑎᐊᕋᑦᑎᒍ. ᐊᑭᑐᔪᐊᓘᒻᒪᑦ ᐃᓚᒋᐊᕈᑎᖓ ᐃᓄᒻᒧᑦ ᑮᓇᐅᔾᔭᒃᓴᓗᐊᙱᑦᑐᒧᑦ.  
 
ᒥᓂᔅᑕᐅᔪᕐᓕ ᑲᔪᖏᖅᓴᖅᐸᕋ, ᓯᐅᓪᑯᑦ ᓄᓇᓕᓐᓅᖁᓪᓗᒋᑦ ᐃᔪᓐᓇᖅᓯᑐᐊᕈᔅᓯ ᐱᔾᔪᑎᒋᓪᓗᒍ ᐃᓄᐃᑦ 
ᓯᑭᑑᖏᔭᓕᕐᒪᑕ (ᓱᕋᖃᑦᑕᖅᑐᑎᒃ). ᓲᔪᖅᓴᖅᓯᒪᕗᖓ ᐅᕙᖓ ᓄᓇᓕᖓᓐᓂ ᐃᒻᒪᖃ ᐱᖓᓱᑦ ᐱᓇᓱᐊᕈᓰᑦ ᓈᑉᐸᑕ 
ᓯᑭᑑᖏᑦ ᑐᕋᔅᓯᒪᓕᓛᖅᑐᑎᒃ. 7-ᖑᓕᕇᕐᒪᑕ.  
 
ᓯᓚᓕ ᐅᖅᑰᓇᖅᓯᕙᓪᓕᐊᓱᒋᒐᒃᑯ, ᓯᓚ ᐅᖅᑰᓇᖅᓯᕙᓪᓕᐊᑎᓪᓗᒍ ᑕᑯᓐᓇᖅᑐᒋᑦ ᑲᓱᑦᑕᐅᑎᙳᐊᑦ 
ᐱᐅᒍᓐᓃᓕᕐᒪᑕ.  ᐃᓱᒪᕗᖓᓕ ᐅᖅᑰᓯᒃᑲᓂᖅᐸᑦ ᐊᑲᐅᙱᓕᐅᕈᑎᑕᖃᒃᑲᓐᓂᔾᔮᓛᙱᒋᐊᖓ. 
 
ᐃᓚᐅᕈᑎᓕᖅᓱᐃᓂᐊᕈᔅᓯ ᓄᓇᓕᓐᓂᑦ ᐅᔭᐅᕆᐊᕈᒪᕙᒋᑦ ᐅᕝᕙᓘᓐᓃᑦ ᓯᐅᓪᑯᑦ ᐅᕝᕙᓘᓐᓃᑦ ᐊᖓᔪᖅᑳ 
ᑕᐃᒪᐃᑦᑕᐅᑎᒋᓇᓱᐊᖁᓪᓗᓯ ᐱᔾᔪᑎᒋᓪᓗᒍ ᐃᓄᐃᑦ ᐊᑦᑕᑎᖃᕐᒪᑕ ᓯᑭᑑᒥᓐᓂᒃ. 
 
ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᐸᕋ. ᐊᔭᐅᕆᐊᕈᒪᓪᓗᒍ ᐊᖓᔪᖅᑳ ᐊᒻᒪᓗ ᓯᐅᓪ ᑲᓇᑕᒃᑯᑦ 
ᐃᓚᐅᖅᑕᐅᑎᒋᖁᓪᓗᒋᑦ ᒑᓴᓖᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᒪᓐᓇ ᐊᐱᖅᑯᑎᒋᔭᖓ 
ᐊᔭᐅᕆᐊᕈᑕᐅᑐᐃᓐᓇᕆᐊᖃᖅᐳᖅ ᐊᔾᔨᒌᙱᑦᑐᑦ ᓂᐅᕕᕐᕖᑦ ᓄᓇᓕᓐᓂᑦ ᐃᑭᐊᔅᓴᐅᑎᑖᖅᑎᑦᑎᖃᑦᑕᕆᐊᖓ. 
ᑕᒪᓐᓇ ᐅᖃᐅᓯᕆᔪᓐᓇᑦᑎᐊᖅᐸᕗᑦ ᓂᐅᕕᕐᕕᓕᓐᓄᑦ ᖃᐅᔨᒋᐊᕐᓗᑕ ᖃᓄᖅ ᐊᑐᐃᓐᓇᐅᑎᑦᑎᒃᑲᓐᓂᕈᓐᓇᕐᒪᖔᑦᑕ 
ᓄᓇᓕᓐᓄᑦ. 
 
ᐃᒃᓯᕙᐅᑖᖅ, ᑐᓴᕋᔅᓴᓂᒃ ᐅᖃᖃᑎᒌᓐᓂᕆᓚᐅᖅᑕᕐᓂᑦ ᑲᑎᒪᔨᓗ ᐃᑉᐸᔅᓇᖅ ᖃᖓᒃᑯᑦ ᐃᓚᐅᖅᐅᒐᔭᕐᒪᖔᑕ 
ᓄᓇᓕᖓᓐᓄᑦ, ᐋᖅᑭᖅᑕᐅᓯᒪᔪᖅ ᐊᓯᔾᔨᖅᑕᐅᓚᐅᖅᐳᖅ ᒫᔅᓯ 9-ᒥᑦ 10-ᒧᑦ ᖃᖓᒃᑯᑦ ᐃᓚᔅᓴᓂᑦᑕᐅᓂᐊᕐᒪᖔᖅ 
ᓄᓇᓕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᖅᓴᖏᓐᓂᕋᖅᑐᖓ ᐅᖃᕋᒪ ᔮᓐᓄᐋᕆᐅᑎᓪᓗᒍ ᒑᓴᓖᑉ ᒥᔅᓵᓄᑦ 
ᐱᕈᖅᓴᓕᓚᐅᕋᒪ ᒑᓴᓖᑕᖃᓕᖅᑎᓪᓗᒍ ᓄᑲᑉᐱᐊᖑᓪᓗᖓ ᐱᑕᖃᓚᐅᙱᑦᑐᒥᑦ. ᐃᓕᓐᓂᐊᕆᐊᖃᑦᑕᕈᓐᓃᕋᒪ 
ᐊᑐᖃᑦᑕᓕᓚᐅᕐᒪᑕ ᒑᓴᓖᒥᑦ, ᑭᓯᐊᓂᓕ ᓯᕗᓪᓕᖅᐹᖑᒻᒪᑦ ᑕᑯᓪᓗᑕ ᓯᑭᑑᑦ ᐊᐅᓚᔾᔭᒍᓐᓇᐃᓕᕙᑦᑐᑎᒃ ᓂᓪᓚᕐᒥᑦ. 
 
ᐅᖃᐅᑎᓚᐅᕐᒫᖓᓕ ᓴᓂᑭᓗᐊᕐᒥ ᖃᐅᔨᒋᐊᒃᑲᓐᓂᕆᐊᖃᕐᒪᑕ ᓴᓂᑭᓗᐊᑉ ᓯᓚᐅᑉ ᖃᓄᐃᓐᓂᖓᓂ. ᑕᒪᓐᓇ 
ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᑭᓗᐊᕐᒥᓪᓕ ᐅᖅᑰᓇᕐᓂᖅᓵᕐᔫᕗᖅ ᓄᓇᕗᑦ ᑕᑯᓐᓇᖅᑐᒍ. 
ᒑᓴᓖᑖᖑᑎᑉᐸᑦᑕᕗᑦ ᒪᓕᒐᕐᓂᑦ ᐊᑐᖅᑐᑕ ᒪᓕᑉᐳᖅ ᓯᓚᖓᑕ ᖃᓄᐃᓐᓂᖓᓂᑦ. ᐅᖃᖅᑲᐅᒐᑦᑕ ᑕᐃᒃᑯᓂᖓ 
ᐃᓚᐅᕈᑎᓂᑦ ᐱᑕᖃᓕᓛᖅᐳᖅ ᒫᔅᓯ 9-ᖑᓕᖅᐸᑦ, ᓯᓚ ᖃᓄᐃᙱᑉᐸᑦ. 
 
ᐱᑕᖃᕆᐊᖃᓛᖅᑐᒋᙱᓚᒃᑲᓕ ᐊᓕᒍᕐᓂᑦ ᐃᑭᐊᔅᓴᐅᑎᓂᑦ ᑯᐊᐸᒃᑯᓐᓂᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ. ᑕᒪᓐᓇ 
ᐃᑲᔫᑎᖃᓗᐊᖅᑐᒋᙱᓚᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᑦᓱᓪ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᑕᒪᑐᒥᖓ ᑐᑭᓯᒋᐊᖅᑎᒃᑲᕕᙵ. ᓈᓚᐅᑎᒃᑰᓛᓕᖅᐳᖓ ᐅᕙᖓ ᓄᓇᖓᓐᓄᑦ 
ᐱᓪᓗᒍ ᒫᓐᓇᐅᔪᖅ ᓇᓐᓄᒐᓱᐊᕐᒪᑕ. ᐅᖃᐅᑎᓛᓕᖅᐸᒃᑲ ᐃᓚᔅᓴᓂᓛᕐᒪᑕ ᒑᓴᓖᑦᑎᓐᓄᑦ ᒫᔅᓯ 9-ᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᐅᖃᐅᓯᑐᐃᓐᓇᐅᕋᑖᖅᑐᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᓯᕗᓪᓕᖅᐹᒥ ᐊᐱᕆᔪᒪᓪᓗᒍ ᐊᖓᔪᖅᑳ ᐅᖃᐅᓯᖃᓗᐊᕆᐊᖃᖅᑐᒋᙱᓇᒃᑯ ᑭᓯᐊᓂ 
ᒪᕐᕉᓐᓂᒃ ᖃᐅᔨᓴᖅᓯᒪᒻᒪᑕ ᓯᑭᑑᓐᓂᒃ ᑭᕙᓪᓕᕐᒥ. ᑕᐃᒃᑯᐊ ᓯᑭᑑᒃ ᓄᑖᖑᓚᐅᖅᐹᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓂᐅᕕᓚᐅᖅᑐᑦ ᒪᕐᕉᓐᓂᒃ ᓄᑖᓐᓂᒃ 
ᖃᒧᑕᐅᔮᓐᓂᒃ ᐊᑐᖅᑕᐅᓂᐊᖅᑐᓂᒃ ᖃᐅᔨᓴᕈᑕᐅᓗᑎᒃ. 
 
ᐃᒃᓯᕙᐅᑕᖅ: ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓇᐅᕙ ᑐᓴᖅᓯᒪᔪᖓ ᐅᖅᓴᒃᑕᐅᑎᓪᓗᒋᑦ ᒑᓴᓖᒧᑦ 
ᓄᓇᓯᐅᑎᖃᕝᕕᒻᒥ ᐊᒻᒪᓗ ᖃᒧᑕᐅᔮᒃ ᐱᔪᓐᓇᑎᐊᖅᑐᑎᒃ ᐊᒻᒪᓗ ᐃᖏᕐᕋᔪᓐᓇᑎᐊᖅᑐᑎᒃ. 
 
ᕿᓚᒥᐊᓗᒃ ᐊᑐᖅᑕᐅᓚᐅᖅᑐᑦ. ᐊᑕᐅᓯᖅ ᐅᖃᐅᓯᖅ ᐅᖃᕈᒪᔭᕋ ᓇᓗᓇᐃᒃᑲᓐᓂᕈᒪᓪᓗᒍ, ᓯᐅᓪ ᑲᓇᑕ, (ᑐᓵᔨᒃᑯᑦ 
ᐃᓱᓕᑉᐳᖅ): ᐃᓱᒪᒋᔭᒃᑯᓪᓕ ᒪᒥᐊᒍᑎᒋᔭᖓ ᐃᓕᓂᐊᕐᕋᒃᑯᑦ ᑖᒃᑯᐊ ᓯᐅᓪ ᑲᓇᑕ–ᑯᑦ, ᓅᒋᐊᕐᓗᑎᒃ ᐊᓯᐊᓄᑦ 
ᐃᓱᒪᒋᔭᖓᒍᑦ ᐋᖅᑭᒋᐊᖅᑕᐅᒍᓐᓇᕐᓂᖓᓂᒃ ᒑᓴᓖ, ᑕᐃᒪᐃᖏᑦᑐᖅ. 
 
ᓅᑕᐅᕙᓪᓕᐊᔪᖅ ᑲᑉᐸᓂᒋᔭᑦᓯᓐᓄᑦ ᒪᒥᐊᒍᒪᓪᓗᑎᒃ ᓄᓇᕗᒻᒥᐅᓄᑦ ᐃᓚᓯᓂᒃᑯᑦ ᖃᓄᖅᑑᕈᑎᒥᒃ ᒑᓴᓖᖏᓐᓄᑦ 
ᑐᑭᓯᐅᒪᔭᐅᖏᑦᑐᖅ ᐊᖑᓇᓱᒃᑎᓄᑦ ᐊᒻᒪᓗ ᒥᑭᒋᐊᕐᓂᐊᖅᑎᓄᑦ ᐱᑦᔪᑎᒋᓪᓗᒍ ᐊᖑᓇᓱᒍᓐᓇᓯᓯᒪᖏᒻᒪᑕ 
ᐅᑭᐅᓕᒫᖅ, ᐱᓗᐊᖅᑐᒥᒃ ᒥᑭᒋᐊᕐᓂᐊᖅᑏᑦ ᓂᕈᐊᖅᑕᐅᕕᒋᓯᒪᔭᓐᓂ, ᓄᒃᓯᒪᖏᑦᑐᖅ ᓄᓇᓕᓐᓂ ᐅᓗᕆᐊᓱᒻᒪᑦ 
ᐊᔪᓕᕐᓂᐊᕐᕆᐊᔅᓴᖅ ᑕᒫᓂᑐᐃᓐᓇᖅ ᑲᓱᑦᑕᐅᑎᙳᐊᖏᑦ ᐱᐅᒍᓐᓃᖅᐸᑕ, ᖃᓄᒥᐊᖅ. 
 
(ᑐᓵᔨᒃᑯᑦ): ᐊᖑᓇᓱᒃᑏᑦ ᐊᒃᓱᕈᓐᓇᑐᖅᓯᐅᒻᒪᕆᒻᒪᑕ ᐊᒻᒪᓗ ᒪᒥᐊᒋᐊᖃᑉᐸᓪᓚᐃᒐᑦᓯ ᐊᖑᓇᓱᒃᑎᓄᑦ. 
ᒪᒥᐊᒋᐊᖃᑦᑑᑎᒋᖏᓇᑦᓯ ᐅᖅᓱᐊᓗᖃᑦᑎᑕᐅᒃᑲᓂᕐᓂᕐᒧᑦ ᐊᒻᒪᓗ ᐃᓚᒃᓴᖓᓄᑦ. ᐅᑉᐱᕈᓱᙱᓐᓇᒪ ᐃᓚᒃᓴᖅ 
ᐱᑦᔪᑎᓪᓚᑦᑑᖑᖏᑦᑐᖅ ᑕᐃᒪᐃᓐᓂᖓᓄᑦ. ᑲᓱᑦᑕᐅᑎᙳᐊᑦ ᖃᒧᑕᐅᔭᓄᑦ ᐊᑐᖅᑕᐅᒍᓐᓇᖅᑐᑦ ᐊᑯᓂᐊᓗᒃ. 
 
ᐸᐅᕌᓗᐃᑦ ᐊᒻᒪᓗ ᐊᐅᓚᔾᔭᒍᑎᖓ ᓄᖅᑲᑕᖅᐸᑦᑐᓂ ᐊᒻᒪᓗ ᐊᐅᓚᐅᑎᖏᑦ ᐊᐅᓚᔾᔭᒻᒪᑕ ᖃᑦᑖᔾᔪᓛᖑᐊᖓ 
ᐅᓄᖔᓘᖃᑦᑕᖅᑐᖅ ᐊᒻᒪᓗ ᐱᒋᐊᖅᑐᓂ ᐃᑰᑕᙳᐊᖓᓂᒃ. ᒪᒥᐊᑉᐳᖓ ᑐᓵᔨᓄᑦ ᐅᖃᓪᓚᓂᓐᓄᑦ ᒪᕐᕉᓐᓂᒃ 
ᐅᖃᐅᓰᓐᓂᒃ. 
 
ᐊᓕᐊᓇᐃᒍᓱᒃᑲᓗᐊᖅᑐᖓ ᐆᒥᖓ ᐱᓕᕆᔭᕆᐊᔅᓴᖅ ᑭᓯᐊᓂᓕ ᐅᑉᐱᕈᓱᙱᓇᑦᑕ, ᑖᓐᓇᐅᒋᐊᖓᓂᒃ ᐃᓚᒃᓴᖓ 
ᐆᑕᐃᓐ. ᐅᖃᐅᓯᖃᑦᑑᔮᖏᒻᒪᑕ ᓴᓗᒻᒪᔅᓴᐃᔾᔪᑎᒥᒃ ᒑᓴᓖᒧᑦ. ᐊᒻᒪᓗ, ᑐᓴᖅᓯᒪᓪᓗᖓ ᒑᓴᓖ ᐊᑐᖅᑕᐅᔪᖅ 
ᓂᐱᓐᓇᖅᑐᖃᑦᑐᓂᓗ. 
 
ᑕᒪᓐᓇᐱᑦᔪᑎᒋᓪᓗᒍ, ᓄᓇᓯᐅᑏᑦ ᐊᒻᒪᓗ ᐃᖏᕐᕋᓲᑦ, ᒫᓐᓇᕈᓗᑦᑎᐊᖅ ᓂᐅᕕᕋᑖᖅᑐᒥᓂᖅ ᓄᑖᒥᒃ ᓄᓇᓯᐅᑎᒥᒃ 
ᓄᑖᓂᒃ ᑲᓱᑦᑕᐅᑎᙳᐊᖅᑖᕆᐊᖃᓚᐅᖅᑐᖅ ᑎᓴᒪᐃᕋᖅᑎᑦᑐᓂ ᑕᖅᑭᕐᒥ. ᑕᐃᒪᙵᓂᒃ ᓄᓇᓯᐅᑎᑦ ᐅᖅᓱᖓ 
ᐃᓕᔭᐅᒻᒪᑦ ᐊᒻᒪᓗ ᐳᓪᓚᖓ ᐱᐅᖏᑦᑐᓂ ᐅᖅᓱᐊᓗᑲᒻᒪᐅᓂᖓᓄᑦ ᐊᒻᒪᓗ ᓂᐱᓐᓇᖅᑐᖃᕐᓂᖓᓄᑦ. 
 
ᓯᓚ ᓂᓪᓚᓱᓕᖅᐸᑦ, ᓂᐱᓲᖅ. ᑭᓱᑭᐊᖅ ᒑᓴᓖᒥ ᓂᐱᖅᑕᓇᖅᑐᖃᑦᑐᖅ. ᓯᒥᑦᑎᖃᑦᑕᖅᑐᖅ ᐳᑐᖏᓐᓂᒃ. 
ᐊᓕᐊᓇᐃᒍᓱᑉᐳᖓ ᐅᕙᓃᒃᑲᑦᓯ ᑕᒪᑐᒥᖓ ᖃᓄᖅᑑᖃᑎᖃᕈᓐᓇᕋᑦᓯ ᒑᓴᓖᒧᑦ ᐊᑲᐅᖏᓕᐅᕈᑎᒥᒃ ᑭᓯᐊᓂᓕ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᔭᒐᐃᓯᒪᒻᒪᕆᑦᑐᑦ ᑮᓇᐅᔭᓕᐅᕈᓐᓇᖅᑕᖏᓐᓂᑦ. 
 
ᖃᓄᐃᒻᒪᑦ ᐅᓇ ᐅᖅᓱᐊᓗᒃ ᐊᑦᔨᒋᖏᑕᒻᒪᕆᐊᓗᒋᕚ ᐊᕐᕌᓂᓂᒃ? (ᑐᓵᔨ ᓄᖅᑲᖅᐳᖅ) ᑖᓐᓇᓕ 
ᐱᔾᔪᑎᐅᒋᐊᖃᙱᒻᒪᑦ ᖃᓄᐃᑦᑐᓂᒃ ᐅᖅᓱᐊᓗᖃᑦᑎᑦᑎᒻᒪᖔᓯ ᐅᕙᑦᑎᓐᓄᑦ; ᐱᒻᒪᕆᐅᔪᕐᓕ ᒑᓴᓖ ᐅᑭᐅᖅᑕᖅᑐᒧᑦ  

ᓈᒻᒪᙱᒻᒪᑦ ᒫᓐᓇᐅᓕᖅᑐᒧᑦ ᐊᑐᕋᒃᓴᐅᒐᓂ ᐊᒃᓱᕈᕐᓇᖅᑐᒃᑰᕆᐊᖃᕈᓐᓃᖅᑐᒍᑦ. (ᑐᓵᔨᒃᑯᑦ) ᑕᒪᓐᓇ ᓈᒻᒪᙱᒻᒪᑦ. 
ᒥᓂᔅᑕᐅᔪᖅ ᑐᑭᓯᓯᒪᔪᕐᔫᔮᙱᒻᒪᑦ ᖃᓄᖅ ᑕᒪᓐᓇ ᐅᕙᑦᑎᓐᓄᑦ ᐊᑦᑐᐃᓂᖃᑲᒻᒪᒻᒪᖔᖅ ᐊᖑᓇᓱᑦᑎᐅᔪᓄᑦ. 
 
ᒥᓂᔅᑕᐅᔪᖅ ᐊᐱᕆᒃᑲᓐᓂᕈᒪᕙᕋ: ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓚᐅᖅᓯᒪᒻᒪᖔᕐᒥᐅᒃ ᓂᐱᓐᓇᖅᑐᖓᑦ. (ᑐᓵᔨ 
ᓄᖅᑲᖅᐳᖅ) ᑕᒪᓐᓇ ᓂᐱᓐᓇᖅᑑᓂᖓ ᐋᖅᑭᒃᑕᐅᓇᓱᓚᐅᖅᓯᒪᒻᒪᖔᖅ ᒑᓴᓖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓇᓗᓇᐃᖅᓯᕗᖅ ᐊᑲᐅᙱᓕᐅᕈᑎᐅᓚᐅᖅᓯᒪᔪᒥᒃ 
ᖃᐅᔨᓴᖅᑐᖃᕆᐊᖃᓕᓚᐅᖅᓯᒪᒻᒪᑦ ᐊᔾᔨᒋᓇᓂᐅᓪᓗ ᐊᑲᐅᙱᓕᐅᕈᑎᐅᔪᖅ ᑕᒪᓐᓇ ᑐᓴᕐᓂᖅᓴᕆᕙᑦᑕᑎᓐᓂ 
ᐊᒻᒪᓗ ᑕᒪᓐᓇ ᐃᖅᑯᓪᓕᕐᔪᑕᐅᓗᐊᖃᑦᑕᙱᒻᒪᑦ. ᖃᐅᔨᓴᖅᓯᒪᔭᐃᓐᓇᕆᔭᕗᑦ ᐊᒻᒪᓗ ᐃᓱᒫᓗᒍᑕᓕᒫᑦ 
ᖃᐅᔨᓴᖁᔭᐅᓯᒪᔪᑦ ᓂᐅᕕᖅᐸᑦᑐᖁᑎᑦᑎᓐᓄᑦ ᐅᖅᓱᒃᓴᓕᕆᕝᕕᒥ. 
 
ᐊᑐᖅᑕᐅᓕᕋᐃᒻᒪᑦ ᐃᖏᕐᕋᔾᔪᑎᓄᑦ, ᑲᓱᑦᑕᐅᑎᙳᐊᑦ ᐱᐅᙱᑦᑑᒋᐊᖏᓐᓂᒃ ᐅᖃᖅᑐᖃᓚᐅᖅᓯᒪᙱᑦᑐᖅ. 
ᐃᓚᖏᑦ ᐳᓪᓚᙳᐊᖏᑦ ᐃᑭᑦᑐᖃᓚᐅᖅᓯᒪᙱᑦᑐᑦ ᐅᖅᓱᐃᖃᑦᑕᓲᖑᒻᒪᑕ. ᑐᓴᖃᑦᑕᖅᓯᒪᒐᓗᐊᖅᑐᒍᓪᓕ ᑖᒃᑯᐊ 
ᑎᓴᒪᓂᒃ ᖁᒻᒧᑦᑕᖅᑐᓖᑦ, ᐊᒻᒪᓗ ᖃᑦᑖᕐᔪᓛᙳᐊᖓᑦ ᑖᓐᓇ, ᐊᒻᒪᓗ ᑕᒪᓐᓇ ᐊᔾᔨᖃᙱᒻᒪᑦ 
ᐊᑲᐅᙱᓕᐅᕈᑎᒋᓚᐅᖅᓯᒪᔭᒃᓯᖕᓂ ᐊᕐᕌᒍᒥ 2001-ᖑᑎᓪᓗᒍ, ᑲᓱᑦᑕᐅᑎᙳᐊᕐᓗᑦᑐᓂᓪᓕ ᐱᔾᔪᑎᖃᓕᕐᒻᒥᒻᒪᑕ 
ᐃᖏᕐᕋᔾᔪᑎᓂᒃ, ᒪᕐᕉᓐᓂᒃ ᖁᒻᒧᑦᑕᖅᑐᓕᓐᓂᓪᓗ ᐃᓚᖏᓐᓂᒃ. 
 
ᐃᖏᕐᕋᔾᔪᑎᐅᔪᑦ ᐃᖏᕐᕋᔭᙳᐊᖅᑎᓄᑦ ᐊᑐᖅᑕᐅᓲᖑᑦ ᐅᖃᖃᑦᑕᖅᓯᒪᕗᑦ ᐊᑲᐅᙱᓕᐅᕈᑎᖃᙱᓐᓂᕋᖅᑐᑎᒃ. 
ᖃᐅᔨᓇᓱᐊᕐᓂᐊᖅᐳᒍ ᑕᒪᔅᓱᒪ ᐱᔾᔪᑎᖓᓂᒃ ᑲᑐᑦᑕᐅᑎᙳᐊᕐᓗᔾᔪᑎᒃᓯᖕᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᖁᕙᑦᓯ. ᑰᓕ. 
 
ᑰᓕ: ᖃᐅᔨᔪᒪᑐᐃᓐᓇᕋᑖᖅᑐᖓ ᐊᐱᕆᔪᖃᖅᑲᐅᒻᒪᖔᖅ, ᐊᒻᒪᓗ ᐅᖃᓪᓚᒋᐊᖅᑐᖅᓯᒪᔪᒥᒃ ᖃᓄᐃᑦᑐᑐᐃᓐᓇᕐᓂᒃ 
ᐅᖃᐅᓯᖃᖁᔨᓗᓂ ᐊᐱᕆᕋᑖᙱᒻᒪᑦ ᐅᓐᓂᕐᓗᒍᑕᐅᓯᓚᔪᓂᓪᓘᓐᓃᑦ ᒥᑭᓪᓕᑎᕆᐊᖅᑎᑦᑎᖅᑲᐅᙱᒻᒪᑦ ᑕᕝᕙᓂ 
ᐅᖃᐅᓯᐅᖅᑲᐅᔪᓂ ᑲᑎᒪᕕᒻᒥ. ᑕᒪᒃᑯᐊ ᐊᐱᖅᑯᑎᐅᑲᐅᔪᑦ ᑭᐅᔭᐅᓚᐅᙱᒻᒪᑕᓘᓐᓃᑦ, ᐊᒻᒪᓗ ᑕᒪᒃᑯᐊ 
ᑭᐅᙲᓐᓇᖁᔭᐅᒐᑎᑦ ᐊᐱᕆᔪᖃᕋᑖᕐᒪᑦ, ᑭᓯᐊᓂᓕ ᒪᓕᒐᓕᐅᖅᑎᒧᑦ ᑭᐅᐱᒋᐊᕐᒪᑦ ᐊᐱᖅᑯᑎᒋᖅᑲᐅᔭᖓᓄᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ.ᒃ ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᓱ ᑕᐃᒪ ᑭᐅᖁᓂᐊᕋᒃᑯ. ᓂᐱᓐᓇᖅᑐᓂᒃ ᐱᔾᔪᑎᖃᙱᓐᓇᑦᑕ ᑕᒪᒃᓱᒥᖓ 
ᐅᖃᐅᔾᔭᐅᓚᐅᖅᓯᒪᙱᓐᓂᑎᓐᓄᑦ ᓂᐱᓐᓇᖅᑐᖅᑕᖃᕆᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᑦᓱ. 
 
ᒥᑦᓱᓪ: ᓱᖅᑯᐃᓇᑦᑎᐊᖁᓪᓗᒍ ᒑᓴᓕ ᑕᒫᓂ ᐊᕐᕌᒍᑦᑎᓐᓂ ᐊᐅᓪᓚᖅᑎᑕᒥᓂᖅᐳᑦ ᑕᒪᖑᖓ ᐊᒻᒪᓗ ᐊᕐᕌᓂ 
ᓴᓗᒻᒪᖅᓴᐃᔾᔪᑎᖃᕐᒪᑦ, ᐊᒻᒪᓗ ᑖᓐᓇ ᒑᓴᓕ ᐊᔾᔨᒋᙱᒻᒪᒍ ᒑᓴᓖᖃᖅᑎᑦᑎᓚᐅᖅᓯᒪᔪᒥᒃ ᐊᕐᕌᒍ 2001-ᖑᑎᓪᓗᒍ. 

ᑕᒪᒃᑮᓐᓄᑦ ᐊᕐᕌᒎᓐᓄᑦ ᒑᓴᓖᖅᑖᖅᑎᑦᑎᓂᕆᔪᔭᑦᑎᓐᓄᑦ ᐅᖅᓱᐊᓗᓕ$ᔨᒃᑯᓐᓄᑦ ᑐᒃᓯᕌᖑᓚᐅᖅᓯᒪᒻᒪᑦ. 
ᐅᖃᐅᓯᖃᖅᑐᖓᓕ ᓇᓗᓕᖅᑐᖃᖅᑐᒥᓂᐅᖅᑲᐅᓂᖓᓄᑦ ᐃᓄᒻᒧᑦ ᑕᐃᔅᓱᒥᖓ ᒑᓴᓖᖃᖅᑎᑦᑎᔪᒥᓂᐅᓱᒋᑦᑎᓪᓗᓂ 
ᐅᕙᑦᑎᓐᓂᒃ ᐊᒻᒪᓗ ᒑᓴᓕᖃᖅᑎᑦᑎᔪᙱᑦᑐᒍᑦ ᒑᓴᓖᕐᓗᑦᑐᒥᓂᐅᓚᐅᖅᓯᒪᔪᒧᑦ. 
 
ᒫᓐᓇᓕ, ᒑᓴᓖᖃᖅᑎᑦᑎᒃᑲᓐᓂᕐᓂᕗᑦ ᐃᓚᔭᐅᓯᒪᒻᒪᑦ ᐱᐅᓛᖓᓐᓂᒃ ᓴᓗᒻᒪᖅᓴᐃᔾᔪᑎᒥᒃ ᐅᖅᓱᒥᒃ 
ᑎᒻᒥᑳᖅᑎᕆᔾᔪᑎᖓᑦ ᐊᐅᓚᐅᑎᑉ ᓂᐱᓐᓇᖅᑐᖃᖁᓇᒍ, ᐊᒻᒪᓗ ᒑᓴᓖᒥᒃ ᐊᐅᓚᔾᔭᐃᑎᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᐊᓴᒦᒃ. ᐊᓚᕋᓚᒃ  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖅᑲᖅᐳᖅ) ᑐᑭᓯᕙᕋ ᑕᒪᓐᓇ. ᓱᒻᒪᓪᓕ ᓯᒥᑦᑕᐅᑎᖏᑦ 
ᐱᐅᒍᓐᓃᕋᐃᒻᒪᑎᒃ ᑐᖅᑐᐊᖓᓂᒃ ᐆᒃᑐᕋᐅᑎᖓᑦ ᓯᒥᑦᑕᖅᑐᖏᑦ ᓯᒥᓲᖑᕙᑦ, ᐊᒻᒪᓗ ᑐᖅᑐᐊᖓᓂᒃ 
ᐆᓇᓗᐊᓕᖅᑎᑦᑎᓲᖑᓪᓗᓂ ᐅᒥᐊᕐᒧᑦ ᐊᐅᓚᐅᑎᓂᒃ ᐃᑭᑦᑎᐊᕈᓐᓇᐃᓕᑦᑎᑦᑎᕙᑦᑐᑎᑦ ᒑᓴᓖᒥᒃ ᐊᐅᓚᔾᔭᐃᑎᖓᑦ 
ᐱᒋᐊᕋᐃᒻᒪᑦ ᐊᒻᒪᓗ ᐳᓪᓚᖓᓂᒃ ᐃᓗᐊᓅᖅᑎᑦᑎᕙᑦᑐᓂ ᖃᑦᑖᕐᔪᓛᙳᐊᖏᓐᓂᒃ ᓱᕋᑉᐸᑦᑐᑎᑦ 
ᖃᑦᑖᕐᔪᓛᙳᐊᖏᓐᓂᒃ? 
 
ᓱᒻᒪᑦ ᑕᐃᒪᐃᓕᐅᖅᐸᑉᐸᑦ ᖃᐅᔨᒪᒐᑦᑕ ᐊᐅᓚᐅᑎᑉ ᐊᐅᓚᓂᖏᓐᓂᒃ, ᓲᕐᓗᖃᐃ 
ᐃᓕᓐᓂᐊᕆᐊᓚᐅᖅᓯᒪᙱᒃᑲᓗᐊᖅᑐᑕ ᐃᓕᓯᒪᒐᑦᑎᒍ, ᑕᐃᒫᒃ ᓇᓗᓇᐃᓕᕋᒃᑯ, ᑕᒪᒃᑯᓂᖓ ᐊᐱᖅᑯᑎᓂᒃ 
ᑭᐅᒋᐊᖃᕋᓗᐊᕋᕕᑦ. ᑮᓇᐅᔭᓕᐅᕈᓐᓇᑐᒻᒪᕆᐅᒻᒪᑕ ᐊᖑᓇᓱᑦᑏᑦ ᐊᒻᒪᓗ ᒥᑭᒋᐊᕐᓂᐊᑏᑦ ᐊᑦᑕᑎᖃᕈᓐᓇᐃᓕᒻᒪᑕ 
ᒥᑭᒋᐊᕐᓂᐊᕐᓂᕐᒥᑦ ᐱᓪᓗᒍ ᓯᑭᑑᖏᑦ ᓱᕋᓚᐅᕐᒪᑕ ᐊᑦᑑᕙᐅᑎᓪᓗᒍ ᓱᓕ ᓴᓇᔭᐅᓚᐅᙱᒻᒪᑕ ᐅᓪᓗᒥ 
ᑮᓇᐅᔭᖃᙱᓗᐊᕐᓂᖏᓐᓄᑦ ᐊᒻᒪᓗ ᑮᓇᐅᔭᓕᐅᕋᔭᕋᓗᐊᖅᑐᑎᒃ ᒥᑭᒋᐊᓂᕐᐊᕐᓂᒃᑯᑦ ᐊᒻᒪᓗ ᐊᖑᓇᓱᓐᓂᒃᑯᑦ. 
 
ᑕᒪᒃᑯᓄᖓ ᖃᓄᐃᓕᐅᕐᓂᐊᖅᐱᓯ? ᖃᓄᐃᓕᐅᕈᑎᖃᖅᐱᓯ ᑕᒪᒃᑯᓄᖓ ᐊᑲᐅᙱᓕᐅᕈᑎᓄᑦ? ᓄᓇᕗᒻᒥ 
ᒐᕙᒪᒃᑯᑦ ᑮᓇᐅᔭᖃᙱᒻᒪᑕ ᐅᑎᖅᑎᑦᑎᔾᔪᑕᐅᒐᔭᖅᑐᓕᒫᓄᑦ ᐊᑭᓕᐅᑎᒋᓚᐅᖅᑕᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᐅᖃᕈᒪᕗᖓ ᑕᑯᓯᒪᒐᑦᑕ 
ᐅᕝᕙᓘᓐᓃᑦ ᑐᓴᖅᓯᒪᒐᑦᑕ ᐊᔾᔨᒌᙱᑦᑑᑎᓂᑦ ᐃᓱᒫᓘᑎᒋᔭᐅᔪᓂᑦ ᑲᑎᒪᔨᐅᑉ ᐅᖃᐅᓯᕆᖅᑲᐅᔭᖓᓄᑦ 
ᐊᑲᐅᙱᓕᐅᕈᑎᓄᑦ ᓂᐱᓐᓈᕐᓂᖓᓄᑦ. ᑐᓴᑕᐃᓐᓇᕋᒪᓕ ᑕᐃᒪᐃᑦᑐᒥᑦ ᐊᑲᐅᙱᓕᐅᕈᒻᒥᑦ. ᖃᐅᔨᓴᖅᓯᒪᕗᒍᓪᓕ 
ᑕᑯᖃᑦᑕᑕᑦᑎᓐᓂᑦ ᐅᕝᕙᓘᓐᓃᑦ ᑐᓴᖃᑦᑕᑕᖅᑎᓐᓂᑦ ᐃᓄᓐᓂᒃ ᑕᖅᑲᒃᑯᓇᙵᑦ. ᐅᔭᖓᑦᑕᐅᖅ ᓇᒻᒥᓂᖅ 
ᐊᑦᑐᖅᑕᐅᓯᒪᒐᒪ ᑕᒪᑐᒧᖓ ᐊᑲᐅᙱᓕᐅᕈᒻᒧᑦ ᑭᓯᐊᓂ ᐱᓕᕆᖃᑎᖃᑦᑎᐊᕋᓱᐊᕐᓂᐊᖅᐳᖓ.  
 
ᑲᔪᓰᓐᓇᖅᑐᓂᒃ ᖃᐅᔨᓴᖅᑎᑦᑎᒐᑦᑕ. ᖃᐅᔨᒪᒋᐊᑦᑎᐊᕋᔭᖅᐳᖓ ᖃᐅᔨᓴᖅᑕᐅᔪᒃᑯᑦ ᐋᖅᑮᖁᔨᓪᓗᑕ 
ᐊᑲᐅᙱᓕᐅᕈᑎᓂᑦ. ᑐᓴᑦᑎᐊᖅᐸᕋ ᖃᓄᐃᓕᐅᕐᒪᖔᖅ ᐊᓚᕋᓚᒃ ᓂᐱᓐᓈᓕᖃᑦᑕᕐᓂᖓᓄᑦ ᐊᑲᐅᙱᓕᐅᕈᑏᑦ 
ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᕋᑖᕋᒃᑯᓕ ᐊᒻᓗᒪ ᑐᓴᖅᓯᒪᙱᓐᓂᕋᕋᓗᐊᖅᐸᑦ 
ᓂᐱᓐᓈᓕᖃᑦᑕᖅᑐᓂᒃ. 

(ᑐᓵᔨ ᓄᖅᑲᖅᐳᖅ) ᓯᐅᓪ ᑲᓇᑕᒃᑯᑦ, ᒑᓯᖃᖅᑎᑦᑎᓲᖑᒻᒪᑕ ᓯᓚᕐᔪᐊᓕᒫᕐᒥᑦ. ᖃᐅᔨᓴᕈᑎᖃᕐᒪᑕ ᒑᓴᓖᒥᑦ 
ᖃᐅᔨᓴᖅᑕᐅᖃᑦᑕᕆᐊᓕᒻᒥᑦ. ᓇᓗᓇᙱᑦᑐᖅ ᑭᓱᑐᐃᓐᓇᐃᑦ ᐃᓚᔭᐅᓯᒪᔪᑦ ᒑᓴᓖᒧᑦ ᐃᓚᖏᓐᓂᑦ 
ᐊᐅᓚᓂᖃᑦᑎᐊᔾᔮᖏᒻᒪᑕ ᐃᓚᖓᓂᑦ ᓯᓚᕐᔪᐊᕐᒥ ᖃᐅᔨᔭᐅᒐᔭᖅᑐᑎᓪᓗ ᖃᐅᔨᓴᖅᑎᓄᑦ ᐃᓕᔅᓯ ᑲᒻᒐᓂᖓᓐᓂᑦ 
ᖁᓅᒻᒥᕈᔪᒃᑲᒪ ᑕᐃᒪᐃᔅᓯᒪᙱᒻᒪᑕ.  
 
ᐊᐱᖅᑯᑎᒐᓕ, ᑐᓂᓯᓂᐊᖅᐱᓰ ᐊᒻᒪᓗ ᐊᑭᓕᖅᓱᐃᓂᐊᖅᐱᓰ ᑕᐃᒃᑯᓄᖓ ᐊᖑᓇᓱᑦᑎᓄᑦ ᐊᒻᒪᓗ 
ᒥᑭᒋᐊᕐᓂᐊᒃᖅᑎᓄᑦ ᒑᓴᓖᕐᓗᓚᐅᖅᑐᓄᑦ ᑕᒪᑐᒪᓂ ᐊᕐᕌᒍᒥᑦ. ᖃᐅᔨᒪᒐᒪ ᓄᓇᕗᒻᒥ ᒐᕙᒪᒃᑯᑦ ᐸᓯᔭᔅᓴᐅᔪᓐᓃᕐᒪᑕ 
ᐱᓪᓗᒍ ᒪᕐᕈᐊᖅᑎᖅ ᑕᐃᒪᐃᑎᑦᑎᓯᒪᓕᕋᔅᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑲᐃᓐᓇᕈᒪᕗᖓ ᑐᑭᓯᒃᑲᓐᓂᕈᒪᓪᓗᖓ ᖃᓄᖅ ᐅᖃᕋᑖᕐᒪᖔᖅ 
ᒪᕐᕈᐊᖅᑎᓕᑦᑖᖅᑎᓪᓗᒍ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑐᑭᓯᐅᒪᔭᒃᑯᑦ ᐃᓕᔅᓯᐅᓚᐅᕐᒥᒻᒪᑦ ᒑᓴᓖᑲᒻᒪᑦᑖᖅᑎᑦᑎᓪᓗᓯ ᓂᐅᕕᓚᐅᖅᑕᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐋᓐᑐᓴᓐ.  
 
ᐋᓐᑐᓴᓐ: ᑕᒪᓐᓇᑦᑕᐅᖅ ᓇᓗᓇᐃᑦᑎᐊᕆᐊᖃᕆᕗᖅ ᑐᑭᓯᓂᕐᓗᑦᑕᐅᔪᖅ ᑕᕝᕙᓂ. ᓂᐅᕕᖅᑎᑦᑎᓚᐅᙱᓚᒍᑦ 
2001-ᒥ. ᒑᓴᓖᒋᔭᓯ ᒫᓐᓇᐅᔪᖅ ᑭᖑᓪᓕᖓᓃᓕᖅᐳᖅ ᐊᕐᕌᒍᖓᓕ ᓂᐅᕕᖅᑎᓚᐅᖅᑕᑎᓐᓂᓂᑦ. ᑕᐃᒪᐃᒻᒪᑦ 
ᑕᒪᓐᓇ ᓇᓗᓇᐃᖅᑕᐅᑦᑎᐊᕆᐊᖃᕆᕗᖅ. 
 
ᐊᓯᖏᓐᓄᓪᓕ ᐊᐱᖅᑯᑕᐅᔪᓄᑦ ᐊᑭᓕᖅᑕᐅᓂᕐᒧᑦ ᑮᓇᐅᔭᓂᒃ, ᓯᐅᓪ ᑲᓇᑕᒃᑯᑦ ᑲᔪᓯᓂᐊᖅᐳᑦ 
ᑐᑭᒧᐊᖅᑎᑕᐅᖃᑦᑕᕐᓂᖏᓐᓂᑦ ᓂᐅᕕᖃᑦᑕᖅᑐᓂᒃ, ᐅᖅᓱᐊᓗᓕᕆᔨᒃᑯᓐᓂᑦ. 
 
ᖃᓄᐃᒋᐊᖅᓯᒪᕗᒍᑦ ᑕᐃᒃᑯᐊ ᐱᓕᕆᖃᑎᒋᓚᐅᖅᑐᑎᒍ ᖃᐅᔨᓴᖅᑐᑕ ᐊᒻᒪᓗ ᐃᓚᓯᓪᓗᑕ MMT-ᒥᑦ ᓄᓇᓕᓐᓄᑦ 
ᓇᒻᒥᓂᖅ ᐊᑭᓕᖅᓱᐃᓪᓗᑕ ᐱᓕᕆᖃᑕᐅᑦᑎᐊᕋᓱᐊᖅᑐᑕᑦᑕᐅᖅ. ᐊᑭᓕᖅᓱᐃᓯᒪᓕᖅᐳᒍᑦ ᒥᓕᐊᑦ ᐊᕝᕙᖏᓐᓂᑦ 9 
ᓄᓇᓖᑦ ᑐᓂᓯᒃᑲᓐᓂᓚᐅᖅᑐᑎᒍ MMT-ᒥᑦ ᓴᖅᑮᓪᓗᑕ ᐊᑐᖅᑕᐅᔪᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐱᔭᕇᖅᐳᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑎᑦᑎᓯᒪᒐᒪ ᐊᔾᔨᙳᐊᓂᑦ ᑲᓱᑦᑕᐅᑎᙳᐊᓂᑦ ᐊᓯᖏᓐᓂᓪᓗ 
ᐊᐅᓚᐅᑎᓃᑦᑐᓂᒃ ᑭᓱᑯᑦᑎᓂᑦ. ᐋᓐᑐᓴᓐ ᐅᖃᐅᓯᖃᖅᑎᓪᓗᒍ ᐅᖃᖅᑲᐅᒻᒪᑦ ᖃᐅᔨᓴᓚᐅᕐᒪᑕᒎᖅ ᑰᔾᔪᐊᕌᓗᒻᒥᒃ 
ᓄᓇᓕᓐᓄᑦ ᑎᑭᑎᑕᐅᓯᒪᔪᒧᑦ. ᑕᐃᒪᓕ ᖃᐅᔨᓴᕐᓂᕆᔭᒥᓂᑦ ᖃᓄᐃᑦᑐᓂᑦ ᐊᓯᔾᔨᖅᑐᓂᑦ ᑕᑯᓚᐅᖅᐱᓯ 
ᐱᒋᐊᓐᖓᕐᓂᕆᓚᐅᖅᑕᖏᑦ ᑖᕗᖓ ᑎᑭᕝᕕᐅᓂᖓᓄᑦ. 

ᖃᓄᐃᑦᑐᓂᑦ ᐊᓯᔾᔨᖅᑐᓂᑦ ᑕᑯᓚᐅᖅᐱᓯ ᑕᕝᕙᓂ ᐊᒻᒪ ᓱᓇᒥᒃ ᖃᐅᔨᓚᐅᖅᐱᓯ ᒫᓐᓇᒧᑦ. ᖁᔭᓐᓇᒦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦ ᐃᒃᓯᕙᐅᑖ. ᐃᓛᒃ ᖃᐅᔨᓴᓗᐊᖅᐸᒃᑐᑦ ᓇᓗᓇᐃᖅᑕᐅᑦᑎᐊᖁᓪᓗᒍ ᒑᓯ 
ᓈᒻᒪᑎᓯᒪᑦᑎᐊᕋᓗᐊᕐᒪᖔᖅ ᐱᐅᓂᕆᔭᕆᐊᖃᖅᑕᖓᓄᑦ ᑎᑭᑎᑕᐅᓯᒪᓕᕈᓂ. 
 
ᑭᖑᓪᓕᖅᐹᒥ ᐆᑦᑐᕋᐃᓂᐅᓚᐅᖅᑐᑦ ᐅᖅᓱᐊᓗᖃᐅᒻᒥ ᓄᓇᓕᓐᓂᑦ ᑳᓐᑐᕌᒃᑎᑕᐅᕙᑉᐳᑦ ᒐᕙᒪᒃᑯᑦ 
ᐅᖅᓱᐊᓗᓕᕆᔨᖏᓐᓂᑦ ᐊᒻᒪ ᐱᓕᕆᐊᖑᓪᓗᑎᑦ ᐋᓪᐴᑕᒥ ᖃᐅᔨᓴᖅᑎᒃᑯᑦ ᑲᑎᒪᔨᖏᓐᓄᑦ. ᑐᕌᒐᖃᖅᐳᑦ 
ᑕᒪᑐᒥᙵ ᒑᓯ ᑕᐃᓐᓇᓴᐃᓐᓇᐅᒐᓗᐊᕐᒪᖔᖅ ᒑᓯᓕᐅᕐᕕᒻᒥᒃ ᐊᐅᓪᓚᖅᑎᑕᐅᓚᐅᖅᑐᒥᒃ ᐊᒻᒪ 
ᐊᓯᔾᔨᖅᑐᖃᓗᐊᕌᓗᒃᓯᒪᙱᓪᓗᓂ. 
 
ᐊᓯᔾᔨᖅᑐᖃᖅᑐᒥᓂᐅᑉᐸᓪᓕ ᑕᐃᒪ ᓇᓗᓇᐃᖅᑕᐅᔭᕆᐊᖃᓕᕋᔭᖅᐳᖅ 
ᑕᒻᒪᐅᔾᔭᐅᔪᖃᖅᑐᒥᓂᐅᓐᓂᖏᒃᑲᓗᐊᕐᒪᖔᖅ. ᑕᒪᓐᓇ ᐊᐅᓚᑦᑎᓂᖃᑦᑎᐊᓂᕐᒧᐊᖓᑐᐃᓐᓇᖅᑐᖅ, 
ᓇᓗᓇᐃᔭᐅᑎᑐᐃᓐᓇᖅ ᑕᐃᓐᓇ ᐱᐅᑦᑎᐊᖏᓐᓇᕋᓗᐊᕐᒪᖔᖅ ᑖᕗᙵᓕᒫᖅ ᑭᖑᓪᓕᕐᒥ ᓂᐅᕕᖅᑐᒧᑦ. ᑖᒃᑯᓇᓂ 
ᐊᓯᔾᔨᓗᐊᖅᑐᓂᑦ ᑕᑯᙱᓚᒍᑦ. 
 
ᐅᖃᐅᓯᕌᖅᔪᓚᐅᖅᑐᒍᑦ ᐳᓪᓚᖃᕐᓂᖓᓂᒃ. ᐳᓪᓚᖃᕐᓂᕆᔭᖓ ᒑᓯᐅᑉ ᓯᕗᕌᓂ ᐊᑑᑎᖃᓗᐊᖅᐳᖅ 
ᒥᓪᓗᐊᖅᑕᐅᓕᕈᓂ ᐳᓪᓚᑭᓪᓕᕚᓪᓕᕋᔭᕐᒪᑦ ᒑᓯᓕᐅᕐᕕᒻᒥᒃ ᐊᓂᓯᒪᓕᖅᑎᓪᓗᒍ ᐊᒻᒪᓗ ᑖᓐᓇᓪᓚᕆᑐᐊᖅ 
ᐊᓯᔾᔨᓪᓚᕆᑉᐸᑦᑐᓂ. ᒥᑭᔫᑎᓂᑦ ᐊᓯᔾᔨᖅᑐᖃᖅᐸᒻᒥᔪᖅ ᖃᐅᔨᔭᐅᓯᒪᔪᓂᑦ, ᐸᐃᑉᐹᑦ ᑖᒃᑯᐊ ᕿᒥᕐᕈᒍᑦᑎᐅᒃ, ᐊᒻᒪ 
ᐱᔾᔪᑕᐅᓗᐊᖅᑐᓂ ᐊᔾᔨᒌᙱᑦᑐᓄᑦ, ᓲᕐᓗ ᐆᑦᑐᕋᐅᑎᑦ ᐱᐅᔫᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᔾᔨᖅᑐᖃᖅᑰᖃᑦᑕᖅᑑᒐᓗᐊᖅ ᐱᒋᐊᕐᕕᒋᓚᐅᖅᑕᖓᓂᒃ 
ᑎᑭᑕᖓᓄᑦ ᐊᑯᓐᓂᖓᓂ. 
 
ᐊᓯᔾᔨᖅᓯᒪᔪᖃᖅᑐᖅ ᓇᓗᓇᙱᑦᑐᖅ ᐃᓗᐊᙱᓕᐅᕈᑎᑖᖏᓐᓇᐅᔭᕋᑦᑕ ᐊᐅᓚᐅᑎᖁᑎᑦᑎᓐᓂ. ᖃᓄᐃᒻᒪᑦ 
ᐃᓗᐊᙱᓕᐅᕈᑎᖃᖅᐸᑉᐱᑕ. 
 
ᐃᒃᓯᕙᐅᑕᖅ: ᒥᑦᓱᓪ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒫᖏᓛᒃ ᑕᐃᒪᓐᓇᓴᐃᓐᓇᖅ ᑕᖅᑭᐅᓂᐊᖅᑐᓂᑦ ᑕᒪᓐᓇ 
ᖃᐅᔨᔭᐅᓇᓱᓐᓂᐊᖅᑐᖅ. ᐋᖅᑮᔾᔪᑎᒋᔭᐅᓚᐅᑲᒍᓐᓇᖅᑐᒥᒃ ᓇᓂᓯᓯᒪᔪᒍᑦ ᑕᐃᓐᓇ ᐃᓚᒃᓴᖓ MMT 
ᐃᓚᔭᐅᒃᑲᓂᖅᑎᑕᐅᓪᓗᓂ. 
 
ᐅᑉᐱᕆᙱᓚᕋᓕ ᐆᑦᑐᕋᕈᑕᐅᓯᒪᓂᕗᑦ ᑕᒪᑐᒨᓇᓕᒫᖅ ᒪᓕᒃᑐᒍ, ᓇᓗᓇᐃᖅᓯᒐᔭᓚᐅᕋᑦᑕᓕ ᐊᖏᔪᒥᒃ 
ᐊᓯᔾᔨᖅᑐᖃᖅᑐᒥᓂᐅᑉᐸᑦ ᒑᓯᐅᑉ ᐱᐅᓂᖏᓐᓂᑦ ᓇᑦᑎᖅᔭᐅᓚᐅᕐᓂᖓᓂᒃ, ᑲᓱᒃᑕᐅᔭᙳᐊᑎᒍᑦ ᑦᓱᑦᓯᐅᓪᒥ, 
ᓇᒧᖓᕆᐊᓕᐊᓄᑦ ᓄᓇᓕᒻᒨᕈᓂ ᐱᐊᓂᑉᐸᑦ.  
 
ᐱᔾᔪᑎᓪᓚᑦᑖᒋᒍᓂᐅᒃ, ᖃᐅᔨᔭᐅᒐᔭᖅᑐᖅ ᐆᑦᑑᕙᒥ ᓅᕙᐃᕝᕙᒥᓪᓘᓐᓃᑦ ᑕᐃᒪᐃᖏᒻᒪᓪᓕ. ᓱᒻᒪᑦ ᒑᓯ, ᖃᓄᖅ  

ᐊᑐᖅᑕᐅᓂᖓᓄᑦ, ᐅᑭᐅᖅᑕᖅᑐᒥ ᐱᐅᓂᖏᑦ ᒪᓕᑦᑕᐅᒌᕐᒪᑕ, ᓱᒻᒪᑦ ᑲᓱᑦᑕᐅᑎᖏᑦ ᐱᐅᒍᓐᓃᖃᑦᑕᕐᒪᑕ, 
ᐱᓕᕆᐊᖑᓂᐊᖅᑐᑦ ᑕᖅᑭᐅᓂᐊᓕᖅᑐᓂᑦ ᐱᔾᔪᑎᓪᓚᑦᑖᖓ ᖃᐅᔨᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᓐᑐᓴᓐ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑲᓱᒃᑕᐅᔭᙳᐊᒧᑦ ᐃᓗᐊᙱᓕᐅᕈᑎᐅᔾᔭᖏᑦᑐᑦ.  
 
ᑕᑯᑎᑦᑎᓚᐅᖅᐳᖓ ᑲᓱᒃᑕᐅᔭᙳᐊᓂᑦ ᑕᑯᑎᑦᑎᔪᒪᓪᓗᖓ ᐊᐅᓚᐅᑎᓄᑦ ᖃᓄᐃᑕᐅᔪᓂᑦ. ᑕᐃᒪᓕ 
ᒑᓯᑖᖅᐸᑦᑐᑎᒍᑦ ᐊᑭᓖᒃᑲᓐᓂᕆᐊᖃᕐᓂᐊᖅᑐᑦ ᑕᐃᒃᓱᒧᖓ ᐃᓚᔭᐅᒋᐊᒃᑲᓂᖅᑐᒧᑦ, ᑭᓯᐊᓂᓕ ᑕᐃᒪᙵᓂᒃ 
ᓯᑭᑑᖃᓕᓚᐅᕐᒪᑦ ᑕᒫᓂ, ᖃᐅᔨᒪᕗᑦ ᐃᓗᐊᙱᓕᐅᕈᑎᒋᔭᐅᖃᑦᑕᖅᓯᒪᔪᓂᑦ, ᓱᓇᐅᒻᒪᖔᖅ ᒑᓯᑦᑎᐊᕙᒃ ᐊᒻᒪ 
ᒑᓯᕐᓘᑕᐅᔪᖅ. 
 
ᐊᑭᓖᓂᐊᖅᐱᓰ ᒑᓯᑖᖅᐸᒃᑐᓂᑦ ᓄᓇᕘᒥ, ᐅᕝᕙᓘᓐᓃᑦ ᖃᓄᐃᓘᕐᓂᐊᖅᐱᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᐋᓐᑐᓴᓐ. 
 
ᐋᓐᑐᓴᓐ: ᐊᒻᒪᐃᓛᒃ ᐅᖃᑲᓐᓂᕈᓐᓇᑐᐃᓐᓇᖅᑐᖓ ᒐᕙᒪᒃᑯᑦ ᐅᖅᓱᐊᓕᕆᔨᒃᑯᖏᑦ ᐊᒻᒪ ᓯᐅᓪᑯᑦ 
ᐱᓕᕆᖃᑎᒌᓐᓂᕆᓯᒪᔭᖓ ᑖᓐᓇ ᒐᓴᓖᖑᔪᖅ ᐱᐅᒐᓗᐊᕐᒪᖔᖅ ᐃᓚᒃᓴᖓᑎᒍᑦ ᐊᒻᒪᓗ ᐊᒥᓱᓄᑦ ᐊᓯᖏᓐᓄᑦ 
ᓴᙱᓂᖏᓐᓄᑦ ᐊᒃᓱᕈᓐᓇᖅᑐᒃᑯᑦ ᐊᑐᖅᑕᐅᓯᒪᕗᖅ. ᑖᓐᓇ ᐅᖅᓱᐊᓗᒃ ᓈᒻᒪᒃᓯᒪᖏᑦᑐᖅ ᐊᑐᖁᔭᐅᓯᒪᔪᓄᑦ. 
ᖃᐅᔨᓴᐃᓐᓇᖅᐳᒍᑦ ᓱᒻᒪ ᑖᓐᓇ ᐊᑐᖅᑕᐅᔪᖅ ᓈᒻᒪᖏᑦᑑᔮᕐᒪᖔᖅ ᒪᕐᕈᐃᓂᒃ ᐳᓪᓚᓕᓐᓄᑦ ᐊᐅᓚᐅᑎᓄᑦ. 
ᐃᓚᖏᓐᓂ ᒪᕐᕉᓐᓂᒃ ᐳᓪᓚᓖᓐᓄᑦ ᐊᐅᓚᐅᑎᓄᑦ ᐃᓚᖓᒍᑦ ᖃᓄᐃᓂᕆᔭᖓᓄᑦ ᓱᕋᐃᔾᔪᑎᒋᓯᒪᕗᖅ. 
 
ᐅᖃᐅᓯᕆᑐᐃᓐᓇᕐᓗᒍ ᕿᓚᒥᑯᓗᒃ ᑕᒪᓐᓇ ᒑᓴᓖ ᓴᖅᑭᖅᓯᒪᕙᕗᑦ ᓯᖄᑦᓚᓐ ᐅᖅᓱᐊᓗᖃᐅᑎᖏᓐᓂᒃ, 
ᐱᑕᖃᕐᓂᖅᐸᑦ ᐊᖏᓂᖅᓴᒻᒪᕆᐅᔪᒥᒃ ᐊᑲᐅᖏᓕᐅᕈᑎᓂᒃ ᐅᖅᓱᐊᓗᖃᑦᑎᑦᑎᓂᑦᑎᓐᓄᑦ ᐃᓚᓯᒪᖏᑦᑐᒥᒃ MMT-ᒥᒃ 
ᐅᖅᓱᐊᓗᒻᒥᒃ ᐃᓘᓇᖓᓄᑦ ᑕᕝᕙᙵᑦ Thunder Bay ᐅᕗᖓ Vancouver-ᒧᑦ. 
 
ᓈᒻᒪᖏᓐᓂᐅᓚᐅᖅᐸᑦ ᖃᓄᑭᐊᖅ ᐊᒃᑐᐃᓐᖃᕐᓗᓂ ᐱᔭᐅᓂᖏᓐᓄᑦ ᐊᐅᓚᐅᑏᑦ, ᐱᓯᒪᓕᕋᔭᖅᑐᒍᑦ 10 
ᑕᐅᓴᖏᓐᓃᑦᑐᓂᒃ ᑯᑭᓕᕋᓛᓂᒃ, ᐊᒻᒪᓗ ᒪᕐᕈᓐᓂᒃ ᐳᓪᓚᓖᓐᓂᒃ ᐊᒻᒪᓗ ᓄᓇᒃᑯᑦ ᐃᖏᕐᕋᔾᔪᑎᓂᒃ 
ᐊᐅᓚᐅᑎᖏᑎᒍᑦ ᐱᐅᖏᑦᑐᓂᒃ ᐅᓂᒃᑳᒥᒃ ᐱᖓᓐᓇᖅᐸᓯᐊᒍᑦ ᑲᓇᑕᐅᑉ. ᑕᐃᒪᓐᓇᐃᖏᑦᑎᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐋᓐᑐᓴᓐ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᑑᖏᒻᒪᑕ ᑲᓱᑦᑕᐅᑎᙳᐊᑦ; ᐊᐅᓚᐅᑎᓂᒃ ᑎᒍᓯᔪᖃᓚᐅᕐᒥᔪᖅ 
ᐊᒻᒪᓗ ᓱᕋᒃᓯᒪᔪᓂᒃ ᖃᑦᑖᔾᔪᓛᖑᐊᓂᒃ. (ᑐᓵᔨᒃᑯᑦ ᐃᓱᓕᑉᐳᖅ) ᓱᓇᐅᒻᒪᑦ ᐱᕝᕙᓛᔾᔭᐃᒃᑯᑎᖓ ᒑᓯᐅᑉ 
ᐃᓚᔭᐅᓚᐅᖅᑎᓪᓗᒍ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᓚᐅᖅᑎᓪᓗᑎᒍ MMT%ᒥᒃ, ᐃᓚᓕᐅᑎᖃᑦᑕᖅᑕᕗᑦ ᓄᖑᑎᕆᓇᓱᐊᖅᑐᑕ 
ᑲᓱᑦᑕᐅᑎᙳᐊᓄᑦ ᓱᕈᕈᑎᐅᕙᑦᑐᒥᒃ, ᐊᒃᑕᐃᓐ ᐃᓚᒃᓴᖅ ᒑᓴᓖᒧᑦ ᐸᐅᖓᕆᐊᕐᓂᐊᖅᑐᖃᐃ ᐊᕐᕙᖓᓂᒃ ᐊᒻᒪᓗ  

ᓇᒻᒪᐅᑉ, ᖁᕝᕙᕆᐊᕐᓂᐊᖅᑐᖅ 92-ᒥᒃ ᐱᕝᕙᓛᔾᔭᐃᒃᑯᑎᖓᓂᒃ 92.5-ᒧᑦ 93-ᒧᑦ. ᐊᒃᑕᐃᓐ ᐃᓚᒃᓴᖅ ᒫᓐᓇᓕ 
ᐅᖃᐅᓯᕆᖏᑕᕗᑦ. ᑖᓐᓇ 92 ᑭᓪᓕᖓ ᐃᓕᔭᐅᓚᐅᖅᑐᖅ ᐊᑐᖁᔭᐅᓯᒪᔪᓂ ᐱᐅᓂᖅᐹᖑᕙᒌᖅᑐᖅ. ᑲᓇᑕᒥᓕ 
ᐱᐅᓂᖅᐸᕆᔭᖓ 91-ᖑᔪᖅ. 
 
ᐅᖅᓱᐊᓗᒃ ᑎᑭᖃᑦᑕᖅᑐᖅ ᓄᓇᕗᒻᒧᑦ ᑲᓇᓐᓇᖓᓂ 92-ᖑᔪᖅ ᐊᒃᑕᐃᓐ ᐅᖅᓱᐊᓗᒃ. ᐊᒃᓱᑲᓪᓚᒃ 
ᐊᒃᑕᐃᓂᖃᕇᖅᑐᖅ. ᐃᒻᒪᖃ ᐊᒥᓲᓂᖅᓴᐃᑦ ᐊᐅᓚᐅᑎᑦ ᐊᑐᖅᑕᐅᔪᑦ ᐱᔭᕆᐊᖃᑦᑕᐅᔪᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᕗᑦ ᒪᓕᒐᓕᐅᖅᑏᑦ ᐊᐱᕆᔪᓐᓇᖁᓪᓗᒋᑦ ᒫᓐᓇᐅᔪᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕋᒪ ᐊᖓᔪᖅᑳᒧᑦ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᐅᕙᓐᓄᑦ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐅᖅᓱᐊᓗᓕᕆᔨᖏᑦ ᐊᑐᖅᑕᐅᖁᔭᐅᓯᒪᔪᑦ ᒪᓕᒐᒃᓴᐃᑦ ᕈ, ᒫᑦᓯ 31, 2004, ᐅᑯᐊ 
ᓄᓇᕗᒻᒧᐃᓐᓇᖅ, ᐊᕕᑦᑐᖅᓯᒪᒐᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᑕᐃᓯᕐᒥᒃ ᐃᓚᓕᐅᔾᔭᐅᖃᑦᑕᖅᑐᑦ ᓄᓇᕗᑦ 
ᒑᓯᓕᒫᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓂᐊᕐᒪᑕ ᐊᐱᖅᓱᖅᑕᐅᔪᖁᑎᕕᑦ ᐃᖃᓗᒃᑑᑎᐊᕐᒥᐅᑕᐅᔪᖓ 
ᐱᖓᓐᓇᖓᓂᒃ ᐊᒻᒪᓗ ᐅᖓᓯᓐᓂᖃᑦᑐᖅ 700 ᒪᐃᐅᓪ ᔨᐊᓗᓇᐃᒥ. ᐅᖓᓯᑦᑐᑲᓪᓚᕈᓗᒃ ᐅᐊᓐᓇᖓᓂ. 
ᓂᓪᓚᓱᒃᑲᒻᒪᕆᐊᓘᓪᓗᓂ. ᒫᓂᖃᐃ -35-ᒥᑦ -40-ᒧᑦ ᓯᐅᓯᐊᔅ ᖃᐅᑕᒫᑦ ᑕᓪᓕᒪᑦ 6-ᓄᑦ ᑕᖅᑭᓄᑦ. 
ᐊᑲᐅᖏᓕᐅᕈᑎᖃᑦᑑᔮᖏᓇᑦᑕ ᑖᕙᓂ. ᑐᓴᓚᐅᖅᓯᒪᖏᑦᑐᖓ ᐱᑕᖃᒻᒪᖔᖅ. ᒪᓕᒐᓕᐅᖅᑎᐅᖃᑎᒐ ᖁᓪᓗᖅᑑᒥ 
ᐱᖓᓐᓇᖅᐸᓯᐊᓃᓐᓂᖅᓴᐅᔪᖅ ᐅᕙᓐᓂᒃ ᐃᒻᒪᖃ ᓇᓗᓇᐃᖅᓯᒍᓐᓇᕐᒥᔪᖅ ᑕᒪᑦᓱᒥᖓ. 
 
ᑐᓵᓪᓗᓂ ᐊᖃᐅᖏᓕᐅᕈᑎᒋᔭᖏᓐᓂᒃ ᒪᓕᒐᓕᐅᖅᑎᐅᖃᑎᒻᒪ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ ᑕᒪᑐᒧᖓᐅᔮᕐᒪᑦ 
ᐅᖅᓱᐊᓗᒻᒧᑦ, ᐃᓱᒪᓕᕋᒪᓕ ᓱᓇᐅᒻᒪᖔᖅ ᐊᑦᔨᒌᖏᓐᓂᕆᔭᖓ ᐅᖅᓱᐊᓗᑦᑕ ᕿᑎᕐᒥᐅᓂ ᐊᒻᒪᓗ ᐅᖅᓱᐊᓗᖓᑕ 
ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥᐅᓂ. 
 
ᖃᐅᔨᒪᔪᖓ ᐱᑕᖃᒻᒪᑦ ᐊᑦᔨᒌᖏᑦᑐᓂᒃ ᑳᑦᑐᓛᒃᑕᐅᕙᑦᑐᓂᒃ ᑕᐃᒪᓕ ᐃᒻᒪᖃ ᒥᔅᑕ. ᐋᓐᑐᓴᓐ ᐅᕝᕙᓘᓐᓃᑦ ᒥᔅᑕ. 
ᒥᑦᓯᐅᓪ ᓇᓗᓇᐃᖅᓯᒍᓐᓇᖅᑐᖅ ᐅᕙᓐᓄᑦ ᓱᓇᐅᒻᒪᖔᖅ ᐊᑦᔨᒋᖏᓐᓂᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅᑕ. ᐋᓐᑐᓴᓐ. 

ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᖏᓐᓇᒪ ᐱᓕᕆᐊᖑᓂᕆᕙᑦᑕᖓᓄᑦ ᐊᓯᖏᑕ ᐅᖅᓱᐊᓗᖃᕝᕕᐅᔪᑦ 
ᐊᑐᖅᐸᑦᑕᖏᑦ, ᐅᖃᕈᓐᓇᑐᐃᓐᓇᖅᑐᖓ ᐅᖅᓱᐊᓗᒃ ᐊᑦᔨᑐᐃᓐᓇᖓᓂᒃ ᐊᑐᕆᐊᖃᕋᔭᕐᒥᒻᒪᑦ ᐅᖃᐅᑕᐅᓯᒪᔪᒥᒃ 
ᓄᓇᕗᑦ ᒐᕙᒪᒃᑯᑦ ᐊᑐᕆᐊᖃᑉᐸᑦᑕᖓᓂᒃ. 
 
ᐅᖃᒃᑲᓂᕐᓗᖓᓗ ᐊᑦᔨᒌᖏᓐᓂᖓ ᐅᖅᓱᐊᓗᖃᕝᕕᐅᔪᓂ ᐃᓗᐊᓂ ᓯᐅᓪ ᑲᓇᑕ, ᓴᓇᕕᖃᐅᖅᑐᑎᒃ ᓯᓚᕐᔪᐊᓕᒫᕐᒥ, 
ᐊᔾᔨᒌᙱᑦᑑᑎᐅᓪᓗᑎᒃ ᐊᑐᐊᕆᐊᓕᖏᑦ. ᐊᔾᔨᖐᙱᑦᑑᑎᐅᒻᒪᑕ ᐱᑕᖃᕐᓂᖏᑦ, ᐅᖅᓱᐊᓗᑐᐃᓐᓇᐃᑦ 
ᐊᑐᖅᐸᑦᑕᖏᑦ, ᐃᓚᖏᑦ ᑕᐃᔭᕗᑦ ᐅᒃᑯᓰᑦ ᐊᒻᒪᓗ ᓯᓚᕐᑎᔾᔪᑏᑏᑦ ᓴᓗᒻᒪᖅᓴᐃᔾᔪᑏᑦ ᐅᕝᕙᓘᓐᓃᑦ 
ᐊᔾᔨᒌᙱᑦᑑᑎᐅᔪᓐᓇᖅᑐᑎᒃ ᓴᓗᒻᒪᖅᓴᐃᕖᑦ. 
 
ᓇᓗᓇᐃᖅᓱᐃᓂᒃᑯᓪᓕ ᐃᒪᐃᖃᑦᑕᖅᐳᑦ; ᐅᕝᕙ ᐃᒪᐃᓕᖓᒋᐊᖃᖅᐳᑦ. ᖃᓄᖅ ᒪᓕᑉᐸᑦ ᐊᔾᔨᒌᙱᑦᑐᓂᑦ 
ᐊᑐᖅᑕᐅᔪᓐᓇᖅᑐᓂᒃ ᓴᓗᒻᓴᖅᓴᐃᕕᒻᒥᑦ, ᐊᔾᔨᒌᙱᑦᑐᑦ ᐊᑐᖃᑦᑕᖅᑕᓯ ᐊᔾᔨᒌᙱᑦᑐᑦ ᐊᑐᕋᔅᓴᐃᑦ ᐃᑭᐊᔅᓴᐅᑎᓄᑦ 
ᐃᓚᓕᐅᑎᕙᑦᑕᓯᓐᓄᑦ. 
 
ᐃᓚᖏᑦ ᐃᓗᓕᖏᑕ ᐊᒻᒪᓗ ᐊᔾᔨᒌᒌᙱᑦᑐᑦ ᒑᓴᓖᖑᕙᑦᑐᑦ ᐊᔾᔨᒌᑉᐸᖏᒻᒪᑕ ᐊᒻᒪᓗ 
ᐅᖃᐅᓯᕆᓪᓚᑦᑖᕈᓐᓇᙱᓚᒃᑲ ᐃᓚᖏᑦ ᓂᐅᕕᖅᑎᑦᑎᖃᑦᑕᖅᑐᑦ ᖃᓄᖅ ᐊᑐᓲᖑᒻᒪᖔᑕ ᐊᒻᒪᓗ ᖃᓄᑎᒋᐅᔪᓂᑦ 
ᐊᓯᔾᔩᓲᖑᒻᒪᖔᑕ ᓴᓗᒻᒪᖅᓴᐃᕕᖏᓐᓂᑦ. 
 
ᓴᓗᒻᒪᖅᓴᐃᕕᕗᑦ ᒪᓐᑐᕆᐊᒥ ᐊᔾᔨᒋᙱᑦᑎᐊᖅᐹ ᐃᐊᑦᒪᓐᑕᓐᒦᑦᑐᒥᓂᑦ, ᐊᒻᒪᓗ ᖃᐅᔨᓯᒪᔭᕗᑦ ᑖᒃᑯᓇᙵᑦ 
ᒪᕐᕉᓐᓂᒃ ᐊᔾᔨᒌᙱᑦᑎᐊᖅᐳᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᐋᓐᑐᓴᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓐᓄᓪᓕ ᑐᑭᖃᖅᑰᔨᒻᒪᑦ, ᖃᐅᔨᒪᙱᓐᓇᒪ ᖃᓄᒧᖅ ᑕᒪᓐᓇ 
ᐊᐅᓚᓂᖃᕐᒪᖔᖅ ᐱᓕᕆᖃᑎᖃᕋᓱᐊᕐᓂᒃᑯᑦ. ᓄᓇᖃᕋᑦᑕ ᑕᒫᓂ ᐊᑦᑕᑎᖃᖅᑐᒻᒪᕆᐅᓇᖅᑐᒥᑦ ᐃᓛᒃᑯᓐᓂᒃ 
ᐃᓅᓇᓱᐊᕐᓂᕐᒥᑦ ᐃᓛᓐᓂᒃᑯᓪᓗ ᐃᓅᔪᓐᓃᖅᐸᑦᑐᑎᒃ. 
 
ᓯᑭᑑᑦ ᐊᒃᓱᒻᒪᕆᒃ ᐃᑲᔫᑎᖃᖅᐳᑦ ᐊᐅᓪᓚᖅᓯᒪᑎᓪᓗᒋᑦ ᓄᓇᑐᐃᓐᓇᕐᒧᑦ, ᐊᖑᓇᓱᑦᑏᑦ ᐱᓗᐊᖅᑐᒥ, ᐊᒻᒪᓗ 
ᐃᒻᒪᖃ ᐱᐅᒐᔭᖅᐳᖅ ᐅᖃᖃᑎᖃᕈᔅᓯ ᐊᑭᕋᐅᔭᖅᓯᓐᓂᑦ ᐃᒻᐱᐅᕆᐅ ᐅᐃᐅᓪᑯᓐᓂᑦ ᖃᐅᔨᒋᐊᕐᓗᓯ 
ᖃᓄᐃᓕᐅᖅᐸᒻᒪᖔᑕ ᐅᕝᕙᓘᓐᓃᑦ ᖃᓄᖅ ᓴᓗᒻᒪᔅᓴᐃᓲᖑᒻᒪᖔᑕ ᐃᓕᔅᓯ ᐱᓕᕆᔾᔪᓯᖏᓐᓂᑦ ᐊᔾᔨᒌᙱᑦᑐᒥᑦ 
ᐊᑐᕐᒪᖔᑕ. ᐊᑲᐅᙱᓕᐅᕈᑎᖃᙱᓇᑦᑕ ᕿᑎᕐᒥᐅᓂᑦ, ᑕᐃᒪ ᖃᓄᑭᐊᖅ ᓈᒻᒪᑦᑐᒥᑦ ᐊᑐᕐᒪᑕ. ᑕᒪᓐᓇᖃᐃ 
ᐱᐅᒐᔭᖅᐳᑦ ᖃᐅᔨᒋᐊᕆᐊᖓ. 
 
ᖁᔭᓕᕗᖓ ᑮᓇᐅᔭᐃᓚᐅᕋᔅᓯ $500,000-ᓂᒃ ᓇᒻᒥᓂᖅ ᑮᓇᐅᔭᖅᓯᓐᓂᑦ ᑕᒪᑐᒥᖓ ᐊᑲᐅᙱᓕᐅᕈᒻᒥᑦ 
ᐋᖅᑮᒋᐊᕋᓱᐊᖅᑐᓯ, ᑭᓯᐊᓂᓕ ᑕᒪᓐᓇ ᐋᖅᑮ ᒋᐊᖅᐸᓪᓕᐊᔫᔮᙱᒻᒪᑦ, ᖃᐅᔨᒪᒐᒪ ᑲᑎᒪᔨᐅᖃᑎᒐ 
ᐊᐱᖅᑯᑎᖃᖅᑲᐅᒻᒪᑦ ᐅᐊᑦᑎᐊᕈ, ᐊᐱᕆᒃᑲᓂᕐᓂᐊᕋᒃᑯᓗ: ᓯᐅᓪ ᑲᓇᑕᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ ᒐᕙᒪᒃᑯᑦ, 
ᐅᖃᖅᑲᐅᒐᕕᑦ ᑳᓐᑐᕌᑖᖅᑎᑦᑎᓐᓂᕐᒪᑕ ᑳᓐᑐᕌᒃᑦᑐᒥᓂᐅᔪᓄᑦ ᑕᐃᒃᑯᓇᙵᑦ ᑐᑭᒧᐊᖅᑎᑕᐅᕙᒃᑲᔅᓯ, 
ᐃᒪᐃᒍᓐᓇᕋᔭᖅᐱᑦ ᐅᕝᕙᓘᓐᓃᑦ ᐅᐸᓗᖓᐃᖅᓯᒪᒍᓐᓇᕋᔭᖅᐱᑦ ᐅᖃᕆᐊᖓ ᐊᖑᓇᓱᑦᑏᑦ 
ᑮᓇᐅᔭᐃᔭᖅᑐᒻᒪᕆᐅᒻᒪᑕ ᓱᕋᐅᑎᖃᑦᑕᕐᓂᖏᓐᓄᑦ ᓯᑭᑑᖏᓐᓂᑦ ᐊᑯᓂᐅᖃᑦᑕᖅᑐᑎᓪᓗ ᓱᕋᔅᓯᒪᓂᖏᑦ. ᖃᐅᔨᒪᒐᒪ 
ᑕᒪᒃᑯᐊ ᐊᐅᓚᐅᑏᑦ ᐊᑭᑐᔪᒻᒪᕆᐅᒻᒪᑕ ᓴᓇᔭᐅᑎᒋᐊᖓ ᐊᒻᒪᓗ ᐊᑐᕆᐊᖃᖅᐸᑦᑐᑎᒃ ᓯᑭᑑᖏᓐᓂᑦ 
ᐊᖑᓇᓱᓐᓂᕐᒧᑦ ᐊᒻᒪᓗ ᒥᑭᒋᐊᕐᓂᐊᕐᓂᑦᒧ. 
 
ᓇᒻᒥᓂᖅ ᐊᑭᓕᖅᓱᐃᔪᒻᒪᕆᐅᓕᖅᐸᑉᐳᑦ. ᖃᐅᔨᒪᔪᖓ ᑮᓇᐅᔭᐃᓚᐅᕋᔅᓯ $500,000-ᓂᒃ, ᑭᓯᐊᓂ $200 
ᐅᕝᕙᓘᓐᓃᑦ $300ᓱ ᐃᓚᖏᓐᓄᑦ ᐊᖑᓇᓱᑦᑎᓄᑦ ᐊᔾᔨᒋᑎᑕᐅᒻᒪᑦ $500,000-ᓂᒃ, ᐅᖃᐅᓯᕐᓂᑦ ᐊᑐᖅᑐᑎᒃ. 

ᖃᐅᔨᔪᒪᕗᖓᓕ ᑐᓴᖅᑕᐅᓂᐊᕐᒪᑦ ᑕᒪᑐᒥᖓ ᐅᖃᐅᓯᖃᕈᓐᓇᕐᒪᖔᖔᖅᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐋᓐᑐᓴᓐ. 
 
ᐋᓐᑐᓴᓐ: ᐅᖃᐅᓯᖃᐃᓐᓇᕈᒪᙱᒃᑲᓗᐊᖅᑐᖓ ᑖᒃᑯᓂᖓᔅᓴᐃᓐᓇᖅ, ᑭᓯᐊᓂ ᑕᒪᓐᓇ ᒑᓴᓖ ᐱᓕᕆᐊᖑᓚᐅᖅᑐᖅ 
ᐱᓕᕆᐊᖑᓚᐅᖅᐳᖅ ᒪᓕᑦᑐᑎᒃ ᐊᑐᖅᑕᐅᒋᐊᖃᓲᓕᒫᓂᑦ CGSB-ᑯᓐᓄᑦ ᐊᒻᒪᓗ ᐱᑐᐃᓐᓇᐅᖏᓐᓂᖅᓴᓂᒃ 
ᐊᑐᖅᑐᑎᒃ ᐋᖅᑭᑦᑕᐅᓯᒪᔪᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐅᖃᕈᓐᓇᖅᐳᖓᓕ ᐃᒫᒃ: ᖃᓄᖅ ᐅᖃᐅᑎᔪᓐᓇᖅᐸᕋ ᑎᒍᒥᐊᖅᑎᐅᖃᑎᒐ ᐅᖃᕐᓗᖓ: "ᑳᓐᑐᕌᓕᐅᓚᐅᖅᑐᓄᑦ 
ᐱᔪᓐᓇᕐᓂᓕᒫᑎᒍᑦ ᐱᓇᓱᐊᓚᐅᖅᐳᒍᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᓕᒫᓂᒃ ᒪᓕᓚᐅᖅᐳᒍᑦ, ᑭᖑᕙᕐᓇᑕ 
ᑐᔪᐃᓚᐅᖅᐳᒍᑦ, ᓇᓗᓇᐃᖅᑕᐅᓯᒪᔪᒃᑯᑦ ᒪᓕᑦᑐᑕ, ᑕᕝᕙᓕ ᐊᑭᓕᖅᓱᐃᓕᕆᓪᓗᑕ ᓂᕆᐅᓇᓚᐅᙱᑦᑐᓄᑦ." 
ᐃᓱᒪᕗᖓᓕ ᑕᒪᓐᓇ ᑲᔪᓯᑎᑦᑎᓂᖅ ᖃᐅᔨᓴᖃᑦᑕᕐᓂᕐᒥᑦ ᖃᐅᔨᔾᔪᑕᐅᓂᐊᕆᐊᖓ ᓇᑭᙶᖓᓪᓚᑦᑖᕋᓗᐊᕐᒪᖔᖅ 
ᐊᑲᐅᙱᓕᐅᕈᑦ ᐅᖃᐅᓯᖃᓚᐅᙱᓂᑦᑎᓐᓂᑦ ᐊᑭᓕᖅᓱᐃᓂᕐᒥᑦ ᐅᕝᕙᓘᓐᓃᑦ ᖃᓄᐃᒋᐊᖃᕐᒪᖔᑦᑕ 
ᓂᐅᕕᖅᑎᖃᑦᑕᖅᑕᑦᑎᓐᓄᑦ, ᐅᖅᓱᐊᓗᓕᕆᔨᒃᑯᓐᓄᑦ. 
 
ᓱᓕᒃᑲᓐᓂᖅ ᐱᐅᓂᖅᐹᒥᑦ ᓴᖅᑮᓇᓱᐊᕋᑦᑕᖅᐳᒍᑦ ᓂᐊᕕᐊᔅᓴᕆᕙᑦᑕᑎᓐᓂᑦ. ᑕᒫᓂ ᐊᔾᔨᐅᙱᒻᒪᑦ ᓯᓚᖓ 
ᓴᖅᑮᓚᐅᖅᐳᖅ ᐅᕙᒍᑦ ᓂᕆᐅᒋᓚᐅᙱᑕᑦᑎᐊᖏᓐᓂᑦ. ᐃᖅᑲᐅᒪᓂᐊᖅᐳᒍᑦ ᐅᖃᐅᓯᐅᖅᑲᐅᔪᒥᑦ, ᐱᔾᔪᑎᒋᓪᓗᒍ 
ᓂᐅᕕᖅᑎᑦᑎᖃᑦᑕᕐᓂᖅ ᓄᓇᔅᓯᓐᓄᑦ ᐊᒻᒪᓗ ᐃᒻᐱᐅᕆᐅ ᐅᐃᐅᓪᑯᑦ ᐱᒋᕙᑦᑕᖏᓐᓂᑦ, ᑕᑯᓐᓇᕐᓗᑎᒍ MMT 
ᕿᓚᒻᒥᐅᓂᐊᖅᑐᒃᑯᑦ ᐊᑐᑲᐃᓐᓇᑐᐃᓐᓇᕐᒪᑦ ᐃᓚᓕᐅᑎᕙᑦᑕᕗᑦ, ᖃᐅᔨᒪᙱᓚᖓᓕ ᐃᒻᐱᐅᕆᐅ ᐅᐃᐅᓪᑯᑦ 
ᐲᖅᓯᓂᖓ MMT-ᒥᑦ ᐋᖅᑮᔾᔪᑕᐅᓚᐅᕐᒪᖔᖅ ᓂᐅᕕᖅᑎᑦᑎᖃᑦᑕᑎᓪᓗᒋᑦ ᓄᓇᔅᓯᓐᓄᑦ ᐅᕝᕙᓘᓐᓃᑦ ᑭᖑᕐᖓᒍᑦ 
ᓂᐅᕕᖅᑎᑦᑎᑎᓪᓗᒋᑦ ᐊᒻᒪᓗ MMT ᐋᖅᑮᒻᒪᖔᖅ ᑕᑯᒋᐊᕆᐊᖃᕐᓂᐊᕐᒪᖔᖅᑎᒍ ᐊᕐᕌᒎᓂᐊᖅᑐᒧᑦ ᑖᓐᓇ 
ᐊᑐᖅᑕᐅᔪᒥᑦ ᐅᓪᓗᒥ; ᑕᕝᕙᐅᔾᔮᙱᒻᒪᑦ ᐊᕐᕌᒍᑉᐸᑦ ᑲᔪᓯᓂᐊᖅᐸᑕ ᐲᔭᐃᓗᑎᒃ ᑲᓇᑕᓕᒫᕐᒦᑦᑐᓂᒃ. 
ᖃᐅᔨᒪᙱᓚᖓ. ᑕᒪᒃᑯᐊ ᐊᐱᖅᑯᑎᐅᔪᑦ ᐱᓕᕆᐊᑎᒌᓪᓗᑕ ᐅᖅᓱᐊᓗᓕᕆᔨᒃᑯᓐᓂᑦ 
ᐊᐱᖅᑯᑎᒋᒋᐊᖃᕐᓂᐊᕆᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᓐᑐᓴᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖔᕐᓂᐊᓕᖅᑕᕋ ᒥᓂᔅᑕᐅᔪᖅ ᐅᖅᓱᐊᓗᓕᕆᔨᒃᑯᓐᓄᑦ. ᒐᕙᒪᒃᑯᑦ 
ᐅᐸᓗᖓᐃᔭᖅᓯᒪᕙᑦ ᐃᑲᔪᕐᓂᐊᕐᓗᑎᑦ ᐊᖑᓇᓱᒃᑎᐅᔪᓂᒃ ᒥᑭᒋᐊᕐᓂᐊᖅᑎᒃᑯᓂᓪᓗ ᐊᒻᒪᓗ ᐊᓯᖏᑦ ᐃᓄᐃᑦ 
ᐊᑦᑐᖅᑕᐅᓂᖃᖅᓯᒪᔪᑦ ᒑᓴᓖᕐᓗᒧᑦ. ᐊᑭᓕᖅᑕᐅᒐᔭᖅᐸᑦ ᖃᒧᑕᐅᔭᖏᑦ ᐋᖅᑭᒋᐊᖅᑕᐅᓂᖏᓐᓄᑦ, 
ᑮᓇᐅᔾᔭᒃᓵᕆᒋᐊᓕᒥᓂᕋᓗᐊᕐᒥᓄᑦ ᐊᒻᒪᓗ ᐊᓯᖏᓐᓄᑦ ᐊᓐᓇᐃᔭᒥᓂᖏᓐᓄᑦ ᑮᓇᐅᔭᖅᑎᒍᑦ ᐱᔾᔪᑎᒋᓪᓗᒍ ᑕᒪᓐᓇ 
ᒑᓴᓖᕐᓗᓐᓂᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓇᒻᒥᓂᖅ, ᒥᓂᔅᑕᐅᓪᓗᖓ, ᑕᒪᔅᓱᒥᖓ 
ᐃᓱᒪᓕᐅᕈᓐᓇᖅᑐᑑᔾᔮᙱᓐᓇᒪ. ᑕᒪᔅᓱᒥᖓ ᐊᑲᐃᓪᓕᐅᕈᑎᖃᓕᕐᓂᑎᓐᓄᑦ, ᐃᓱᒪᓕᐅᖅᑐᖃᕆᐊᖃᕋᔭᖅᑐᑦ 
ᐊᖓᔪᖅᑲᐅᑎᓄᑦ ᐃᓱᒪᓕᐊᕆᔭᐅᖔᕆᐊᖃᕋᔭᖅᑐᖅ. ᐱᔾᔪᑎᒋᓪᓗᒍ ᑕᒪᓐᓇ ᐊᑲᐅᙱᓕᐅᕈᑎᐅᔪᖅ, ᐊᒥᓲᒻᒪᑕ 
ᒑᓴᓖᕐᓗᒍᑕᐅᔪᑦ, ᐱᓕᕆᕝᕕᕗᑦ ᑲᒪᒋᐊᖃᖅᓯᒪᓕᖅᑐᑦ ᑭᓱᓪᓚᑦᑖᖅ ᒑᓴᓖᕐᓗᒍᑎᐅᓕᒻᒪᖔᖅ ᐊᒻᒪᓗ 
ᖃᐅᔨᓚᐅᙱᓐᓂᑦᑎᓐᓂ ᖃᓄᐃᑦᑐᓪᓚᑦᑖᖅ ᐱᔾᔪᑕᐅᒻᒪᖔᖅ, ᑕᒪᓐᓇ ᓴᖅᑭᖅᑎᒍᓐᓇᔾᔮᙱᑕᕋ ᐊᖓᔪᖅᑲᐅᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1115

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᒥᓂᔅᑕᑉ ᓱᓕᔪᒥ ᑭᐅᕋᑖᕐᒪᑦ. 
 
ᑭᐅᓗᒍ, ᓯᐅᓪ ᑲᓇᑕ ᕋᖑᓴᖑᖁᖑ-ᒃᑯᑦ ᓇᓗᓇᐃᖅᓯᓯᒪᓕᕇᕐᒪᑕ ᒪᓕᒋᐊᓕᖏᓐᓂᒃ ᒪᓕᑦᑐᒥᓂᐅᓂᕋᖅᑐᑎᑦ, 
ᐊᒻᒪᓗ ᑐᑭᓯᒐᒃᑭᑦ ᐅᖃᐅᓯᖏᑦ ᒪᓕᑦᑐᒋᑦ ᓵᑕᐅᓯᒪᒋᐊᖃᙱᑦᓂᕋᕐᒪᑕ, ᑭᓯᐊᓂᓕ ᒑᓴᓖᕐᓗᑦᑐᖃᕐᓂᕋᐃᓪᓗᑕ 
ᐅᖃᐅᓯᖃᕋᑦᑕ ᑕᐃᒪᐃᒻᒪᑦ ᓵᑕᐅᓯᒪᔪᖃᕆᐊᖃᖅᑐᖅ. 
 
ᖃᐅᔨᒪᔪᖓ ᑳᓐᑐᕌᒃᑦᑐᒥᓂᐅᔪᑦ ᓵᑕᐅᓯᒪᔪᓐᓇᕐᒪᑕ, ᑭᓯᐊᓂᓕ ᓵᑕᐅᓯᒪᒋᐊᖃᙱᓐᓂᕋᕈᑎᑦ, ᑕᐃᒪᓕ ᓄᓇᕗᑦ 
ᒐᕙᒪᒃᑯᖏᑦ ᑕᒪᔅᓱᒥᖓ ᐱᓕᕆᐊᖃᕆᐊᖃᙳᓱᓕᖅᑐᑦ ᒑᓴᓖᕐᓗᓐᓂᐅᔪᒧᑦ. ᓄᓇᕗᑦ ᒐᕙᒪᒃᑯᖏᑦ 
ᐅᖅᓱᐊᓗᖃᖅᑎᑦᑎᒻᒪᑕ ᑕᐃᒪᓕ ᐅᕙᓐᓄᓪᓗ ᑲᒪᒋᐊᖃᖅᑐᕐᔫᔮᓪᓚᕆᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᖅᓱᐊᓗᖃᖅᑎᑦᑎᓚᐅᕐᒪᑕ. 
 
ᑕᐃᒃᑯᐊ ᐃᓄᐃᑦ ᑕᑎᖃᖅᑐᑦ ᖃᒧᑕᐃᔭᒥᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑐᑭᒧᐊᖅᑎᑕᐅᓪᓚᕆᒍᒪᙳᓱᒻᒪᑕ 
ᑕᒪᔅᓱᒥᖓ ᑐᐊᕕᕐᓇᖅᑑᔪᒥᒃ, ᑕᐃᒪᐃᒻᒪᑦ ᑐᑭᒧᐊᖅᑎᑦᑎᑦᑎᐊᖁᓂᐊᕆᕙᔅᓯ, ᖃᐅᔨᒪᔪᖓ ᐅᖃᖅᑲᐅᒐᕕᑦ ᑕᒪᓐᓇ 
ᐱᒻᒪᕆᐸᓘᓪᒍ ᑲᒪᒋᓂᐊᕐᓂᕋᖅᑐᒍ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᑦ ᐅᑉᐱᕈᓱᑉᐳᑦ ᐅᖃᐅᓯᕆᖅᑲᐅᔭᖕᓄᑦ. 
 
ᓇᒻᒥᓂᕐᓕ ᐅᑉᐱᕈᓱᒃᑲᒪ ᑕᒪᓐᓇ ᐱᔾᔪᑎᐅᔪᖅ ᐱᒻᒪᕆᐅᓂᕋᕋᕕᐅᒃ ᐊᒻᒪᓗ ᑭᒡᒐᖅᑐᕐᓗᒋᑦ ᑕᐃᒃᑯᐊ ᐃᓄᐃᑦ 
ᐊᑦᑐᖅᑕᐅᓂᖃᖅᑐᒥᓂᐅᔪᑦ, ᐊᑭᓕᐅᑎᒃᓴᓂᑦ ᕿᓂᖁᓂᐊᕋᓗᐊᖅᐸᒋ ᑕᐃᒃᑯᐊ ᐃᓅᓯᕐᒥᓂᒃ 
ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. ᐅᕙᒍᓕᒫᑲᓴᒃ ᖁᕕᐊᓇᖅᑐᒥᒃ ᐃᓅᓯᖃᕈᒪᔪᐃᓐᓇᐅᐸᓗᒃᑲᑦᑕ ᑕᒫᓂ ᐊᒻᒪᓗ 
ᑕᒪᒃᑯᓂᖓ ᓂᕆᐅᓇᙱᑦᑐᓂᒃ ᐃᓚᖏᑦ ᐅᓚᕕᓴᖅᑕᐅᔾᔪᑎᖃᕈᒪᙱᓐᓇᑦᑕ ᐱᔾᔪᑎᒻᒪᕆᓐᓂᒃ. 
 
ᐊᖑᓇᓱᓪᓗᓂ ᒥᑭᒋᐊᕐᓂᐊᕆᐊᖅᑐᖅᑐᓂᓗ, ᑮᓇᐅᔭᓕᐅᕋᓱᐊᕐᓗᓂ, ᐅᑎᕐᓗᓂ ᓄᓇᑦᑎᓐᓄᑦ ᐊᒻᒪᓗ ᖁᕕᐊᒋᓗᒍ 
ᖃᑕᙳᑎᕗᑦ ᐱᖃᑎᒋᔪᓐᓇᖅᓯᒃᑲᓐᓂᕐᒥᒐᑦᑎᒍ. ᓄᓇᓕᓐᓂ ᐃᓅᓯᕗᑦ ᑕᒪᓐᓇᓗ ᐊᒃᓱᕈᕐᓇᖅᑑᔪᖅ ᒪᑭᒪᔾᔪᑎᑦᑎᓐᓂ 
ᕿᒥᕐᕈᔭᐅᑦᑎᐊᓪᓚᕆᒋᐊᖃᕐᒪᑦ ᐱᒻᒪᕆᐅᑎᑕᐅᓗᓂ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᕋᑖᖅᑕᖏᑦ 
ᐃᑲᔪᖅᑐᐃᓂᖃᕐᒪᑕ ᖃᐅᔨᓴᕋᓱᐊᖅᑕᑎᓐᓄᑦ ᐊᒻᒪᓗ ᑲᔪᓯᓂᖃᕋᓱᐊᕐᓂᑎᓐᓄᑦ ᖃᐅᔨᓇᓱᐊᖅᑐᑕ ᑭᓱᑉ 
ᒑᓴᓖᕐᓗᒍᑕᐅᒻᒪᖔᖅ ᒑᓴᓖᒥᒃ ᐱᐅᓂᖅᓴᓂᒃ ᓂᐅᕕᖅᑐᖁᑎᒋᕙᑦᑕᑎᓐᓄᑦ ᐊᑐᐃᓐᓇᐅᒪᑎᑦᑎᒍᓐᓇᕋᔭᕋᑦᑕ 
ᓄᓇᕘᒥᐅᑕᓕᒫᓄᓪᓗ. 
 
ᐃᒃᓯᕙᐅᑕᖅ, ᖁᔭᓐᓇᒦᕆᕙᕋ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᕋᑖᖅᑕᖏᓐᓄᑦ ᐊᒻᒪᓗ ᑎᑎᕋᖅᑐᒋᑦ 
ᐅᖃᐅᓯᕆᕋᑖᖅᑕᖏᑦ ᑕᒪᒃᑮᓐᓂᒃ ᐊᕕᑦᑐᖅᓯᒪᓂᖏᓐᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ ᐊᕕᑦᑐᖅᓯᒪᔪᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. ᖁᔭᓐᓇᒦᒃ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓈᓚᒃᑐᒍ ᒑᓴᓖᕐᓗᓐᓂᐅᔪᖅ, ᐃᖅᑲᐃᖃᑦᑕᕋᒪ ᖁᕐᓗᖅᑑᒥ 
ᒑᓴᓖᕐᓗᓐᓂᐅᓚᐅᖅᓯᒪᔪᒥ 1980-ᐅᑎᓪᓗᒍ. 

ᖃᐅᔨᕗᖓ ᐊᓯᖏᑦ ᓄᓇᓕᐅᔪᑦ ᐊᑲᐅᙱᓕᐅᕈᑎᒃᑰᖅᓯᒪᒻᒪᑕ. ᒑᓴᓖᕐᓗᒃᑲᑦᑕ ᓄᓇᑦᑎᓐᓂ ᐊᒥᓱᑦ ᐊᖑᑎᐅᔪᑦ 
ᐊᖑᓇᓱᒋᐊᖃᑦᑕᔪᕗᑦ ᐊᒻᒪᓗ ᐅᑎᖅᑕᑲᐅᑎᒋᓂᐊᕐᓂᕋᖅᑐᑎᑦ ᖃᒧᑕᐅᔭᖏᑦ ᓱᕋᒃᓴᕋᐃᓐᓂᐅᓴᒧᑦ. 
 
ᐅᖃᖅᑲᐅᒐᕕᑦ, ᐋᓐᑐᓴᓐ, ᐊᑐᕋᐃᒐᔅᓯ ᐊᔾᔨᖓᓂᒃ ᐊᔾᔨᐸᓗᐊᓂᓪᓘᓐᓃᑦ ᒑᓴᓖᒥᑦ ᑕᒫᓂ ᐅᑭᐅᖅᑕᖅᑐᒥ 
ᐊᔾᔨᖓᓂᒃ, ᐊᑲᐅᙱᓕᐅᕈᑎᖃᙱᓐᓂᕋᐃᔪᒥᓂᐅᓪᓗᑎᑦ ᐅᐃᓂᐱᒡᒥ, ᐅᖃᖅᑲᐅᒐᕕᐅᒃ ᑕᒪᓐᓇ, ᑭᓯᐊᓂᓕ 
ᐃᓱᒪᒋᒋᐊᖃᕋᕕᐅᒃ ᐅᑭᐅᖅᑕᖅᑐᒥᐅᑕᑦ ᑕᒫᓂᒥᐅᑕᐅᔪᑦ ᖃᖓᓕᒫᖅ, ᐊᕐᕌᒍᓕᒫᖅ ᐊᒻᒪᓗ ᓄᓇᒦᙶᖅᑐᓂᒃ 
ᐊᓐᓇᐅᒪᔾᔪᑎᖃᕋᓱᐊᖅᐸᑦᑐᑕ, ᐊᖑᓇᓱᒋᐊᖅᐸᑦᑐᑦ, ᒥᑭᒋᐊᕆᐊᖅᐸᑦᑐᑦ, ᐃᖃᓪᓕᐊᖅᐸᑦᑐᑦ, ᐊᒻᒪᓗ ᐊᖑᑕᒥᓂᒃ 
ᐊᓐᓇᐅᒪᔾᔪᑎᖃᖅᐸᑦᑐᑦ ᓂᕿᒃᓴᕆᓂᐊᕐᒪᒋᑦ ᖃᑕᙳᑎᖏᑕ. 
 
ᐅᖃᖅᑲᐅᒐᕕᑦ ᐊᑲᐅᙱᓕᐅᕆᑎᖃᙱᓐᓂᕋᐃᓪᓗᓯ ᖃᒧᑕᐃᔭᒃᓯᖕᓂᒃ ᐊᒻᒪᓗ ᖃᐅᔨᒪᔪᖓ ᓱᒻᒪᐅᒻᒪᖔᖅ; 
ᖃᒧᑕᐅᔭᓯ ᖃᐅᔨᑕᒫᑦ ᐊᑐᐃᓐᓇᐸᙱᓐᓇᔅᓯᐅᒃ ᐊᖑᓇᓱᒋᐊᕋᐃᒐᔅᓯᒃ. ᐊᒥᓱᑦ ᐊᖑᓇᓱᒃᑎᒍ ᖃᒧᑕᐃᔭᖏᓂᒃ 
ᐊᑐᕐᓂᖅᓴᐅᓲᖑᒻᒪᑕ ᓄᓇᓯᐅᑎᓂᒃ ᐊᑐᓗᐊᖅᐸᓐᓪᖏᒻᒪᑕ, ᐅᕝᕙᓘᓐᓃᑦ ᐊᑐᕐᓂᖅᓴᐅᕙᑦᑐᑎᑦ ᖃᒧᑕᐅᔭᓂᒃ 
ᖃᓪᓗᓈᓂᒃ ᐊᑐᙱᓐᓂᖅᓴᐅᕙᑦᑎᓪᓗᒋᑦ. 
 
ᐅᑭᐅᖅᑕᖅᑐᒥᐅᑕᐅᒍᕕᑦ ᐊᒻᒪᓗ ᐊᖑᓇᓱᒋᐊᖏᓐᓇᐅᔭᖅᐸᒃᑯᕕᑦ, ᐊᒻᒪᓗ ᐊᖑᓇᓱᓐᓂᕐᒥᒃ 
ᐃᓅᔾᔪᑎᖃᕋᓱᐊᖃᑦᑕᕈᕕᑦ, ᐊᒻᒪᓗ ᐆᒪᔪᒥᓂᕐᓂᒃ ᓂᕿᖃᕐᓂᖅᓴᐅᕙᒃᑯᕕᑦ, ᖃᐅᔨᓕᕋᔭᖅᑕᑎᑦ ᑕᒪᒃᑯᐊ 
ᐊᑲᐅᙱᓕᐅᕈᑕᐅᔪᑦ, ᑲᓱᒃᑕᐅᑎᙳᐊᑐᐃᓐᓇᐅᙱᒻᒪᑕ. 
 
ᑲᑐᓱᑦᑕᐅᑎᙳᐊᕐᓗᓗᐊᖅᐸᙱᒃᑲᓗᐊᖅᑐᒍᑦ, ᖃᑦᑖᕐᔪᓛᕐᓗᐊᕐᓗᒃᐸᒃᑲᓗᐊᕆᓪᓗᑕ, ᐊᑲᐅᙱᓕᐅᕈᑎᐅᔪᓂᒃ 
ᐊᑭᓱᑐᐃᓐᓇᖅᑐᑕ ᓱᕋᐃᑐᐃᓐᓇᕋᔭᖅᑐᓂᒃ ᐊᐅᓚᐅᑎᑦᑎᓐᓂ ᒑᓴᓖᕐᓗᒧᑦ, ᒑᓴᓖᖃᑦᑎᐊᕈᕕᑦ ᐱᐅᔪᒥᒃᒪ 
ᑕᒪᒃᑯᓂᖓ ᖃᐅᔨᔾᔮᙱᓐᓇᕕᑦ, ᑭᓯᓂᐊᓕ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᒑᓴᓖᕐᓗᙱᓐᓇᑦᑕ ᓱᓕ ᐊᒻᒪᓗ 
ᒑᓴᓖᕐᓗᖁᒥᓇᙱᑦᑑᒐᓗᐊᖅ. 
 
ᑕᐃᒪᓕ ᐊᐱᕆᔪᒪᕙᒋᑦ, ᐋᓐᑐᓴᓐ, ᐅᑭᐅᖅᑕᖅᑐᒥᐅᑕᐅᒍᕕᑦ ᖃᐅᔨᓕᕋᔭᕋᕕᑦ ᒑᓴᓖᕐᓗᓐᓂᐅᔪᖅ ᖃᓄᖅ 
ᐊᑦᑐᐃᓂᖃᓲᖑᒻᒪᖔᖅ, ᖃᒧᑕᐅᔮᒃᑭᒃ ᑕᒪᐅᙵᖅᑎᓪᓗᒋᒃ, ᐊᒻᒪᓗ ᒪᓕᒐᓕᐅᖅᑎᐅᖃᑎᒻᒪ ᐊᐱᕆᔪᓐᓇᕋᔭᕌᑦᑎᑦ 
ᑲᖏᖅᖠᓂᕐᒥᐅᑕᐅᒍᓐᓇᕈᕕᑦ, ᐊᒻᒪᓗ ᖃᐅᔨᒐᔭᖅᑐᑎᑦ ᒑᓴᓕᕐᓗᓐᓂᕐᒥᒃ ᑕᐅᕙᓂᒥᐅᑕᐅᙱᑐᐊᕈᕕᑦ, 
ᖃᐅᔨᒐᔭᙱᓐᓇᕕᑦ ᐊᑦᑐᐃᓂᖃᕐᓂᖓᓂᒃ. ᑕᒪᓐᓇ ᓱᓕᔪᖅ. 
 
ᐊᖏᕐᕋᓕᕐᒥᒍᕕᑦ, ᖃᖓᑕᓲᒃᑯᕕᒻᒦᙶᕐᓗᑎᑦ ᐊᖁᒋᐊᖃᕋᔭᖅᑐᑎᑦ ᐃᓱᒫᓗᙱᑦᑎᐊᕐᓗᑎᑦ ᓱᕋᐅᑎᓂᐊᕆᐊᒃᓴᖅ, 
ᐅᖄᓚᑐᐃᓐᓇᕆᐊᖃᕋᕕᓪᓕ ᑲᓕᓯᔾᔪᒻᒥᒃ ᐊᖁᑎᒥᒃ ᓄᓇᓯᐅᑎᒋᔭᐃᑦ ᓴᓇᕕᒻᒨᖅᑕᐅᒃᑲᕐᓗᒍ, ᑭᓯᐊᓂᓕ 
ᐊᖑᓇᓱᒃᑐᖁᑎᕗᑦ, ᓇᒥᑐᐃᓐᓇᖅ ᐅᖄᓚᐅᑎᓂᒃ ᐊᑐᖅᑕᐅᓲᓂᒃ ᐅᖄᓚᐅᑎᖃᙱᓐᓇᑦᑕ ᐊᖑᓇᓱᒋᐊᕋᐃᒐᑦᑕ, 
ᓴᓇᕕᖃᙱᓐᓇᑦᑕ, ᒑᓯᑖᕐᕕᖃᐅᙱᓐᓇᑦᑕ, ᐊᒻᒪᓗ ᑕᒪᒃᑯᐊᖑᒻᒪᑕ ᐊᖑᓇᓱᒋᐊᓕᕋᐃᒐᑦᑕ. 
 
ᖃᓪᓗᓈᓅᓚᐅᖅᓯᒪᒐᒪ ᓄᓇᓯᐅᑎᒃᑯᑦ ᐊᒻᒪᓗ ᐃᓱᒫᓗᓚᐅᖅᓯᒪᙱᑦᑎᐊᖅᑐᖓ ᐅᖄᓚᐅᑎᒐ ᓇᒥᑐᐃᓐᓇ 
ᐊᑐᖅᑕᐅᓲᑦ ᐅᖄᓚᐅᑎᑦ ᓇᒃᓴᕈᒃᑯ ᐊᒻᒪᓗ ᖃᐅᔨᓇᓱᐊᕐᓗᖓ, ᓱᕋᐅᑎᑳᓪᓚᒃᑯᒪ, ᓇᒧ ᐅᖄᓚᓂᐊᕐᒪᖔᕐᒪ. 
 
ᒪᕐᕉᓐᓂᒃ ᐃᓕᖅᑯᓯᑐᓖᓐᓂᒃ ᖃᐅᔨᒪᒋᐊᕆᐊᖃᖃᑦᑕᕋᔅᓯ, ᖃᓪᓗᓈᑦ ᓄᓇᖓᓐᓅᕋᐃᒐᔅᓯ. 
ᖃᐅᔨᒪᓪᓚᑦᑖᖃᑦᑕᖏᓐᓇᔅᓯ ᓇᑭᑦ ᒑᓯᑖᕐᓂᐊᕆᐊᖓ ᓱᕋᐅᑎᒐᓗᐊᕈᕕᑦ ᐋᒡᒐᓘᓐᓃᑦ ᐃᖏᕐᕋᔾᔪᑏᑦ ᓱᕋᐅᑎᑉᐸᑦ 
ᐊᓯᐊᓂᑦ ᐱᑐᐃᓐᓇᕈᓐᓇᕋᔅᓯ ᑲᔪᓯᓕᕐᓗᓯᓗ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1117

ᐅᑭᐅᖅᑕᖅᑐᒥᓪᓕ ᐊᓯᐊᒎᕐᕕᔅᓴᖅᑕᖃᙱᒻᒪᑦ. ᑕᐃᒫᒃ ᐊᐱᕆᔪᒪᕙᔅᓯ ᐅᑭᐅᖅᑕᖅᑐᒥᐅᑕᐅᑲᐃᓐᓇᖁᓪᓗᓯ 
ᐊᕐᕌᒍᒥᓄᓐᓃᑦ ᖃᐅᔾᔨᑎᑖᕆᓂᐊᕋᔅᓯᐅᒃ, ᑕᐃᒪᐃᒍᓐᓇᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕕᒍᑕᐃᓚᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓅᓯᖅ ᑐᓱᒋᕙᕋ ᐊᒻᒪᓗ ᐱᐅᒋᓪᓗᒍ, ᐊᒻᒪᓗ ᐅᖃᐅᑎᒍᓐᓇᕈᕕᐅᒃ 
ᐊᖏᔪᖅᑳᕋ ᐊᑕᐅᓯᕐᒥᑦ ᐱᓇᓱᐊᕈᓯᕐᒥᑦ ᑕᒫᓃᒍᓐᓇᕐᒪᖔᕐᒪ ᐱᐅᒋᒐᔭᖅᐸᕋ ᐊᐱᖅᑯᑎᒋᔭᐃᑦ ᑕᒫᓂᖁᔨᓪᓗᑎᒃ 
ᒪᓕᑦᑐᒍ. 
 
ᓇᓗᓇᐃᖅᓯᑦᑎᐊᖅᑐᒻᒪᕆᐅᓱᒋᒐᒃᑭᑦ ᑐᑭᓯᓇᑦᑎᐊᖅᑐᒥᑦ ᐃᓚᖓᓄᑦ ᐊᑲᐅᙱᓕᐅᕈᒻᒧᑦ ᖃᐅᔨᓴᖅᐸᑕᑦᑎᓐᓂᑦ 
ᖃᐅᔨᕙᑦᑕᑎᓐᓄᑦ. ᓱᓕᑦᑎᐊᖅᐳᑎᑦ, ᐅᖏᕐᕋᕙᙱᓐᓇᒪ -45-ᒥᑦ ᓂᓪᓚᓱᓐᓂᓕᒻᒥᑦ. ᐅᐃᓂᐸᒡᒥᐅᑕᐅᓪᓗᖓ 
ᑕᐃᑲᓂᒥᐅᑕᐅᒋᐊᑐᙱᓐᓇᒪ ᐅᓪᓗᒥ, ᑕᐃᑲᓂᒥᐅᑕᐅᓯᒪᓪᓗᖓ 17-ᓂᒃ ᐊᕐᕌᒍᓂᑦ -30-ᐅᖃᑦᑕᑎᓪᓗᒍ, 
ᐊᓂᒍᒪᖃᑦᑕᔪᙱᓐᓇᒪ, ᑕᐃᒪᐃᒻᒪᑦ ᐃᖏᕐᕋᓚᐅᖅᓯᒪᙱᓐᓇᒪ ᑕᐃᒪᓐᓇᑎᒋ ᓂᓪᓚᓱᑦᑎᓪᓗᒍ ᐊᒻᒪᓗ 
ᓱᓕᑦᑎᐊᖅᐳᑎᑦ, ᖃᓂᔅᓴᐃᓐᓇᓚᐅᕋᑦᑕ ᐊᓯᑦᑎᓐᓂᑦ ᑕᒪᔾᔭᐅᖏᓐᓇᖅᑐᑎᒃ. 
 
ᑐᑭᓯᑦᑎᐊᖅᐳᒍᑦ ᖃᓄᑎᒋ ᐊᑐᖃᑦᑕᕐᒪᖔᖅᓯᐅᒃ ᐃᖏᕐᕋᔾᔪᑎᓯ ᐊᑦᑕᑎᒋᓪᓗᓯᐅᒃ. ᓇᓕᐊᑐᐃᓐᓇᖅ ᒪᕐᕉᓐᓂᒃ 
ᐊᐅᓚᐅᑎᓕᒃ ᐱᓲᑎᐅᕗᖅ ᐅᕝᕙᓘᓐᓃᑦ ᓯᑭᑑᖑᕗᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐅᕝᕙᓘᓐᓃᑦ 
ᐃᖏᕐᕋᕋᐅᔭᑐᐃᓐᓇᕐᓂᕐᒧᑦ, ᐊᑲᐅᙱᓕᐅᕈᑎᐅᕗᕐᓕ ᑕᐃᒃᑯᓄᖓ ᓯᑭᑑᓕᐅᖅᐸᑦᑐᓄᑦ, 
ᓴᓗᒻᒪᖅᓴᐃᔨᓅᖃᑦᑕᖅᓯᒪᕗᒍᑦ ᓇᒥᓕᒫᖅ ᕚᓪᑎᒻᒥᑦ, ᕼᐃᐅᓪᓯᖕᑭᒥ, ᑭᒃᑐᐃᓐᓇᐃᑦ ᐅᑭᐅᖅᑕᖅᑐᒥᐅᑎᑑᖅᑐᓄᑦ 
ᓂᐅᕕᖅᑎᑦᑎᖃᑦᑕᖅᑐᑦ ᐃᑲᔪᖅᑕᐅᔪᓐᓇᖅᓯᒪᙱᓚᒍᑦ ᑐᑭᓯᒋᐊᕈᑎᒃᑲᓐᓂᕐᓄᑦ MMT-ᒧᑦ ᐃᓚᐅᕈᑎᓂᑦ, 
ᖃᐅᔨᓴᖅᑕᐅᖃᑦᑕᖅᑐᓄᑦ ᓂᓪᓚᕐᒥᑦ ᐅᖁᒪᐃᑦᑐᒻᒪᕆᓐᓂᑦ ᐅᓯᓪᓗᑎᒃ ᑕᐅᒪᒐᓴᕐᓂᑦ ᐃᑲᕐᕋᓂᒃ ᐱᓂᖅᓴᐅᔪᒥᑦ 
ᐃᖏᕐᕋᕈᓘᔭᕈᑕᑐᐃᓐᓇᐅᔪᓂᑦ. 
 
ᓄᑖᓂᑦ ᐱᓕᕆᔨᖃᖅᑐᒍᑦ ᐅᖅᓱᐊᓗᓕᕆᔨᒃᑯᓪᓗ, ᐆᖅᑮᓇᓱᒃᑎᓪᓗᒋᑦ ᐱᐅᓂᖅᓴᑲᓐᓂᐅᔭᕆᐊᖃᖅᑐᒥᒃ 
ᖃᐅᔨᒪᕗᒍᑦ ᑎᑭᐅᑎᑐᐃᓐᓇᔾᔮᓐᖏᑦᑐᒥᒃ ᓇᒻᒥᓂᖃᕐᓂᕐᒧᑦ ᐊᒻᒪ ᑭᐱᓐᖑᐃᔭᕐᓂᕐᒧᑦ ᐊᑐᖅᑕᐅᓂᖏᓐᓂᑦ 
ᐊᐅᓚᐅᑎᕋᓛᖃᖅᑐᑦ, ᑭᓯᐊᓂᑦᑕᐅᖅ ᑕᒪᓐᓇ ᒑᓯᑑᑎᓪᓗᒍ ᓈᒻᒪᒋᐊᖃᕋᔭᕐᒥᒻᒪᑦ ᓄᓇᓯᐅᑎᓕᒫᓄᑦ ᐊᒻᒪᓗ 
ᑎᓴᒪᓄᑦ ᐊᒃᓴᓗᐊᓕᓐᓄᑦ ᐊᒻᒪᓗ ᑎᓴᒪᓕᓐᓄᑦ ᐊᐅᓚᐅᑎᓄᑦ. 
 
ᑐᑭᓯᕙᓪᓕᐊᕗᒍᑦ ᐅᖅᓱᐊᓗᓕᕆᔨᒃᑯᓪᓗ ᐋᖅᑮᒋᐊᕋᓱᐊᖅᑐᑕ ᐱᑐᐃᓐᓇᐅᙱᓂᖅᓴᕐᓂᑦ ᐊᒻᒪᓗ ᕿᓚᒻᒥᐅᔪᖅ 
ᓴᖅᑮᓂᐊᖅᑐᑕ ᐊᑲᐅᙱᓕᐅᕈᒻᒧᑦ ᐋᖅᑮᒍᑎᔅᓴᕐᒥᑦ. ᐊᑯᓂᐅᓂᐊᖅᑐᒧᓪᓕ ᐊᑐᕐᓂᐊᖅᑐᓂᒃ 
ᒫᓐᓇᐅᑦᑕᐅᑎᒋᔮᖅᑰᙱᓚᑦ. ᐃᓚᖃᕐᓂᐊᖅᑎᓪᓗᒍ MMT-ᒥᑦ, ᐃᓚᓕᐅᑎᓂᐊᖅᐸᕗᑦ. ᐃᓚᓂᐊᙱᑉᐸᑦ ᐊᓯᐊᓂᑦ 
ᐊᑐᕋᔅᓴᖅᓯᐅᕐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᓐᑐᓴᓐ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᐊᑐᖃᑦᑕᖏᓐᓇᕕᐅᒃ ᖃᐅᑕᒫᑦ ᓯᑎᑰᑦ 
ᐱᓇᓱᐊᕈᓯᕐᒥᑦ, ᖃᐅᔨᒪᒐᑦᑕ ᐃᓚᖏᑦ ᐃᖅᑲᓇᐃᔭᖃᑦᑕᕐᒪᑕ 7-ᓂᒃ ᐅᓪᓗᕐᓂᑦ ᐱᓇᓱᐊᕈᓯᕐᒥᑦ 
ᐊᑐᕈᓐᓇᖅᓯᕙᙱᒻᒪᑕᓗ ᓯᑭᑑᒥᓂᒃ. 
 
ᖁᔭᓕᕗᖓ ᑕᒪᐅᙵᖅᓯᒪᒐᔅᓯ ᑭᐅᓇᓱᐊᖅᑐᓯ ᐊᐱᖅᑯᑎᐅᔪᑦ ᐃᓚᖏᓐᓂᑦ. ᓂᕆᐅᒃᑲᓕᐊᖅᐳᖓ 
ᐋᖅᑮᒋᐊᕐᓂᐊᕐᓂᖅᓯᓐᓂᑦ ᓄᓇᑦᑎᓐᓂᑦ ᑕᒫᓂ, ᐊᑭᑐᔪᒻᒪᕆᐅᒻᒪᑦ ᐃᓅᓇᓱᐊᕆᐊᖓ ᐅᑭᐅᖅᑕᖅᑐᒥ. ᑕᑯᓐᓇᖅᑐᒍ  

ᐊᑭᖓ ᖃᓪᓗᓈᓂᑦ ᐊᒻᒪᓗ ᐅᑭᐅᖅᑕᖅᑐᒥ ᐊᔾᔨᒋᙱᒻᒪᕆᒻᒪᒍ. 
 
ᐃᓄᐃᑦ ᐊᑲᐅᙱᓕᐅᕈᑎᒃᑰᓕᕋᐃᒻᒪᑕ, ᐅᖃᐅᓯᖃᓲᖑᒻᒪᑕ ᐊᑭᑐᓂᖓᓄᐃᓐᓇᐅᙱᑦᑐᖅ, ᑭᓯᐊᓂ ᐱᓪᓗᒍ 
ᒑᓴᓖᑖᕆᓚᐅᖅᑕᖏᑦ ᐅᖅᓱᐊᓗᓕᕆᔨᕕᓐᓂᑦ ᑲᒻᐸᓂᓂᑦ, ᐃᓛᓐᓂᒃᑯᑦ ᐊᐱᕆᖃᑦᑕᕐᓂᐊᕐᒪᑕ 
ᑭᖑᕝᕕᖅᑕᐅᔪᓐᓇᕐᒪᖔᑕ ᑭᓯᑑᖏᑦ ᐋᒡᒐᓘᓐᓃᑦ.  
 
ᐃᓚᖏᑦ ᐊᐱᖅᑯᑎᐅᔪᑦ ᑭᐅᔭᐅᔭᕆᐊᖃᑦᑐᑦ ᐅᓐᓄᒪᓐᓇ ᐊᐱᖅᑯᑎᐅᖃᑦᑕᕋᑖᖅᑐᑦ. ᓇᓗᖏᓚᖓ ᐃᓚᖏᑦ 
ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᑦᑐᑦ ᓱᓕ, ᑕᐃᒪ ᐱᐊᓂᑲᓚᐅᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᑰᓕ. 
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 003 – 2(2): ᑲᑎᒪᖁᓪᓗᒋᑦ ᑲᑎᒪᔾᔪᑕᐅᔪᖅ ᑲᑎᒪᔨᕋᓛᓂ 

ᐱᔭᕇᑕᐅᒐᓱᓐᓂᖓᓄᑦ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᑦᑎᐊᕙᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᕗᖓ ᑲᑎᒪᖁᓪᓗᒋᑦ 
ᑲᑎᒪᔾᔪᑕᐅᔪᖅ ᑲᑎᒪᔨᕋᓛᓂ ᐱᔭᕇᑕᐅᒐᓱᓐᓂᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑰᓕ ᐱᖁᔨᕗᖔᕈᑎᓕᐅᕐᕋᑖᕐᒪᑦ ᐃᓚᒋᐊᕈᒪᓪᓗᓂᒋᑦ ᐃᑲᕐᕋᐃᑦ ᑭᓯᐊᓂ 
ᐱᐊᓂᒃᑯᑦᑎᒍ ᐅᓇ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᖁᔭᓐᓇᒦᒃ, ᑰᓕ. 
ᐃᕝᔭᒍᑕᐃᓚᒃ ᐊᐱᖅᓱᖃᐅᔪᖅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᖅᑲᐅᔭᖏᑦ ᒪᓕᒐᓕᐅᖅᑎᐅᖃᑎᒻᒪ, 
ᑐᑭᓯᑦᑎᐊᖅᑲᐅᔭᒃᑲ. ᐃᓱᒪᓕᐅᕈᑎᖃᕈᓐᓇᖏᓐᓇᒪ ᓇᒻᒥᓂᖅ ᐊᒻᒪᓗ ᐱᔪᓐᓇᕐᓂᖃᕐᓇᖓ ᐅᕙᓃᑎᓪᓗᖓ 
ᐊᐱᖅᓱᖅᑕᐅᕕᒻᒥ. ᐃᖅᑲᐃᑎᒍᒪᑐᐃᓐᓇᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ.  
 
ᖃᐅᔨᓴᕐᓂᕆᔭᕗᑦ, ᐃᑲᔪᖅᑐᖅᑕᕋ ᐱᐊᓂᒃᑕᐅᓂᖓᓄᑦ ᐊᒻᒪᓗ ᐱᑦᔪᑎᒋᔭᖓ ᓇᓂᔭᐅᑉᐸᑦ. ᐃᑲᔪᖅᑐᓂᐊᖅᑕᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᖅᑲᐅᖏᒃᑲᓗᐊᖅᑐᖓᓕ, ᑭᓯᐊᓂᓕ ᓂᕈᐊᖅᑎᒋᓯᒪᔭᒃᑲ 
ᓇᐅᔮᓂᒃ ᐅᖃᐅᔾᔭᐅᓯᒪᓪᓗᖓᓗ ᐊᒥᓱᓄᒃ ᐃᓄᓐᓄᑦ, ᑭᒃᑯᑦ ᑲᓱᑦᑕᐅᑎᙳᐊᖏᑦ ᓱᕋᑉᐸᒻᒪᖔᑕ 
ᓯᑭᑑᖏᓐᓇᐅᖏᑦᑐᓄᑦ, ᓄᓇᓯᐅᑎᓄᑦᑕᐅᖅ. ᐸᐅᕿᔪᐊᓘᕙᑦᑐᑦ. 
 
ᐅᖃᕈᒪᖅᑲᐅᓪᓗᖓᓗ ᐃᓄᐃᑦ ᓯᑭᑑᑖᖃᑦᑕᓕᖅᑎᓪᓗᒋᑦ, ᖃᐅᔨᒪᖏᑦᑎᐊᓚᐅᖅᓯᒪᒻᒪᑕ ᖃᓄᖅ 
ᐊᐅᓚᑕᐅᓲᖑᒻᒪᖔᑕ ᐅᕝᕙᓘᓐᓃᑦ ᖃᓄᐃᓕᐅᕆᐊᖃᒻᒪᖔᕐᒥᒃ ᓱᕋᐅᑎᑉᐸᑕ, ᒥᑭᔫᒐᓗᐊᕐᕈᓂ ᐱᑕᖃᖏᑦᑐᖅ 
ᐊᑐᕆᐊᖃᓪᓚᕆᓚᐅᕐᕋᒥᒃ ᓯᑭᑑᒥᒃ. ᕿᓚᒥᐊᓗᓪᓕ, ᐃᓄᐃᑦ ᐃᓕᑦᑐᓚᐃᖅᑐᑦ ᐊᐅᓚᐅᑎᓂᒃ. ᐲᔭᐃᒍᓐᓇᖅᓯᓪᓗᑎᒃ 
ᐊᒻᒪᓗ ᐅᑎᖅᑎᐅᖃᕐᓗᒋᑦ ᕿᓚᒥᑯᓗᒃ. 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐲᔭᐃᑎᓪᓗᒋᑦ, ᐅᖃᐅᔾᔨᒍᓐᓇᖅᑐᑦ ᐃᓕᓐᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᒑᓴᓖᒦᖔᓐᓂᕋᐃᓗᑎᒃ. 
ᓇᓗᓇᖏᑎᐊᖅᑐᖅ ᐱᑦᔪᑎᐅᔪᖅ ᒑᓯᐅᓂᖓᓂᒃ, ᑕᐃᒪᐃᓚᐅᖏᒃᑲᓗᐊᖅᑎᓪᓗᒍ ᐊᕐᕌᓂ. 
 
ᐃᓛᓐᓂᒃᑯᑦ, ᐊᐱᕆᓲᖑᔪᒍᑦ ᐅᑦᔨᓱᑐᐃᓐᓇᖅᑐᑕ, ᑕᑯᓐᓇᑐᐃᓐᓇᖅᑐᑕ ᑕᑯᔪᓐᓇᖅᑐᒍᑦ ᐃᔨᑦᑎᒍ ᐊᑦᔨᒋᖏᒻᒪᒍ 
ᐊᕐᕌᓂᓂᒃ. ᐊᒥᐊᖓ ᐊᑦᔨᒋᖏᑕᖓ. ᐃᓄᐃᑦ ᓯᕗᓪᓕᖅᐹᒥ ᐊᑐᖃᑦᑕᓕᕐᒪᑕ ᓇᐅᔮᓂ ᒑᓴᓖᖑᕈᑎᓚᐅᖅᑐᒍᑦ 
ᐊᒻᒪᓗ ᑎᑭᑕᐅᔭᕆᐊᖃᓕᖅᑐᑕ. ᓇᓗᓇᕈᓐᓃᓚᐅᖅᑐᖅ ᐱᐅᖏᑦᑐᖅ ᒑᓯ ᐱᐅᖏᑦᑑᒋᐊᖓᓂᒃ. ᐃᓄᐃᑦ 
ᐅᖃᖃᑦᑕᓚᐅᖅᑐᑦ ᐅᕙᓐᓄᑦ, ᐊᒻᒪᓗ ᖃᐅᔨᓴᖅᑏᑦ ᖃᓪᓗᓈᓂ ᐅᑉᐱᕈᓱᒍᓐᓇᖏᑦᑎᐊᖅᑐᑦ ᐃᓄᓐᓂᒃ 
ᓇᓗᓇᐃᖅᓯᒍᓐᓇᕋᒥᒃ ᐅᕝᕙᓘᓐᓃᑦ ᖃᐅᔨᒪᒻᒪᑕ ᐊᑲᐅᙱᓕᐅᕈᑎᑕᖃᕐᒪᑦ ᐊᒥᓱᐊᖅᑎᖅᑐᑎᑦ ᐃᓄᓪᓚᕆᖕᓂᒃ 
ᐅᑉᐱᕈᓱᖃᑦᑕᖅᓯᒪᙱᒻᒪᑕ. ᑕᐃᒪᐃᖃᑦᑕᖅᓯᒪᔪᑦ. 
 
ᖃᐅᔨᒪᔪᐊᓘᒍᑎᓪᓕ, ᐅᖃᕈᓐᓇᖅᑐᑦ ᒑᓴᓖ ᐅᖅᓱᐊᓗᓪᓘᓐᓃᑦ ᐱᐅᔪᖅ. ᐃᔨᖅᓯᓯᒪᓇᓱᒃᑑᔮᖅᑐᑦ ᑮᓇᐅᔭᓂᒃ 
ᔭᒐᐃᑐᐃᓐᓇᕆᐊᖃᒧᑦ ᑮᓇᐅᔭᓂᒃ ᔭᒐᐃᔪᒪᙱᒧᑦ. 
 
ᑖᓐᓇ ᓄᑖᖅ ᐃᓚᒋᐊᖅᑕᐅᓲᖅ ᐅᖃᐅᓯᕆᔭᕗᑦ, ᐅᑉᐱᕆᙱᓪᓚᕆᑦᑕᕋ ᑕᒫᓂ ᐊᕐᕌᒍᑦᑎᓐᓂ 
ᓂᓪᓚᓱᒃᑐᒻᒪᕆᐅᓯᒪᒻᒪᑦ, ᕿᑎᕐᒥᐅᒥ ᓂᓪᓚᓱᓐᓂᖅᓴᒻᒪᕆᐅᓪᓗᓂ. ᐊᔾᔨᒌᙱᓐᓂᖏᑦ ᓇᓗᓇᐃᔭᕐᓗᒋᑦ ᑭᕙᓪᓕᕐᒥ 
ᕿᑭᖅᑖᓗᒻᒥᓗ, ᐊᒻᒪᓗ ᒑᓴᓖ ᐱᐅᓪᓚᕆᒻᒪᑦ. ᑕᐃᒪᐃᒻᒪᑦ ᓂᓪᓚᓱᓗᐊᕐᓂᖓᑦ ᐱᔾᔪᑕᐅᙱᓚᖅ. 
 
ᖃᐅᔨᒪᔪᖓ ᐅᑉᐱᕆᑦᑕᑲᐅᑎᒋᔾᔮᙱᓐᓇᑦᑎᒍ ᐃᓕᓐᓂᐊᖅᓯᒪᙱᓐᓇᑦᑕ ᐊᐅᓚᐅᓯᕆᓂᕐᒧᑦ ᐅᕝᕙᓘᓐᓃᑦ 
ᐅᑉᐱᕆᔭᐅᔪᓐᓇᓕᕐᓂᖏᓐᓄᑦ ᖃᓪᓗᓈᑎᑐᑦ ᐱᖃᙱᓐᓇᑦᑕ. ᖃᐅᔨᔪᒪᔪᖓ ᐃᓚᓕᐅᔾᔨᒋᐊᖃᓲᖑᒻᒪᖔᔅᓯᒃ 
ᒑᓴᓖᒧᑦ, ᑐᑭᓯᒍᒪᔪᖓ ᓱᒻᒪᑦ ᐃᓚᓕᐅᔾᔨᓲᖑᒻᒪᖔᔅᓯᒃ. 
 
ᑕᐃᒪᓕᖃᐃ ᐱᐅᙱᑦᑑᓂᖓᓄᑦ ᑕᐃᒪᐃᒻᒪᑦ ᐃᓄᓪᓚᕇᑦ ᐅᑉᐱᕆᔭᐅᕙᙱᓚᑦ. ᐃᓄᐃᑦ ᐅᖃᖅᑐᕐᔫᔮᖅᐸᒻᒪᑕ 
ᐃᓄᓪᓚᕇᑦ ᐅᑉᐱᕆᔭᐅᒋᐊᖃᙱᑦᑑᒻᒪᑕ ᑕᒪᒃᑯᐊ ᓇᓗᓇᐃᖅᑕᐅᕙᒃᑲᓗᐊᖅᑎᓪᓗᒋᑦ ᐊᑲᐅᙱᓕᐅᕈᑎᐅᔪᑦ 
ᕿᒥᕐᕈᑐᐃᓐᓇᖅᑐᒋᑦ ᑕᑯᓪᓗᒋᓪᓗ. ᑐᑭᓯᒍᕕᐅᒃ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᕆᐊᖅᑐᖅᓯᒪᔪᑦ ᐅᕙᓂ ᐃᓚᒋᐊᕈᑎᓂᒃ 
ᑭᐅᔪᓐᓇᕐᓂᐊᖅᑐᑦ ᑭᐅᒍᒪᑐᐊᕈᑎᑦ.  
 
ᖃᐅᔨᓴᕐᓂᐅᓚᐅᖅᑐᖅ ᑲᖏᖅᖠᓂᕐᒥ, ᑕᒪᔅᓱᒥᖓ ᐅᖃᐅᓯᖃᖅᑳᙳᓱᑦᑐᖓ ᐊᒻᒪᓗ ᑲᔪᓯᓕᕐᒥᓗᖓ ᑭᐅᓗᒍ 
ᐊᐱᖅᑯᑎᒋᕋᑖᖅᑕᖓᓂᒃ. ᖃᐅᔨᓴᕐᓂᐅᓚᐅᖅᑐᖅ ᑲᖏᖅᖠᓂᕐᒥᒃ, ᖃᐅᔨᔭᒥᓂᐅᔪᑦ ᐃᓚᒋᐊᕈᑎᖓᑦ 
ᑲᓱᑦᑕᐅᑎᙳᐊᓂᒃ ᓴᓗᒻᒪᐃᓂᖅᓴᐅᖃᑦᑕᖅᐳᖅ ᐊᒻᒪᓗ ᐱᐅᓯᑎᑦᑎᑲᓐᓂᒻᒪᕆᑦᑐᓂ ᐊᐅᓚᐅᑎᓂᒃ ᐊᒻᒪᓗ ᐊᒥᓱᑦ 
ᓄᓇᓕᐅᔪᑦ ᐅᖃᖅᓯᒪᖃᑦᑕᕐᒪᑕ ᑲᓱᑦᑕᐅᑎᙳᐊᖑᔪᑦ ᓂᐱᓐᓇᖅᑐᑕᖃᕐᓂᕋᐃᓪᓗᑎᑦ. 
 
ᐅᑉᐱᕆᔭᕋᓗᐊᕗᑦ ᓂᕈᐊᖅᑎᖁᑎᓯ ᐊᒻᒪᓗ ᐊᕕᑦᑐᖅᓯᒪᔪᖁᑎᓯ, ᐊᕕᑦᑐᖅᓯᒪᕕᔅᓯᓐᓂ ᐃᓄᖏᑦ 
ᐃᖅᑯᕐᓕᖃᑦᑕᖅᓯᒪᒻᒪᑕ ᒑᓴᓖᕐᓗᓐᓂᕋᐃᓪᓗᑎᑦ. ᓯᕗᓪᓕᖅᐹᒥᒃ ᑕᒪᓐᓇ ᐊᑲᐅᙱᓕᐅᕈᑕᐅᔪᖅ ᑕᐅᕙᙵᑦ 
ᓴᖅᑭᖅᑐᒥᓂᐅᒻᒪᑦ ᒑᓴᓖᕐᓗᒃ ᐊᒻᒪᓗ ᑕᒪᓐᓇ ᑕᑯᒃᑲᓐᓂᕈᒪᙱᓚᕗᑦ ᑕᐃᒪᐃᒃᑲᓐᓂᖁᙱᓚᕗᑦ. 
ᖃᐅᔨᒪᑐᐃᓐᓇᕈᒪᔪᙱᑦᑐᒍᑦ ᑕᒪᔅᓱᒥᖓ, ᖃᓄᖅᑑᕈᑎᒋᒍᒪᔪᔭᕗᑦ. 
 
ᐊᐱᖅᑯᑎᒋᖅᑲᐅᔭᓐᓄᓪᓕ ᐅᑉᐱᕆᔭᐅᙱᓐᓂᖏᑦ ᐃᓄᓪᓚᕇᑦ ᖃᐅᔨᒪᔪᐊᓘᓱᒋᔭᐅᙱᓐᓂᖏᓐᓂᒃ ᐅᕝᕙᓘᓐᓃᑦ 
ᐃᓕᓴᕆᔭᐅᓯᒪᙱᓐᓂᖏᑦ ᐃᓄᐃᑦ ᐊᖑᓇᓱᑦᑎᐅᔪᑦ ᖃᐅᔨᒪᔪᓪᓚᕆᐅᙱᒋᐊᖏᓐᓂᒃ, ᑭᓯᐊᓂᓕ ᑖᓐᓇ  

ᑲᒻᐸᓂᐅᔪᖅ ᐅᕙᑦᑎᓐᓄᑦ ᑭᐅᑦᑎᐊᖃᑦᑕᖅᓯᒪᒻᒪᑦ. ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᓯᒪᔪᒍᑦ. ᓯᐅᓪ ᑲᓇᑕ 
ᕋᖑᓴᖑᖁᖑ-ᒃᑯᓐᓄᑦ ᐃᖅᑲᓇᐃᔭᖅᑎᖏᑦ ᐅᖃᖅᓯᒪᔪᑦ ᐊᖑᓇᓱᑦᑎᓂᒃ ᐃᖅᑲᒍᓱᑦᑎᐊᕐᓂᕋᐃᓪᓗᑎᑦ ᐊᒻᒪᓗ 
ᖃᐅᔨᓴᕋᓱᐊᑐᐃᓐᓇᖅᑐᑎᑦ ᓱᒻᒪᑦ ᒑᓯ ᖃᓄᐃᒻᒪᖔᖅ. 
 
ᑕᐃᒃᑯᐊ ᖃᐅᔨᓴᕈᑕᐅᓯᒪᔪᑦ ᑎᑭᑉᐸᑕ, ᐊᑦᔨᖏᓐᓂᒃ ᑐᓂᓯᓛᖅᐸᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᓯᑐᐃᓐᓇᓂᐊᖅᑐᖓ ᒥᓂᔅᑕᐅᑉ ᐅᖃᐅᓯᕆᔭᖏᓐᓂᒃ, ᐊᒃᓱᐊᓗᒃ 
ᐃᖅᑲᒍᓱᑦᑐᒍᑦ ᐃᑲᔪᖅᑕᐅᓯᒪᓂᑦᑎᓐᓂᒃ, ᑕᐃᒃᑯᓇᙵᑦ ᑲᖏᖅᖠᓂᕐᒥᐅᓂᒃ, ᐊᒻᒪᓗ ᖃᐅᔨᓴᕈᒪᓚᐅᖅᑐᒍᑦ 
ᖃᖏᖅᖠᓂᕐᒥ ᐱᑦᔪᑎᖃᑦᑐᑕ ᑕᒪᑦᓱᒥᖓ, ᓄᓇᓕᒻᒥᐅᑕᓂᒃ ᐃᑲᔪᖅᑎᖃᕈᒪᓪᓗᑕ, ᐊᒻᒪᓗ ᒪᓕᓪᓗᒋᑦ ᓄᓇᓖᑦ 
ᖃᓄᐃᑦᑑᓂᖏᑦ. 
 
ᐃᒃᑮᓇᖅᑐᒥ ᐃᑦᑎᕐᕕᐅᔭᑲᓪᓚᑦᑎᒍᑦ ᖃᐅᔨᓴᕈᓐᓇᖅᑐᒍᑦ ᓯᑭᑑᑕ ᓴᓇᔨᒥᓂᖏᑦ ᐱᓇᓱᓚᐅᖅᑕᖏᓐᓂᒃ, ᑭᓯᐊᓂᓕ 
ᐊᔪᕐᓂᐊᖅᑐᒍᑦ ᐊᔪᕆᒐᓱᐊᕐᓗᒋᑦ -45 ᐃᒃᑮᓇᕐᓂᖓ ᐊᒻᒪᓗ -65 ᐊᓄᕆ ᐱᖃᓯᐅᑎᓗᒍ ᓂᓪᓚᓱᓐᓂᖃᑦᑎᓪᓗᒍ 
ᑭᓯᐊᓂᓕ ᑲᖏᖅᖠᓂᕐᒦᑯᑦᑕ ᐅᕝᕙᓘᓐᓃᑦ ᐃᖃᓗᓐᓂ ᐊᒻᒪᓗ ᖃᐅᔨᓴᕐᓂᖃᕐᓗᑕ. ᑕᐃᒪᓐᓇ ᖃᐅᔨᓴᓚᐅᖅᐳᒍ 
ᓄᓇᒥ. 
 
ᐊᒻᒪᑕᐅᖅ ᐅᖃᕈᒪᓪᓗᖓ, ᑕᒪᑐᒧᖓᓕ ᖃᐅᔨᓴᕐᓂᕐᒧᑦ ᐊᒻᒪᓗ ᐊᑐᖅᑕᐅᔪᓄᑦ ᐊᒻᒪᓗ ᖃᐅᔨᓴᕐᓂᐅᔪᖅ ᐅᖅᓱᐊᓘᑉ 
ᐊᑲᐅᖏᓕᐅᕈᑕᐅᔪᑦ ᐊᒃᑐᐊᓂᖃᑦᑐᑦ, ᖃᐅᔨᒪᓪᓚᕆᑦᑐᓂᒃ ᐱᑕᖃᑦᑐᒍᑦ 20 ᐊᕐᕌᒍᑦ, 25 ᐊᕐᕋᒍᑦ 
ᐅᖅᓱᐊᓗᓕᕆᔪᓂᒃ ᐃᓄᓐᓂᒃ ᓂᕆᐅᓚᐅᖏᑦᑐᑦ ᑕᑯᔭᕆᐊᔅᓴᖅ ᓵᖓᓐᓃᑦᑐᒥᒃ, ᖃᐅᔨᓕᖅᑐᑎᒃ ᐱᑦᔪᑕᐅᔪᖅ 
ᐱᑦᔪᑎᖃᖏᑦᑎᐊᕐᓂᖓᓂᒃ ᐃᓱᒪᒋᔭᐅᓚᐅᖅᑑᒐᓗᐊᒧᑦ. 
 
ᓂᕆᐅᖏᑦᑐᖓᑦᑕᐅᖅ ᖃᐅᔨᒋᐊᒃᓴᖅ ᐅᖅᓱᐊᓗᒃ ᐊᑲᐅᖏᓕᐅᕈᑎᐅᖏᒋᐊᖓᓂᒃ, ᑭᓂᖅᑐᖓᑕ ᐃᓚᓂᖓᒍᑦ 
ᐊᑲᐅᖏᓕᐅᕈᑎ, ᑭᓂᖅᑐᑐᐃᓐᓇᐅᖏᑦᑐᖅ, ᑭᓯᐊᓂᓕ ᐃᓚᓕᐅᑎᔭᐅᕙᑦᑐᖅ ᑭᓂᖅᑐᒥ, ᐊᒻᒪᓗ ᒪᕐᕉᓐᓂᒃ 
ᐳᓪᓚᓖᓪᓕᒃ ᐊᐅᓚᐅᑎᓕᒃ ᐊᒥᓱᓂᒃ ᐃᓚᒃᓴᖃᒻᒪᑕ. 
 
ᐱᑦᔪᑎᒋᔭᖓᓂᒃ ᐃᓱᒪᓇᓱᐊᕐᓂᐊᕐᓗᓂ ᖃᐅᔨᓴᖅᑐᖃᓚᐅᖏᑎᓪᓗᒍ ᐊᑦᔨᒌᖏᑦᑐᕈᓘᔭᕐᓂᒃ, ᐃᓱᒪᓪᓗᖓ 
ᓈᒻᒪᒃᑲᔭᖅᐸᓚᐃᖏᒻᒪᑦ ᖃᐅᔨᓇᓱᓪᓗᓂ ᐊᑯᓂᒨᖓᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᓐᑐᓴᓐ. ᒪᑉᓴᓚᒃ, (ᑐᓵᔨᒃᑯᑦ): ᐊᓯᖏᓐᓂᒃ ᐅᖃᐅᓯᔅᓴᖃᒃᑲᓂᖅᐱᑦ? 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᑐᐃᓐᓇᐅᓂᖅᓴᖅ ᐊᐱᖅᑯᑎᐅᖏᑦᑐᖅ, ᓇᐃᒋᐊᕐᓂᐊᖅᐸᕋ. 
ᓇᓗᓇᖏᒻᒪᑦ ᐃᓕᓯᔭᕆᐊᖃᕋᑦᑕ ᐃᓚᒃᓴᒥᒃ ᐅᖅᓱᐊᓗᒻᒧᑦ, ᖃᐃᔨᒪᓕᕋᑦᑕ ᐱᐅᖏᑦᑐᖅ ᐅᖅᓱᐊᓗᒃ. ᖃᖓᓕ 
ᖃᐅᔨᓴᕈᑕᐅᔪᒥᓃᑦ ᐱᓂᐊᖅᑐᒋᕕᒋᑦ? ᐃᒻᒪᖃ ᐊᖓᔪᖅᑳᖅ ᑭᐅᒍᓐᓇᕌᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᔪᒪᒐᑦᑕ ᐱᓕᕆᐊᖑᑎᓪᓗᒍ ᑐᐊᕕᖅᑐᒃᑯᑦ 
ᖃᐅᔨᓴᕈᑎᒥᓂᐅᔪᓂᒃ, ᑭᓯᐊᓂᓕ ᖃᐅᔨᓴᕈᑎᑦ ᐊᐅᓚᖅᑎᑕᐅᔭᕆᐊᖃᒻᒪᑕ, ᐊᓯᖏᓐᓂᓗ ᖃᐅᔨᓴᖅᑐᖃᑦᑐᓂ 
ᓄᓇᒥ, ᐅᑕᖅᑭᑐᐃᓐᓇᑲᐃᓐᓇᓂᐊᖅᑐᒍᑦ ᓄᐊᑦᑎᓗᑕ ᐱᓕᕆᐊᒥᓂᕐᓂᒃ. 

ᑕᑯᔪᒪᒐᑦᑕ ᐊᑕᐅᓯᕐᒥᓄᓐᓃᑦ ᐱᓕᕆᐊᕐᒥᓂᕐᓂᒃ ᐊᑯᓂᐅᓗᐊᖏᑦᑐᖅ, ᐊᒻᒪᓗ ᑎᑭᑉᐸᑕ ᑐᓴᖅᑎᑦᑎᒍᓐᓇᓂᐊᖅᑐᖓ 
ᒪᓕᒐᓕᐅᖅᑎᐅᖃᑦᑎᓐᓂᒃ. ᐊᑯᓂᐅᔾᔪᑎᒋᕚᓕ ᖃᐅᔨᓴᑕᐅᔾᔪᑏ ᓄᐊᑎᖅᐸᓪᓕᐊᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᐱᐊᓂᒃᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᔅᓴᖏᒃᑯᕕᑦ, ᐃᒃᓯᕙᐅᑖᖅ, 
ᓄᖅᑲᖓᑲᐃᓐᓇᕆᐊᖃᕋᒪ. 5-ᒥᓂᔅᒥᒃ ᓄᖅᑲᖓᑲᐃᓐᓇᕈᒪᔪᖓ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᓚᐅᖅᐳᑦ 18:04-ᒥ ᑲᔪᓯᓪᓗᑎᒃ 18:17 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᔪᓯᔪᓐᓇᖅᓯᕗᒍᑦ. ᑕᕝᕙᐅᒻᒪᑦ ᓱᓕ ᐊᖓᔪᖅᑳᖅ ᐊᒻᒪᓗ ᑭᒡᒐᑐᖅᑎᖏᑦ ᓯᐅᓪ ᑲᓇᑕᒃᑯᑦ 
ᐅᖃᓪᓚᕝᕕᒻᒦᑦᑐᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᕋᓕ ᐱᔾᔪᑎᖃᖅᐳᖅ ᐃᖏᕐᕋᔾᔪᑎᒧᑦ. ᒫᓐᓇᒫᖅ ᓂᐅᕕᕋᑖᓚᐅᕋᑦᑕ 
ᐃᖏᕐᕋᔾᔪᑎᒥᑦ, ᒥᑭᔪᖅ ᕼᐋᓐᑕ, ᖁᒻᒨᑕᖅᑐᖅ ᐴᖓ ᑎᓴᒪᓕᒃ, ᒃ ᐅᑎᑭᓕᓄᕿ ᐊᒻᒪᓗ ᖃᐅᔨᓯᒪᓪᓗᖓ ᐊᒥᓱᓂᑦ 
ᐊᕐᕌᒍᓂᑦ ᖃᐅᔾᔨᑎᖃᖅᓯᒪᓕᕋᒪ ᐃᖏᕐᕋᔾᔪᑏᑦ ᒥᔅᓵᓄᑦ ᑕᐃᓐᓇ ᓄᓇᓯᐅᑎᕋᓛᖅ ᑕᑯᓐᓇᖅᑐᒋᑦ ᓄᑖᑦ 
ᐊᑯᓂᐅᓂᖅᓴᖅ ᐃᖏᕐᕋᓯᒐᓱᐊᖅᐸᒻᒪᑦ, ᐸᐅᕿᕙᑦᑐᓂ ᓱᓪᓗᓕᒃᑯᑦ. 
 
ᐋᓐᑐᓴᓐ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓇᓗᓇᐃᖅᓯᔪᓐᓇᖅᐹ ᑕᒪᑐᒥᖓ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐋᓐᑐᓴᓐ. 
 
ᐋᓐᑐᓴᓐ: ᐊᐱᕆᔪᓐᓇᖅᑕᕋᓗᐊᕋ ᐃᑲᔪᖅᑎᒐ ᓴᓇᔨ ᑭᓯᐊᓂ ᖃᐅᔨᒪᓪᓚᕆᑦᑑᙱᓐᓇᒪ ᑕᒪᒃᑯᓂᖓ. 
ᐅᖃᓪᓚᑦᑖᕈᓐᓇᙱᓚᖓ ᓇᓗᓇᐃᖅᑕᐅᓪᓚᑦᑖᖅᓯᒪᔪᓄᑦ ᑭᓱᑐᐃᓐᓇᕐᓄᑦ. 
 
ᖃᐅᔨᕙᒃᑭᕗᖓ ᐃᓛᓐᓂᒃᑯᑦ ᓄᑖᒥᑦ F150-ᖃᕋᒪ, ᐃᓛᓐᓂᒃᑯᑦᑕᐅᖅ ᐳᔪᕈᔪᖓ ᐊᔾᔨᒋᕙᙱᒻᒪᒍ. ᐊᒻᒪᓗ 
ᖃᐅᔨᒪᓪᓗᖓ ᓯᑭᑑᕋ ᐃᓛᓐᓂᒃᑯᑦ ᐃᓚᐅᑦᑎᐊᖅᓯᒪᓐᓂᖏᒐᐃᒻᒪᑦ ᐊᔾᔨᒋᕙᔪᙱᒻᒪᒍ ᑕᒪᑐᒧᖓᓕ 
ᐅᖃᓪᓚᑦᑖᕈᓐᓇᙱᓚᖓ ᐊᐱᖅᑯᑎᖓᓄᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓄᑦ ᐃᖏᕐᕋᔾᔪᑎᓄᑦ. 
 
ᑭᐊᓐ ᐅᖃᐅᓯᖃᒃᑲᓐᓂᕈᒪᒍᕕᑦ ᕼᐋᓐᑕᐅᑉ ᒥᔅᓵᓄᑦ ᐊᒻᒪᓗ ᑭᓱᓪᓚᕆᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᓐᑐᓴᓐ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᐳᖓᓕ ᐃᑲᔫᑎᖃᑦᑎᐊᕐᓂᖓᓂᑦ ᐅᖃᐅᓯᖃᕋᕕᑦ ᐊᑎᖓᓂᑦ ᐊᒻᒪᓗ 
ᖃᓄᐃᑦᑑᓂᖓᓂᑦ ᐃᖏᕐᕋᔾᔪᑎᐅᑉ ᑐᑭᓯᒋᐊᕈᑎᓕᒻᒪᕆᐅᓂᖅᓴᐅᓪᓗᓂ ᑐᓴᖃᑦᑕᖅᑲᐅᔭᓐᓂᑦ. 
 
ᐃᑲᔫᑎᖃᕐᓂᖅᓴᐅᕗᖅ ᐊᓪᓛᑦ ᑕᐃᒪᐃᑦᑐᒥᑦ ᐊᑐᖅᑐᐊᕈᓐᓇᕋᒪ ᐊᑐᖅᑐᐊᕈᒪᓐᓂᕈᒪ 
ᐊᑲᐅᙱᓕᐅᕈᑎᑕᖃᓕᓚᐅᙱᓐᓂᖓᓂ ᐋᖅᑮᒋᐊᕋᓱᐊᕐᓗᑕ. ᐱᑐᖃᐅᓂᖅᓴᒥᑦ ᐅᖃᐅᓯᖃᖅᑐᖃᖅᑲᐅᒻᒥᒻᒪᑦ  

ᐃᑲᔫᑎᖃᓗᐊᕋᓂᓗ ᐱᓪᓗᒍ ᐊᔾᔨᒌᙱᑦᑐᑦ ᐃᖏᕐᕋᔾᔪᑏᑦ ᐊᑐᖃᑦᑕᕐᒪᑕ ᐊᔾᔨᒌᙱᑦᑐᒥᑦ ᐅᖅᓱᐊᓗᒻᒥᑦ. 
 
ᖃᓄᐃᓕᐅᕐᓂᖅᑕᖃᕐᒪᑦ ᐃᖏᕐᕋᔾᔪᑎᒥᑦ ᐊᒻᒪᓗ ᐅᖅᓱᐊᓗᒻᒥᑦ ᒪᓕᑦᑐᓂᓗ ᖃᓄᖅ ᐃᖏᕐᕋᔾᔪᑎ 
ᐋᖅᑭᔅᓯᒪᓂᖃᕐᒪᖔᖅ ᐊᒻᒪᓗ ᐊᑦᑐᐃᓂᖃᖅᑐᒻᒪᕆᐅᓪᓗᓂ, ᑕᐃᒪᐃᒻᒪᑦ ᖃᓄᐃᓐᓂᖅᑕᖃᖅᑎᓪᓗᒍ ᐅᖅᓱᐊᓗᒻᒥᑦ 
ᐊᒻᒪᓗ ᐃᖏᕐᕋᔾᔪᑎᒥᑦ ᐊᒥᓱᐊᖅᑎᐅᓂᖅᓴᖅ ᐱᔾᔪᑎᖃᓲᖑᕗᖅ ᖃᓄᐃᑦᑑᓂᖓᓂᑦ ᐃᖏᕐᕋᔾᔪᑎᐅᑉ ᐅᕝᕙᓘᓐᓃᑦ 
ᖃᓄᐃᑦᑐᓂᑦ ᓴᓇᓲᖑᒻᒪᖔᑕ ᐃᖏᕐᕋᔾᔪᑎᓕᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑦᓱ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᕐᔪᐊᒻᒪᕆᐊᓘᒻᒪᑦ ᑭᐅᒋᐊᖃᓕᕋᐃᒻᒪᑦ. ᑖᓐᓇ ᓄᓇᓯᐅᑎᕋᓛᕈᓗᒐ 
ᐊᒻᒪᓗ ᓄᓇᓯᐅᑎᖃᖃᑦᑕᖅᓯᒪᓪᓗᖓ, F150 ᐊᒻᒪᓗ ᐊᓯᖏᑦ ᑕᐃᒪᐃᑦᑐᓂᒃ. ᓄᑖᖑᒐᐃᒻᒪᑦ ᓄᓇᓯᐅᑎᐅᔪᖅ 
ᐊᐅᓚᔾᔭᑦᑕᐅᑎᒋᓲᖑᒻᒪᑦ ᑭᓯᐊᓂᓕ ᑖᓐᓇ ᓄᓇᓯᐅᑎᕋᓛᖅ ᐊᐅᓚᔾᔭᒃᓴᕋᐃᙱᒻᒪᑦ, ᒪᕐᕉᓐᓂᒃ ᐃᑲᕐᕋᑐᐃᓐᓈᓐᓂᒃ 
ᓄᖅᑲᖓᔪᒥᓂᐅᓚᐅᕋᓗᐊᖅᑎᓪᓗᒍ. 
 
ᐅᖃᐅᓯᕆᓚᐅᖅᑐᒋᑦ ᑕᒪᒃᑯᐊ ᑕᒪᐅᖓ ᐅᑎᕐᔭᖅᐳᒍᑦ ᑎᑎᖅᑲᓕᐊᒥᓂᕐᒧᑦ ᒥᓂᔅᑕᐅᔪᑉ ᑎᑎᕋᓚᐅᖅᓯᒪᔭᖓᓄᑦ 
ᐳᓪᓚᐃᔭᕐᓂᖓᑦ ᑖᓐᓇ ᐊᑐᕈᓐᓇᕐᓗᒍ ᐊᐅᓚᔾᔭᒐᓱᐊᕐᓗᒍ. ᐋᓐᑐᓴᓐ ᐅᖃᖅᑲᐅᒻᒪᑦ ᒪᓕᑦᑕᐅᔭᕆᐊᓕᖏᑦ 
ᑳᓐᑐᕌᒃᑦᖏᓐᓂᒃ ᐊᒻᒪᓗ ᑎᑎᖅᑲᐅᔪᖅ ᒥᓂᔅᑕᒥᒃ ᓇᓗᓇᐃᖅᓯᓯᒪᒻᒪᑦ ᐊᓯᐊᓂᖔᖅ ᐊᔾᔨᒋᙱᑕᖓᓂᒃ. ᒥᓂᔅᑕ. 
ᐃᓕᓐᓂᒃ ᓴᓪᓗᓂᕋᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒻᒪᑎᒃ ᐅᖃᐅᓯᕆᔪᓐᓇᖅᑖᒃᑲ ᖃᐅᔨᓴᕐᓂᕋᐃᒍᕕᒋᑦ ᐳᓪᓚᖓᑕ 
ᓴᒃᑯᑕᐅᓂᖓᑦ ᐱᓗᐊᖅᑐᒥᒃ ᖃᓄᖅ ᖃᐅᔨᓴᕈᑎᒃᓴᐅᔪᖅ ᒑᓴᓖᒥᒃ ᐱᔭᐅᓇᓱᐊᖅᑎᓪᓗᒍ ᑕᒪᓐᓇ ᐱᒻᒪᕆᐊᓘᒻᒪᑦ. 
 
ᒪᓕᒋᑦᑕᐅᔭᕆᐊᖃᖅᑑᒻᒪᑕ ᖃᐅᔨᓴᕐᓂᐊᕐᓗᓂ ᐱᑦᑎᐊᕐᓗᓂ ᖃᐅᔨᓴᕈᑎᒃᓴᓂᒃ ᐲᖅᓯᔪᖃᕆᐊᖃᓲᖑᒻᒪᑦ 
ᖃᐅᔨᓴᕈᓐᓇᕐᓗᒍ ᐳᓪᓚᖓᑦ ᑕᒪᓐᓇ ᐳᓪᓚᖓᑦ ᐱᔭᕆᐊᑭᙱᒻᒪᑦ. ᖃᐅᔨᓴᖅᑕᐅᔪᒃᓴᖅ ᑲᒪᒋᔭᐅᑦᑎᐊᙱᒃᑯᓂ 
ᑕᐃᒪ ᖃᐅᔨᓴᕈᑎᒥᓂᐅᔪᑦ ᐱᐅᔾᔮᙱᓚᑦ. ᑕᒪᓐᓇ ᓯᕗᓪᓕᖅᐹᖅ ᐱᔾᔪᑎᐅᔪᖅ ᐅᖃᐅᓯᕆᔭᕋ. 
 
ᑭᖑᓪᓕᕐᓕ ᖃᐅᔨᓴᕐᓂᐅᔪᑦ ᓇᓕᒧᑦᑎᐊᕆᐊᖃᕐᒪᑕ ᐱᑦᑎᐊᖅᓯᒪᑦᑎᐊᕐᓗᑎᑦ. ᑕᒪᓐᓇ ᑐᑭᖃᖅᐳᖅ ᐊᔾᔨᒌᖑᔪᑦ 
ᖃᐅᔨᓴᕈᑎᒃᓴᑦ ᐊᑕᐅᓯᕐᒨᖅᑕᐅᓗᑎᑦ ᖃᐅᔨᓴᕈᑎᒧᑦ ᐅᓪᓗᖅ ᑕᕝᕙᓂᒃᓴᐃᓐᓇᐅᙱᑦᑐᖅ ᑕᐃᒪᓕ ᐊᔾᔨᒌᙱᑦᑐᓂᒃ 
ᓈᓴᐅᑎᓂᒃ ᓴᖅᑭᖅᑐᖃᕋᔭᕐᒪᑦ; ᐊᔾᔨᒌᙱᓐᓂᖃᒐᓛᒃᑲᔭᖅᑐᓂ. ᐊᔾᔨᒌᙱᓐᓂᕆᔭᖓᑦ ᒪᓕᑦᑕᐅᔭᕆᐊᓕᑉ, 
ᐅᖃᐅᓯᕆᖅᑲᐅᔭᕗᑦ, ᐊᒻᒪᓗ ᖃᐅᔨᓴᖅᑕᒥᓂᐅᔪᑦ ᓴᓪᓕᓂ ᐊᔾᔨᒌᓐᓂᖃᒐᓚᒻᒪᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᒥᑦᓱᓪ, ᐃᓚᒋᐊᕈᒪᕕᐅᒃ? 
 
ᒥᑦᓱᓪ: ᐋᒡᒐᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᕆᕕᓪᓕ ᑖᒃᑯᐊ ᖃᐅᔨᓴᖅᑕᐅᔪᒃᓴᑦ ᐲᖅᑕᐅᓕᖅᑎᓪᓗᒋᑦ 
ᐱᑲᒻᒪᑦᑐᒥᓂᐅᔪᖃᕆᐊᖓᓂᒃ, ᑕᐃᒫᒃ ᓇᓗᓇᐃᖅᓯᒐᕕᑦ ᑖᒃᑯᐊ ᐱᓕᕆᕝᕕᐅᔪᑦ ᐃᖅᑲᓇᐃᔭᖃᑎᒋᓲᑎᑦ 
ᐅᖅᓱᐊᓗᓕᕆᔨᒃᑯ, ᖃᐅᔨᒪᙱᓐᓂᕋᖅᑐᒋᑦ. ᑕᐃᒫᒃ ᐅᖃᕐᒪᑦ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᒥᑦᓱᓪ. 
 
ᒥᑦᓱᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᑕᐃᒫᒃ ᐅᖃᕋᑖᙱᑦᑐᖓ. ᐅᖃᕋᑖᖅᑐᖓ ᐅᔾᔨᖅᓱᑦᑎᐊᕆᐊᖃᕋᕕᑦ 
ᐳᓪᓚᖏᓐᓂᒃ ᖃᐅᔨᓴᕈᑎᒃᓴᓂᒃ ᐲᖅᓯᒐᓱᓕᕋᐃᒍᕕᑦ. ᖃᐅᔨᒪᙱᑦᑐᖓ ᖃᓄᖅ ᑕᒪᒃᑯᐊ ᖃᐅᔨᓴᕈᑎᒃᓴᑦ 
ᐱᔭᐅᕙᒻᒪᖔᑕ ᑕᐃᒪᐃᒻᒪᑦ ᐅᖃᐅᓯᖃᕈᓐᓇᙱᑦᑐᖓ. ᐅᖃᐅᑎᒐᓱᑐᐃᓐᓇᕆᔅᓯ ᕿᒥᕐᕈᓕᕋᐃᒐᔅᓯᐅᒃ ᐅᕝᕙᓘᓐᓃᑦ 
ᓴᖅᑭᖅᑎᑕᒥᓂᐅᔪᑦ ᖃᐅᔨᓴᕈᑎᒥ ᒑᓴᓖᑦ ᐅᖅᓱᐊᓗᓪᓘᓐᓃᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ ᐅᖅᓱᐊᓗᒃᓴᐅᔪᖅ 
ᐅᔾᔨᖅᓱᑦᑎᐊᕆᐊᖃᕋᔅᓯᒃ ᒪᓕᑦᑕᐅᑦᑎᐊᕆᐊᓕᓐᓂᒃ ᖃᐅᔨᓴᕈᑎᓕᐅᖅᑐᖃᕋᓱᐊᖅᑎᓪᓗᒍ ᐊᒻᒪᓗ 
ᖃᐅᔨᓴᖅᑕᐅᓂᖏᑕ ᐱᑦᑎᐊᖅᓯᒪᓪᓚᕆᒋᐊᖃᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑦᓱ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᐱᕆᑲᐃᓐᓇᕐᓚᒍ ᖃᓄᑎᒋᑦ ᐅᖅᓱᐊᓗᓕᕆᔨᒃᑯᑦ 
ᑲᖏᖅᖠᓂᕐᒦᒃᓯᒪᓕᕐᒪᖔᑕ, ᐊᒻᒪᓗ ᖃᑦᑎᓂᒃ ᐊᕐᕌᒍᓂᒃ ᐱᓕᕆᖃᑦᑕᖅᓯᒪᓕᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ: ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕆᐊᖅᑐᖅᓯᒪᔪᒥᒃ ᑭᐅᖁᔨᓂᐊᕋᒪ ᑖᒃᑯᐊ 
ᐊᐱᖅᑯᑎᐅᔪᑦ ᑭᐅᔭᐅᔪᓐᓇᖁᓪᓗᒋᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐅᖃᕆᐊᖅᑐᖅᓯᒪᔪᑉ ᓵᖓᓅᖅᑎᑲᐃᓐᓇᕈᒃ, ᐃᖅᓱᒃᑎ. 
 
ᖁᔭᓐᓇᒦᒃ, ᒥᓂᔅᑕ. ᐃᖅᑲᓇᐃᔭᖅᑎᖁᑏᑦ ᑭᓇᐅᒻᒪᖔᖅ ᐅᖃᑲᐃᓐᓇᕆᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᓲᓴᓐ ᒪᒃᐸ, ᑐᑭᒧᐊᖅᑎᑦᑎᔨ 
ᐅᖅᓱᐊᓗᓕᕆᔨᒃᑯᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ: 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᔪᒪᕙᒋᑦ. ᒪᒥᐊᓇᖅ ᒪᒃᐸ. ᐊᐱᖅᑯᑎᒋᕋᑖᖅᑕᕋ, ᓯᐅᓪ 
ᑲᓇᑕ-ᒃᑯᓐᓄᑦ ᐃᖅᑲᓇᐃᔭᖅᑎᖓᑦ ᐅᖃᖅᑎᓪᓗᒍ ᑐᑭᓯᖅᑲᐅᒐᒪ ᐃᖅᑲᓇᐃᔭᖅᑎᖁᑎᑎᑦ ᑲᖏᖅᖠᓂᕐᒥᒃ 
ᖃᐅᔨᒪᙱᓐᓂᕋᐃᓪᓗᓂ ᐲᖅᓯᓇᓱᓕᕋᐃᒻᒪᑕ ᖃᐅᔨᓴᕈᑎᓂᒃ ᐅᖅᓱᐊᓗᓐᓂᒃ. ᐅᑉᐱᕈᓱᒃᑲᒪ ᒥᑦᓱ ᑕᐃᒫᒃ 
ᐅᖃᖅᑲᐅᒻᒪᑦ. ᓯᐅᓪ ᑲᓇᑕ 
 
ᖃᓄᑎᒋᑦ ᐃᖅᑲᓇᐃᔭᖅᓯᒪᓕᖅᐸᑦ ᐃᖅᑲᓇᐃᔭᖅᑎᖁᑎᑎᑦ ᑲᖏᖅᖠᓂᕐᒥᒃ, ᐊᒻᒪ ᓴᓇᓚᐅᖅᓯᒪᓪᓗᖓ ᒐᕙᒪᒃᑯᑦ 
ᐅᖅᓱᐊᓗᓕᕆᔨᒃᑯᖏᓐᓂ. ᐅᖃᐅᑎᔪᓐᓇᖅᐱᓐᖔ ᖃᓄᑎᒋ ᑕᐃᑲᓂ ᓴᓇᓕᕐᒪᖔᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓇᑦᑏᖅ. ᒪᒃᐸ. 
 
ᒪᒃᐸ: ᑕᐃᓐᓇ ᐅᖅᓱᐊᓗᓕᕆᔨᒃᑯᑦ ᐊᐅᓚᓂᖏᓐᓂᑦ ᑲᒪᔪᖅ ᐊᓯᖏᓐᓂ ᒥᓂᔅᑕᐅᕕᒻᒦᖃᑦᑕᖅᓯᒪᕗᖅ. 
ᐱᒋᐊᓚᐅᖅᓯᒪᕗᖅ ᐅᖅᓱᐊᓗᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᓪᓗᓂ 1990ᖏᓐᓂ ᕿᑎᐊᓂ ᐊᒻᒪ ᐅᑭᐅᒃ 
ᒪᕐᕉᓕᖅᑑᓐᓂᒃ ᓴᓇᕕᒋᓕᖅᑐᑎᒍ ᐊᖓᔪᖅᑳᖃᕐᕕᑦᑎᓐᓂ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑏᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᐲᑦ ᐱᓕᕆᖃᖅᑕᖅᓯᒪᔪᖅ ᑲᒪᖃᑦᑕᖅᑐᓂ, ᐆᑦᑐᕋᐅᑎᓂᑦ 
ᐱᕙᒃᑐᓂ ᐊᓯᖏᓐᓂᓪᓗ.... ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐸ. 
 
ᒪᒃᐸ: ᐊᐱᕆᔾᔪᑎᖃᓗᐊᕈᕕᑦ ᒑᓯᒥᒃ ᐆᑦᑐᕋᖅᑕᐅᒃᑲᓐᓂᖅᑎᓂᐊᖅᑕᑎᓐᓂᒃ ᐊᐅᔭᐅᓂᐊᖅᑐᒥ, 
ᑳᓐᑐᕌᒃᑎᖁᑎᖃᖅᑐᒍ ᐊᑐᓂ ᓄᓇᓕᓐᓂ. ᑳᓐᑐᕌᒃᑏᑦ ᓄᓇᓕᓐᓂ ᐲᖅᓯᕙᑉᐳᑦ ᒑᓯᒥᒃ ᖃᑦᑕᒧᑦ ᐊᒻᒪ 
ᐊᐅᓪᓚᖅᑎᑕᐅᓪᓗᑎᑦ ᐋᓪᐴᑕᒥ ᖃᐅᔨᓴᖅᑎᒃᑯᓐᓄᑦ, ᐄ ᓄᓇᓕᓐᓂ ᑳᓐᑐᕌᒃᑎᖁᑎᕗᑦ ᐆᑦᑐᕋᐅᑎᒃᓴᓂᑦ 
ᐲᖅᓯᕙᒃᑐᑦ ᐊᐅᓪᓚᖅᑎᓂᐊᖅᑕᑦᑎᓐᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑏᖅ. 
 
ᓇᑦᑎᖅ: ᖁᔭᓐᓇᒦᒃ. ᐊᐱᕆᔪᓐᓇᖅᐳᖔ ᖃᓄᑎᒋ ᑳᓐᑐᕌᒃᑎ ᑳᓐᑐᕌᒃᑎᑑᓯᒪᓕᕐᒪᖔᖅ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 
ᓯᕗᓂᐊᓂ ᓄᓇᕘᖃᓚᐅᙱᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓇᑦᑏᖅ. ᒪᒃᐸ. 
 
ᒪᒃᐸ: ᑳᓐᑐᕌᒃᑎᒋᓕᖅᑕᕗᑦ ᓴᓪᓕᓂ ᐊᑯᓂᖓᓪᓚᒃ ᑳᓐᑐᕌᒃᑎᐅᓯᒪᓕᖅᑐᖅ ᐱᒋᐊᕈᑎᖃᖅᑐᓂ 
ᐅᖅᓱᐊᓗᓕᕆᔨᒃᑯᓐᓂᑦ ᓄᓇᕗᑦ ᒐᕙᒪᖃᓚᐅᖅᑎᓐᓇᒍ, ᐊᒻᒪ ᑳᓐᑐᕌᒃᑎᐅᓚᐅᖅᑐᓂ 
ᐅᖅᓱᐊᓗᓕᕆᔨᒃᑯᓐᓄᐊᓚᐅᖅᑎᓐᓇᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑏᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᙱᓚᒍᑦ ᐅᖅᓱᐊᓗᓕᕆᔨᒃᑯᓐᓂᑦ. ᐃᒪᐃᖃᑦᑕᖅᑐᒍᑦ 
ᑐᓴᒐᒃᓴᓂᑦ ᓴᖅᑭᑎᑦᑎᕙᒃᑐᑕ ᐃᓄᓕᒫᓄᑦ ᑕᖅᑳᓂ, ᑕᑯᕋᓐᓈᖅᑐᓄᑦ. ᖁᔭᓐᓇᒦᕈᒪᕙᒋᑦ, ᒪᒃᐹ, ᑭᐅᔪᓐᓇᓂᕐᓄᑦ 
ᐊᐱᖅᑯᑎᒋᔭᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᒃᐹ ᐊᒻᒪ ᓇᑦᑏᖅ. ᑰᓕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ, ᓇᑦᑎᖅ ᓱᓇᐅᕝᕙ ᐃᓱᓕᖅᑲᐅᙱᒻᒪᑦ ᐊᐱᖅᑯᑎᒋᔭᒥᓂᑦ. ᓇᑦᑏᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᐃᓛᒃ, ᓴᓪᓕᓂ, ᓄᓇᒃᑰᔫᕈᑏᒃ ᒪᕐᕉᒃ ᓱᕋᖅᑰᓚᐅᕐᒪᑎᒃ. 
ᖃᓄᐃᑦᑐᓂᑦ ᐆᑦᑐᕋᖅᐸᑉᐱᓯ ᖃᐅᔨᔭᐅᖁᓪᓗᒍ ᑖᒃᑯᐊ ᓱᕋᐅᔾᔭᐅᔫᒃ ᐱᔾᔪᑎᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓇᑦᑏᖅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕋᐃᔾᔨᓂᐅᓚᐅᖅᑐᖅ ᐊᔾᔨᒋᓐᓂᕈᓂᐅᒃ, 
ᐊᖏᔪᒻᒪᕆᐅᔭᕆᐊᖃᔾᔭᖏᑦᑐᖅ ᓈᓴᐅᑎᒃ. ᐊᑭᑐᔪᒻᒪᕆᐅᕗᖅ ᖃᐅᔨᓴᕐᓂᐅᕙᒃᑐᑦ. ᐆᑦᑑᑎᒋᓗᒍ, ᓄᓇᒃᑰᔫᖅ 
ᓱᕋᓕᓵᓚᐅᖅᑐᒧᑦ, ᐱᓕᕆᐊᕆᔪᓐᓇᕋᔭᖅᑕᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑏᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒥᓱᓂᒃ ᓄᓇᓯᐅᑎᓂᑦ ᐃᖏᕐᕋᒍᓐᓇᐃᓕᔪᖃᕆᐊᖃᖅᐸ 
ᖃᐅᔨᓴᓚᐅᓐᖏᓐᓂᑦᑎᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕋᓐᓃᑦ ᐊᔾᔨᐅᑉᐸᑎᒃ, ᐊᒥᓲᒋᐊᑐᓐᖏᑦᑐᑦ. 
ᐊᑭᑐᔫᒻᒪᑦ ᖃᐅᔨᓴᕆᐊᖅ. ᐆᑦᑐᑎᒋᓗᒍ, ᖃᐅᔨᓴᖁᔨᒍᕕᑦ ᓄᓇᓯᐅᑎᒥᒃ ᐃᖏᕐᕋᒍᓐᓇᐃᓕᕋᑖᓚᐅᖅᑐᒥᒃ, 
ᒍᓐᓇᒐᔭᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᑦᑏᖅ.  
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᖃᓗᐊᙱᑦᑐᖓ, ᑭᓯᐊᓂ ᐅᖃᐅᓯᖃᓕᑦᑖᓕᕋᑦᑕ ᐳᓪᓚᐃᕈᑎᖓᓂ. 
ᐊᑲᐅᙱᓕᐅᕈᑎᐅᖅᑰᔨᒻᒪᑦ ᐳᓪᓚᐃᕈᑎᖓᓂᑦ. ᓄᑖᒥᑦ ᑲᓱᑦᑕᐅᑎᙳᐊᓕᖅᓯᒍᕕᑦ ᐃᖏᕐᕋᓯᑦᑕᐅᓯᑎᔾᔮᖏᒻ 
ᐃᖏᕐᕋᔾᔪᑏᑦ. ᐆᓇᖅᓯᑦᓯᐊᕆᒋᐊᖃᕋᕕᐅᒃ ᓯᑭᑑᑦ, ᓄᑖᑦᑎᐊᖑᒐᓗᐊᖅᐸᑦ ᐃᖏᕐᕋᔾᔪᑏᑦ. 
 
ᑐᓴᕆᐊᖓ ᑕᖅᑳᙵᑦ ᒐᕙᒪᒃᑯᓐᓄᑦ ᑳᓐᑐᕌᖃᖅᑎᑕᐅᔪᓂᑦ, ᓯᐅᓪ ᑲᓇᑕᒃᑯᑦ, ᑳᓐᑐᕌᖃᖅᑎᑲᓐᓂᕐᓂᐊᕈᑦᑎᒍ ᓯᐅᑉ 
ᑲᓇᑕᒃᑯᑦ ᐊᒥᓱᕈᖅᐸᓪᓕᐊᑐᐃᓐᓇᕐᓂᐊᕐᒪᑕ ᓱᕋᐅᑎᖃᑦᑕᖅᑐᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᐱᖅᑯᑎᐅᙱᒻᒪᑦ, ᐅᖃᐅᓯᔅᓴᑐᐃᓐᓇᐅᕋᑖᕐᒪᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᓯᕗᓪᓕᖅᐹᒥ ᓇᓗᓇᐃᖅᓯᔪᒪᕗᖓ ᖃᐅᔨᒪᙱᒃᑲᓗᐊᖅᑐᖓ ᐱᔮᖅᑯᑕᐅᒻᒪᖔᖅ ᐋᒡᒐᓘᓐᓃᑦ, 
ᐱᔾᔪᑎᖃᕐᒪᑦ ᑲᓱᑦᑕᐅᑎᙳᐊ ᑖᓐᓇᑑᓪᓗᓂᓗ. 
 
ᐃᒃᓯᕙᐅᑖᖅ, ᑐᑭᓯᓇᑦᑎᐊᕈᒪᕗᖓ ᑕᐃᒪᐃᓕᖓᙱᒻᒪᑦ ᐊᒻᒪᓗ ᐅᖃᐅᓯᖃᖅᑲᐅᒐᒪ ᐱᒋᐊᕈᑎᓐᓄᑦ 
ᐅᖃᐅᓯᔅᓴᕐᓂᑦ, ᖃᐅᖅᑯᔨᓯᒪᒐᒪ ᓯᐅᓪ ᑲᓇᑕᒃᑯᓐᓂᑦ ᐊᒥᓱᐊᖅᑎᑲᓪᓚᒃ ᑲᑎᒪᖃᑎᒋᔪᓐᓇᕐᒪᖔᑦᑎᒍ. 
ᐊᔭᐅᕆᐊᖃᕋᔅᓯᐅᒃ ᓂᐅᕕᖃᑦᑕᖅᑐᑦ ᓯᐅᓪ ᑲᓇᑕᒃᑯᓐᓂᑦ. ᓇᓗᓇᐃᖅᓯᓯᒪᒐᒪ ᐃᓕᔅᓯᓐᓂᑦ ᓂᐅᕕᖃᑦᑕᖅᑐᓂᑦ 
ᓰᑏᕝᕙᒥᓂᑦ ᒑᓴᓖᑲᒻᒪᐅᑉ ᒥᔅᓵᓄᑦ.  
 
ᓇᓗᓇᐃᖅᓯᖃᑦᑕᖅᓯᒪᕗᖓ ᓱᕋᔅᓯᒪᔪᑦ ᐃᒪᖅᓯᐅᑏᑦ ᐊᐅᓚᐅᑏᑦ ᒥᔅᓵᓄᑦ, 4-ᓖᑦ ᐊᒻᒪᓗ ᓇᑦᑎᖅ, ᑖᓐᓇ 
ᐃᓱᓕᕝᕕᖃᙱᒻᒪᑦ ᒪᕐᕈᓕᒻᒧᑦ. ᖃᓄᑐᐃᓐᓇᖅ ᑕᐃᒐᓗᐊᕈᔅᓯᐅᒃ ᒥᑭᓪᓕᒋᐊᖅᑎᒐᓱᐊᕋᔅᓯᐅᒃ ᐊᑦᑐᐃᑲᒻᒪᓐᓂᖏᑦ 
ᓯᐅᓪ ᑲᓇᑕᒃᑯᑦ ᓂᐅᕕᐊᔅᓴᕆᕙᑦᑕᖏᓐᓄᑦ ᓱᕋᓴᐃᑐᐃᓐᓇᖅᑐᓂᒃ ᑲᓱᑦᑕᐅᑎᙳᐊᓂᑦ. 
 
ᑕᒪᑐᒧᖓᓕ, ᐅᖃᖅᑲᐅᒐᒪ ᐱᒋᐊᕈᑎᓐᓄᑦ ᐅᖃᐅᓯᕐᓂᑦ, ᖃᐃᖅᑯᒐᔭᙱᓇᔅᓯ ᑲᓱᑦᑕᐅᑎᙳᐊᓄᑦ 
ᐊᑲᐅᙱᓕᐅᕈᒻᒧᑦ, ᐱᓪᓗᒍ ᑕᒪᓐᓇ ᒥᔅᓯᖃᓗᐊᙱᒻᒪᑦ ᐊᒻᒪᓗ ᑐᓴᒃᑲᓐᓂᕈᒪᒍᓐᓃᖅᑐᑕ ᑕᒪᑐᒥᖓ. ᐃᒃᓯᕙᐅᑖᖅ, 
ᐊᐱᕆᔪᒪᕙᒃᑲ ᓱᒻᒪᑦ ᓯᐅᓪ ᑲᓇᑕᒃᑯᑦ ᑕᐃᒪᐃᑦᑐᖅᓴᐃᓐᓇᕐᒥᑦ ᒑᓴᓖᖃᖅᑎᑎᒻᒪᖔᑕ ᐊᕐᕌᓂᓂᑦ 
ᐅᖅᓱᐊᓗᓕᕆᔨᒃᑯᓐᓄᑦ ᑕᕝᕙᓂ ᐊᕐᕌᒍᒥ ᐊᔾᔨᒋᓐᓇᓂᐅᒃ ᐊᕐᕌᓂᓂᑦ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᓯᕗᓪᓕᖅᐹᒥ, ᐅᖃᐅᓯᖃᑲᐃᓐᓇᕈᒪᓪᓗᖓ ᐊᓯᖏᓐᓂᑦ ᐊᑲᐅᙱᓕᐅᕈᑎᐅᔪᓂᑦ, ᓰᑏᕝᕙᒥ ᐃᒪᖅᓯᐅᑏᑦ 
ᐊᐅᓚᐅᑏᑦ ᐊᐱᖅᑯᑎᒋᓚᐅᖅᑕᕗᑦ ᖃᐅᔨᓴᖅᑕᐅᖁᓪᓗᒋᑦ ᐊᒻᒪᓗ ᖃᐅᔨᒪᖅᑰᕋᕕᑦ, 
ᖃᐅᔨᓴᖅᑕᐅᑦᑎᐊᖅᓯᒪᓚᐅᙱᒻᒪᑦ ᖃᖓᑕᓲᓄᑦ ᐊᖅᓱᐊᓗᒃ ᑎᓴᒪᓕᓐᓄᑦ ᐊᐅᓚᐅᑎᓄᑦ. 
 
ᓇᓗᓇᙱᑦᑐᖅ ᐱᓕᕆᐊᖑᑦᑎᐊᙱᓐᓂᕆᓚᐅᖅᑕᖓ ᐊᑲᐅᙱᓕᐅᕈᑎᓕᐅᕐᓂᐊᕐᒪᑦ. ᖃᐅᔨᓴᖅᓯᒪᕗᒍᑦ ᒪᕐᕉᓐᓂᒃ 
ᐸᓖᓯᒃᑯᑦ ᓄᓇᓯᐅᑎᖏᓐᓂᑦ ᐅᖃᓚᐅᖅᑐᓂᒃ ᐊᑲᐅᙱᓕᐅᕈᑎᖃᕐᓂᕋᖅᑐᑎᒃ ᐅᖅᓱᐊᓗᒻᒥᑦ, ᐅᖅᓴᑦᑕᐅᑎᓪᓗᒋᑦ 
ᖃᐅᔨᓚᐅᖅᐳᒍᑦ ᐅᖅᓱᐊᓗᑦᑕᐅᑏᑦ ᐸᓂᑦᑎᐊᖅᓯᒪᓚᐅᕐᒪᑕ, ᑭᐳᑦᑎᓪᓗᒋᑦ ᐊᓯᐊᓄᑦ ᐅᖅᓱᐊᓗᖃᐅᒻᒧᑦ, ᐋᑐᒫᑎᒃ 
ᐅᕝᕙᓘᓐᓃᑦ ᐊᓯᖏᑦ, ᐅᖅᓱᐊᓗᑦᑕᐅᑏᑦ ᓇᒻᒥᓂᖅ ᖃᐅᓯᓕᖅᐸᒻᒪᑕ ᐅᖅᓱᐊᓗᒻᒥᑦ, ᐊᒻᒪᓗ ᐸᓂᕋᐃᒻᒪᑕ 
ᐊᐅᓲᖑᒻᒪᑕ. 
 
ᑕᒪᓐᓇ ᖃᐅᔨᓴᖅᑕᐅᒃᑲᓐᓂᓚᐅᖅᐸᕗᑦ. ᑕᐃᒪᐃᒻᒪᑦ ᑕᒪᒃᑯᐊ ᐃᓱᒫᓘᑎᓕᒫᑦ ᐅᖅᓱᐊᓗᒻᒧᑦ ᐱᒻᒪᕆᐅᑎᑉᐸᑉᐸᕗᑦ. 
ᖃᐅᔨᖃᑦᑕᖅᓯᒪᕗᒍᑦ ᐊᒥᓱᐊᖅᑎᖅ ᐃᓚᖏᑦ ᖃᐅᔨᓴᖅᓯᒪᔭᕗᑦ ᖃᐅᔨᓴᖅᑕᐅᑎᓪᓗᒋᑦ ᑭᓱᒨᒻᒪᖔᖅ 
ᓇᓚᐅᑦᑕᐅᓂᙱᑦᑐᑦ, ᐊᓯᐊᓂᑦ ᐃᓚᓯᔪᒥᓃᑦ ᑕᐃᒪᐃᑦᑑᙱᑦᑐᒥᑦ. 
 
ᐅᖃᕈᓐᓇᖅᐳᖓᓕ ᑕᒪᓐᓇ ᑲᓱᑦᑕᐅᑎᙳᐊᓂᑦ ᓱᕋᑦᑎᕆᓂᐅᔪᑦ ᐊᑐᑲᐃᓐᓇᖅᑐᒥᑦ ᐋᖅᑮᒋᐊᕈᑎᖃᕋᑦᑕ, ᑕᒪᑐᒥᖓ 
ᐱᒻᒪᕆᐅᑎᑦᑎᓯᒪᕗᒍᑦ ᐊᒻᒪᓗ ᐊᒃᓱᕈᑦᑎᐊᖅᓯᒪᓪᓗᑕ ᐅᓪᓗᒥᒧᑦ ᑎᑭᑦᑐᒍ ᖃᓄᐃᓕᐅᖅᓯᒪᓂᑦᑎᓐᓄᑦ. 
ᐅᑉᐱᕈᓱᑉᐳᖓ ᐊᑯᓂᐅᓂᐊᖅᑐᒧᑦ ᐋᖅᑭᒋᐊᕈᑎᔅᓴᖅᑕᖃᕐᒪᑦ ᐃᓚᖃᑐᐃᓐᓇᕆᐊᓕᒻᒥᑦ MMT-ᒥᑦ ᐋᒡᒐᓘᓐᓃᑦ. 
ᑰᓕᐅᑉ ᐅᖃᐅᓯᕆᕋᑖᖅᑕᖓᓄᑦ ᖃᓄᖅ ᐃᔾᔨᒌᙱᓂᖅᑕᖃᕐᒪᖔᖅ, ᓇᓗᓇᙱᑦᑐᖅ ᐊᔾᔨᒌᙱᓐᓂᐅᔪᖅ 
ᐲᖅᑕᐅᓂᖓᓄᑦ MMT ᐊᕐᕌᓂᓴᕐᓂᑦ ᑕᕝᕗᖓ ᐊᕐᕌᒍᒧᑦ. 
 
MMT ᓇᓗᓇᐃᖅᓯᔾᔪᑕᐅᓪᓚᑦᑖᓚᐅᙱᓚᖅ. ᐱᔾᔪᑎᖃᓚᐅᖅᐳᖅ ᐋᖅᑮᒋᐊᕐᓂᕐᒥᑦ ᐃᑭᐊᔅᓴᐅᑎᒥᑦ. ᐃᑭᐊᔅᓴᐅᑎᒥᑦ 
ᐊᑐᓚᐅᕐᒪᑕ ᐊᓯᐊᒎᖅᑐᒃᑯᑦ. ᐊᑐᖅᑕᐅᑲᐃᓐᓇᑐᐃᓐᓇᕆᐊᖓ ᑕᐃᔭᐅᓯᒪᓪᓗᓂ ᐊᑐᖅᑕᐅᑲᐃᓐᓇᖅᑐᖅ ᐱᓪᓗᒍ 
ᐊᓯᖏᑦ ᐱᔾᔪᑎᖃᕐᒥᒻᒪᑕ MMT-ᒥᑦ ᐅᕙᒍᑦ ᐅᕝᕙᓘᓐᓃᑦ ᓴᓇᕙᑦᑐᑦ ᖃᐅᔨᒪᙱᑕᖏᓐᓂᑦ. ᐃᑲᔪᖅᑰᔨᕗᕐᓕ 
ᓂᓪᓚᒻᒪᕆᒻᒦᑦᑐᓄᑦ. 
 
ᓇᓗᓇᐃᖅᓯᒍᑦᑕ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᑖᓐᓇ MMT ᐃᓚᓕᐅᔾᔭᐅᒋᐊᖃᕐᓂᖓᓂᒃ, ᑖᒃᑯᐊᓕ 
ᐊᑐᖅᑕᐅᔭᕆᐊᖃᑦᑐᑦ ᐊᓯᔾᔨᖅᑕᐅᒍᓐᓇᖅᑐᑦ ᐊᒻᒪᓗ ᓯᐅᓪ ᑲᓇᑕ%ᑯᑦ ᐊᑐᓕᕐᓗᑎᒃ ᐊᑐᖅᑕᐅᔭᕆᐊᓕᓐᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᒍ ᐅᖃᕆᐊᖅᑐᖅᓯᒪᔪᖅ ᑖᒃᑯᓇᙵᑦ ᓯᐅᓪ ᑲᓇᑕ ᕋᖑᓴᖑᖁᖑ: 
ᑐᒃᓯᕋᖅᑕᐅᓯᒪᓚᐅᖅᑲ ᐅᖅᓱᐊᓗᓕᕆᔨᒃᑯᓐᓂᑦ ᑖᓐᓇ ᐊᒃᑕᐃᓐ ᐃᓚᒃᓴᖅ, MMT, ᐲᖅᑕᐅᓗᓂ 2004-2005 
ᐅᖅᓱᐊᓗᒃᓴᖓᓄᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐅᖅᓱᐊᓗᓕᕆᔨᒃᑯᓐᓂᑦ ᐲᖅᑕᐅᖁᔭᐅᓯᒪᓚᐅᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒃᑲᐃᓚᐅᖅᑭᑦ ᓂᐅᕕᖅᑎᒋᕙᑦᑕᓐᓂᒃ ᐱᖃᓯᐅᔾᔨᔾᔮᖏᓐᓂᓐᓂᒃ ᑖᔅᓱᒥᖓ 
ᐊᒻᒪᓗ ᑐᓴᖅᑎᓚᐅᖅᐱᒋᑦ ᐊᓯᔾᔨᖅᓯᒪᔪᖃᑐᐃᓐᓇᕆᐊᖃᕐᓂᖓᓂᒃ, ᐊᒻᒪᓗ ᑕᐃᒪᐃᓐᓂᖅᐸᑦ ᐅᕝᕙᓘᓐᓃᑦ 
ᑕᐃᒪᐃᓐᓂᖏᑉᐸᑦ, ᓱᒻᒪᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ,  ᑯᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᐅᓪ ᑲᓇᑕ –ᑯᑦ ᑐᓴᖅᑎᑦᑎᓚᐅᖅᑐᑦ ᑲᓇᑕᓕᒫᒥ ᐲᖅᓯᓕᕐᓂᕐᒥᓂᒃ 
ᐊᑐᕐᓂᕐᒥᓂᒃ MMT-ᒥᒃ ᓴᓇᓂᒥᒍᑦ ᒑᓴᓖᒥᒃ ᐃᓘᓇᖏᓐᓄᑦ ᓂᐅᕕᖅᑎᒥᓄᑦ ᐊᒃᑐᖅᑕᐅᓯᒪᔪᓄᑦ. ᑭᒃᑯᑐᐃᓐᓇᕐᓄᑦ 
ᑐᓴᕈᑎᐅᔪᖅ ᐊᑐᐃᓐᓇᐅᑎᑕᐅᓚᐅᖅᑐᖅ ᓇᒥᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒪ ᓯᐅᓪ ᑲᓇᑕᒃᑯᑦ ᑐᓴᖅᑎᑦᑎᓚᐅᖅᑐᑦ ᑭᒃᑯᑐᐃᓐᓇᕐᓂᒃ. ᓴᖅᑮᔪᓐᓇᖅᐱᑦ ᐅᕝᕙᓘᓐᓃᑦ 
ᐊᐅᓚᑎᓪᓗᒍ ᑕᐃᓐᓇ ᑐᑭᓯᐅᒪᔾᔪᑎ ᑐᓴᖅᑕᐅᑎᓚᐅᖅᑕᐃᑦ? ᐃᓱᒪᒐᕕᑦ ᑐᑭᓯᑎᑦᑎᓂᑐᐃᓐᓇᒃᑯᑦ ᑕᐃᒃᑯᐊ 
ᐱᔨᑦᑎᖅᑕᑎᑦ, ᐃᒻᒪᖃ ᓂᐅᕕᖃᑦᑕᓗᐊᕐᖑᐊᖅᑐᑦ ᑕᒪᑐᒧᖓ ᐅᖅᓱᐊᓗᓕᕆᔨᒃᑯᑦ 
ᐅᖅᓱᐊᓗᖃᑦᑎᑦᑎᔭᕆᐊᖃᕐᓂᖏᓐᓄᑦ ᓄᓇᕗᒻᒥ, ᐃᓱᒪᓚᐅᖏᑦᑐᑎᑦ ᖃᐅᔨᒃᑲᐃᒋᐊᖃᕐᓂᕐᓂᒃ 
ᐅᖅᓱᐊᓗᓕᕆᔨᒃᑯᓐᓂᑦ, ᐊᓯᔾᔨᖅᑐᖃᑐᐃᓐᓇᕆᐊᖃᕐᓂᖓᓂᒃ, ᐊᓯᔾᔨᖅᑐᖃᑉᐸᑦ, ᐱᒻᒪᕆᖏᒋᐊᖓᓂᒃ ᐃᓱᒪᒋᔭᒃᑯᑦ 
ᖃᐅᔨᒃᑲᐃᓗᑎᒃ ᐅᖅᓱᐊᓗᓕᕆᔨᒃᑯᑦ ᐱᓕᕆᔨᖏᓐᓂᒃ ᐊᒃᑐᐃᓂᖃᑐᐃᓐᓇᕆᐊᖃᕐᓂᖓᓂᒃ ᐃᓚᔭᐅᖏᑎᓪᓗᒍ. 
ᖃᐅᔨᒃᑲᐃᖏᓐᓂᓐᓄᑦ, ᐃᓱᒪᓚᐅᖏᓐᓇᕖᑦ ᐱᒻᒪᕆᐅᒋᐊᖓᓂᒃ ᐃᓚᓯᓚᐅᕐᓂᓐᓄᑦ ᐊᒃᑕᐃᓐ ᐃᓚᒃᓴᒥᒃ, ᐊᒻᒪᓗ 
ᐃᓚᓕᐅᔾᔭᐅᓯᒪᑉᐸᑕ ᐅᖅᓱᐊᓗᒃᑖᖅᑎᑦᑎᑲᓐᓂᕐᒥ, ᖃᓄᐃᒪᑦ ᖃᐅᔨᒃᑲᓚᐅᖏᑉᐱᒋᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒑᓴᓖ ᑲᑎᑕᐅᖃᑦᑕᕐᒪᑦ ᐊᑦᔨᒌᒋᑦᑐᓂ ᐅᖅᓱᐊᓗᖃᐅᑎᓂ ᐊᑐᕐᓂᐊᕐᓗᑎᒃ 
ᒪᓕᒃᑕᐅᖁᔭᐅᓯᒪᔪᓄᑦ ᐊᓯᔾᔨᕐᓂᖅ ᒪᕐᕉᒃ ᐱᓇᓱᐊᕈᓯᖅᑕᒫᑦ ᐊᑐᕋᓗᐊᕐᕈᑦᑕ ᐊᑦᔨᒋᖏᑕᖓᓂᒃ ᐃᓚᒃᓴᔭᒥᒃ, 
ᐊᑦᔨᒋᖏᑕᖓᓂᒃ ᐊᖏᔪᓂᖓᑕ ᐃᓚᒃᓴᔭ, ᐊᓯᔾᔩᖃᑦᑕᖅᑐᒍᑦ ᐳᓪᓚᖓᓂᒃ ᐊᑐᕋᓱᐊᖅᑐᒍ RBP ᒪᓕᒐᒃᓴᖓ. 
ᐃᓚᓯᒪᔪᖅ ᐅᖅᓱᐊᓗᒃ, CP-43, ᓱᐱᔪᓄᑦ ᐅᖅᓱᐊᓗᒃ, ᐃᓘᓇᑎᒃ ᑕᒪᒃᑯᐊ ᐊᑦᔨᒌᖏᑐᖅᑲᐃ ᐃᓚᖏᑎᒍᑦ 
ᐅᖅᓱᐊᓗᒃᑖᕆᓚᐅᖅᑕᓯᓐᓂᒃ ᐊᕐᕌᓂ. 
 
ᖃᐅᔨᒃᑲᐃᓚᐅᖅᑭᑕ ᐅᖅᓱᐊᓗᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᔨᑦᑎᖃᑦᑕᑕᑦᑎᓐᓂᒃ ᖃᓄᓪᓚᑦᑖᖅ 
ᐃᓚᒋᐊᖅᑕᐅᓂᖓᓄᑦ, ᐃᓚᖓᓘᓐᓃᑦ ᐊᑐᖅᑕᐅᔭᕆᐊᖃᑦᑐᒥᒃ ᐊᑐᕋᓱᐊᖅᑐᑎᒃ. ᐋᒡᒐ, ᐊᒻᒪᓗ 
ᐊᑐᕆᐊᖃᑦᑎᑕᐅᖏᒻᒪᑦ, ᒪᓕᒃᑕᐅᔭᕆᐊᖃᖏᑦᑐᑦ ᐊᑐᑐᐊᕈᑦᑕ ᐱᔭᕐᓂᖏᑦᑐᒥᒃ ᐊᑐᕆᐊᖃᑦᑎᑕᐅᔪᒥᒃ 
ᒪᓕᒃᑕᐅᔭᕆᐊᖃᑦᑎᑕᐅᔪᒥᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ. ᑰᓕ. 
 
ᑰᓕ: ᖁᔭᓐᓇᒦᒃ. ᖃᐅᔨᒐᓗᐊᖅᑐᖓ ᒪᓕᒃᑕᐅᔭᕆᐊᖃᖏᑦᑐᖅ. ᖃᐅᔨᒪᖏᑦᑐᖓ ᑭᓲᒻᒪᖔᖅ ᒪᓕᒃᑕᐅᔭᕆᐊᓕᒃ, 
ᑭᓯᐊᓂᓕ ᐊᒥᓱᓂᒃ ᓂᐅᕕᖅᑎᖃᖃᑦᑕᕈᒪ, ᐃᓱᒪᒐᔭᕋᒪ ᐱᒻᒪᕆᐅᒋᐊᖓᓂᒃ ᐱᑦᑎᐊᕋᓱᓐᓂᒃᑯᑦ ᑐᓴᖅᑎᓪᓗᒋᑦ 
ᐊᓯᔾᔨᖅᑐᖃᑐᐃᓐᓇᕆᐊᖃᒻᒪᑦ ᐅᕝᕙᓘᓐᓃᑦ ᐊᒃᑐᐃᓂᖃᑐᐃᓐᓇᕆᐊᖃᓂᖓᓂᒃ. ᐱᓕᕆᐊᕐᕆᓂᐊᖅᐸᕗᑦ 
ᐊᖓᔪᖅᑳᑎᒍᑦ ᐅᐊᑦᑎᐊᕈ. 
 
ᑭᓯᐊᓂᓕ ᐅᖃᐅᓯᖃᑐᐃᓐᓇᕈᒪᓪᓗᖓ ᐱᔮᕆᔭᐅᓯᒪᖏᑦᑐᖅ. ᐊᑕᐅᓯᐅᖏᑦᑐᒥᒃ ᖃᐅᔨᓴᕈᑎᒥᓂᐅᔪᓂᒃ ᑕᑯᒐᒪ 
ᖃᐅᔨᓴᖅᑕᐅᔭᕆᐊᖃᑦᑐᓂᒃ, ᒪᕐᕉᓚᐅᖅᑑᒃ ᐊᐅᓚᐅᑏᒃ ᐃᒪᔅᓯᐅᑏᒃ ᑐᓂᔭᐅᔪᒥᓃᒃ ᐅᖅᓱᐊᓗᓕᕆᔨᒃᑯᓐᓄᑦ, ᒫᓐᓇᓕ  

ᑕᐃᒪ ᐱᓕᕆᐊᕆᔪᒪᓕᖅᑕᐃᑦ ᓈᒻᒪᓚᐅᖏᑦᑐᓂᒃ ᐅᕝᕙᓘᓐᓃᑦ ᐊᑐᓚᐅᖏᑦᑐᓂᒃ. ᑕᒪᓐᓇᓕ ᐃᓱᒫᓘᑎᒋᖏᑕᕋ 
ᐅᕝᕙᓘᓐᓃᑦ ᑖᒃᑯᐊ ᑲᑎᒪᔩᑦ. 
 
ᐱᑦᔪᑎᒋᔭᕗᓪᓕ ᐊᑕᐅᓯᕐᒥᒃ ᐊᐅᓚᐅᑎᓂᒃ ᐊᒻᒪᓗ ᓴᖅᑮᓚᐅᖅᑐᖓ, ᐱᓇᓱᐊᕈᓯᐅᓚᐅᖅᑐᒥ, ᑎᑎᖅᑲᒥᒃ 
ᓇᒻᒥᓂᖃᑦᑎᐅᔪᒥᒃ ᐱᙳᐊᓂᒃ ᓂᐅᕕᖅᕕᓕᒻᒥᒃ. ᐱᒻᒪᕆᐅᔪᖅ ᐱᖅᓯᓂᐊᖅᑎᓪᓗᒍ, ᑕᐃᒪᓕ ᒫᓐᓇ 
ᐊᐅᓚᐅᑎᖃᓕᖅᑐᖅ ᓴᖅᑭᓚᐅᖅᑕᓐᓂᒃ ᐱᓕᕆᐊᒥᓂᕐᓂᒃ ᖃᐅᔨᓴᕐᓂᖃᑦᑎᓪᓗᒋᑦ ᓯᑎᐱᕆᒥ ᐊᒻᒪᓗ 
ᐊᑲᐅᖏᓕᐅᕈᑕᐅᔪᑦ ᐱᖃᓯᐅᑎᓯᒪᔪᑦ ᑖᒃᓱᒧᖓ ᓯᑎᐱᕆᒥ. ᖃᐅᔨᒪᓇᓱᒋᖏᓚᒋᑦ, ᑭᓯᐊᓂᓕ ᓴᖅᑭᓚᐅᖅᑕᕋ 
ᑕᐃᒫᑦᑎᐊᖅ. 
 
ᖃᓄᕐᓕ ᐃᓕᔅᓯᓐᓂᒃ ᑐᓴᖅᑎᑦᑎᔪᒥᓂᐅᓐᓂᕐᒪᖔᖅ ᖃᐅᔨᒪᔭᐅᙱᑦᑐᖓ ᓇᓗᓇᐃᖅᓯᖅᑲᐅᒐᕕᑦ 
ᓂᐅᕕᖅᑎᖁᑎᒋᓂᕋᖅᑐᒍ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᖃᓄᐃᓕᓐᓂᕈᑎᑦ ᓂᐅᕕᖅᐸᑦᑐᑦ ᑖᒃᑯᓇᙵᑦ 
ᐅᖅᓱᐊᓗᓕᕆᔨᒃᑯᓐᓂᒃ ᑲᒪᒋᔪᓐᓇᕐᓂᕋᖅᑲᐅᙱᓐᓇᕕᐅᒃ. ᑕᐃᒫᑦᑎᐊᖅ ᑐᑭᓯᖅᑲᐅᕗᖓ ᑕᐃᒫᒃ 
ᐅᖃᐅᓯᖃᖅᑲᐅᕕᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᐋᒡᒐᐃ, ᖃᐅᔨᓴᑦᑎᐊᕈᓐᓇᔾᔮᙱᑦᑐᒍᑦ ᐱᓕᕆᖃᑎᒋᓗᒋᑦ ᐅᖅᓱᐊᓗᓕᕆᔨᒃᑯᑦ, 
ᖃᐅᔨᒋᐊᕈᓐᓇᕐᓂᙱᒃᑯᐃᓛᒃ ᑐᑭᓯᒋᐊᕈᑎᓂᒃ. 
 
ᖃᐅᔨᒪᓪᓚᕆᒋᐊᖃᙱᑦᑐᖓᓕ ᐅᕝᕙᓘᓐᓃᑦ ᖃᐅᔨᓴᖅᑎᖁᑎᒃᑲ ᖃᐅᔨᒪᓪᓚᕆᒋᐊᖃᖅᐸᙱᑦᑐᑦ ᐊᑎᖏᓐᓂᒃ 
ᑐᕌᕈᑎᖏᓐᓂᓪᓗ ᐃᓄᓐᓂᒃ ᑭᓯᐊᓂᓕ ᑐᑭᓯᓇᓱᐊᕋᔭᖅᑐᒍ, ᐱᓕᕆᖃᑎᒋᓗᒋᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ, 
ᑐᑭᓯᒍᒪᒐᔭᖅᑐᒍᑦ ᖃᓄᐃᑦᑐᑦ ᖃᐅᔨᓴᕈᑏᑦ ᐱᔭᐅᓐᓂᕐᒪᖔᑦ, ᐃᑲᔪᑲᐃᓐᓇᕈᓐᓇᕋᔭᙱᑕᕗᑦ ᐋᖅᑮᓇᓱᐊᖅᑎᓪᓗᒋᑦ 
ᑐᑭᓯᒋᐊᖅᑎᑕᐅᓚᐅᙱᑦᑯᑦᑕ ᐊᑐᐃᓐᓇᐅᔪᓂᒃ ᐅᖅᓱᐊᓗᑉ ᒥᒃᓵᓄᑦ ᐊᒻᒪᓗ ᓯᕗᒧᐊᓕᕐᓗᑕ ᐊᑯᓂᐅᑎᒋᔪᒥᒃ 
ᐋᖅᑭᒋᐊᕆᔾᔪᑎᓂᒃ ᑐᑭᓯᒋᐊᖅᑎᑕᐅᓚᐅᙱᒃᑯᑦᑕ, ᖃᐅᔨᓴᖅᑕᐅᓯᒪᔪᑦ ᓴᖅᑭᖅᑎᑕᐅᓂᖏᓐᓂᒃ, ᖃᐅᔨᒋᐊᕐᕕᓂᒃ, 
ᐊᐅᓚᐅᑎᑦ ᐃᓚᖏᓐᓂᒃ, ᑕᒪᒃᑯᐊ ᐱᓯᒪᔭᒃᓯᖕᐹᑦᑕᑐᖅᑐᑦ ᐱᒡᒐᓇᖅᑐᒻᒪᕆᐅᒐᔭᖅᑐᒋᔭᕋᓕ ᐊᑯᓂᐅᔪᒧᑦ 
ᐊᑐᖅᑕᐅᒍᓐᓇᕋᔭᖅᑐᒥᒃ ᐊᑲᐅᙱᓕᐅᕈᑎᒧᑦ ᐋᖅᑮᒋᐊᕈᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᒃ ᑐᑭᓯᒋᐊᖅᑎᒍᓐᓇᕋᑖᕋᑦᑎᒍ. ᑕᐃᒪᓕ ᖃᓄᐃᒃᓴᙱᓚᓯ ᐊᑲᐅᙱᓕᐅᕈᑎᖃᕈᑦᑕ 
ᑖᒃᑯᓄᖓ ᐅᒥᐊᕐᓄᑦ ᐊᐅᓚᐅᑎᓄᑦ ᐱᓯᒪᓕᖅᑕᑎᓐᓂᒃ, ᑭᒃᑯᓪᓕ ᑐᓴᖅᑎᒋᐊᖃᕋᔭᖅᐸᕗᑦ ᓯᐅᓪ ᑲᓇᑕ 
ᕋᖑᓴᖑᖁᖑ ᕋᓕᒪᔨᖑᓴᓯ-ᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖃᐅᔨᒋᐊᖁᔭᓕᒫᑦ, ᑕᒪᐃᓐᓂ ᐅᓐᓂᕐᓗᒍᑎᐅᔪᑦ ᑲᒪᒋᔭᐅᓲᖑᒻᒪᑕ ᐅᖅᓱᐊᓗᓕᕆᔨᒃᑯᓐᓂᑦ ᓯᐅᓪ ᑲᓇᑕ 
ᕋᖑᓴᖑᖁᖑ-ᒃᑯᑦ ᐱᓕᕆᖃᑎᖃᕐᒪᑕ ᐅᖅᓱᐊᓗᓕᕆᔨᒃᑯᓐᓂᑦ ᖃᐅᔨᓴᕆᐊᓕᓐᓂᒃ ᐃᑲᔪᕐᓂᐊᕐᓗᑕ, 
ᑐᑭᒧᐊᖅᑎᑦᑎᓗᑕ, ᐅᖅᓱᐊᓗᓕᕆᔨᒃᑯᑦ ᓂᐅᕕᖅᐸᑦᑐᖁᑎᒋᒐᑦᑎᒍ, ᐊᒻᒪᓗ ᐃᖅᑲᓇᐃᔭᖃᑎᒋᕙᕗᑦ 
ᐃᑲᔪᕈᓐᓇᕐᓗᒋᑦ ᓂᐅᕕᖅᐸᑦᑐᖁᑎᖏ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᕗᖓ ᓯᐅᓪ ᑲᓇᑕ ᕋᖑᓴᖑᖁᖑ%ᒃᑯᑦ ᖃᐅᔨᔪᒪᓂᖏᓐᓂᒃ ᑐᑭᓯᒋᐊᕈᑎᓂᒃ 
ᑭᓯᐊᓂᓕ ᐱᔪᒪᓂᖃᙱᒻᒪᑕ ᑐᑭᓯᓯᒋᐊᕈᒪᙱᒻᒪᑕ ᑖᒃᑯᓇᙵᑦ ᒑᓴᓖᒥᒃ ᓂᐅᕕᖅᐸᑦᑐᓂᒃ. ᑕᐃᒪᐃᒻᒪᑦ 
ᑖᒃᑯᑎᒎᓈᕆᐊᖃᓲᖑᕗᑦ ᐅᖅᓱᐊᓗᓕᕆᔨᒃᑯᑎᒍᑦ. ᒐᕙᒪᒃᑯᑦ ᑲᒪᒋᕙᒃᑲᑦᑎᒍᑦ. ᒐᕙᒪᒃᑯᑦ 
ᑲᔪᖅᓯᓴᓚᐅᖅᓯᒪᒐᓗᐊᖅᐸᒃᑲ ᖃᐅᔨᒋᐊᕐᕕᖃᖃᑦᑕᕐᓗᑎᑦ ᑐᑭᓯᒋᐊᕐᓗᑎᑦ ᓂᐅᕕᖅᐸᑦᑐᓂᒃ ᐅᖅᓱᐊᓗᒻᒥᒃ. 

ᑕᒪᓐᓇ ᒥᑭᓪᓕᑎᕆᐊᖅᑕᐃᓕᓚᕗᑦ ᑐᑭᓯᒋᐊᕈᑎᓂᒃ ᑐᒃᓯᕋᖅᑐᖃᓚᐅᖅᓯᒪᙱᒻᒪᑦ. ᐱᓇᓱᐊᓚᐅᖅᓯᒪᒐᓗᐊᖅᑐᒍᑦ. 
ᑕᒪᓐᓇ ᐊᐅᓚᕙᙱᓐᓇᑦᑎᒍ ᖃᓄᐃᓕᐅᖅᐸᑦᑕᖏᑦ. ᒐᕙᒪᒃᑯᓪᓕ ᑕᐃᒪ ᑲᔪᖏᖅᓴᖅᐸᒃᑲ 
ᑕᐃᒪᐃᓕᐅᖃᑦᑕᖁᓕᖅᑐᒋᑦ. 
 
ᐱᒻᒪᕆᐅᓱᒋᕕᐅᒃ ᑳᓐᑐᕌᒃᑦᖓᑦ ᓯᐅᓪ ᑲᓇᑕ ᕋᖑᓴᖑᖁᖑᒃᑯᑦ ᓄᓇᕘᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᒃᑦᑲᓐᓂᐅᔪᖅ ᓄᓇᕘᒧᑦ ᓯᐅᓪ ᑲᓇᑕᒃᑯᓂᑦ ᑕᐃᒫᒃᓴᐃᓐᓇᖅᑕᐅᖅ 
ᐊᓯᖏᑎᑐᑦ ᓂᐅᕕᖅᐸᑦᑐᖁᑎᑦᑕ ᐱᒻᒪᕆᐊᓘᒋᔭᕗᑦ ᐊᐅᓚᑎᑦᑎᓂᖃᕐᓂᖏᓐᓄᑦ ᐱᓕᕆᖃᑎᒌᓐᓂᕗᑦ 
ᐋᖅᑭᒃᓯᒪᓂᖃᑦᑎᐊᖅᑐᓕᓗ ᑕᒫᓂ. ᐊᓯᖏᓐᓂᒃ ᓄᓇᓕᐅᔪᓂᒃ ᐱᖁᑎᖃᒃᑲᓐᓂᕆᓪᓗᑕ ᓇᒻᒥᓂᖁᑎᑦᑎᓐᓂᒃ 
ᓄᓇᕕᒻᒥ. ᐅᖅᓱᐊᓗᖃᖅᑎᑦᑎᕙᑦᑐᒍᑦ FCNQ ᒍᑭᖃᑎᓂᖃ ᐅᖅᓱᐊᓗᒻᒥᒃ ᓄᓇᖏᓐᓂᒃ ᐅᑭᐅᖅᑕᖅᑐᒥᓗ. 
 
ᐱᓕᕆᖃᑎᒌᓐᓂᕗᓪᓕ, ᐱᒻᒪᕆᐊᓘᕗᖅ ᐅᕙᑦᑎᓐᓄᑦ ᐱᓕᕆᖃᑎᒋᑦᑎᐊᖏᓐᓇᕐᓗᒋᑦ ᐊᒻᒪᓗ ᖁᔭᒋᓪᓗᒋᑦ. 
ᐳᓴᓐᑎᖏᓪᓕ ᓴᓗᒻᒪᖅᓴᐃᕝᕕᐅᔪᑦ ᐅᖅᓱᐊᓗᒻᒧᑦ ᐊᖏᓂᖏᑎᒍᑦ ᐱᓲᖑᒐᑦᑕ, ᖃᑦᑏᓐᓇᑯᓘᓪᓗᑎᓪᓗ. 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐱᒻᒪᕆᐊᓘᕗᖅ ᐊᐅᓚᓂᖓᓄᑦ ᓇᒻᒥᓂᖁᑎᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᒃᑲᓐᓂᕐᕕᒋᕙᒋᑦ. ᐊᓯᔾᔨᖅᑕᐅᓐᓂᙱᒃᑯᑎᑦ ᒪᓕᑦᑕᐅᔭᕆᐊᓕᐅᔪᑦ 
ᐊᕐᕌᒎᓐᓂᒃ ᒪᕐᕌᓚᐅᖅᑐᓂᓂᒃ ᐊᐅᔭᒧᑦ ᐊᕐᕌᒍᒧᓪᓗ. ᐊᔾᔨᓴᐃᓐᓇᖓᓂᒃ ᐅᖅᓱᐊᓗᒃᓴᖃᖅᑎᒃᑲᓐᓂᓛᕆᕕᑎᒍᑦ ᒑᓯᒥᒃ 
ᐅᕝᕙᓘᓐᓃᒃ ᐅᖅᓱᐊᓗᒃᓴᒥᒃ ᓄᓇᕘᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐊᓐᑑᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᐊᓗᖃᖅᑎᑦᑎᒃᑲᓐᓂᓛᕈᑦᑕ ᐊᑯᓂᐅᔪᒧᑦ ᐋᖅᑮᒍᑎᑖᖅᑎᑦᑎᔪᖃᙱᑉᐸᑦ 
ᓱᓕ, ᐃᓱᒪᓕᐅᖅᑐᖃᕆᐊᖃᕋᔭᖅᐳᖅ ᐅᖅᓱᐊᓗᓕᕆᔨᒃᑯᓐᓄᑦ ᑕᒪᓐᓇ ᐊᓯᔾᔨᖅᑕᐅᔪᓐᓇᖁᓪᓗᒍ, ᑭᓚᒥᐅᒐᓗᐊᒃᑯᑦ 
ᐋᖅᑮᔪᖃᕐᓗᓂ, ᒪᓕᑦᑕᐅᔭᕆᐊᓕᐅᔪᑦ ᐃᓚᒋᔭᐅᖁᓪᓗᒍ ᑖᓐᓇ ᐆᑦᑑᑎᒋᓗᒍ MMT, ᖃᐅᔨᒪᒐᑦᑎ ᖃᐅᔨᓴᕐᓂᑦᑎᒍᑦ 
ᐊᒻᒪᓗ ᓴᐊᑐᒃᑲᓐᓂᕆᐊᙵᕐᓂᕆᔪᔭᑦᑎᓐᓄᑦ MMTᒥᒃ ᒫᓐᓇ ᖃᐅᔨᓴᖅᑐᑎᒍᑦ ᑕᒪᓐᓇ ᐊᑲᐅᙱᓕᐅᕈᑎᐅᔪᒥᒃ 
ᐃᑲᔪᕋᓱᐊᖅᑎᓪᓗᑕ.  
 
ᓇᓖᕌᕈᑎᒃᓴᖃᖅᑐᒍᑦ ᐊᒥᓱᓂᒃ ᓇᓗᓇᐃᖅᓯᒍᓐᓇᖁᓪᓗᑕ ᖃᓄᐃᑦᑐᓂᒃ ᐋᖅᑮᒍᑎᒃᓴᓂᒃ 
ᐃᓱᒪᓕᐅᕈᓐᓇᕋᔭᕐᒪᖔᑦᑕ. ᐋᖅᑮᒍᑦᑕ, ᐊᓯᐊᓂᒃ ᐆᑦᑐᖅᓯᒪᒐᔭᖅᑐᒍᑦ. ᐋᖅᑮᓯᒪᙱᒃᑯᑦᑕᓕ ᒫᓐᑐᕆᐊᒥ 
ᑰᒡᔪᐊᕌᓗᒻᒧᑦ ᐅᖅᓱᐊᓗᒃᓴᖃᖅᑎᑦᑎᒃᑲᓐᓂᕐᓂᐊᕈᑦᑕ ᑕᐃᒪᓕ ᐊᓯᐊᓂᒃ ᓴᓗᒻᒪᖅᓴᕈᑎᓂᒃ ᐅᖅᓱᐊᓗᒻᒧᑦ 
ᐊᑐᕋᓱᒃᑲᔭᖅᑐᒍᑦ ᑖᒃᑯᑎᒎᓴ MMT-ᒃᑯᑎᒍᑦ ᐊᓯᐊᓂᓘᓐᓃᑦ ᐊᑐᕐᓗᑕ ᓴᓗᒻᒪᖅᓴᐃᕝᕕᒻᒥ ᐅᖅᓱᐊᓗᓄᑦ. ᑕᒪᔾᔭ 
ᐃᓱᒪᓕᐊᖑᕙᑉᐳᑦ ᓯᐅᓪ ᑲᓇᑕᒃᑯᓐᓂᑦ, ᐱᓕᕆᖃᑎᖃᖅᑐᑎᒃ ᐅᖅᓱᐊᓗᓕᕆᔨᒃᑯᓐᓂᑦ, ᐱᓕᕆᐊᖑᓂᐊᖅᑐᓂᒃ 60 
ᐅᓪᓗᐃᑦ ᐃᓗᐊᓂ ᐅᖓᑖᑖᓄᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᑐᑭᓯᔭᒃᑯᑦ ᑭᓯᐊᓂ ᐊᓯᔾᔩᖁᔨᓪᐸᑕ ᐅᖅᓱᐊᓗᓕᕆᔨᒃᑯᑦ ᓂᐅᕕᖃᑦᑕᕐᓂᕐᒧᑦ ᐋᖅᑭᔅᓯᒪᔭᖏᓐᓂᑦ 
ᐊᑐᖅᑕᐅᖁᔭᖏᓐᓂᑦ, ᑖᔅᓱᒥᖓᔅᓴᐃᓐᓇᖅ ᓂᐅᕕᖅᑎᑦᑎᓂᐊᕋᔅᓯ ᒑᓴᓖᒥᑦ, ᑖᓐᓇᓴᐃᓐᓇᐅᓗᓂ ᒑᓴᓖ ᓄᓇᕗᒻᒧᑦ. 
 
ᑕᐃᒫᒃ ᐅᖃᓚᐅᖅᑎᓪᓗᑎᑦ, ᐊᑭᓕᖅᑕᐅᒌᖅᓯᒪᒐᕕᑦ ᐃᓘᓐᓇᖏᓐᓂᑦ ᑕᕝᕗᖓ ᐊᕐᕌᒍᒧᑦ ᒑᓴᓖᒧᑦ. ᖁᔭᓐᓇᒦᒃ.  

ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᓯᕗᓪᓕᖅᐹᒥ ᒪᓕᓐᓂᐊᖅᐱᑖ ᓇᓗᓇᐃᖅᓯᒪᔭᖏᓐᓂᑦ ᓄᓇᕗᒻᒥ ᒐᕙᒪᒃᑯᑦ? ᐄᑦᑎᐊᖅ. 
 
ᑕᒪᓐᓇ ᓇᓗᓇᐃᖅᑕᐅᔪᖅ ᐃᓚᖃᕋᓗᐊᖅᐸᑦ MMT-ᒥᑦ ᐋᒡᒐᓘᓐᓃᑦ, ᓇᓗᓇᐃᖅᑕᐅᔪᓂᑦ ᐱᑕᖃᕆᐊᖃᕐᓂᐊᕐᒪᑦ. 
ᑭᖑᓪᓕᕐᒧᑦ ᐅᖃᐅᓯᕆᕋᑖᖅᑕᖓᓄᑦ ᐅᖃᕈᓐᓇᙱᓚᖓ, ᐊᐱᕆᒋᐊᖃᕋᔭᖅᐸᓯᐅᓪᓕ ᑮᓇᐅᔭᓕᕆᔨᕗᑦ. ᑕᒪᓐᓇᓕ 
ᖃᐅᔨᒋᐊᕈᓐᓇᖏᓐᓇᒃᑯ ᖃᐅᑕᒫᑦ ᐊᐅᓚᓂᐅᕙᑦᑐᓂᒃ, ᑭᓯᐊᓂ ᑲᖐᒋᒐᔭᖅᐸᕋ ᑕᐃᒪᐃᒋᐊᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑭᓯᔭᒃᑯᓪᓕ ᐅᖅᓱᐊᓗᓕᕆᔨᒃᑯᑦ ᑭᓯᐊᓂ ᐊᓯᔾᔩᑉᐸᑕ ᑳᓐᑐᕌᔅᓴᓕᐊᒥᑦ ᐊᒻᒪᓗ 
ᖃᓄᐃᓕᖓᖁᔭᐅᔪᓂᑦ ᐊᕐᕌᒎᓂᐊᖅᑐᖅ ᓂᐅᕕᕐᓂᕐᒧᑦ, ᑖᔅᓱᒥᖓᔅᓴᐃᓐᓇᖅ ᓂᐅᕕᖅᑎᑦᑎᓂᐊᕈᔅᓯ. 
 
ᐅᖃᐅᑎᒐᔭᖅᐸᒃᑲᓕ ᑲᑎᒪᔨᕋᓛᑦ ᑕᕝᕙᓂ ᑕᒪᑐᒥᖓ ᑕᑯᒋᐊᑦᑎᐊᖁᓪᓗᒋᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐊᒻᒪᓗ 
ᓇᓚᐅᑦᑖᖅᑕᐅᓯᒪᔪᓂᑦ ᐃᒪᓄᔅᓴᖅᓯᐅᕈᑎᒋᒋᐊᖃᕐᓂᐊᖅᑕᑎᓐᓂᑦ ᐊᒻᒪᓗ ᐅᖃᐅᑎᓂᐊᕋᒃᑯ ᐃᑦᓯᕙᐅᑕᖅ, 
ᐃᓚᖏᓪᓗ ᒪᓕᒐᓕᐅᖅᑏᑦ ᐊᖏᕈᑎᖃᖁᓇᒋᑦ ᐅᕝᕙᓘᓐᓃᑦ ᐊᐱᕆᒃᑲᓂᙱᓪᓗᒋᑦ ᓯᐅᓪ ᑲᓇᑕᒃᑯᑦ 
ᐊᕐᕌᒎᓂᐊᖅᑐᒥ ᓂᐅᕕᖅᑎᑦᑎᖁᓇᒋᑦ. 
 
ᐱᐅᒐᔭᖅᐹ ᐱᐅᙱᑦᑐᒥᑦ ᒑᓴᓖᖃᖅᑎᑦᑎᓂᖅ ᓄᓇᓕᓐᓄᑦ ᓄᓇᕗᒻᒥ ᐊᐅᓚᐅᑎᖏᑦ ᓱᕋᖃᑦᑕᕋᓗᐊᖅᑎᓪᓗᒋᑦ 
ᐊᒻᒪᓗ ᐱᔭᐅᖃᑦᑕᑎᓪᓗᒋᑦ ᐊᐅᓚᐅᑎᖏᑦ, ᑕᒪᑐᒥᖓ ᐱᑎᑦᑎᔾᔮᒍᓐᓃᕋᑦᑕ. ᖃᐅᔨᒪᓕᕋᒪ 
ᖃᓄᐃᑦᑐᓪᓚᑦᑖᖑᓂᖏᓐᓂᑦ. 
 
ᒐᕙᒪᒃᑯᑦ ᐱᔪᒪᑉᐸᑕ ᑕᑯᒋᐊᕐᓂᐊᖅᐸᑕ, ᐊᒻᒪᓗ ᐅᖃᖃᑎᖃᕐᓗᑎᒃ ᑲᑎᒪᔨᓂᑦ, ᐊᑐᐃᓐᓇᐅᕗᑦ. ᐅᖃᐅᑎᓯᒪᕙᕋ 
ᕆᑦᓯ ᐊᒻᒪᓗ ᑎᑎᖅᑲᓂᒃ ᑐᔪᐃᕕᒋᓯᒪᓪᓗᒍ ᖃᕋᓴᐅᔭᒃᑯᑦ ᑕᒪᑐᒪ ᒥᔅᓵᓄᑦ. ᑕᐃᒪᐃᒻᒪᑦ ᓄᓇᕗᒻᒧᑦ 
ᓂᐅᕕᖅᑎᑦᑎᑲᓐᓂᕐᓂᐊᕈᔅᓯ ᑖᔅᓱᒥᖓᔅᓴᐃᓐᓇᖅ ᒑᓴᓖᒥᑦ, ᐃᓱᒫᓘᑎᖃᕋᒪ. ᐊᒥᓱᑦ ᑕᕝᕙᓂ ᑲᑎᒪᔩᑦ 
ᐃᓱᒫᓘᑎᖃᖅᑰᕆᓪᓗᑎᒃ. 
 
ᐅᑉᐱᕈᓱᑦᑎᐊᖅᐳᖓ ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᕋᔅᓯ ᐊᒻᒪᓗ ᐱᐅᓂᖅᓴᒥᑦ ᐊᑐᕋᔅᓴᒥᑦ ᑐᓂᓯᒋᐊᖃᕋᔅᓯ 
ᑭᐅᔾᔪᑎᒃᑯᑦ ᑕᖅᑲᒃᑯᓄᖓ ᓱᕋᐅᑎᖃᑦᑕᑐᐃᓐᓇᖅᑐᓄᑦ ᐊᐅᓚᐅᑎᖏᓐᓂᑦ, ᐊᒻᒪᓗ ᐃᒻᒥᓂᒃ 
ᐱᐅᑎᒐᓱᑐᐃᓐᓇᖏᓪᓗᓂ ᑕᒫᓃᓐᓂᓯᓐᓂᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᑰᓕ. ᐋᓐᑐᓴᓐ. 
 
ᐋᓐᑐᓴᓐ: ᓴᖅᑭᕐᓂᕋ ᑕᖅᑲᒃᑯᐊ ᑕᑯᓐᓈᖅᑎᓪᓗᒋᑦ ᐱᓕᕆᖃᑕᐅᓪᓗᖓ ᐅᕝᕙᓘᓐᓃᑦ ᑭᐅᙱᓪᓗᖓ 
ᐊᐱᖅᑯᑎᐅᔪᓂᑦ, ᐊᒻᒪᓗ ᐃᑲᔪᖅᓱᕐᓂᕗᑦ ᓄᓇᓕᓐᓄᑦ ᐅᖃᐅᓯᕆᖅᑲᐅᔭᕐᓄᑦ ᐅᐊᑦᑎᐊᕈ. ᑕᒪᓐᓇ 
ᐊᖏᕈᑕᐅᓯᒪᒻᒪᑦ, ᐊᖏᕈᑎᒋᓚᐅᕋᒃᑯ ᓯᒃᑭ ᔫᓂᒥᑦ ᔪᓚᐃᒥᓪᓘᓐᓃᑦ ᐊᒻᒪᓗ ᑐᓂᔭᐅᕙᒌᖅᓯᒪᓱᒋᓕᖅᑐᒍ 
ᐅᐊᑦᑎᐊᕈᑲᓪᓚᓂᑦ. 
 
ᓱᓕᒃᑲᓐᓂᖅ ᑕᒪᓐᓇ ᐱᔮᖅᑯᑕᐅᖅᑰᙱᓚᖅ ᑐᒃᓯᕋᕋᕕᐅᒃ. ᕿᓂᕆᐊᖃᕋᑦᑕ ᐊᑯᓂᐅᓂᖅᓴᕐᒨᖓᓂᐊᖅᑐᒥᑦ 
ᐋᖅᑮᒋᐊᕈᑎᔅᓴᒥᑦ,ᐊᒻᒪᓗ ᐊᐱᕆᓯᒪᓪᓗᓯ ᓂᐅᕕᖅᑎᑦᑎᑲᓐᓂᕐᓂᐊᕐᒪᖔᑕ ᑕᐃᒪᐃᑦᑐᔅᓴᐃᓐᓇᕐᒥᑦ ᒑᓴᓖᒥᑦ ᑕᕝᕙᓂ  



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1131

ᐊᕐᕌᒍᒥᑦ ᓂᐅᕕᖅᑕᐅᓚᐅᖅᑐᒥ ᐅᕝᕙᓘᓐᓃᑦ ᐊᔾᔨᖓᓂᑦ ᓇᓗᓇᐃᖅᓯᒪᔪᒥᑦ ᐊᑐᒃᑲᓂᕐᓂᐊᕐᒪᖔᑦᑕ. 
ᒪᕐᕈᐃᓕᖅᑲᖓᒻᒪᑎᓪᓕ ᑖᒃᑯᐊ ᐅᕙᖓ ᐃᓱᒪᒋᔭᖓᒍᑦ. 
 
ᐱᑎᑦᑎᓂᐊᖅᐳᒍᑦ ᓇᓗᓇᐃᖅᑕᐅᓯᒪᔪᒥᑦ ᒪᓕᓪᓗᑕ ᐅᖅᓱᐊᓗᓕᕆᔨᓕᒃᑯᓐᓄᑦ ᐅᖃᖃᑎᖃᓚᐅᕐᓗᑎᒃ ᐅᕙᑦᑎᓐᓂᑦ 
ᐊᒻᒪᓗ ᐊᓯᖏᓐᓂᑦ ᐅᖃᐅᓯᐅᒋᐊᓕᓐᓂᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᓂᑦ 
ᐃᓱᒪᔅᓴᖅᓯᐅᕈᑎᒋᑐᐃᓐᓇᕆᐊᓕᑦᑎᓐᓂᑦ. ᐅᖃᖅᑕᐅᑎᒋᔪᒪᒐᔭᙱᓚᖓᓕ ᐅᖅᓱᐊᓗᒃ ᓇᒻᒥᓂᖅ, ᑕᐃᒫᒃ 
ᓴᓇᔭᐅᓚᐅᕐᓂᖓᓄᑦ ᒫᓐᓇᐅᔪᖅ ᖃᓄᐃᓕᖓᓂᖓ ᐃᓚᓯᒪᙱᓪᓗᓂ MMT-ᒥᑦ, ᖃᐅᔨᒪᓄᒐᑦᑎᒍ 
ᖃᓄᐃᑦᑐᓪᓚᑦᑖᖑᓂᖓ ᖃᐅᔨᓴᖅᑎᒻᒪᕆᑎᒍᑦ ᐱᐅᓯᒪᙱᒻᒪᑦ MMT-ᖃᖅᑎᓐᓇᒍ ᐊᒻᒪᓗ ᓴᖅᑮᒃᑲᓐᓂᕐᓂᐅᓴᒐᑦᑕ 
MMT-ᒥᑦ. 
 
ᐅᖃᖅᑎᓪᓗᓯ ᐱᑎᑦᑎᓂᐊᕋᑦᑕ ᑕᐃᒪᐃᑦᑐᔅᓴᐃᓐᓇᓪᓗᐊᒥᑦ ᐅᖅᓱᐊᓗᒻᒥᑦ, ᐋᒡᒐ. ᒪᓕᓐᓂᐊᖅᐳᒍᑦ ᐊᔾᔨᖏᓐᓂᑦ 
ᓇᓗᓇᐃᖅᑕᐅᓯᒪᔪᓂᑦ, ᒪᓕᓪᓗᑕ ᑖᒃᑯᓂᖓᔅᓴᐃᓐᓇᖅ, ᐊᔾᔨᒋᙱᑕᖓᒎᑐᐃᓐᓇᕆᐊᖃᖅᑐᑕᓗ. 
ᐊᓯᔾᔨᖅᑕᐅᓐᓂᖅᐸᑕ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᖁᔭᐃᑦ. ᑕᒪᓐᓇᓕ ᐱᓕᕆᐊᖑᓂᐊᕐᒪᑦ ᐅᓪᓘᓂᐊᖅᑐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᖑᓂᐊᓕᖅᑐᖅ ᐅᖃᐅᓯᒃᓴᓐᓂᑦ. ᖁᔭᒋᑦᑎᐊᖅᐸᒃᑲ ᓯᐅᓪ ᑲᓇᑕᒃᑯᑦ 
ᓇᓗᓇᐱᖅᑎᑦᑎᐊᖃᑦᑕᕋᓱᐊᕐᒪᑕ ᑭᐊᓯᓂ ᖃᐅᔨᒪᓪᓚᑦᑖᙱᓐᓇᒪ ᓇᓕᐊᓐᓂᑦ ᓂᐅᕕᖅᑎᑦᑎᓂᐊᕐᒪᖔᑕ.  
 
ᐅᖃᕋᕕᑦ ᒪᓕᓐᓂᐊᕋᔅᓯ ᓄᓇᕗᒻᒥ ᒐᕙᒪᒃᑯᑦ ᐃᓱᒪᖏᓐᓂᑦ ᐊᓯᔾᔩᑉᐸᑕ ᓇᓗᓇᐃᖅᑕᐅᓯᒪᔪᓄᑦ ᐊᑐᖅᑕᐅᖁᔭᕐᓄᑦ 
ᐋᒡᒐᓘᓐᓃᑦ ᑭᓯᐊᓂᓕ ᑕᒪᓐᓇ ᒪᓕᑦᑐᒋᕙᕋ ᑭᓇᑐᐃᓐᓇᕐᒧᑦ. ᑭᓇᑐᐃᓐᓇᖅ ᒑᓯᖃᖅᑎᑦᑎᒍᓂ ᓈᒻᒪᖏᑦᑐᒥᒃ, 
ᒑᓯᓕᐅᕐᕕᒻᒦᔅᓲᔭᕐᓂᑯᒥᓂᕐᒥᒃ ᓂᐅᕕᐊᒥᓂᐅᙱᑐᐃᓐᓇᕆᐊᖃᙱᑦᑐᒥᒃ ᐊᓯᐊᓄᑦ ᓂᐅᕕᖅᐸᒃᑐᒧᑦ ᐊᖏᔪᒧᑦ. 
 
ᖃᐅᔨᒪᙱᑦᑐᖓ ᐱᔾᔪᑎᓕᒫᓂᑦ, ᑭᓯᐊᓂ ᖃᐅᔨᒪᙱᓚᖓ ᑕᒪᓐᓇ ᓇᒧᙵᖅᐸᒻᒪᖔᖅ. 
ᒑᓯᓕᐅᕐᕕᒻᒦᔅᓲᔭᖅᑐᒥᓂᐅᕚ ᐋᒡᒐᓘᓐᓃᑦ? ᑐᕌᑲᐅᑎᒋᔪᒥᒃ ᒑᓯᓕᐅᕐᕕᒦᖔᖅᑐᒥᓂᐅᕚ? ᖃᓄᖅ ᑕᑲᓄᙵᕐᓂᖅᐸ? 
ᖃᓄᖅ ᐱᕕᒃᓴᖃᖅᑎᒋᔪᒥᒃ ᒑᓯᓕᐅᕈᑕᐅᕙᓪᓕᐊᓯᒪᕙ? ᖃᓄᓪᓚᑦᑖᖅ ᐱᐅᓂᐅᔭᕆᐊᓖᑦ ᓴᖅᑭᖅᑎᑕᐅᓚᐅᖅᐸᑦ 
ᐃᓕᒃᓯᓐᓄᑦ ᐊᒻᒪ ᖃᖓᒃᑯᑦ ᐃᓱᒪᓕᐅᖅᐸᑉᐱᓯ ᐊᐅᓪᓚᖅᑎᓂᐊᕐᓗᒍ ᓄᓇᕗᒧᑦ ᒑᓯᒃᓴᐃᑦ ᖃᖓᒃᑯᑦ? ᖃᓄᖅ 
ᐋᖅᑭᒃᓯᒪᔪᒥᒃ ᓴᖅᑭᖅᑎᑦᑎᕙᑉᐱᓯ ᒐᕙᒪᒃᑯᓐᓄᑦ ᑎᑭᑎᓐᓂᐊᖅᑕᓯ ᓈᒻᒪᖁᓪᓗᒍ ᐋᒡᒐᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓖ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ, ᓈᒻᒪᙱᓗᐊᖅᑐᒧᑦ ᒑᓯᒧᑦ. ᐊᔾᔨᒋᙱᑕᖓᓄᓪᓕ, ᐊᒻᒪ 
ᐃᓱᒪᓪᓗᖓ ᐱᓕᕆᓇᓱᒻᒪᕆᒃᓯᒪᒐᑦᑕ ᐅᓂᒃᑳᕆᓇᓱᒃᑐᒍ ᐅᓇ ᒑᓯ ᒍᓚᐃᑦ A++ᖑᒻᒪᑦ ᓇᓕᖅᑭᐅᑎᓗᒋᑦ 
ᐊᓯᑦᑎᓐᓄᑦ ᓇᒃᓯᐅᔾᔨᕙᒃᑕᑎᓐᓂᑦ ᑲᓇᑕᐅᑉ ᐅᐊᓕᓂᖓᓄᑦ ᓯᐅᓪ ᐃᑦᒪᓐᑕᓐᒦᖔᖅᑑᔪᒥᒃ. 
 
ᑕᒪᓐᓇ ᒑᓯ, ᐅᑭᐅᒧᑦ ᐋᖅᑭᒃᑕᐅᓯᒪᓪᓗᓂ ᐊᐅᔭᐅᓂᖓᓂ, ᕿᑲᑐᐃᓐᓇᖅᑎᑕᐅᓯᒪᓂᖓ 
ᐊᑐᐃᓐᓇᐅᙱᓐᓂᖓᓘᓐᓃᑦ ᑭᓇᑐᐃᓐᓇᕐᒧᑦ, ᐱᔪᒪᔭᐅᙱᓪᓗᓂ. ᑕᐃᒪᓐᓇᐃᑦᑐᕐᓕ ᐃᓛᒃᑰᖓᔪᖅ ᒑᓯ 
ᓇᑦᑎᖅᔭᕆᐊᖃᖅᐸᒃᑕᕗᑦ ᐅᖅᓱᖃᐅᑎᑎᒍᑦ ᐃᓛᒃᑰᖓᔪᓂᑦ ᓄᓇᒃᑰᔫᑯᑖᖅᓯᐅᑎᓂᑦ ᑕᒪᑐᒧᙵᓪᓗᐊᖅ 
ᐱᓕᕆᐊᒧᑦ. 

ᐊᔾᔨᐅᙱᑦᑐᒥᒃ ᐅᑭᐅᖅᓯᐅᑕᐅᓪᓗᓂ ᒑᓯ ᐊᐅᔭᐅᓂᖓᓂ ᓇᑦᑎᖅᔭᐅᓚᐅᖅᑐᖅ, ᐊᓯᑦᑎᓐᓄᑦ 
ᐊᑐᐃᓐᓇᕈᖅᑎᑕᐅᙱᑦᑐᖅ. ᓴᓇᕙᒃᑕᕗᑦ, ᐊᐅᓪᓚᖅᑎᑕᐅᓪᓗᓂ ᕿᓚᒥᒃᑯᑦ ᐅᓪᓗᑐᐃᓐᓇᐃᑦ 
ᐊᓂᒍᖅᓯᒪᓕᖅᑎᓪᓗᒋᑦ ᓇᑦᑎᖅᔭᓂᕆᔭᖏᓐᓂᑦ ᓲᖃᐃᒻᒪ ᕿᑲᑐᐃᓐᓇᖅᑐᖁᑎᖃᕈᓐᓇᙱᓇᑦᑕ ᐅᖅᓱᖃᐅᑎᓂᑦ 
ᐊᑯᓂᓗᐊᕌᓗᒃ ᐊᒻᒪ ᓄᓇᓯᐅᑎᑯᑖᒃᑰᑦᑎᑕᐅᓐᓄᒥ ᑰᔾᔪᐊᕌᓗᒻᒧᑦ ᑕᐃᑲᓂᓗ ᐊᐅᓪᓚᖅᑎᑕᐅᓂᐊᓕᕐᓗᓂ 
ᓄᓇᓕᓐᓄᑦ. 
 
ᐊᒻᒪᐃᓛᒃ, ᑭᓇᑐᐃᓐᓇᖅ ᖃᐅᔨᒋᐊᕈᓂ ᐱᐅᓂᖓᓂᒃ, ᐊᔾᔨᐅᙱᓐᓂᖓ ᐃᓱᒪᒋᓪᓗᒍ ᐅᖃᕋᔭᖅᑐᖅ ᐱᐅᓂᖃᕐᒪᑦ 
ᖁᕝᕙᓯᓐᓂᖅᓴᒥᒃ, ᐱᐅᓂᕆᔭᐅᔪᓂᑦ ᖁᕝᕙᓯᑦᑑᓂᖃᖅᑎᑕᐅᓯᒪᓪᓗᓂ ᐊᒻᒪᓗ ᓈᒻᒪᙱᓗᐊᖅᑑᓂᐅᓴᙱᓯᐊᖅᑐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐋᓐᑐᓴᓐ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐅᓯᑐᐃᓐᓇᕐᒥᒃ ᐅᖃᐅᓯᒃᓴᖃᖅᑐᖓ. ᐄ, ᐅᑭᐅᖅᑕᖅᑐᒥ ᐊᑐᕆᐊᖃᖅᐸᑲᑦᑕ 
ᒐᕙᒪᒃᑯᑦ ᑎᒥᖁᑎᖏᓐᓂᑦ ᑖᒃᑯᐊᑑᓄᐊᕐᒪᑕ. ᐆᑦᑑᑎᒋᓗᒍ, ᓄᓇᓕᓐᓂ ᐱᔨᑦᑎᕋᐅᑎᑦ, ᓘᑦᑖᑦ, ᐋᓐᓂᐊᓯᐅᖅᑏᑦ, 
ᕿᓯᔭᐃᓂᖅ, ᐅᖅᓱᐊᓗᒃ ᐃᓚᒋᒻᒪᒍ, ᐊᓯᒃᓴᖃᔮᙱᓯᐊᖅᑐᒍᑦ. 
 
ᑕᕝᕘᓇ ᐅᖃᕋᓱᒃᑐᖓ, ᑐᑭᓯᑎᓐᓇᓱᖅᑰᖅᑐᒍᑦ ᐃᓕᒃᓯᓐᓂᑦ, ᓯᐅᓪᑰᒐᓗᐊᖅᐸᑕ ᓄᓇᕗᑦ ᒐᕙᒪᒃᑰᒐᓗᐊᖅᐸᑕ, 
ᑲᑎᑕᐅᓯᒪᓕᖅᑎᓪᓗᒍ ᐊᑐᕆᐊᖃᕐᓂᐊᕋᑦᑎᒍ ᑕᐃᓐᓇᒑᓯ. ᐊᓯᒃᓴᒥᒃ ᑎᑭᑎᒐᒃᓴᖃᙱᓯᐊᖅᑐᒍᑦ. ᐊᒥᓲᕗᑦ ᑕᖅᑳᓂ 
ᐊᓯᒃᓴᖃᙱᓯᐊᒻᒪᕆᑦᑐᑦ. ᓯᑭᑑᖏᑦ, ᑕᐃᒃᑯᐊᑑᕙᑉᐳᑦ, ᓄᓇᒃᑰᔫᕈᑎᖃᙱᓚᑦ ᖃᓄᓕᒫᖅ. 
 
ᐃᓱᒪᕗᖓᓕ ᑐᑭᓯᓇᓱᓕᕈᑎᒋᔭᕗᑦ ᐃᓕᒃᓯᓐᓄᑦ ᑲᑎᑕᐅᓯᒪᓕᖅᑎᓪᓗᒍ ᒑᓯᓕᐅᕐᕕᒻᒥ ᖃᓄᑭᐊᖅ, 
ᑕᕝᕙᐅᓇᓱᓐᓂᐊᖅᐳᓯ ᐅᕙᒍᑦ ᐃᓕᒃᓯᓐᓂᒃ ᐊᑐᕆᐊᖃᕋᑦᑕ ᐅᑭᐅᖅᑕᖅᑐᒥ. ᑕᒪᓐᓇ ᐅᖃᐅᓯᕆᔪᒪᑐᓐᓇᕋᑖᖅᑕᕋ. 
ᑐᓴᑦᑎᐊᕋᑖᕈᒪ, ᐅᖃᐅᓯᕆᖅᑲᐅᒻᒥᔭᕐᓄᑦ, ᓄᓇᕕᒻᒥᐅᑦ ᐱᔨᑦᓯᖅᑕᐅᒻᒥᒻᒪᑕ ᓯᐅᓪ ᑲᓇᑕᒃᑯᓐᓄᑦ.  
 
ᐅᖃᐅᓯᖃᕋᑖᖅᐲᑦ ᓄᓇᕕᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔨᑦᓯᖅᐸᑉᐳᒍᑦ ᐱᖓᓱᓄᑦ ᓄᓇᕕᒻᒥ ᓄᓇᓕᓐᓄᑦ, ᓯᐅᓪ ᑲᓇᑕᒃᑯᑦ 
ᐱᖁᑎᖃᐅᖅᑐᑎᒃ. ᐊᖏᓂᖅᐸᐅᓪᓗᓂ ᓄᓇᓕᖓᑦ ᑰᔾᔪᐊᖅ. 
 
ᐱᔨᑦᓯᖅᐸᒃᑭᕗᒍᑦ FCNQ-ᑯᓐᓄᑦ ᑲᑐᔾᔨᖃᑎᒌᑦ ᑯᐊᐸᐅᔪᓄᑦ ᑯᐸᐃᒥ, ᐱᔨᑦᓯᖅᐸᑦᑐᑎᒃ ᐊᒥᓱᓄᑦ ᓄᓇᓕᓐᓄᑦ 
ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.ᕙᓂᔅᓴᐃᓐᓇᖅ. 30-ᐅᖅᑰᖅᑐᑦ ᓄᓇᓖᑦ ᑲᑎᑦᑐᒋᑦ ᓄᓇᓖᑦ ᐱᖁᑎᖃᕐᕕᖏᑦ ᓯᐅᑉ 
ᑲᓇᑕᒃᑯᑦ ᐊᒻᒪᓗ FCNQ-ᒥᑦ ᓄᓇᓖᑦ. ᑕᐃᒃᑯᐊ ᐱᑕᖃᖅᑎᑕᐅᕙᑦᑐᑎᒃ ᒪᓐᑐᕆᐊᒥ ᓴᓗᒻᒪᖅᓴᐃᕕᒻᒦᓐᖔᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑲᑦᑐᒃ. 
 
ᑲᑦᑐᒃ: ᑕᒪᓐᓇ ᐱᓪᓗᒍ ᐃᓱᒫᓘᑎᖃᖅᐹᑦ ᒑᓴᓖᒥᑦ ᐅᕝᕙᓘᓐᓃᑦ ᕿᑭᖅᑖᓗᐃᓐᓇᐅᕙ ᑭᕙᓪᓕᕐᓗ ᐃᓱᒫᓘᑎᖃᖅᑐᑦ 
ᒑᓴᓖᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑦᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᖅᓴᖏᓐᓂᕋᖅᑐᓂᒃ ᐱᑕᖃᙱᑦᑎᐊᖅᐳᖅ ᓄᓇᓕᓐᓂᑦ ᐱᔨᑦᓯᖅᑕᑎᓐᓄᑦ 
ᓇᒻᒥᓂᖁᑎᑦᑎᓐᓂᑦ ᐊᒻᒪᓗ ᐱᑕᖃᙱᑦᑎᐊᖅᑐᓂ FCNQ ᐱᒋᔭᖏᓐᓂᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᑲᑦᑐᒃ. 
  
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔾᔭᑐᐊᑲᐃᓐᓇᖅ ᐅᖃᐅᓯᔅᓴᒃᑲ ᒫᓐᓇ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᐅᖃᓪᓚᒍᒪᓯᒪᔪᓂᑦ ᐊᑎᕐᓂᒃ ᑎᑎᕋᖅᓯᒪᒍᓐᓃᕋ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᙱᓇᑦᑕ ᓱᓕ. ᖃᐅᔨᔪᒪᑦᑕᖅᐳᖓ ᖃᐅᑉᐸᑦ 
ᑕᒫᓃᒃᑲᓐᓂᕈᓐᓇᕐᒪᖔᑕ, ᐅᖃᓪᓚᕝᕕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖅ ᑭᐅᑎᓐᓂᐊᕋᒃᑭᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐋᓐᑐᓴᓐ. 
 
ᐋᓐᑐᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᖅᑲᐅᙱᓇᑦᑎᒍ ᑕᒪᓐᓇ. ᐅᐸᓗᖓᐃᖅᓯᒪᙱᑲᐃᓐᓇᕋᒪ ᑕᒪᑐᒥᖓ 
ᑭᐅᔾᔪᑎᖃᕆᐊᖓ, ᐅᖃᖃᑎᒋᖅᑳᑳᕈᒪᕙᒃᑲ ᐃᖅᑲᓇᐃᔭᖃᑎᒃᑲ, ᐊᒻᒪᓗ ᖃᖓᑕᓲᓕᕆᔨᒃᑯᑦ ᖃᐅᔨᖅᑰᙱᒻᒪᑕ, 
ᓇᒻᒥᓂᖅ ᖃᖓᑕᓲᖁᑎᑦᑎᓐᓂᑦ ᑕᒫᓃᑦᑐᖃᕐᒥᒻᒪᑦ, ᐊᓯᖏᓐᓂᑦ ᑲᓇᑕᒥ ᐱᓕᕆᐊᔅᓴᖃᑐᐃᓐᓇᕆᐊᖃᖅᑐᑎᒃ, 
ᐅᓪᓗᒥᒃᑲᓐᓂᖅ ᐅᕝᕙᓘᓐᓃᑦ ᖃᐅᑉᐸᑦ ᐱᒋᐊᓕᕋᑖᖓᓂᑦ ᐅᓪᓘᑉ. 
 
ᑕᒫᓃᒃᑲᓐᓂᕈᒪᒐᔭᑦᑎᐊᖅᐳᖓ ᑭᓯᐊᓂᓕ ᐅᖃᕈᓐᓇᙱᓚᖓ ᐊᔪᕐᓇᕋᔭᕐᒪᖔᖅ ᐅᕝᕙᓘᓐᓃᑦ ᒪᕐᕈᑲᓐᓃᓃᓐᓂᒃ 
ᐃᑲᕐᕌᓐᓂᒃ ᑕᕝᕙᓃᒃᑲᓐᓂᕈᓐᓇᕈᑦᑕ ᐃᑲᔫᑎᖃᕋᔭᕐᒪᖔᖅ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᐅᑕᖅᑭᑲᐃᓐᓇᕈᓐᓇᕈᔅᓯ. ᐱᒋᐊᖅᑎᑦᑎᑲᐃᓐᓇᕐᒪᑦ ᐹᓇᐸᔅ ᑕᒪᓐᓇ 
ᐱᔭᕇᖅᑕᐅᖁᓪᓗᓂᐅᒃ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐃᖅᑯᒃᑲᓐᓂᕐᓂᕈᑦᑎᒍ ᒪᐅᙵᑲᓐᓂᕈᓐᓇᕋᔭᕐᒪᖔᑕ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐋᓐᑐᓴᓐ. 
 
ᐋᓐᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒃᓱᓪᓗᑭᐊᖅ. ᐅᑎᕈᓐᓇᕋᔭᖅᐳᒍᑦ ᑲᑎᒪᔭᖅᑐᑲᓐᓂᕐᓗᑕ ᐊᒻᓗᒪ 
ᖃᐅᔨᒋᐊᕐᓗᑕ ᐱᓕᕆᐊᕆᒃᑲᓐᓂᕈᓐᓇᕋᔭᖅᑕᑎᓐᓂᑦ ᐊᑯᓂᐅᓂᐊᖅᑐᒨᖓᔪᓄᑦ ᐋᖅᑭᒋᐊᕈᑎᔅᓴᓂᒃ ᐱᐅᒐᔭᖅᑰᕐᒪᑦ 
ᑲᑎᒪᖃᑕᐅᒃᑲᓐᓂᕈᑦᑕ ᑐᑭᓯᒋᐊᕈᑎᓂᑦ ᐅᖃᐅᓯᖃᖅᑐᐃᓐᓇᐅᓗᑕ, ᖃᐅᔨᔭᐅᒃᑲᓂᖅᑐᓂᒃ ᓇᓗᓇᐃᖅᓯᓗᑕ 
ᖃᓪᓕᕙᓪᓕᐊᑎᓪᓗᑕ ᓂᐅᕕᒃᑲᓐᓂᕆᐊᖃᕐᓂᐅᓛᖅᑐᒧᑦ, ᐃᓚᖏᑦ ᑐᑭᓯᒋᐊᕈᑏᑦ ᓇᓗᓇᐃᓪᓚᑦᑖᖅᓯᒪᔪᓄᑦ,  

ᐊᓯᔾᔨᑐᐃᓐᓇᕆᐊᓕᓐᓄᑦ ᐊᒻᒪᓗ ᐊᕐᕌᒎᓂᐊᖅᑐᒥᑦ ᓂᐅᕕᖅᑎᑦᑎᓂᖅ ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐋᓐᑐᓴᓐ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᐃᖅᐳᖅ ᐊᒻᒪᓗ ᐋᓐᑐᓴᓐ ᒥᑦᓱᓪ ᐊᒻᒪᓗ ᕿᓚᕝᕙᖅ 
ᖁᔭᓐᓇᒦᖅᐸᒃᑲ ᐅᕙᓃᖃᑕᐅᔪᓐᓇᖅᑲᐅᒻᒪᑕ. ᑕᐃᒪᐃᒻᒪᑦ ᓄᖅᑲᕆᐊᕈᒪᓕᖅᐳᖓᓕ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐱᒋᐊᖅᑎᑦᑎᔪᖃᕐᒪᑦ ᑕᒪᓐᓇᓗ ᐋᔩᕈᑕᐅᔪᓐᓇᕐᓇᓂ. ᐊᖏᖅᑐᓕᒫᑦ 
ᐊᑐᓕᖁᔭᐅᔪᒧᑦ, ᐃᓵᓪᓕᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᑦᓯᕙᐅᑕᖅ: ᐊᖏᙱᑦᑐᓕᒫᑦ. ᓂᕈᐊᙱᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓇᑯᕐᒦᒃ. ᐊᖏᖅᐱᓰ ᐃᓱᒃᑲᑦᑕ 
ᐋᔩᖃᑎᒌᓐᓂᑎᓐᓂᑦ ᑕᒪᑐᒥᙵ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓕᔪᒪᕙᕋ ᐊᖓᔪᖅᑳᖅ ᐊᒻᒪ ᐊᐱᖅᓱᖅᑕᐅᔪᖁᑎᖏᑦ. ᐊᖓᔪᖅᑳ, 
ᑭᖑᓪᓕᖅᐹᖅᓯᐅᑎᓂᑦ ᐅᖃᐅᓯᖃᕈᒪᕖᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥᖃᐃ, ᖁᔭᒋᔪᒪᓪᓗᒋᑦ ᐊᐱᖅᓱᖅᑕᐅᖃᑖᖅᑐᑦ 
ᑕᕝᕙᓂ, ᐱᓗᐊᖅᑐᒥᒃ ᐋᓐᑐᓴᓐ, ᒥᑦᓱᓪ ᐊᒻᒪᓗ ᓲᓴᓐ ᐊᒻᒪ ᐅᕆᑦᔅ. 
 
ᐊᖏᕈᑎᒋᔪᒪᑐᐃᓐᓇᖅᑕᕋ ᑲᔪᓯᓇᓱᓐᓂᐊᕋᑦᑕ ᐊᒻᒪ ᖃᐅᔨᓗᒍ ᓱᓇ ᓇᓗᓕᕈᑕᐅᒻᒪᖔᖅ ᑕᒪᓐᓇ ᐊᒻᒪ 
ᐃᓗᐊᙱᓕᐅᕈᑕᐅᔪᖅ ᓄᓇᓕᓐᓂ. ᑐᓴᖅᐸᓪᓕᐊᓂᕗᑦ ᒪᓕᓪᓗᒋᑦ, ᑐᓴᖅᑎᑦᑎᖃᑦᑕᕐᓂᐊᖅᐳᖓ ᒪᓕᒐᓕᐅᕐᕕᒻᒥ. 
ᑕᕝᕗᖓᐅᓐᓃᑦ, ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖑᔪᓯ ᐊᐱᖅᓱᖅᑕᐅᖃᑖᖅᑑᒃ, ᐋᓐᑐᓴᓐ ᐊᒻᒪ ᒥᑦᓱᓪ. ᑕᑯᒃᑲᓐᓂᓛᕆᕗᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦᑎ. ᑲᑎᒪᔾᔪᑎᒃᓴᖅ 21, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᑦ ᑲᑎᒪᐅᑎᖃᖅᑲᐅᕗᑦ ᐱᒋᐊᖅᑎᑕᖅ 2 - 2(2)ᒥᒃ ᐊᒻᒪ 
ᓄᖅᑲᕈᒪᓕᖅᑐᑎᑦ. ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 2 - 2(2) ᐃᓱᓕᑉᐳᖅ ᐊᒻᒪᓗ ᐅᖃᖅᑎ ᐱᒋᐊᖅᑎᑦᑎᕗᖓ 
ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ? ᐊᒡᓘᒃᑲᖅ ᐊᐃᑉᐲᕗᖅ. ᐱᒋᐊᖅᑎᑕᖅ 
ᓈᒻᒪᑉᐳᖅ. ᐊᖏᖅᑐᓕᒫᑦ? ᐊᖏᙱᑦᑐᓕᒫᑦ. ᓂᕈᐊᙱᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

ᑲᑎᒪᔾᔪᑎᒃᓴᖅ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 23, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ, ᒫᔾᔨ 4ᒥ. 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

• ᓴᖅᑭᑕᐅᔪᒃ ᑎᑎᖅᑲᒃ 52 – 2(2) 

• ᒪᓕᒐᒃᓴᖅ 8 

21. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 



ᓯᑕᒻᒥᖅ, ᒫᑦᓯ 3, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1136

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᖅᐳᖅ ᐅᓪᓗᑐᐃᓐᓇᕈᒐᓱᓐᓂᖓᓂ, ᒫᔾᔨ 4ᒥ, 
2005 10:00ᒧᐊᖅᐸᑦ ᐅᓪᓛᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᒪᑐᓚᐅᖅᐳᖅ 19:05ᒥ



 

 

 


